
 

 

 

 

 

 

 

 

 

 

 

 

 

 

 

 

ᐃᓄᐃᑦ ᐳᕙᓪᓗᓇᕐᒥᒃ ᓄᖒᑎᑦᓯᒐᓱᓐᓂᒥᓄᑦ 

ᑐᖕᖓᕕᓕᐊᕆᓯᒪᔭᖏᑦ 



 

  

  
 

 

 I 

 

ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ 
ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ (ITK) ᑲᓇᑕᓕᒫᒥ ᑭᒡᒐᑐᕐᑎᐅᓂᕐᒥᒃ ᐱᓇᓱᒐᖃᕐᕕᐅᒍᑎᖃᕐᐳᑦ ᐃᓕᖓᑦᓱᑎᒃ ᐃᓄᑐᐃᓐᓇᓄᑦ 

ᐅᓄᕐᓂᓕᓐᓄᑦ 65,000-ᓂᒃ ᑲᓇᑕᒥ, ᑖᒃᑯᓇᖕᖓᑦ ᐃᓄᓐᓂᑦ ᐊᒥᓲᓂᕐᓭᑦ ᓄᓇᓯᒪᕗᑦ ᐃᓄᐃᑦ ᓄᓇᖓᓐᓂ, ᐱᓗᐊᕐᑐᒥ 

ᐃᓄᕕᐊᓗᐃᑦ ᓄᓇᑖᕐᓯᒪᓂᕐᒥᓄᑦ ᓄᓇᖓᓐᓂ (ᓄᓇᑦᓯᐊᒥ), ᓄᓇᕗᑦᒥ, ᓄᓇᕕᒻᒥ (ᑯᐯᒃ ᑕᕐᕋᖓᓂ), ᐊᒻᒪᓗ ᓄᓇᑦᓯᐊᕗᑦᒥ 

(ᓛᐸᑐᐊᑉ ᑕᕐᕋᖓᓂ). ᑲᑎᑦᓱᑎᒃ ᑖᒃᑯᐊ ᓯᑕᒪᑦ ᓄᓇᓯᒪᕕᐅᔪᑦ ᐃᓄᐃᑦ ᓄᓇᖓᐅᓂᕋᕐᑕᐅᔪᓂᒃ, ᐊᖏᕐᕋᑎᓐᓂᒃ ᑲᓇᑕᒥ. 

ᐃᓚᖃᕐᑐᖅ 53-ᓂᒃ ᓄᓇᓕᖕᓂᒃ ᐊᕙᓗᐃᒪᑦᓱᓂᓗ 35%-ᒐᓚᖏᓐᓂᒃ ᑲᓇᑕᐅᑉ ᓄᓇᖁᑎᖓᓂᒃ ᐊᒻᒪᓗ 50%-ᖏᓐᓂᒃ 

ᐃᒪᕐᐱᐅᑉ ᓯᑦᔭᖏᓐᓂᒃ. ᑭᓪᓕᐊᒎᑦᓯᐊᖏᓐᓇᓕᒫᕐᓱᓂ ᐱᖕᖑᑎᑕᐅᒍᑎᕕᓂᕐᒥᓂᒃ, ᐃᓄᐃᑦ ᑕᐱᕇᑦ ᑲᓇᑕᒥ 

ᑭᒡᒐᑐᑦᓯᐊᖏᓐᓇᓕᒫᕐᖁᖅ ᐱᔪᓐᓇᐅᑎᖏᑎᒍᓪᓗ ᐅᓇᒻᒥᒋᔭᖏᑎᒍᓪᓗ ᐃᓄᑐᐃᓐᓀᑦ ᑲᓇᑕᒥᐅᑦ ᑕᒪᑐᒥᖓᓗ ᐱᓇᓱᑦᓱᑎᒃ 

ᐃᓄᓕᒫᓄᑦ ᐃᓱᒪᒥᐅᑕᐅᒍᓐᓇᑐᓂᒃ ᑲᕙᒪᒍᑎᑎᒍᑦ ᐃᓂᓪᓚᑕᐅᒪᔪᓂᒃ ᐃᓄᑐᐃᓐᓀᑦ ᓄᓇᖁᑎᖏᓐᓂᒃ ᑭᒡᒐᑐᕐᑕᖃᕐᓱᓂ. 

ᑌᒃᑯᐊ ᐊᑕᖏᕐᓯᓱᑎᒃ ᓄᓇᓂᒃ ᐃᓐᓄᐃᒪᓇᓱᒍᑎᓄᑦ ᐊᖏᖃᑎᒌᒍᑎᐅᓯᒪᔪᑦ ᐃᓄᐃᑦ ᓄᓇᖓᓐᓂ ᐊᑑᑎᔭᐅᖃᑦᑕᓯᒪᑦᓱᑎᒃ 

ᓴᕐᕿᑎᑦᓯᒍᑎᐅᓯᒪᕗᑦ ᑐᖕᖓᕕᐅᓂᐊᕐᑐᓂᒃ ᑕᐱᕇᒃᑯᑦ ᑎᓕᔭᐅᒪᒍᑎᖏᓐᓄᑦ. ᑖᒃᑯᐊ ᓄᓇᓂᒃ ᐃᓐᓄᐃᓯᒪᓇᓱᒍᑏᑦ 

ᖃᓄᐃᓕᖓᓂᖏᑦ ᐃᓕᖓᑦᓱᑎᒃ ᓴᐳᑦᔭᐅᒪᒍᑎᓕᓐᓄᑦ ᐊᖏᖃᑎᒌᒍᑎᐅᖃᑦᑕᓯᒪᔪᓄᑦ ᑐᖕᖓᕕᖃᕐᑎᑕᐅᑦᓱᑎᒃ 35-ᒥᒃ 

ᐱᖁᔭᕐᔪᐊᓂ, 1982-ᓂᑕᕐᓂ, ᑲᔪᓯᒍᑎᒋᑦᓱᑎᒋᓪᓗ ᐃᓘᓐᓇᖏᑦ ᐊᑐᓕᕐᑎᑕᐅᑎᓇᓱᑉᐸᕗᑦ ᐱᓇᓱᖃᑎᒋᓗᒍ ᐊᑕᓂᐊᓘᒃ. 

ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᐃᓚᐅᖃᑕᐅᕕᖃᑦᓯᐊᕈᒪᕗᑦ ᒪᓕᒐᖃᕐᑎᓯᒍᑎᓕᐅᕐᐸᑐᓄᑦ, ᐱᑦᔪᔨᒍᑎᓄᓪᓗ ᑲᒪᒋᔭᖃᕐᓂᐊᑐᓄᑦ 

ᐃᓅᑦᔪᓯᑎᒍᓪᓗ, ᐃᓗᕐᖁᓯᒃᑯᓗ, ᐱᓂᐊᕐᓂᓕᕆᓂᑎᒍᓪᓗ, ᐊᒻᒪᓗ ᐊᕙᑎᒨᓕᖓᔪᑎᒍᑦ. ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ 

ᐊᐅᓚᑕᐅᕗᑦ ᑲᑎᖕᖓᔨᖁᑎᒥᓄᑦ ᑲᒃᑯᓄᖓ ᐃᓚᐅᔫᖃᑎᒌᑦᑐᓄᑦ: 

 ᓯᕗᓕᕐᑎ ᐊᓪᓚᕕᒻᒥᓗ ᐳᕐᑐᓂᕐᐹᖓᑦ, ᐃᓄᕕᐊᓗᐃᑦ ᓄᓇᖁᑎᒥᓐᓂ ᐱᓇᓱᒐᖃᕐᕕᖁᑎᖓᑦ 

 ᐊᖓᔪᕐᖄᒪᕆᒃ, ᒪᑭᕝᕕᒃ ᐱᓇᓱᒐᖃᕐᕕᒥ 

 ᐊᖓᔪᕐᖄᒪᕆᒃ, ᓄᓇᕗᑦ ᑐᖕᖓᕕᒃᑯᓂ 

 ᐊᖓᔪᕐᖄᒪᕆᒃ, ᓄᓇᑦᓯᐊᕗᑦ ᑲᕙᒪᒃᑯᓂ 

ᐃᓚᒋᔭᐅᒻᒥᑎᓪᓗᒋᑦ ᓂᕈᐊᕈᓐᓇᑐᓅᓕᖓᔪᑦ, ᑭᖑᓪᓖᑦ ᓂᕈᐊᕈᓐᓇᐅᑎᖃᖕᖏᑐᑦ ᐊᑕᖏᓐᓇᑐᒥᒃ ᐃᓚᐅᓂᖃᕐᓱᑎᒃ 

ᐃᓚᒋᔭᐅᒋᕗᑦ ᑲᑎᖕᖓᔨᓄᑦ: 

 ᐊᖓᔪᕐᖄᒪᕆᒃ, ᐃᓄᐃᑦ ᓄᓇᓕᕐᔪᐊᖃᑎᒌᑦᑐᑦ ᑲᑎᖕᖓᔨᕐᔪᐊᖏᑦ ᑲᓇᑕᒥ 

 ᐊᖓᔪᕐᖄᒪᕆᒃ, ᐸᐅᒃᑐᑏᑦ ᐃᓄᑐᐃᓐᓀᑦ ᐊᕐᓀᑦ ᑲᑐᑦᔨᖃᑎᒌᓐᓂᖓᓐᓂᒃ ᑲᓇᑕᒥ 

 ᐊᖓᔪᕐᖄᒪᕆᒃ, ᑲᓇᑕᒥᐅᑦ ᐃᓄᑐᐃᓐᓀᑦ ᐅᕕᒃᑫᑦ ᑲᑎᖕᖓᔨᖏᑦ 

ᑕᐅᑐᑦᑕᐅᔪᑦ 

ᑲᓇᑕᐅᑉ ᐃᓄᑐᐃᓐᓇᖏᑦ ᖃᑭᒪᓂᖃᕐᐳᑦ ᐊᑕᐅᓯᐅᖃᑎᒌᓐᓂᑯᒥᓄᑦ ᐃᒻᒥᓂᕐᓱᕈᒪᓂᑯᒥᓄᓪᓗ. 

ᑎᓕᔭᐅᒪᒍᑏᑦ 

ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᑲᓇᑕᓕᒫᒥ ᓂᐱᒋᔭᐅᕗᑦ ᓴᐳᑦᔨᓯᒪᔨᐅᑦᓱᑎᒃ ᓯᕗᒧᓪᓗ ᐃᖏᕐᕋᑎᑦᓯᔨᐅᑦᓱᑎᒃ ᐱᔪᓐᓇᐅᑎᓂᓪᓗ 

ᐅᓇᒻᒥᓱᒍᑎᖏᓐᓂᓗ ᑲᓇᑕᐅᑉ ᐃᓄᑐᐃᓐᓇᖏᑕ. 

ᓇᒻᒥᓂᕆᔭᐅᔪᑦ © ᐃᓄᐃᑦ ᑕᐱᕇᑦ ᑲᓇᑕᒥᒃᑯᓄᑦ, ᓅᕕᒻᐱᕆ, 2018 

ᓀᓈᕆᒍᑏᓪᓗ ᑐᑭᓯᓇᕐᑎᓯᒍᑎᑕᖏᓪᓗ  

ᐳᕙᓪᓗᓇᖅ ᐆᒻᒪᓯᒪᔪᖅ: ᑖᓐᓇ ᐅᖃᐅᓯᖅ ᐃᓕᖓᔪᖅ ᑐᑭᓯᑎᑦᓯᒍᑎᐅᑦᓱᓂ ᐃᓄᒃ ᖃᓂᒻᒪᓯᖃᕆᐊᖓ ᐳᕙᓪᓗᓇᕐᑐᒥᒃ. 

ᐳᕙᓪᓗᓇᐅᑉ ᖃᓂᒻᒪᓯᖓ ᓱᒃᑯᐃᕙᓪᓕᐊᓲᖑᕗᖅ ᐳᕙᓐᓂᒃ, ᐊᓂᕐᑎᕆᕕᓐᓂᓗ (ᓴᕝᕕᒥᓪᓗ ᐃᒃᒋᐊᒥᓪᓗ). ᐳᕙᓪᓗᓇᐅᑉ ᖃᓂᒻᒪᓯᖓ 

ᑎᒥᐅᑉ ᐊᕙᑎᖏᑕ ᐊᓯᖏᓐᓅᔭᓱᖑᒋᕗᖅ ᓲᕐᓗ ᖃᕆᑕᕐᒧᑦ, ᕿᓂᕐᓯᓄᑦ ᐅᕝᕙᓘᓐᓃᑦ ᐃᓅᑉ ᓴᐅᓂᖏᓐᓄᑦ.  

 

ᐃᓄᒃ ᐳᕙᓪᓗᓇᓕᒃ ᐃᓱᕐᕆᖏᑦᑑᒍᓱᓲᖅ ᐃᑉᐱᒋᔭᖃᕈᓱᓲᖑᕗᕐᓗ ᑕᖃᒪᕖᖕᖓᓂᕐᒥᒃ, ᐅᓐᓄᐊᒥ ᐊᐅᒃᑲᓂᖓᓂᕐᒥᒃ, ᐅᓪᓗᑯᑦ 

ᐆᓇᕿᖃᑦᑕᓂᕐᒥᒃ, ᐊᒻᒪᓗ ᓴᓗᑉᐸᓕᐊᓂᕐᒥᒃ ᓴᓗᑦᓴᕋᓱᖕᖏᑲᓗᐊᕋᒥ. ᐃᓄᒃ ᐳᕙᓪᓗᑐᖅ ᓴᕝᕕᒥᒍᓪᓗᓃᑦ ᐃᒃᒋᐊᑯᓪᓗᓃᑦ 

ᖁᐃᕐᑐᖃᑦᑕᑐᐃᓐᓇᕆᐊᖃᕆᕗᖅ ᐱᓇᓱᐊᕈᓯᕐᓂ 2-ᓂᓪᓗᓃᑦ 3-ᓂᓪᓗᓃᑦ ᖁᐃᕐᑐᐃᓇᖃᑦᑕᓗᓂ, ᓴᕝᕕᓕᕆᖃᑦᑕᓗᓂᓗ, 

ᐊᓂᕐᓂᑭᑦᑑᓗᓂᓗ ᐅᕝᕙᓘᓐᓃᑦ ᐊᐅᑦᑕᖃᖃᑦᑕᓗᓂ ᓄᕙᖓ ᐅᕆᐊᕐᑕᖓ. ᐃᓄᐃᑦ ᐃᓚᖏᑦ ᐳᕙᓪᓗᓇᖃᕋᓗᐊᕋᒥ 

ᖃᐅᔨᒪᓲᖑᖕᖏᑐᑦ.  

 

ᐳᕙᓪᓗᓇᖅ ᓱᒃᑯᐃᕙᓪᓕᐊᓕᕐᑐᖅ ᐱᒃᑲᑕᐅᓲᖑᕗᖅ ᐳᕙᓪᓗᓇᕐᑐᒧᑦ ᖁᐱᕐᕈᑯᓗᒻᒧᑦ. ᐳᕙᓪᓗᓇᕐᑐᑦ ᖁᐱᕐᕈᑯᓗᐃᑦ ᐃᕐᐸᓱᖑᕗᑦ 

ᐊᓂᕐᓂᓴᒃᑯᑦ ᐊᕙᑎᑦᑎᓃᑦᑐᑯᑦ ᐃᓄᒃ ᓴᕝᕕᒥᒍᓪᓗ ᐃᒃᒋᐊᒥᒍᓪᓗ ᐳᕙᓪᓗᓇᓕᒃ ᑕᒋᐅᑐᐊᕐᒪᑦ ᖁᐃᕐᑐᑐᐊᕐᒪᓘᓐᓃᑦ.  

 

ᐳᕙᓪᓗᓇᖅ ᑐᖁᑕᐅᒍᓐᓇᖁᖅ ᐄᔭᒐᕐᓄᑦ (ᐳᕙᓪᓗᒌᒃᑯᑎᓄᑦ). 

 

DOT: ᑐᑭᖃᕐᐳᖅ “ᑐᕃᓐᓇᑐᒥᒃ ᐋᓐᓂᐊᓯᐅᕐᑕᐅᓂᕐᒥᒃ” ᐅᕝᕙᓘᓐᓃᑦ “ᑐᕃᓐᓇᑐᒥᒃ ᐱᑦᔪᔭᐅᓂᕐᒥᒃ”. ᑐᕃᓐᓇᑐᒥᒃ 

ᐋᓐᓂᐊᓯᐅᕐᑕᐅᓂᕐᒥᒃ (DOT) ᑐᑭᖃᕐᐳᖅ ᐋᓐᓂᐊᓯᐅᕐᑏᑦ ᑕᑯᓐᓇᑎᓪᓗᒋᑦ (ᑕᑯᓐᓇᑎᐅᑎᓪᓗᒋᑦ) ᐃᓄᒃ ᐳᕙᓪᓗᓇᓕᒃ 

ᐄᓯᑦᓯᐊᕋᓗᐊᕐᒪᖔᑦ ᐃᔭᒐᕐᒥᓂᒃ.  

 

GeneXpert®: ᑐᑭᖃᕐᐳᖅ ᐃᓅᑉ ᓄᕙᖓᓂᒃ ᖃᐅᔨᓴᕐᓂᒥᒃ ᕿᓂᕐᕕᒋᑦᓱᒋᑦ ᐳᕙᓪᓗᓇᕐᑐᓂᒃ ᖁᐱᕐᕈᑯᓗᓐᓂᒃ.  

 

ᐃᓗᓯᕐᒨᓕᖓᔪᓄᑦ ᓇᓪᓕᖁᐊᖑᓂᖅ: ᐃᓗᓯᕐᒨᓕᖓᔪᓄᑦ ᓇᓪᓕᖁᐊᖑᓂᖅ ᑐᑭᖃᕐᐳᖅ ᐃᓄᓕᒫᑦ ᖃᓄᐃᑦᑐᓴᔭᐅᒐᓗᐊᕈᑎᒃ 

ᐱᔭᖃᖃᑎᐅᒍᓐᓇᕆᐊᖃᕐᓂᖏᑦ ᐃᓗᓯᖃᑦᓯᐊᓂᕐᒥᒃ ᐋᓐᓂᐊᓯᐅᕐᑕᐅᒍᑎᖃᑦᓯᐊᖃᑦᑕᓂᕐᒥᓗ ᖃᓄᐃᑦᑐᔭᐅᒐᓗᐊᖁᓂ, ᖃᓄᐃᑦᑐᒥᒃ 

ᐅᑉᐱᓂᖃᕋᓗᐊᕈᓂ, ᐃᓅᑦᔪᓯᖃᑎᒌᑎᒍᓪᓗ ᖃᓄᐃᑦᑐᔭᐅᒐᓗᐊᕈᓂ.1 

 

ᐃᓗᓯᕐᒨᓕᖓᔪᓄᑦ ᓇᓪᓕᖁᐊᖑᖕᖏᓃᑦ: ᐊᑦᔨᒌᑦᑎᖏᑦᑐᑦ ᐃᓗᓯᕐᒨᓕᖓᔪᑦ ᐃᓕᖓᑦᓱᑎᒃ ᐃᓅᖃᑎᒌᑦ 

ᐱᕕᑦᓴᖃᕐᑎᑕᐅᖕᖏᓂᖏᓐᓄᑦ ᐋᕐᕿᒋᐊᕈᓐᓇᓂᕐᓴᐅᓱᑎᒃ ᐃᓱᒪᒋᔭᐅᔪᑦ ᓲᕐᓗ ᓈᒻᒪᓈᕐᕕᖃᖕᖏᑑᓂᐅᑎᓪᓗᒋᑦ.2  

 

                                                        
1National Collaborating Centre for Determinants of Health. (2014). Glossary of essential health equity terms 

(ᑲᓇᑕᓕᒫᒥ ᐱᓇᓱᖃᑎᒌᒍᑎᖃᕐᓂᓄᑦ ᐱᑦᔪᔨᕕᒃ ᐃᓕᖓᑦᓱᑎᒃ ᐃᓗᓯᑦᓯᐊᖃᕐᑐᓴᐅᓂᕐᒨᓕᖓᔪᓂᒃ ᑐᑭᑖᕈᑎᖃᕐᓂᓄᑦ. (2014). ᑐᑭᓯᓇᕐᑎᓯᒍᑏᑦ 

ᐊᓪᓚᑕᐅᓯᒪᒍᑎᖏᑦ ᐃᓕᖓᔪᑦ ᓇᓪᓕᖁᐊᕇᓂᒃ ᐃᓗᓯᖃᑦᓯᐊᑐᑦᓴᐅᓂᕐᒧᑦ). ᐋᓐᑎᑳᔅ, ᓅᕙ ᓯᑰᔅᓯᐊ: ᑲᓇᑕᓕᒫᒥ ᐱᓇᓱᖃᑎᒌᒍᑎᖃᕐᑐᑦ 

ᐃᓗᓯᖃᑦᓯᐊᑐᑦᓴᐅᓂᕐᒥᒃ ᐱᑎᑦᓯᒌᒃᑯᑎᓄᑦ. ᓰᓐ ᕙᕌᓐᓯᔅ ᔮᕕᐁ ᐃᓕᓐᓂᐊᕕᕐᔪᐊᖓᓂᑦ.  

2Ibid. 

IGRA-ᓚᔫᑉ: ᑐᑭᖓ “ᐊᑕᖏᕐᓯᔪᑦ ᐊᐅᖕᒥᒃ ᑐᑭᓯᓂᐊᕈᑏᑦ ᐳᕙᓪᓗᓇᖃᕐᒪᖓᑦ ᐃᓄᒃ”. IGRA-ᑌᔭᐅᔪᖅ ᐊᐅᒻᒥᒃ ᑲᒪᒍᑎᐅᕗᑦ 

ᖃᐅᔨᓴᕈᑎᐅᑦᓱᓂ ᐃᓄᒃ ᐳᕙᓪᓗᓇᕐᑐᓂᒃ ᖁᐱᕐᕈᑯᓗᖃᕐᒪᖔᑦ. 

 

LTBI-ᓚᔫᑉ ᑐᑭᖓ “ᐳᕙᓪᓗᓇᐅᑉ ᖁᐱᕐᕈᑯᓗᖏᓐᓂᒃ ᐱᑕᖃᕐᓱᓂ ᖃᓂᒪᖕᖑᕈᑦᔭᐅᒪᖕᖏᑐᖅ”. LTBI-ᒥᒃ ᑌᓯᒍᑎ ᐃᓕᖓᕗᖅ 

ᑐᑭᖃᕐᑎᓯᒍᑎᐅᑦᓱᓂ ᐃᓄᒃ ᖁᐱᕐᕈᑯᓗᖃᑐᐊᕐᒪᑦ ᐳᕙᓪᓗᑎᑦᓯᓯᓲᒥᒃ, ᑌᒣᒐᓗᐊᕐᓱᓂ ᑭᓯᐊᓂ ᐳᕙᓪᓗᓇᕐᒥᒃ 

ᐋᓐᓂᐊᕈᕐᓯᒪᒍᑦᔭᐅᖏᑦᑐᖅ. LTBI-ᒥᒃ ᑌᓯᒍᑎ ᐃᓚᖓᓂᒃ ᐅᖃᕐᑕᐅᓲᖑᒻᒥᔪᖅ ᐳᕙᓪᓗᓇᐅᑦᓱᓂ ᐋᓐᓂᐊᕈᕐᓯᒪᖕᖏᑐᖅ ᑕᒪᓐᓇ 

ᑐᑭᓕ ᐳᕙᓪᓗᓇᕐᑐᖅ ᐋᓐᓂᐊᕈᕐᓯᒪᖕᖏᑐᖅ. LTBI-ᒥᒃ ᑌᔭᐅᔪᖅ ᐃᕐᐸᓱᖑᖕᖏᑐᖅ. LTBI-ᒥᒃ ᐋᓐᓂᐊᓯᐅᕆᓂᖅ ᐳᕙᓪᓗᓇᕐᑐᒥᒃ 

ᐋᓐᓂᐊᒥᒃ ᐱᔪᖃᕐᑎᓯᖕᖏᑑᒍᓐᓇᐳᖅ.  

 

ᓄᕓᔭᕐᑎᓯᓂᖅ: ᑕᒪᓐᓇ ᑐᑭᓕᒃ ᐃᓄᒻᒥᒃ ᖁᐃᕐᑐᑎᑦᓯᓂᖅ ᓄᕓᕐᑎᓱᒍ ᖃᐅᔨᓴᕈᑎᑦᓴᒥᒃ ᐳᕙᓪᓗᓇᕐᑐᒥᒃ ᖁᐱᕐᕈᑯᓗᖃᓕᕐᒪᖔᑦ.  

 

TST: ᑐᑭᓕᒃ “ᐅᕕᓂᒥᒃ ᖃᐅᔨᓴᕐᓂ ᐳᕙᓪᓗᓇᕐᑐᖃᕐᒪᖔᑦ”. ᑖᒃᑯᐊ TST-ᒥᒃ ᑌᔭᐅᔪᑦ ᖃᐅᔨᓴᕈᑎᐅᕗᑦ ᐃᓄᒃ 

ᐳᕙᓪᓗᓇᕐᑐᑕᖃᕐᒪᖔᑦ ᐅᕕᓂᖓᑕ ᐃᑭᐊ ᐊᒃᒐᐅᑎᖓᓃᑦᑐᖅ ᖃᐅᔨᓴᕐᑕᐅᑎᓪᓗᒍ ᐃᓗᓯᓕᕆᔨᓄᑦ. ᑌᒫᒃ TST-ᒥᒃ 

ᖃᐅᔨᓴᕐᑕᐅᒍᑎᓖᑦ ᐊᑐᕐᕕᐅᓲᖑᕗᑦ ᑲᐴᑎᒥᒃ ᐃᒪᓕᒻᒥᒃ ᐅᕕᓂᐅᑉ ᐃᑭᐊᑐᐃᓐᓇᖓᓄᑦ ᑲᐱᓯᒍᑎᐅᔪᒥᒃ ᐋᓐᓂᐊᓯᐅᕐᑎᒧᑦ. 

ᑭᖑᓂᐊᒍᑦ ᐋᓐᓂᐊᓯᕐᑎ ᑕᑯᒐᓱᐊᓯᓲᖅ ᑫᕙᓪᓚᒍᓰᑦ 48-ᓗᓐᓃᑦ 72-ᓗᓐᓃᑦ ᐊᓂᒍᕐᓯᒪᓕᑐᐊᕐᒪᑕ ᖃᓄᐃᓕᖕᖓᒪᖔᑦ ᑕᑯᒐᓱᓯᑦᓱᓂ. 

ᐊᓯᖏᓐᓂᒃ ᐊᑦᓯᕋᐅᑎᖃᕐᒥᔪᖅ ᑖᒃᑯᐊ TST: ᐅᑯᐊ ᐊᑦᓯᕋᐅᑎᒋᐊᓪᓚᖏᑦ “ᒫᓐᑑ”, “ᒫᓐᑑ ᖃᐅᔨᓴᕈᑏᑦ”, “ᐳᕙᓪᓗᓇᖃᕐᒪᖔᑦ 

ᖃᐅᔨᓴᕈᑏᑦ”, “ᐅᕕᓂᒻᒥᒃ ᖃᐅᔨᓴᕈᑏᑦ”, ᐊᒻᒪᓗ “ᐳᕙᓪᓗᓇᕐᑐᒥᒃ ᐅᕕᓂᒃᑯᑦ ᖃᐅᔨᓴᕈᑏᑦ”. 

  



 

  

  
 

 

 IV 

 

ᐃᓗᓕᖏᑦ 
 

 

ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ........................................................................................................................................................... i 

ᓀᓈᕆᒍᑏᓪᓗ ᑐᑭᓯᓇᕐᑎᓯᒍᑎᑕᖏᓪᓗ ...................................................................................................................................... ii 

ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᐊᖓᔪᕐᖄᒪᕆᖓᑕ ᐊᓪᓚᑕᖏᑦ................................................................................................... 1 

ᐳᕐᑐᓂᕐᓴᓄᑦ ᓀᓪᓕᑎᕐᑕᐅᒪᔪᑦ ...................................................................................................................................................... 3 

ᑐᑭᓯᑎᑦᓯᒍᑎᑕᖏᑦ .......................................................................................................................................................................... 5 

ᐱᓇᓱᖃᑎᒌᑦᑐᑦ ............................................................................................................................................................................... 6 

ᐳᕙᓪᓗᓇᖅ ᐃᓄᑐᐃᓐᓀᑦ ᐊᑯᕐᖓᓂ ....................................................................................................................................... 10 

ᐃᓄᐃᑦ ᐳᕙᓪᓗᓇᕐᒥᒃ ᓄᖒᑎᑦᓯᒐᓱᓐᓂᒥᓄᑦ ᑐᖕᖓᕕᓕᐊᕆᓯᒪᔭᖏᑦ ................................................................................. 22 

ᓯᕗᓪᓕᐅᔭᐅᒋᐊᓕᓐᓂᒃ ᐱᓂᐊᕐᓂᖃᕈᑏᑦ ................................................................................................................................. 25 

ᐃᓱᓕᒋᐊᕈᑏᑦ ............................................................................................................................................................................... 42 

ᐅᐃᒍᑖᕆᓯᒪᒍᑎ A – ᐳᕙᓪᓗᓇᖃᖃᑦᑕᑐᑦ ᐊᑯᓓᓐᓂᖏᑦ ᐃᓄᐃᑦ ᓄᓇᖁᑎᖏᑎᒍᑦ ᐊᕕᑦᑐᓱᒋᑦ ................................ 43 

ᐅᐃᒍᑖᕆᓯᒪᒍᑎ B – ᓯᓚᕐᔪᐊᒥ ᑲᒪᑦᓯᐊᓂᑦᓴᓄᑦ ᑲᑎᖕᖓᔩᑦ ᐋᓐᓂᐊᓯᐅᕐᑕᐅᔪᑦ 

ᐱᖁᔭᖃᕐᑎᑕᐅᒍᑎᖏᑦ ᐃᓕᖓᔪᑦ ᐳᕙᓪᓗᓇᐅᑉ ᑲᒪᒋᔭᐅᓂᖓᓄᑦ ..................................................................................... 46 

 

  



 

  

  
 

 

 1 

 

ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᐊᖓᔪᕐᖄᒪᕆᖓᑕ ᐊᓪᓚᑕᖏᑦ 
 

ᐃᓄᐃᑦ ᐊᑯᕐᖓᓂ ᐳᕙᓪᓗᓇᖃᕐᓂᖅ (TB) ᐃᓄᓕᒫᓄᑦ ᑲᑉᐱᐊᓇᕐᓱᓂ ᐋᓐᓂᐊᖑᕗᑦ. ᐳᕙᓪᓗᓇᕐᑐᓕᓐᓂᒃ 

ᐊᓪᓚᓯᒪᔪᖕᖑᐃᒍᑎᐅᒪᔪᑦ ᐃᓄᓕᒫᑦ ᐃᓗᓯᖏᓐᓂᒃ ᐊᐅᓚᑦᓯᓂᕐᒥᒃ ᑲᓇᑕᒥ ᐊᓪᓚᑕᐅᓯᒪᕗᑦ ᐳᕙᓪᓗᓇᓖᑦ ᐃᓄᐃᑦ 

ᐊᑯᕐᖓᓂ ᐃᓄᐃᑦ ᓄᓇᖓᓐᓂ 2016-ᖑᑎᓪᓗᒍ 300-ᕕᓪᓗᐊᑐᑦ ᐅᖓᑖᓂ ᐱᑕᖃᕐᓂᖓ ᐊᖏᓂᕐᓴᐅᓚᐅᔪᕗᖅ 

ᑲᓇᑕᒥᐅᖑᑦᓱᑎᒃ ᓄᓇᓕᑐᖃᐅᖕᖏᑐᑦ ᑕᒪᑐᒥᖓ ᐋᓐᓂᐊᖃᕐᓂᖏᑦᑕ ᓴᓂᐊᓐᓂ. 

ᒫᑦᔨ 2018-ᖑᑎᓪᓗᒍ ᐃᓄᐃᑦ ᑕᐱᕇᑦ ᑲᓇᑕᒥᒃᑯᓗ ᐊᒻᒪᓗ ᑲᓇᑕᐅᑉ ᑲᕙᒪᖓ ᑐᑭᑖᕈᑎᖃᓚᐅᔪᕘᒃ ᐃᓄᐃᑦ 

ᓄᓇᖓᓐᓃᑐᒥᒃ ᐳᕙᓪᓗᓇᕐᒥᒃ ᓄᖑᑎᑦᓯᒋᐊᕋᓱᓛᓕᕐᓱᑎᒃ 50%-ᒧᑦ ᐊᕐᕌᒍᖅ 2025 ᑎᑭᐅᑎᓚᐅᖕᖏᓂᖓᓂ ᐊᒻᒪᓗ 

ᐳᕙᓪᓗᓀᕈᑦᔨᒋᐊᕐᓗᑎᒃ ᐊᕐᕌᒍᖅ 2030 ᓇᓪᓕᐅᑎᓚᐅᖏᖓᓂ. ᑖᒃᑯᐊ ᓯᕗᓂᓕᐊᖑᒪᔪᑦ ᐱᔭᐅᒐᓱᓪᓗᑎᒃ 

ᐅᖁᒣᒍᓇᐅᒐᓗᐊᑦ. ᑲᔪᓯᓂᖃᑦᓯᐊᓂᑦᓴᖅ ᐱᑕᖃᕆᐊᖃᓚᖓᕗᖅ ᑲᔪᓯᓂᖃᑦᓯᐊᓗᑎᒃ ᐊᒥᒐᖕᖏᑐᓂᒃ 

ᑮᓇᐅᔭᖃᕐᑎᑕᐅᓂᑦᓴᖅ, ᐱᓇᓱᖃᑎᒌᒻᒪᕆᒍᑎᖃᕐᓂᓂᓪᓗ ᐊᑕᖏᕐᓗᒋᑦ ᐱᓇᓱᖃᑕᐅᔪᑦᓴᓕᒫᑦ ᐱᐅᓯᒋᐊᕆᓂᕐᒥᒃ 

ᐱᔭᖃᖃᑎᒋᓇᓱᓪᓗᒋᑦ ᐃᓗᓯᖃᑦᓯᐊᓂᕐᒨᓕᖓᔪᓄᑦ ᖃᓄᐃᖕᖏᓯᐊᕐᑐᓴᐅᓂᖏᓐᓄᓗ ᐃᓄᑐᐃᓐᓀᑦ, ᐱᓗᐊᕐᑐᒥᓗ, 

ᐃᓚᐅᖃᑎᒌᑦᓯᐊᕆᐊᖃᕐᓂᖏᑦ ᐃᓚᒌᖑᔪᑦ, ᐃᓄᐃᓪᓗ ᓄᓇᓕᓕᒫᖏᓪᓗ ᓄᓇᓕᒻᒥᒍᑦ ᓱᕐᕋᑕᐅᓂᖃᕐᓯᒪᔪᑦ 

ᐳᕙᓪᓗᓇᕐᑐᒧᑦ. 

ᕕᕈᐊᕆ 2017-ᖑᑎᓪᓗᒍ ᐃᓂᓪᓚᑕᐅᓂᖃᓚᐅᔪᑎᓪᓗᒋᑦ ᐃᓄᑐᐃᓐᓀᓗ-ᑲᕙᒪᒃᑯᓗ ᐱᓇᓱᖃᑎᒌᒍᑎᖃᕐᓂᓄᑦ 

ᑲᑎᖕᖓᔨᒋᓂᐊᓕᕐᑕᖏᑦ (ICPC) ᐳᕙᓪᓗᓇᓕᕆᓂᕐᒥᒃ ᑲᑎᖕᖓᔨᐅᒍᑎᖃᕐᓗᑎᒃ ᓴᕐᕿᑎᑕᐅᓂᖃᓚᐅᔪᕗᑦ. ᐳᕙᓪᓗᓇᖅ 

ᐃᓄᐃᑦ ᐊᑯᕐᖓᓂ ᑲᕙᒪᑐᖃᒃᑯᑦ ᓯᕗᓪᓕᐸᐅᔨᒋᐊᓕᖏᓐᓃᖃᑕᐅᓕᒪᑦ, ᑕᒐᑕᒐᓗ ᐱᕕᑦᓴᖃᑦᓯᐊᓕᕐᐳᑦ ᓯᕗᒧᑦ 

ᑲᔪᓯᒋᐊᕈᑎᑦᓴᓂᒃ ᐊᑐᓕᕐᑎᓗᒋᑦ ᐃᒣᓕᖓᒋᐊᖃᓕᕐᖂᕈᑎᐅᓯᒪᔪᑦ ᐊᓪᓚᑕᐅᓯᒪᖃᑕᐅᑦᓱᑎᒃ ᐃᓚᐅᔪᑦ Inuit-specific 

Tuberculosis (TB) Strategy (ᐃᓄᑐᐃᓐᓇᓅᓕᖓᑐᐃᓐᓇᓗᑐᕐᑐᖅ-ᐳᕙᓪᓗᓇᕐᑐᒥᒃ ᐱᓇᓱᑦᑕᖃᕈᑏᑦ) ᐃᓄᐃᑦ 

ᑕᐱᕇᒃ ᑲᓇᑕᒥ ᓴᕐᕿᑎᓚᐅᔪᔭᖏᑦ 2013-ᖑᑎᓪᓗᒍ. ᑖᒃᑯᐊ ᐃᓄᑐᐃᓐᓀᓗ-ᑲᕙᒪᒃᑯᓗ ᐱᓇᓱᖃᑎᒌᒍᑎᖃᕐᓂᓄᑦ 

ᑲᑎᖕᖓᔨᒋᓂᐊᓕᕐᑕᖏᑦ (ICPC) ᐳᕙᓪᓗᓇᓕᕆᓂᕐᒥᒃ ᑲᑎᖕᖓᔨᐅᒍᑎᖃᕐᓗᑎᒃ ᐱᓇᓱᒍᑎᖃᕆᐊᓯᓚᐅᔪᕗᑦ 

ᐳᕙᓪᓗᓇᕐᒥᒃ ᓄᖑᑎᑦᓯᓂᑦᓴᓄᑦ ᐱᓇᓱᒍᑎᖃᓕᕐᑐᓂᒃ ᐱᕙᓪᓕᐊᓂᖃᓯᓚᐅᔪᑦᓱᑎᒃ ᐆᒃᑐᐱᕆ 2017-ᒥ 

ᐊᑕᐅᑦᓯᑯᕐᑎᓯᔨᐅᓂᐊᓕᕐᓱᑎᒃ ᓄᖑᑎᕆᓂᕐᓄᑦ ᐳᕙᓪᓗᓇᕐᒥᒃ ᐃᓄᐃᑦ ᓄᓇᖓᓐᓂ. 

ᐃᓄᐃᑦ ᐳᕙᓪᓗᓇᕐᒥᒃ ᓄᖒᑎᑦᓯᒐᓱᓐᓂᒥᓄᑦ ᑐᖕᖓᕕᓕᐊᕆᓯᒪᔭᖏᑦ ᐱᕙᓪᓕᐊᑎᑦᓯᒍᑎᐅᓂᐊᓕᕐᑐᓄᑦ ᓄᓇᖁᑕᐅᔪᓂ 

ᐱᓇᓱᒍᑎᑦᓴᓂᒃ ᓄᖑᑎᑦᓯᓇᓱᒍᑎᐅᓗᑎᒃ ᐳᕙᓪᓗᓇᕐᒥᒃ ᑕᒪᑐᒥᖓᓗ ᐱᒐᓱᒍᑎᐅᔪᑦ ᐊᑕᖏᕐᓯᓯᐊᕐᓗᑎᒃ 

ᑲᒪᒋᔭᖃᕐᓂᐅᒐᔭᕐᐳᑦ ᐃᓄᒻᒥᒃ, ᐃᓘᓐᓈᒍᑦ ᖃᓄᐃᖕᖏᓯᐊᕐᑐᓴᐅᓂᖏᑎᒍᑦ, ᐊᑕᐅᑦᓯᑯᑦ ᐱᓇᓱᒍᑎᐅᖃᑦᑕᓯᒪᔪᓂᓪᓗ 

ᐊᑐᕐᑕᖃᕐᓂᐅᓗᓂ ᐊᒻᒪᓗ ᓱᕐᖁᐃᑐᓂᒃ ᖃᐅᔨᔭᐅᖃᑦᑕᓯᒪᔪᓂᒃ ᑐᖕᖓᕕᓕᓐᓂᒃ ᐱᓇᓱᒍᑎᖃᕐᓗᑎᒃ. 

ᓵᖕᖓᔭᖃᓗᐊᖕᖑᐊᕈᑎᐅᓗᑎᒃ ᐱᓇᓱᒍᑎᑦᓴᓕᐊᖑᒪᔪᑦ ᐃᑲᔪᕐᓯᔭᐅᒍᑎᑦᓴᓕᐊᖑᒪᔪᓪᓗ ᖃᐅᔨᒪᔭᕗᑦ 

ᓴᕐᕿᑎᑦᓯᒐᔭᕐᑎᓗᒋᑦ ᐱᔭᖃᕈᓐᓇᓯᓂᕐᒥᒃ ᐳᕙᓪᓗᓇᕐᒥᒃ ᓄᖑᑎᑦᓯᓚᕆᒐᓱᒍᑎᓂᒃ ᐊᒻᒪᓗ ᐊᐅᓚᑕᐅᓂᖃᕐᒥᓗᑎᒃ 

ᐊᑯᓂᕆᒻᒪᕆᑦᓱᑎᒃ ᐋᕐᕿᒍᑎᑦᓴᓯᐅᕐᑕᐅᕙᑦᑐᑦ ᐃᓅᑦᔪᓯᓄᓪᓗ ᑮᓇᐅᔭᑎᒍᓪᓗ ᒪᑭᑕᒐᓱᒍᑎᑦᓴᓄᑦ ᐱᑐᑦᓯᒪᑦᓱᑎᒃ 

ᐃᓄᕐᓴᕈᑎᐅᕙᑦᑐᑦ ᐱᑐᑦᓯᒪᓂᖃᕐᒥᒋᐊᖏᑦ ᐳᕙᓪᓗᓇᖃᕐᓂᓄᑦ ᐳᕙᓪᓗᓕᕐᓇᑑᓪᓗ ᖃᓂᒻᒪᓯᖕᖑᑕᕐᓂᖓ 

ᐃᓄᑐᐃᓐᓇᐅᖃᑎᑦᑕ ᐊᑯᕐᖓᓂ ᑲᒪᒋᔭᐅᓂᕐᓴᐅᓕᕋᕐᑎᓗᒋᑦ.  

ᐃᓄᐃᑦ ᐳᕙᓪᓗᓇᕐᒥᒃ ᓄᖒᑎᑦᓯᒐᓱᓐᓂᒥᓄᑦ ᑐᖕᖓᕕᓕᐊᕆᓯᒪᔭᖏᑦ ᐊᑕᐅᑦᓯᑰᕐᑎᑕᐅᓂᖃᓚᐅᔪᕗᑦ ᐃᓄᐃᑦ ᑕᐱᕇᑦ 

ᑲᓇᑕᒥᒃᑯᓄᑦ (ITK) ᐱᓇᓱᖃᑎᖃᕐᓱᑎᒃ ᐃᓄᑐᐃᓐᓀᑦ ᐳᕙᓪᓗᓇᕐᒥᒃ ᓄᖑᑎᕆᓂᕐᒥᒃ ᐱᓇᓱᒍᑎᖃᓕᕐᑐᓂᒃ, 

ᐃᓄᑐᐃᓐᓀᑦ ᐳᕙᓪᓗᓇᕐᒧᑦ ᑲᑎᖕᖓᔨᐅᒍᑎᓕᓐᓂᒃ ᐊᒻᒪᓗ ᐃᓄᑐᐃᓐᓀᑦ ᐃᓄᓕᒫᑎᒍᑦ 

ᖃᓄᐃᖕᖏᓯᐊᕆᐊᖃᕐᓂᖏᓐᓂᒃ ᐱᓇᓱᖃᑎᒌᒍᑎᖃᓕᕐᑐᓄᑦ. ᑲᑐᑦᔨᓗᑎᒃ, ᑖᒃᑯᐊ ᐱᓇᓱᖃᑎᒌᒍᑎᖃᐅᓈᕐᑎᔪᑦ 

ᐃᓚᖃᕐᐳᑦ ᑭᒡᒐᑐᑎᕐᑎᓂᒃ ᐱᓯᒪᔪᓂᒃ ᐅᑯᓇᖕᖓᑦ: ᓯᑕᒪᓂᑦ ᐃᓄᐃᑦ ᓄᓇᓂᒃ ᐃᓐᓄᐃᓯᒪᓇᓱᓐᓂᒧᑦ ᐱᓇᓱᒐᖃᕐᕕᓂᒃ 

(ᑎᓕᔭᐅᒪᔪᓂᓪᓗᓃᑦ); ᓄᓇᓖᑦ ᑭᒡᒐᑐᕐᑎᖏᓐᓂᒃ ᐊᑐᓂᑦ ᐃᓄᑐᐃᓐᓀᑦ ᓄᓇᖁᑎᖏᓐᓂᑦ; ᐸᐅᒃᑐᑏᑦ ᐃᓄᑐᐃᓐᓀᑦ 

ᐊᕐᓀᑦ ᑲᑐᑦᔨᖃᑎᒌᓐᓂᖓᓐᓂᒃ ᑲᓇᑕᒥ; ᑲᓇᑕᒥᐅᑦ ᐃᓄᑐᐃᓐᓀᑦ ᐅᕕᒃᑫᑦ ᑲᑎᖕᖓᔨᖏᑦ; ᑭᒡᒐᑐᕐᑎᖏᑦ ᑲᕙᒪᑐᖃᒃᑯᑦ, 

ᓄᓇᓕᕐᓚᐅᔪᓪᓗ, ᓄᓇᖁᑕᐅᔪᓪᓗ ᑲᕙᒪᖏᑦ; ᐊᒻᒪᓗ ᐃᓄᐃᑦ ᐱᔪᓐᓇᐅᑎᓖᑦ ᐃᓗᓯᖃᑦᓯᐊᑐᑦᓴᐅᓂᑎᒍᑦ 

ᓇᓪᓕᖁᐊᕆᓐᓂᐅᒋᐊᓕᓐᓄᑦ (ᔮᓇᑦ ᖄᑦᓱ ᕌᐴᔅ), ᐳᕙᓪᓗᓇᖃᕐᓂᒥᒃ ᑲᒪᔩᑦ ᐱᓇᓱᑦᑕᐅᒍᑎᑦᓴᖏᓐᓂᓗ 

ᐋᕐᕿᓱᐃᔨᐅᑦᓱᑎᒃ (ᐋᓐᓂᐊᓯᐅᕐᑎᒪᕆᒃ ᐋᓐ ᕚᓂᖕ) ᐊᒻᒪᓗ ᐳᕙᓪᓗᓇᕐᑐᒥᒃ ᖃᐅᔨᓴᕐᑎ (ᐋᓐᓂᐊᓯᐅᕐᑎᒪᕆᒃ ᑲᓐᔮᓗ 

ᐋᓪᕚᕆᔅ). 

ᐳᕙᓪᓗᓇᖅ ᐃᓄᐃᑦ ᐊᑯᕐᖓᓃᑦᑐᖅ ᓄᖑᑎᒋᐊᖃᕐᐸᕗᑦ. ᑖᒃᑯᐊ ᐊᓪᓚᓯᒪᔪᖑᐃᒍᑎᐅᒪᔪᑦ ᐃᓄᓐᓅᑕᐅᔭᕐᓂᖏᑦ 

ᑖᕗᖓ ᑎᑭᐅᑎᒐᓱᑦᑕᑎᓐᓄᑦ ᐊᑑᑎᖃᓪᓚᕆᑉᐳᑦ.  

 

ᓈᑕᓐ ᐅᑉᐱᐊᑦ 

ᐳᕐᑐᓂᕐᓴᓄᑦ ᓀᓪᓕᑎᕐᑕᐅᒪᔪᑦ 
ᐳᕙᓪᓗᓇᖅ (TB) ᖃᓂᒻᒪᓯᖅ ᐃᓄᑐᐃᓐᓀᑦ ᐊᑯᕐᖓᓂ ᑲᑉᐱᐊᓇᓕᕐᐳᖅ ᐃᓄᐃᑦ ᐃᓗᓯᖃᑦᓯᐊᓂᑦᓴᖏᓐᓄᑦ. 2016-ᖑᑎᓪᓗᒍ, 

ᐳᕙᓪᓗᓇᐅᑉ ᐋᓐᓂᐊᑖᖑᓯᒪᓂᖓ ᑐᓴᕐᑎᓯᒍᑎᐅᓯᒪᔪᖅ ᐃᓄᐃᑦ ᓄᓇᓯᒪᔪᑦ ᐃᓄᐃᑦ ᓄᓇᖓᓐᓂ (ᐃᓄᕕᐊᓗᐃᑦ ᓄᓇᓂᒃ 

ᐃᓐᓄᐃᓯᒪᒍᑎᖓᓐᓂ ᓄᓇᑦᓯᐊᒦᑦᑐᒥ, ᓄᓇᕗᑦᒥᒃ, ᓄᓇᕕᒻᒥᓗ ᑯᐯᒃ ᑕᕐᕋᖓᓃᑦᑐᒥ, ᐊᒻᒪᓗ ᓄᓇᑦᓯᐊᕗᑦᓯ ᓛᐸᑐᐊᑉ ᑕᕐᕋᖓᓂ) 

38-ᕕᑦᑐᒥᒃ ᖄᖏᐅᑎᓂᖃᕐᓯᒪᑦᓱᓂ ᐋᓐᓂᐊᖑᕐᓯᒪᓚᐅᔪᕗᖅ ᓴᓂᐊᓐᓂ ᑲᓇᑕᒥᐅᓕᒫᑦ ᐊᒻᒪᓗ 300-ᕕᓪᓗᐊᑐᒥᒃ ᑲᓇᑕᒥ 

ᐃᓅᓕᕐᓯᒪᑦᓱᑎᒃ ᓄᓇᓕᑐᖃᑦᓴᔭᐅᖕᖏᑐᑦ ᓴᓂᐊᓐᓂ. 

ᑌᒪᖕᖓᑦ ᐱᐅᓯᕆᔭᐅᕙᑦᑐᖅᑦ ᐳᕙᓪᓗᓇᕐᑐᒥᒃ ᐋᓐᓂᐊᒥᒃ ᐱᔨᐊᖃᕐᓃᑦ ᐃᓄᐃᑦ ᓄᓇᖓᓐᓂ ᑕᑯᑦᓴᐅᑎᑦᓯᕗᑦ 

ᐃᓗᓯᖃᑦᓯᐊᕆᐊᖃᕐᓂᑎᒍᑦ ᓇᓪᓕᖁᐊᕇᑎᑕᐅᖕᖏᒍᑎᓂᒃ ᓴᓂᐊᓐᓂ ᐃᓄᑐᐃᓐᓀᑦ ᐊᓯᐊᑕ ᑲᓇᑕᒥᐅᖑᖃᑎᖏᑕ. 

ᐃᓅᒍᓐᓀᓂᐅᕙᑦᑐᑦ ᐱᔭᐅᑦᓱᑎᒃ ᐳᕙᓪᓗᓇᕐᑐᒥᒃ ᖃᓂᒻᒪᓯᖃᕐᓂᓄᑦ, ᐊᒥᓱᖕᖑᕙᓪᓕᐊᑐᐃᓐᓇᑐᓪᓗ ᐳᕙᓪᓗᓇᖃᓕᕐᑐᑦ 

ᐁᑦᑐᑐᑎᓂᐅᖃᑦᑕᑐᓪᓗ ᓄᓇᖁᑕᐅᔪᑦ ᐃᓚᖏᓐᓂ ᑕᑯᑦᓴᐅᑎᑦᓯᓕᕐᖁᑦ ᐅᐃᒪᓇᕐᑐᒥᒃ ᐊᑕᐅᑦᓯᑯᕐᑎᑕᐅᓂᖃᑦᓯᐊᓗᑎᒃ ᑲᓇᑕᓕᒫᒥ 

ᑲᒪᒋᔭᐅᓂᖃᕆᐊᖃᓕᕐᓂᖏᑦ ᐱᓇᓱᒍᑎᐅᓗᑎᒃ ᓄᖑᑎᑦᓯᓂᐅᒐᔭᕐᑐᒥᒃ ᐳᕙᓪᓗᓇᒥᒃ ᖃᓂᒻᒪᓯᖃᕐᓂᐅᕙᑦᑐᓂᒃ ᐃᓄᑐᐃᓐᓀᑦ 

ᐊᑯᕐᖓᓂ ᑲᒪᒋᔭᐅᓂᖃᕆᐊᓯᓗᑎᓪᓗ ᐊᔪᕐᓴᓗᐊᕐᓂᐅᔪᑦ ᐊᕝᕕᖁᑦᓯᐅᑎᒍᑎᐅᕙᑦᑐᓗ ᐃᓅᑦᔪᓯᑎᒍᑦ ᑲᒪᒋᔭᐅᑦᓯᐊᖏᓐᓂᐅᓲᑦ 

ᐃᓄᑐᐃᓐᓀᑦ ᐃᓗᓯᖃᑦᓯᐊᕆᐊᖃᕐᓂᖏᑕ ᑌᒣᑦᓱᑎᒃ ᑲᔪᓯᑎᑕᐅᒍᑎᒋᓯᒪᔭᖏᑦ, ᐃᓚᐅᑎᓪᓗᒋᑦ: ᐃᒡᓗᖃᕐᓃᑦ, ᓂᕿᑦᓭᑦ 

ᑲᔪᓯᑦᓯᐊᕆᐊᖃᕐᓂᖏᑦ ᐊᒻᒪᓗ ᓂᕿᑦᓯᐋᑐᒪᒋᐊᖃᕐᓂᖅ, ᐃᓱᒪᒃᑯᑦ ᖃᓄᐃᖏᓯᐊᕆᐊᖃᕐᓂᖅ, ᐊᒻᒪᓗ ᖃᓄᐃᖕᖏᓯᐊᕐᑐᒥᒃ 

ᐃᓗᓯᖃᕐᑐᓴᐅᓂᒃᑯᑦ ᐱᑦᔪᔭᐅᒍᑎᓂᒃ ᐱᔭᖃᑲᐱᒍᓐᓇᓂᖅ.  

2013-ᖑᑎᓪᓗᒍ ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᐃᓄᓐᓄᑦ ᐱᔭᐅᔪᓐᓇᓯᑎᑦᓯᕗᑦ ᐊᑐᐊᒐᓕᐊᕕᓂᕐᒥᓂᒃ ᐊᑦᓯᕋᐅᑎᓕᖕᓂᒃ Inuit-

specific Tuberculosis (TB) Strategy (ᐃᓄᑐᐃᓐᓇᓅᓕᖓᑐᐃᓐᓇᓗᑐᕐᑐᖅ-ᐳᕙᓪᓗᓇᕐᑐᒥᒃ ᐱᓇᓱᑦᑕᖃᕈᑏᑦ). ᑖᒃᑯᐊ 

ᐱᓇᓱᒍᑎᑦᓴᓕᐊᖑᒪᔪᑦ ᓄᐃᑕᐅᓚᐅᔪᕗᑦ ᐱᓇᓱᖃᑎᐅᑎᓪᓗᒋᑦ ᐃᓄᑐᐃᓐᓀᑦ ᐃᓘᓐᓇᑎᒃ ᖃᓄᐃᖕᖏᓯᐊᕐᑐᓴᐅᓂᖏᓐᓄᑦ 

ᐱᓇᓱᒍᑎᓕᐅᕐᑕᐅᒪᔪᑦ ᐱᓇᓱᖃᑎᒌᑦᑐᖁᑎᖏᑦ, ᑖᒃᑯᓱᑎᒃ ᑲᑎᖕᖓᔩᑦ ᐊᓪᓕᖏᓐᓃᓱᑎᒃ ᑲᑎᖕᖓᔨᖁᑕᐅᒻᒥᔪᑦ ᑲᓇᑕᓕᒫᒥ 

ᐃᓄᑐᐃᓐᓀᑦ ᑲᑎᖕᖓᔨᕿᑎᖏᓐᓄᑦ ᐃᓕᖓᑦᓱᑎᒃ ᐃᓗᓯᖃᑦᓯᐊᑐᑦᓴᐅᓂᕐᓄᑦ (NICoH). ᐃᓄᐃᑦ ᐳᕙᓪᓗᓇᕐᒥᒃ ᓄᖒᑎᑦᓯᒐᓱᓐᓂᒥᓄᑦ 

ᑐᖕᖓᕕᓕᐊᕆᓯᒪᔭᖏᑦ ᑖᒃᑯᓂᖓ ᐱᓇᓱᒍᑎᓂᒃ ᐊᑐᕐᓱᑎᒃ ᐱᕙᓪᓕᐊᓂᖃᕐᐳᑦ.  

ᑖᒃᑯᐊ ᐃᓄᐃᑦ ᐳᕙᓪᓗᓇᕐᒥᒃ ᓄᖒᑎᑦᓯᒐᓱᓐᓂᒥᓄᑦ ᑐᖕᖓᕕᓕᐊᕆᓯᒪᔭᖏᑦ ᐊᑐᕐᑕᐅᖃᑦᑕᓂᐊᕐᐳᑦ ᐃᓄᑐᐃᓐᓀ ᓄᓇᖁᑎᖏᓐᓂ 

ᓄᐃᑦᓯᒍᑎᐅᓗᑎᒃ ᖃᓄᐃᓘᕈᑎᐅᖃᑦᑕᓂᐊᕐᑐᑦ ᐸᕐᓇᑕᐅᒪᑦᔪᑎᑦᓴᖏᓐᓂᒃᓄᖑᑎᑦᓯᓇᓱᒍᑎᐅᓂᐊᕐᓗᑎᒃ ᐳᕙᓪᓗᓇᕐᓂᒃ ᐃᓄᑐᐃᓀᑦ 

ᓄᓇᓕᖁᑎᓕᒫᖏᓐᓂ ᑕᒫᓂ ᑲᓇᑕᒥ. ᑲᔪᓯᔪᓂᓪᓗ ᐊᑐᐃᓐᓇᖃᕈᑎᐅᒋᐊᖃᓚᖓᕗᑦ ᐅᓄᕐᑐᑲᓪᓚᓂᒃ ᑮᓇᐅᔭᕐᑐᕈᑎᑦᓴᓂᒃ, 

ᑲᔪᓯᔪᒥᓪᓗ ᐊᑐᕐᑕᖃᕐᑎᐅᔪᑦ ᐊᒻᒪᓗ ᐅᖃᕐᕕᖃᕈᓐᓇᓯᐊᕐᑎᑕᐅᓂᖏᑦ ᐅᓇᒻᒥᓱᐊᖃᑕᐅᔪᑦ – ᐱᓗᐋᕐᑐᒥ ᐃᓄᑐᐃᓐᓀᑦ, ᖃᐅᔨᒪᑦᓯᑐᑦ 

ᐳᕙᓪᓗᓇᐅᑉ ᓱᕐᕃᒍᑎᒋᓯᒪᔭᖏᓐᓂᒃ ᐊᒻᒪᓗ ᐊᐅᓚᑕᖃᕆᐊᕐᓂᒥᒃ ᐳᕙᓪᓗᓇᕐᑐᒥᒃ ᐃᓚᐅᓪᓚᕆᒋᐊᖃᕐᒪᑕ ᐱᓇᓱᑦᑕᐅᓂᖏᓐᓄᓗ 

ᓱᕐᕃᓂᕆᓲᖏᓐᓂᓗ ᐊᒻᒪᓗ ᖃᓄᖅ ᐱᔪᖃᓕᕐᑎᑕᐅᑦᑌᓕᒍᑎᑦᓴᔭᖏᓐᓂᒃ. ᐃᓚᒋᔭᐅᒋᐊᓪᓚᒥᑎᓪᓗᒋᑦ, ᑖᒃᑯᐊ ᐊᓪᓚᓯᒪᔪᑦ 

ᐱᑕᖃᕐᑎᓯᒍᑎᐅᕗᑦ ᐊᑕᖏᕐᑐᓂᒃ ᐅᓂᒃᑲᐅᓯᕐᑕᖏᓐᓂᒃ ᐱᕙᓪᓕᐊᓯᒪᔪᑦ, ᐃᓗᓕᖏᓪᓗ ᐊᒻᒪᓗ ᓱᕐᕃᓯᒪᒍᑎᖏᑦ ᐳᕙᓪᓗᑐᑦ 

ᐃᓄᖁᑎᑦᑕ ᐊᑯᕐᖓᓂ.  

ᑖᒃᑯᐊ ᐊᓪᓚᖁᑎᓕᐊᖑᔪᑦ ᑕᑯᔨᑦᓴᖏᑦ ᓯᕗᓪᓕᐹᑦ ᑌᒃᑯᐊᖑᕗᑦ ᐱᓇᓱᖃᑎᕗᑦ ᐃᓗᓯᓕᕆᓂᕐᒥᓗ ᐃᓄᓕᕆᓂᕐᒥᓗ 

ᐱᕙᓪᓕᐊᑎᑦᓯᓂᕐᓂᒃ, ᐃᓚᐅᑎᓪᓗᒋᑦ: ᐃᓄᐃᑦ ᑭᒡᒐᑐᕐᑎᖏᑕ ᐱᓇᓱᒐᖃᕐᕕᖏᑦ ᑲᕙᒪᐅᔪᓪᓗ, ᑲᕙᒪᓄᓪᓗ ᐱᓇᓱᑦᑐᑦ ᑭᒡᒐᑐᕐᓱᑎᒃ 

ᑲᕙᒪᑐᖃᒃᑯᓂᒃ, ᓄᓇᓕᕐᓚᐅᑉ ᑲᕙᒪᖏᓐᓂᒃ ᐊᒻᒪᓗ ᓄᓇᖁᑕᐅᔪᑦ ᑲᕙᒪᖏᓐᓂᓗ ᐱᑦᔪᔨᕕᖁᑎᖏᓐᓂᓗ. ᑐᖓᓪᓕᐅᓱᑎᒃ 

ᑖᒃᑯᓂᖓ ᑕᑯᒋᐊᓖᑦ ᐃᓚᖃᕐᐳᑦ ᐃᓗᓯᓕᕆᓂᒃᑯᑦ ᑲᒪᔨᐅᓂᕐᒥᒃ ᐱᑕᖃᕐᑎᓯᔩᑦ ᐊᓯᖏᓪᓗ ᐱᑦᔪᔨᔪᑦ ᐃᓄᑐᐃᓐᓇᓂᒃ, 

ᓴᐳᑦᔨᓯᒪᒍᑎᖏᑦ ᑲᔪᓯᑎᑦᓯᓂᑦᓴᑎᒍᑦ ᓄᓇᖁᑕᐅᔪᑦ ᐳᕙᓪᓗᓇᕐᒥᒃ ᓄᖑᑎᑦᓯᒐᓱᓐᓂᑯᑦ ᐸᕐᓇᕈᑎᖏᓐᓂᒃ ᐱᑕᖃᓪᓚᕆᒋᐊᖃᕐᐳᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᓴᐳᑦᔨᓯᒪᓂᖃᓚᖓᕗᑦ ᐊᑐᕐᑎᓯᓂᖃᓗᕐᑎᒃ ᐃᓄᐃᑦ ᐳᕙᓪᓗᓇᕐᒥᒃ ᓄᖒᑎᑦᓯᒐᓱᓐᓂᒥᓄᑦ 

ᑐᖕᖓᕕᓕᐊᕆᓯᒪᔭᖏᑦ ᑕᒪᑐᒥᖓᓗ ᑲᔪᓯᔪᒥᒃ ᐊᑕᐅᑦᓯᑯᕐᑎᓯᔨᐅᓗᑎᒃ ᐃᓄᐃᑦ ᐳᕙᓪᓗᓇᒥᒃ ᓄᖑᑎᑦᓯᒐᓱᒍᑎᖏᓐᓂᒃ ᑲᓇᑕᓕᒫᒥ, 

ᐱᓇᓱᖃᑎᖃᕐᓗᑎᒃᓗ ᐃᓄᓕᒫᓄᓕᖓᔪᓂᒃ ᑲᕙᒪᒃᑯᓗ ᐃᓄᑐᐃᓐᓀᓗ ᑭᒡᒐᑐᕐᑕᐅᓂᑦᓴᖏᓐᓄᑦ ᐱᓇᓱᒐᖃᕐᕕᓂᒃ ᑲᕙᒪᓂᓪᓗ 

ᓴᐳᑦᔨᓯᒪᓗᑎᒃ ᐱᕙᓪᓕᐊᑎᑦᓯᒍᑎᖏᑎᒍᓪᓗ ᑲᔪᓯᑎᑦᓯᒍᑎᖏᑎᒍᓪᓗ ᓄᓇᓕᓕᒫᓂ ᐳᕙᓪᓗᓇᕐᒥᒃ ᓄᖑᑎᑦᓯᓇᓱᓐᓂᒥᒃ 

ᖃᓄᐃᓘᕈᑎᑦᓴᐅᑎᓪᓗᒋᑦ ᐸᕐᓇᓯᒪᔪᓂᒃ. ᐃᓄᐃᑦ ᑕᐱᕇᑦ ᑲᓇᑕᒥ ᐊᑐᕐᓂᐊᑐᖅ ᐊᕙᓗᓕᐅᕆᓯᒪᒍᑎᓂᒃ ᑐᓴᕐᑎᓯᒍᑎᖃᓕᕈᓂ 

ᖃᓄᐃᓕᕙᓪᓕᐊᓂᖃᓕᕐᒪᖔᑕ ᐳᕙᓪᓗᓇᕐᒥᒃ ᓄᖑᑎᑦᓯᓇᓱᓐᓂᐅᔪᑦ. 

ᑐᑭᓯᑎᑦᓯᒍᑎᑕᖏᑦ 
ᑖᒃᑯᐊ ᐊᓪᓚᓯᒪᔪᖕᖑᑕᐅᔪᑦ ᐊᕕᑦᑐᓯᒪᕗᑦ ᒪᕐᕈᐃᓕᖓᑦᓱᑎᒃ: 1) ᐃᓗᓕᖃᕐᓱᑎᒃ ᑐᑭᓯᒪᒍᑎᑦᓴᓂᒃ ᖃᓄᖅ 

ᐱᕙᓪᓕᐊᓂᖃᕐᓯᒪᒻᒪᖔᑦ ᖃᓄᕐᓗ ᓱᕐᕃᓂᖃᕐᓯᒪᒻᒪᖔᑦ ᐳᕙᓪᓗᓇᖅ ᐃᓄᐃᑦ ᐊᓂᕐᕋᖃᕐᕕᒋᑦᓱᒋᑦ ᓄᓇᖏᓐᓂ, 

ᐃᓚᐅᒻᒥᑎᓪᓗᒋᑦ ᐳᕙᓪᓗᓇᕐᑖᑲᓪᓚᑐᐃᓐᓇᕆᐊᖃᕐᓃᑦ ᐃᓄᑐᐃᓐᓀᑦ ᐊᑯᕐᖓᓂ, ᐊᒻᒪᓗ 2) ᑐᑭᓯᒪᑎᑦᓯᒍᑎᓕᐊᖑᒪᔪᑦ 

ᐳᕙᓪᓗᓇᕐᒥᒃ ᓄᖑᑎᕆᒐᓱᓐᓂᒥᒃ ᐊᕙᓗᖃᕐᑎᓯᒍᑎᑎᒍᑦ ᐃᖏᕐᕋᑎᑦᓯᒍᑎᐅᓛᕐᓱᑎᒃ ᐃᓄᐃᑦ ᓄᓇᖓᓐᓂ 

ᐊᕐᖁᑎᒋᓗᒋᑦ ᑲᔪᓯᑎᑦᓯᓂᕐᒥᒃ ᐱᓇᓱᒍᑎᐅᔪᑦ ᐃᓕᖓᓪᓗᑯᐊᐱᓐᓂᖃᖃᑦᑕᓚᖓᔪᑦ ᓄᓇᖁᑕᐅᔪᑎᒍᑦ ᐳᕙᓪᓗᓇᕐᒥᒃ 

ᓄᖑᑎᑦᓯᒐᓱᓐᓂᒥᒃ ᐱᓇᓱᒍᑎᑦᓴᐅᓱᑎᒃ ᐸᕐᓇᑕᐅᒪᔪᑦᓄᑦ. 

ᐅᐃᒍᑖᕆᓯᒪᒍᑎ A ᑕᑯᑦᓴᐅᑎᑦᓯᔪᖅ ᐊᓪᓚᓯᒪᔪᖁᑎᓂᒃ ᖃᓄᑎᒋᒃ ᐃᕐᐸᐸᓪᓕᐊᓯᒪᒻᒪᖔᑦ ᖃᓄᑎᒋᓪᓗ 

ᓄᖑᕐᖃᔦᒪᓲᖑᒻᒪᖔᑦ ᐳᕙᓪᓗᓇᖅ ᐃᓄᐃᑦ ᓄᓇᖓᓐᓂ. 

ᐅᐃᒍᑖᕆᓯᒪᒍᑎ B ᑕᑯᑦᓴᐅᑎᑦᓯᕗᖅ The Patients’ Charter for Tuberculosis Care (ᐋᓐᓂᐊᓯᐅᕐᑕᐅᔪᑦ 

ᐱᖁᔭᖃᕐᑎᑕᐅᒍᑎᖏᑦ ᐃᓕᖓᔪᑦ ᐳᕙᓪᓗᓇᐅᑉ ᑲᒪᒋᔭᐅᓂᖓᓄᑦ) ᑖᒃᑯᐊ ᐆᑦᑐᕋᐅᑎᑦᓴᓯᐊᖑᕗᑦ ᓴᕐᕿᔮᕆᕐᑐᓂᒃ 

ᐱᓇᓱᒍᑎᑦᓴᖃᕐᓂᓄᑦ ᓴᐳᑦᔨᓯᒪᒍᑎᐅᓗᑎᒃ ᐱᔪᓐᓇᐅᑎᖃᕐᑎᑕᐅᒍᑎᓂᒃ-ᑐᖕᖓᕕᓕᓐᓄᑦ, ᐃᓄᐃᑦ-ᑲᒪᒋᔭᐅᒍᑎᖏᓐᓄᓗ 

ᐱᔭᖃᕋᓱᒍᑎᐅᑦᓱᑎᒃ ᐳᕙᓪᓗᓇᕐᒥᒃ ᓄᖑᑎᑦᓯᓂᑦᓴᒥᒃ. ᑖᒃᑯᐊ ᐋᓐᓂᐊᓯᐅᕐᑕᐅᔪᑦ ᐱᖁᔭᖃᕐᑎᑕᐅᒍᑏᑦ  ᑖᒃᑯᐊ 

ᓄᐃᑕᐅᓂᖃᕐᓯᒪᔪᑦ ᒪᕐᕈᐃᓕᖓᑦᓱᑎᒃ ᐃᓚᒋᔭᐅᑦᓱᑎᒃ International Standards for Tuberculosis Care 

(ᓯᓚᕐᔪᐊᒥ ᑐᖕᖓᕕᐅᔪᑦ ᐳᕙᓪᓗᓇᕐᑐᒥᒃ ᑲᒪᒋᔭᖃᕐᓂᓄᑦ) ᐋᕐᕿᑕᐅᒪᑦᓱᑎᒃ ᓯᓚᕐᔪᐊᒥ ᑲᒪᑦᓯᐊᓂᑦᓴᓄᑦ ᑲᑎᖕᖓᔨᓄᑦ. 

ᑖᒃᑯᐊ ᐅᖄᔪᑦ ᖃᓄᐃᑦᑑᒪᖔᑕ ᐱᔪᓐᓇᐅᑎᖃᕐᑎᑕᐅᒍᑎᐅᔪᓪᓗ ᖃᓄᐃᓘᕈᑎᐅᒋᐊᖃᕐᓂᖏᓐᓂᓗ ᐳᕙᓪᓗᓇᖃᓕᕐᑐᑦ 

ᐊᒻᒪᓗ “…ᐋᕐᕿᓯᒪᒍᑎᐅᒋᐊᓕᓐᓂᒃ ᖃᓄᐃᓘᕈᑎᑦᓴᖏᑕ ᐳᕙᓪᓗᓇᖃᕐᑐᑦ, ᓄᓇᓕᐅᑉ, ᐃᓗᓯᓕᕆᓂᕐᒥᒃ ᐱᑦᒧᔨᔩᑦ 

(ᑕᒪᕐᒥᒃ ᐃᓄᓕᒫᓄᓕᖓᔪᓪᓗ ᐃᓕᒃᑰᑐᓅᓕᖓᔪᓪᓗ), ᐊᒻᒪᓗ ᑲᕙᒪᐅᔪᑦ ᐱᓇᓱᖃᑕᐅᒍᓐᓇᓱᑎᒃ ᐱᔭᖃᑦᓯᐊᓂᓕᒃᑯᑦ 

ᐅᒃᑯᐃᖔᖃᑎᒌᓐᓂᖃᑦᓯᐊᓗᑎᓪᓗ ᐃᓅᖃᑎᒌᓐᓂᓴᑎᒍ ᑕᑯᓐᓇᑕᖃᕐᓗᑎᒃ ᐱᐅᓯᒋᐊᕆᒍᑎᑦᓴᓂᒃ ᐳᕙᓪᓗᑐᓂᒃ 

ᑲᒪᒍᑎᐅᔪᑦ ᐱᐅᓯᒋᐊᕐᒥᓗᒋᑦ ᓱᕐᕃᓂᖃᖃᑦᑕᓂᖏᑎᒍᑦ ᐃᓗᓯᓕᕆᔩᑦ ᑲᒪᒋᔭᖏᑎᒍᑦ… ᑕᒪᑐᒥᖓ 

ᑲᒪᒋᔭᖃᖃᑎᒌᑦᑐᓕᒫᓄᑦ ᑕᒪᓐᓇ ᑐᓴᐅᒪᔭᐅᓂᕐᓴᐅᒍᑎᐅᓂᐊᕐᑎᓗᒍ ᐱᓇᓱᖃᑎᒌᑦᑐᑦ ᐊᑯᕐᖓᓂ, ᓴᕐᕿᔮᕐᑎᓯᒍᑎᐅᓗᓂ 

ᐊᖏᖃᑎᒌᒍᑎᖃᕐᓯᒪᑦᓯᐊᓂᕐᒥᒃ ᐱᓇᓱᒍᑎᓂᒃ ᐊᒻᒪᓗ ᐃᓱᐊᕐᑐᒥᒃ ᐱᓇᓱᖃᑎᒌᓐᓂᓴᓂᒃ.”3 

 

 

  

                                                        
3World Care Council (2006). Patients’ Charter for Tuberculosis Care (ᓯᓚᕐᔪᐊᒥ ᑲᒪᑦᓯᐊᓂᑦᓴᓄᑦ ᑲᑎᖕᖓᔩᑦ (2006). 

ᐋᓐᓂᐊᓯᐅᕐᑕᐅᔪᑦ ᐱᖁᔭᖃᕐᑎᑕᐅᒍᑎᖏᑦ ᐃᓕᖓᔪᑦ ᐳᕙᓪᓗᓇᐅᑉ ᑲᒪᒋᔭᐅᓂᖓᓄᑦ). ᕙᕋᓐᓯᔅ ᔩ. ᑰᕆᐅᑉ ᓄᓇᓕᕐᔪᐊᓕᒫᒥ ᐳᕙᓪᓗᓇᕐᑐᓄᑦ 

ᐱᑦᔪᔨᕕᖓ ᑲᓕᕘᓂᐊᑉ ᐃᓕᓐᓂᐊᕕᕐᔪᐊᖓᓂ. ᓵᓐ ᕙᕌᓐᓯᔅᑯ. ᖃᕆᑕᐅᔭᑎᒍᑦ ᑕᑯᓇᓱᒃᑕᐅᒍᓐᓇᑐᖅ: 

http://www.who.int/tb/publications/2006/patients_charter.pdf 

http://www.who.int/tb/publications/2006/patients_charter.pdf

ᐱᓇᓱᖃᑎᒌᑦᑐᑦ 
ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᓴᐳᑦᔨᓯᒪᓚᖓᕗᑦ ᐃᖏᕐᕋᑎᑦᓯᒍᑎᐅᓂᖏᓐᓂᒃ ᐃᓄᐃᑦ ᐳᕙᓪᓗᓇᕐᒥᒃ 

ᓄᖒᑎᑦᓯᒐᓱᓐᓂᒥᓄᑦ ᑐᖕᖓᕕᓕᐊᕆᓯᒪᔭᖏᑦ ᑕᒪᑐᒥᖓᓗ ᐱᓇᓱᓚᖓᕗᑦ ᐅᑯᓂᖓ ᐱᓇᓱᖃᑎᖃᕐᓗᑎᒃ: 

ᐃᓄᕕᐊᓗᐃᑦ ᓄᓇᖁᑎᒥᓂᒃ ᐱᓇᓱᒐᖃᕐᕕᖁᑎᖓᓐᓂᒃ, ᓄᓇᕗᑦ ᑐᖕᖓᕕᒃᑯᓂᒃ, ᒪᑭᕝᕕᒥᒃ ᐱᓇᓱᒐᖃᕐᕕᒥ, 

ᓄᓇᑦᓯᐊᕗᑦ ᑲᕙᒪᖓᓂᒃ, ᐸᐅᒃᑐᑏᑦ ᐃᓄᑐᐃᓐᓀᑦ ᐊᕐᓀᑦ ᑲᑐᑦᔨᖃᑎᒌᓐᓂᖓᓐᓂᒃ ᑲᓇᑕᒥ, ᓄᓇᓕᕐᓚᐅᔪᓪᓗ 

ᓄᓇᖁᑕᐅᔪᓪᓗ ᑲᕙᒪᖏᓐᓂᒃ, ᐃᓄᓕᒫᑦ ᐃᓗᓯᖏᑕ ᐊᐅᓚᑕᐅᕕᖓᑦ ᑲᓇᑕᒥ, ᐊᒻᒪᓗ ᓄᓇᖃᕐᖄᓯᒪᔪᓂᒃ ᐱᑦᔪᔨᔩᑦ 

ᑲᓇᑕᒥ. ᖃᓄᐃᓘᕐᑎᓴᐅᓂᖏᑦ ᓄᓇᓕᕐᓚᐅᔪᓪᓗ ᓄᓇᖁᑕᐅᔪᓪᓗ ᑲᕙᒪᖏᑕ ᐊᒻᒪᓗ ᑲᕙᒪᑐᖃᒃᑯᑦ ᐱᑦᔪᔨᔨᖏᑕ 

ᓄᖑᑎᑦᓯᓇᓱᓪᓗᑎᒃ ᐳᕙᓪᓗᓇᖃᕐᓂᒥᒃ ᐃᓄᐃᑦ ᓄᓇᖓᓐᓂ ᐊᕐᕌᒍᖅ 2030 ᓇᓪᓕᐅᑎᑎᓪᓗᒍ 

ᖃᓄᐃᓕᖓᔪᑦᓴᐅᓂᖏᓪᓗ ᐊᓪᓚᓯᒪᕗᑦ ᐊᑖᓂ. 

ᓄᓇᑦᓯᐊᒥᐅᑦ ᑲᕙᒪᖓ 

ᐱᑦᔪᔨᕕᒃ ᐃᓕᖓᔪᖅ ᐃᓗᓯᓕᕆᓂᕐᓄᓗ ᐃᓄᓕᕆᓂᕐᓄᓗ ᐱᑦᔪᔨᕕᖁᑎᐅᑦᓱᓂ (DHSS) ᓄᓇᑦᓯᐊᒥᐅᑦ ᑲᕙᒪᖓᓐᓄᑦ 

ᖁᕝᕙᑎᕆᔨᐅᕗᖅ, ᓴᐳᑦᔨᓯᒪᔨᐅᑦᓱᓂᓗ, ᐊᒻᒪᓗ ᐱᑕᖃᕐᑎᓯᔨᐅᑦᓱᓂ ᐃᓗᓯᕐᒨᓕᖓᔪᓪᓗ 

ᖃᓄᐃᖕᖏᓯᐊᕐᑐᓴᐅᓂᑦᓴᖏᓐᓄᓗ ᓄᓇᑦᓯᐊᒥᐅᑦ ᐃᓄᖏᓐᓂ ᐱᑦᔪᔨᒍᑎᐅᑦᓱᑎᒃ. ᑕᒪᒃᑯᐊ ᐃᓚᖃᕐᑐᑦ: 

 ᐃᓄᓐᓂᒃ ᐃᑲᔪᕐᓯᒪᓂᕐᒥᒃ ᐃᒻᒥᓂᒃ ᓇᒻᒥᓂᕐᒥᓂᒃ ᑲᒪᑦᓯᐊᑐᑦᓴᐅᓂᖏᒍᑦ ᑐᑭᑖᕈᑎᖃᕋᓱᑦᑎᓗᒋᑦ; 

 ᐃᓄᓐᓂᒃ ᑲᒪᒃᑭᓗᑦᑕᐅᑎᑦᓯᑌᓕᓗᑎᒃ, ᐱᒋᐊᖃᑦᑕᑕᐅᑎᑦᓯᑌᓕᓗᑎᒃ ᐊᒻᒪᓗ ᐊᑦᑕᓇᕐᑐᒥᒃ ᐊᕙᑎᖃᖁᓇᒋᑦ 

ᐃᓅᓯᖏᑎᒍᑦ; 

 ᑲᒪᒋᔭᖃᕐᓂ ᐊᒻᒪᓗ/ᐅᕝᕙᓘᓐᓃᓗ ᐃᑲᔪᕐᓯᒪᓇᓱᓐᓂᖅ ᐃᓄᓐᓂᒃ ᓴᐳᑦᔭᐅᒪᒍᑎᖃᕆᐊᖃᓕᕐᑐᓂᒃ 

ᐃᓅᑦᔪᓯᑎᒍᓪᓗ ᐃᓗᓯᕐᓅᓕᖓᔪᑎᒍᓪᓗ; ᐊᒻᒪᓗ 

 ᐋᓐᓂᐊᓯᐅᕆᖃᑦᑕᓂᖅ ᐃᓄᓐᓂᒃ ᖃᓂᒪᓕᕐᐸᑕ ᐅᕝᕙᓘᓐᓃᑦ ᓯᕐᓕᕿᒍᑎᖃᓕᕐᐸᑕ ᑎᒥᒥᒍᑦ, ᐃᑉᐱᓂᐊᕐᓂᑯᑦ 

ᐅᕝᕙᓘᓐᓃᑦ ᐃᓱᒪᒥᒍᑦ ᖃᓄᐃᖕᖏᓯᐊᕐᑐᓴᐅᓂᒃᑯᑦ ᐱᓀᓗᑦᓯᓯᒪᑉᐸᑕ. 

ᐳᕙᓪᓗᓇᕐᒥᒃ ᓄᖑᑎᑦᓯᓇᓱᓐᓂᖅ ᐱᓪᓚᕆᐊᓘᑦᓱᓂ ᓯᕗᓂᖃᕈᑕᐅᕗᖅ ᐃᓗᓯᓕᕆᓂᕐᓄᓗ ᐃᓄᓕᕆᓂᕐᓄᓗ 

ᐱᑦᔪᔨᕕᒻᒧᑦ (DHSS), ᑭᓯᐊᓂᓕ ᐱᔭᐅᒍᓐᓇᓂᖃᕐᐳᖅ ᐱᓇᓱᖃᑎᒌᒍᑎᐅᑦᓯᐊᓚᕆᓪᓗᓂ ᑭᓯᐊᓂ ᓄᓇᓕᑐᙯᑦ 

ᑲᕙᒪᖏᓐᓄᓗ ᓄᓇᓕᓐᓄᓗ. ᐃᓄᕕᐊᓗᐃᑦ ᓄᓇᖁᑎᖓᓂ, ᓄᖑᑎᑦᓯᓇᓱᓐᓂᖅ ᐳᕙᓪᓗᓇᕐᑐᒥᒃ 

ᐱᑕᖃᕐᕕᐅᒋᐊᖃᕐᐳᖅ ᐱᓇᓱᖃᑎᒌᒎᑎᐅᓗᓂ ᐃᓅᖃᑎᒌᑦᓯᐊᓂᕐᑕᓕᒃᑯᑦ ᐃᓅᖃᑎᒋᑦᓯᐊᓗᒋᑦ ᐃᓄᕕᐊᓗᐃᑦ 

ᓄᓇᖁᑎᒥᓐᓂᒃ ᐱᓇᓱᒐᖃᑉᕕᖁᑎᖓᑦ (IRC). ᓄᓇᓕᓕᒫᓄᑦ ᐱᓇᓱᑦᑕᐅᔪᖅ ᐃᓕᖓᑦᓱᓂ ᐸᕐᓇᕈᑎᖃᕐᓂᒥᒃ 

ᐳᕙᓪᓗᓇᒥᒃ ᓄᖑᑎᕆᒐᓱᓐᓂᒥᒃ ᐃᓄᕕᐊᓗᐃᑦ ᓄᓇᑖᕐᓯᒪᕕᒻᒥᓂ ᓄᓇᖓᓐᓂ ᑲᑐᑦᔮᖑᓗᓂ ᓄᐃᑕᐅᓂᖃᓛᕐᐳᖅ 

ᑲᔪᓯᑎᑕᐅᓂᖃᕐᓗᓂᓗ ᐃᓗᓯᓕᕆᓂᕐᓄᓗ ᐃᓄᓕᕆᓂᕐᓄᓗ ᐱᑦᔪᔨᕕᒻᒧᓗ (DHSS) ᐊᒻᒪᓗ ᐃᓄᕕᐊᓗᐃᑦ 

ᓄᓇᖁᑎᒥᓐᓂ ᐱᓇᓱᒐᖃᕐᕕᖁᑎᖓᓐᓄᑦ (IRC). 

ᓄᓇᕗᑦ ᑲᕙᒪᖓ 

ᓄᓇᕗᑦ ᑲᕙᒪᖓᑕ ᐱᑦᔪᔨᕕᖓ ᐃᓗᓯᓕᕆᓂᕐᓄᑦ ᐳᕙᓪᓗᓇᕐᒥᒃ ᐱᓇᓱᒍᑎᓕᐊᕆᓯᒪᔭᖏᑦ ᐱᓇᓱᖃᑎᖃᕐᓱᓂ ᓄᓇᕗᑦ 

ᑐᖕᖓᕕᒻᒥᒃ, ᑲᕙᒪᑐᖃᒃᑯᓂᒃ ᐊᓯᖏᓐᓂᓗ ᐱᓇᓱᒐᖃᕐᕕᐅᔪᓂᒃ ᐳᕙᓪᓗᓇᕐᒥᒃ ᓄᖒᑦᓯᓂᐅᓇᓱᑉᐳᖅ ᓄᓇᕗᒻᒥ 

ᐊᕐᕌᒍᖅ 2030 ᓇᓪᓕᐅᑎᑎᓪᓗᒍ. ᑕᒪᓐᓇ ᐱᕙᓪᓕᐊᔭᐅᔪᖅ ᐱᓇᓱᒍᑎᐅᑎᓪᓗᒋᑦ: ᑲᑐᑦᔮᖃᖃᑎᒌᑦᓱᑎᒃ 

ᐱᓇᓱᖃᑎᒌᒍᑎᓕᓐᓄᑦ, ᐃᕐᐸᓯᓐᓂᐸᑦ ᖃᓄᐃᓘᕆᐊᕈᑎᑎᒍᑦ, ᐱᓇᓱᑦᑕᐅᒍᑎᑦᓴᖏᓐᓂᒃ ᓄᐃᑦᓯᕙᓪᓕᐊᓂᒃᑯᑦ, 

ᐃᓕᓐᓂᐊᑎᑦᓯᒍᑎᑎᒍᓪᓗ ᐱᒋᐅᕐᓴᑎᑦᓯᒍᑎᑎᒍᓪᓗ, ᖃᐅᔨᓴᕐᓂᑎᒍᑦ, ᐃᕐᐸᓕᖕᖏᑲᓗᐊᕐᒪᖔᑦ ᑲᐅᔨᒪᑦᓯᐊᕋᓱᒍᑎᑎᒍᑦ, 

ᑲᒪᓇᓱᑦᑕᖃᕐᓂᑎᒍᓪᓗ ᓇᐅᑦᓯᑐᖃᑦᑕᓂᑎᒍᓪᓗ, ᓄᓇᓖᓪᓗ ᐃᓚᐅᑦᓯᐊᓂᖏᑎᒍᑦ, ᑐᓴᐅᒪᖃᑎᒌᑦᓯᐊᓂᒃᑯᓗ. 

ᓄᓇᕕᒻᒥ ᓄᓇᓕᓕᒫᑦ ᐃᓗᓯᓕᕆᓂᕐᓄᓗ ᐃᓄᓕᕆᓂᕐᓄᓗ ᐱᑦᔪᔨᕕᖓᑦ   

ᓄᓇᕕᒻᒥ ᓄᓇᓕᓕᒫᑦ ᐃᓗᓯᓕᕆᓂᕐᓄᓗ ᐃᓄᓕᕆᓂᕐᓄᓗ ᐱᑦᔪᔨᕕᖓᑦ (NRBHSS) ᓴᕐᕿᑎᑕᐅᓂᖃᕐᓯᒪᕗᖅ ᔦᒥᓯ 

ᐯ ᐊᒻᒪᓗ ᑯᐯᒃ ᑕᕐᕋᖓᑕ ᐊᖏᖃᑎᒌᖑᑎᖏᓐᓄᑦ. ᓄᓇᕕᒻᒥ ᓄᓇᓕᓕᒫᑦ ᐃᓗᓯᓕᕆᓂᕐᓄᓗ ᐃᓄᓕᕆᓂᕐᓄᓗ 

ᐱᑦᔪᔨᕕᖓᑕ (NRBHSS) ᑎᓕᔭᐅᒪᒍᑎᖏᑦ ᓱᕐᖁᐃᑐᒥᒃ ᐱᑕᖃᕐᑎᑕᐅᑦᓯᐊᖁᓪᓗᒋᑦ ᐃᓗᓯᕐᒧᓗ ᐃᓅᑦᔪᓯᑎᒍᓪᓗ 

ᐱᑦᔪᔨᒍᑎᐅᒋᐊᓖᑦ ᐊᑐᕐᑕᐅᓂᑦᓴᖏᑦ ᓈᒻᒪᓯᓕᑎᕐᓯᒪᑎᓪᓗᒋᑦ ᐃᓄᐃᑦ ᑭᖕᖒᒪᑦᓯᒍᑎᖏᓐᓄᓗ ᓄᓇᖁᑕᐅᔫᓪᓗ 

ᖃᓄᐃᑦᑐᒥᒃ ᐃᓅᓯᖃᕐᓂᖏᓐᓄᑦ. ᓄᓇᕕᒻᒥ ᓄᓇᓕᓕᒫᑦ ᐃᓗᓯᓕᕆᓂᕐᓄᓗ ᐃᓄᓕᕆᓂᕐᓄᓗ ᐱᑦᔪᔨᕕᖓᑦ 

(NRBHSS) ᐱᔭᑦᓴᖁᑎᖃᕐᐳᖅ ᓄᐃᑦᓯᓂᕐᒥᒃ ᑲᔪᓯᑎᑦᓯᒍᑎᖃᕐᓂᒥᓪᓗ ᓄᓇᖁᑎᒥᓂ ᐱᓇᓱᒍᑎᑦᓴᐅᑎᓪᓗᒋᑦ 

ᐸᕐᓇᑕᐅᒪᔪᓂᒃ ᓄᖒᑦᓯᓇᓱᒍᑎᑦᓴᐅᓱᑎᒃ ᐳᕙᓪᓗᓇᕐᒥᒃ. ᓄᓇᕕᒻᒥ ᓄᓇᓕᓕᒫᑦ ᐃᓗᓯᓕᕆᓂᕐᓄᓗ ᐃᓄᓕᕆᓂᕐᓄᓗ 

ᐱᑦᔪᔨᕕᖓᑦ (NRBHSS) ᐱᓇᓱᖃᑎᖃᕐᓱᓂ ᒪᑭᕝᕕᒥᒃ – ᓄᓇᓂᒃ ᐃᓐᓄᐃᒪᓇᓱᓐᓂᓄᑦ ᐱᓇᓱᒐᖃᕐᕕᖁᑎᒥᒃ 

ᑎᓕᔭᐅᑦᔪᑎᖃᕐᓯᒪᑦᓱᓂ ᑲᒪᔨᐅᓚᖓᑎᓪᓗᒍ ᕿᒻᒪᖁᓯᐊᓂᒃ ᑮᓇᐅᔭᖁᑎᖏᓐᓂᒃ ᓄᓇᕕᐅᑉ ᐃᓄᑐᐃᓐᓇᖏᑦᑕ 

ᐱᑕᖃᕐᑎᑕᐅᒍᑎᖃᕐᓱᑎᒃ ᔦᒥᓯ ᐯ ᐊᒻᒪᓗ ᑯᐯᒃ ᑕᕐᕋᖓᑕ ᐊᖏᖃᑎᒌᒍᑎᖏᓐᓄᑦ. 

ᓄᓇᑦᓯᐊᕗᑦ ᑲᕙᒪᖓᑕ ᐱᑦᔪᔨᔨᖏᑦ ᐃᓗᓯᓕᕆᓂᕐᓄᓗ ᐃᓄᓕᕆᓂᕐᓄᓗ ᐱᕙᓪᓕᐊᑎᑦᓯᒍᑎᑎᒍᑦ ᐊᒻᒪᓗ ᑲᕙᒪᖓᑦ 

ᓂᐅᕙᐅᓐᓛᓐᓗ ᓛᐸᑐᐊᓪᓗ 

ᓄᓇᑦᓯᐊᕗᑦ ᑲᕙᒪᖓᑕ ᐱᑦᔪᔨᕕᖓ ᐃᓕᖓᔪᖅ ᐃᓗᓯᓕᕆᓂᕐᓄᓗ ᐃᓅᑦᔪᓯᐅᔪᓪᓗ ᐱᕙᓪᓕᐊᑎᑕᐅᖏᓐᓄᑦ (DHSD) 

ᐊᒻᒪᓗ ᑲᕙᒪᖓᓐᓄᑦ ᓂᐅᕙᐅᓐᓛᓐᓗ ᓛᐸᑐᐊᓪᓗ ᐱᓇᓱᖃᑎᒌᒍᑎᖃᕐᐳᑦ ᐱᐅᓯᒋᐊᕆᓇᓱᓪᓗᑎᒃ, ᓴᐳᑦᔨᓯᒪᓗᑎᓪᓗ 

ᐊᒻᒪᓗ ᖁᕝᕙᑎᕆᓗᑎᒃ ᐃᓗᓯᖏᓐᓂᓗ ᖃᓄᐃᖕᖏᓯᐊᕐᑐᓴᐅᓂᖏᓐᓂᓗ ᓄᓇᑦᓯᐊᕗᑦ ᓄᓇᓕᖏᑕ. ᐱᓗᐊᕐᑐᒥ 

ᐃᓕᖓᔪᑦ, ᐳᕙᓪᓗᓇᐅᑉ ᐋᓐᓂᐊᕕᑎᒍᑦ ᑲᒪᒋᔭᐅᒍᑎᖏᑦ, ᐃᓗᓯᐅᑉ ᓴᐳᑦᔭᐅᒪᔭᕆᐊᖃᕐᓂᖏᑦ, ᐃᓕᓐᓂᐊᑎᑦᓯᓃᓪᓗ 

ᐊᒻᒪᓗ ᓄᓇᓖᑦ ᐃᓚᐅᖃᑕᐅᖃᑦᑕᓂᖏᑦ ᐱᑎᑦᓯᒍᑎᐅᖃᑦᑕᓂᖏᑕ ᐊᕐᖁᑎᐅᑎᓪᓗᒋᑦ ᐃᓚᐅᓕᕐᑎᓯᓯᒪᔪᑦ 

ᑲᒪᒍᑎᒋᓂᐊᕐᑕᖏᓐᓂᒃ ᓄᓇᑦᓯᐊᕗᑦ ᑲᕙᒪᖓᑕ ᐱᑦᔪᔨᕕᖓ ᐃᓕᖓᔪᖅ ᐃᓗᓯᓕᕆᓂᕐᓄᓗ ᐃᓅᑦᔪᓯᐅᔪᓪᓗ 

ᐱᕙᓪᓕᐊᑎᑕᐅᖏᓐᓄᑦ (DHSD), ᓛᐸᑐᐊᒥᓗ ᑯᕆᓐᕕᐊᓪ ᐃᓗᓯᕆᓂᕐᒧᑦ ᐊᖓᔪᕐᖃᐅᕕᓕᒃᑯᑦ ᐊᒻᒪᓗ 

ᓄᓇᓕᓕᒫᓄᓕᖓᔪᑦ ᐋᓐᓂᐊᓯᐅᕐᓂᒥᒃ ᐊᐅᓚᑦᓯᔨᐅᔫᑉ ᐃᓕᖓᑦᓱᓂ ᐃᓗᓯᖃᑦᓯᐊᓂᑦᓴᓄᑦ.  

ᐳᕙᓪᓗᓇᕐᑑᑉ ᐅᖁᒣᓪᓕᐅᕈᑎᐅᓂᖓ ᓇᓪᓕᖁᐊᕇᓐᓂᖃᖕᖏᒪᕆᑉᐳᖅ ᓄᓇᑦᓯᐊᕗᒻᒥᐅᑦ ᐃᓄᐃᑦ ᐊᑯᕐᖓᓂ ᐊᓯᖏᑦ 

ᑖᕙᓂ ᓄᓇᓕᕐᓚᒥ ᓄᓇᓯᒪᕕᖃᕐᑐᑦ ᓴᓂᐊᓐᓂ. ᐃᓘᓐᓇᑎᒃ ᓄᓇᓕᓕᒫᑦ ᐱᓇᓱᖃᑎᒌᑦᑐᖁᑎᖏᑦ ᐱᓇᓱᑦᑕᖃᕐᐳᑦ 

ᐊᑕᐅᑦᓯᑯᑦ ᓄᐃᑦᓯᓇᓯᖃᑎᒌᖑᑦᓱᑎᒃ ᓄᓇᓕᓕᒫᑦ ᐱᓇᓱᒍᑎᑦᓴᖏᓐᓂᒃ ᓄᖑᑎᑦᓯᓇᓱᒍᑎᒋᓗᒋᑦ ᐳᕙᓪᓗᓇᕐᑐᒥᒃ 

ᓯᕗᓕᕐᑕᐅᓗᑎᒃ ᓄᓇᑦᓯᐊᕗᑦ ᑲᕙᒪᖓᓄᑦ.  

ᐃᓄᓕᒫᑦ ᐃᓗᓯᖏᑕ ᐊᐅᓚᑕᐅᕕᖓᑦ ᑲᓇᑕᒥ  

ᐃᓄᓕᒫᑦ ᐃᓗᓯᖏᑕ ᐊᐅᓚᑕᐅᕕᖓᑦ ᑲᓇᑕᒥ (PHAC) ᑎᓕᔭᐅᒪᑦᔪᑎᖃᕐᐳᖅ ᖁᕝᕙᑎᕇᔪᑦᓴᐅᓂᕐᒥᓂᒃ ᐊᒻᒪᓗ 

ᓴᐳᑦᔨᓯᒪᔪᑦᓴᐅᓂᕐᒥᓂᒃ ᐃᓗᓯᖏᓐᓂᒃ ᑲᓇᑕᒥᐅᑦ ᐊᕐᖁᑎᒋᓗᒋᑦ ᓯᕗᓕᕐᑎᐅᓃᑦ, ᐱᓇᓱᖃᑎᒌᒍᑎᖃᕐᓃᑦ, 

ᐱᓇᓱᒍᑎᑦᓴᓂᒃ ᐱᕙᓪᓕᐊᑎᑦᓯᒍᑎᑎᒍᑦ ᐊᒻᒪᓗ ᐱᓇᓱᒍᑎᖃᕐᓂᑯᑦ ᐃᓄᓕᒫᑦ ᐃᓗᓯᖃᑦᓯᐊᑐᑦᓴᐅᓂᖏᓐᓅᓕᖓᔪᓂᒃ. 

ᐱᓇᓱᖃᑎᖃᕐᓱᑎᒃ ᐃᓄᑐᐃᓐᓇᓂᒃ ᑲᑐᑦᔨᖃᑎᒥᓐᓂᒃ, ᐳᕙᓪᓗᓇᕐᒥᒃ ᐃᓕᓯᒪᔪᑦ ᐊᓯᖏᓪᓗ ᑲᕙᒪᒃᑯᑦ ᐱᓇᓱᖃᑎᖏᑦ 

ᑲᕙᒪᑐᖃᒃᑯᓂᓗ ᓄᓇᓕᕐᓚᓂᓗ ᐊᒻᒪᓗ ᓄᓇᖁᑕᐅᔪᓂ, ᑕᒃᑯᐊ ᐃᓄᓕᒫᑦ ᐃᓗᓯᖏᑕ ᐊᐅᓚᑕᐅᕕᖓᑦ ᑲᓇᑕᒥ 

(PHAC) ᐃᓚᐅᓂᖃᓪᓚᕆᑉᐳᑦ ᑐᑭᖃᑦᓯᐊᑐᓂᒃ ᒪᓕᒐᖁᑎᓕᐅᕐᑐᓄᓪᓗ ᐊᒻᒪᓗ ᐱᓇᓱᒍᑎᑦᓴᓂᒃ ᓄᐃᑦᓯᕙᓪᓕᐊᔪᓄᑦ 

ᓴᐳᑦᔨᓯᒪᓂᖃᕐᓱᑎᒃ ᓄᖑᑎᑦᓯᓇᓱᓐᓂᓂᒃ ᐳᕙᓪᓗᓇᕐᑐᒥᒃ ᐃᓄᐃᑦ ᓄᓇᖓᓐᓂ. ᐃᓕᖓᓂᖃᓪᓗᑯᐊᐱᑦᑐᑦ, ᑖᒃᑯᐊ 

ᐃᓄᓕᒫᑦ ᐃᓗᓯᖏᑕ ᐊᐅᓚᑕᐅᕕᖓᑦ ᑲᓇᑕᒥᒃᑯᓄ (PHAC) ᐱᔭᑦᓴᖁᑎᖃᕐᐳᑦ ᐳᕙᓪᓗᓇᕐᑐᒥᒃ ᓄᖑᑎᑦᓯᒐᓱᒍᑎᖏᑦ 

ᐃᓚᖃᕐᓱᑎᒃ: ᑲᓇᑕᓕᒫᒥ ᖃᐅᔨᒪᔭᖃᕋᓱᓐᓂᒥᒃ ᐳᕙᓪᓗᓇᐅᑉ ᖃᓂᒻᒪᓯᕆᔭᐅᓕᕐᓂᑯᑦ ᐱᓕᐅᒥᔮᕐᓂᖏᓐᓂᒃ, 

ᖃᓂᒪᓐᓇᓂᓪᓗ ᖃᐅᔨᓴᕐᑎᓄᑦ ᓴᐳᑦᔭᐅᒪᒍᑏᑦ, ᖃᐅᔨᒪᔭᖃᕐᓃᓗ ᓄᑦᑎᖃᑦᑕᓂᖏᓐᓂᒃ ᑕᓯᐅᕐᓯᔭᐅᒍᑎᑕᖏᓐᓂᓗ, 

ᐃᓚᐅᑎᓪᓗᒋᑦ ᑲᕙᒪᑐᖃᒃᑯᑦ ᓯᕗᓕᕐᓯᓂᖏᑦ ᓄᓇᓕᓪᓚᓂᓪᓗ ᓄᓇᖁᑕᐅᔪᓂᓗ. 

ᓄᓇᖃᕐᖄᓯᒪᔪᓪᓗ ᐃᓄᑐᐃᓐᓀᓗ ᐃᓗᓯᓕᕆᔭᐅᕕᖓᑦ (FNIHB),  

ᐱᑦᔪᔨᕕᒃ ᐃᓕᖓᔪᖅ ᓄᓇᖃᕐᖄᓯᒪᔪᓂᒃ ᐱᑦᔪᔨᔩᑦ ᑲᓇᑕᒥ 

ᓄᓇᖃᕐᖄᓯᒪᔪᓪᓗ ᐃᓄᑐᐃᓐᓀᓗ ᐃᓗᓯᓕᕆᔭᐅᕕᖓᑦ (FNIHB), ᐱᑦᔪᔨᕕᖓᓃᑦᓱᓂ ᓄᓇᖃᕐᖄᓯᒪᔪᓂᒃ ᐱᑦᔪᔨᔩᑦ 

ᑲᓇᑕᒥᒃᑯᑦ ᐱᑦᔪᔨᕕᐊᓐᓂ: 

 ᐱᐅᓯᒋᐊᕆᓂᐅᔪᖅ ᐱᑦᔪᔭᐅᒍᓐᓇᐅᑎᑦᓴᓂᒃ ᐃᓗᕐᖁᓯᒃᑯᑦ ᓇᖏᐊᕐᓇᖏᑦᑐᓂᒃ ᐃᓗᓯᓕᕆᔭᐅᓂᕐᒥᒃ 

ᐱᑦᔪᔭᐅᒍᑎᖏᑎᒍᑦ ᓄᓇᖃᕐᖄᓯᒪᔪᓪᓗ ᐃᓄᑐᐃᓐᓀᓗ ᓄᓇᓕᖏᑕ; 

 ᐃᑲᔪᕐᓯᒪᓗᒋᑦ ᓄᓇᖃᕐᖄᓯᒪᔪᓪᓗ ᐃᓄᑐᐃᓐᓀᓗ ᓄᓇᓕᖁᑎᖏᑦ ᑲᒪᒋᔭᖃᕐᓂᓴᖏᑎᒍᑦ 

ᐃᓗᓯᓕᕆᔭᐅᓂᑦᓴᑎᒍᑦ ᐊᐳᕐᑕᕕᐅᕙᑦᑐᓂᒃ, ᖃᓂᒻᒪᓯᕐᓄᑦ ᓱᕐᕋᑕᐅᓂᐅᒍᓐᓇᑐᓂᒃ, ᐊᒻᒪᓗ ᐱᔭᖃᕈᓐᓇᓯᓗᑎᒃ 

ᓇᓪᓕᖁᐊᓪᓗᐊᖏᓐᓂᒃ ᐃᓗᓯᓕᕆᔭᐅᓂᒃᑯᑦ ᑲᓇᑕᒥᐅᑦ ᑖᒃᑯᐊ ᐊᓯᖏᓐᓄᑦ ᐱᔭᐅᕙᑦᑐᓂᒃ 

ᓄᓇᖃᖃᑕᐅᒻᒥᓱᑎᒃ; ᐊᒻᒪᓗ 

 ᐱᕙᓪᓕᐊᑎᑦᓯᒍᑎᖃᑎᒋᓗᒋᑦ ᐱᓇᓱᖃᑎᒌᒍᑎᒋᖃᑦᑕᓂᐊᕐᑕᖏᓐᓂᒃ ᓄᓇᓕᑐᖃᐅᔪᓪᓗ ᐃᓄᑐᐃᓐᓀᓗ 

ᐱᐅᓯᒋᐊᕆᒍᑎᒋᓇᓱᓪᓗᒋᑦ ᐃᓗᓯᓕᕆᓂᕐᒥᒃ ᐱᓇᓱᒍᑎᓕᐊᖑᒪᔪᑦ.  

ᐃᓕᖓᓂᖃᓗᐊᖕᖑᐊᑐᓂᒃ, ᓄᓇᖃᕐᖄᓯᒪᔪᓂᒃ ᐱᑦᔪᔨᔩᑦ ᑲᓇᑕᒥᒃᑯᑦ ᐱᓇᓱᖃᑎᖃᕐᐳᑦ ᐃᓄᑐᐃᓐᓇᓂᒃ 

ᐱᓇᓱᖃᑎᒌᖃᖃᑎᒋᑦᓱᒋᑦ ᓄᓇᓕᕐᓚᑎᒍᑦ/ᓄᓇᑕᖑᓯᒪᔪᑎᒍᓪᓗ ᑲᒪᒋᔭᖃᖃᑎᒌᒍᑎᖃᕐᓱᑎᒃ 

ᐳᕙᓪᓗᓇᖃᒻᒪᕆᒍᑎᐅᓕᕐᑐᓂᒃ ᐃᓄᐃᑦ ᐊᑯᕐᖓᓂ, ᓲᕐᓗ ᐃᑲᔪᕐᓯᔭᐅᒍᑎᑖᕐᑕᐅᔪᑦᓴᐅᓱᑎᒃ ᐃᒣᓘᕐᕕᒋᓗᒋᑦ: 

ᐱᑕᖃᕐᑎᓯᕕᒋᓗᒋᑦ ᑮᓇᐅᔭᓂᒃ ᐱᓇᓱᑦᑐᓴᓂᓪᓗ ᑲᒪᒋᔭᖃᕋᔭᕐᓗᑎᒃ ᐃᓅᖃᑎᒌᑦᑐᑦ ᖃᓄᖅ ᐃᓗᓯᖏᑦ 

ᓱᕐᕋᑕᐅᓂᕐᓗᒋᒃᑯᑎᖃᕐᑐᓴᐅᒪᖔᑕ ᑲᒪᒋᔭᐅᑦᓯᐊᖃᑦᑕᓗᑎᒃᓗ ᐁᑦᑐᑑᑎᓐᓇᑐᓂᒃ ᖃᓂᒻᒪᓯᖃᓕᕐᐸᑕ, 

ᓂᐅᕕᐊᖑᓗᑎᓪᓗ ᐳᕙᓪᓗᓇᕐᑐᖃᓕᕐᒪᖔᑦ ᐃᓄᒃ ᖃᐅᔨᓴᕈᑎᑦᓴᔦᑦ, ᓄᓇᓖᓪᓗ ᐳᕙᓪᓗᓇᕐᑐᖃᓕᕐᒪᖔᑕ 

ᑲᒪᓇᓱᒍᑎᓂᒃ ᐊᒥᕐᖄᖃᑎᒌᒍᑎᖃᖃᑦᑕᓗᑎᒃ.  

ᐱᑦᔪᔨᕕᒃ ᓴᐳᒻᒥᕗᖅ ᐃᓄᐃᑦ ᐱᓇᓱᖃᑎᖏᓐᓂᒃ ᐊᑐᓂᑦ ᓯᑕᒪᓂ ᐃᓄᐃᑦ ᓄᓇᖁᑎᖏᓐᓂ ᑕᒪᑐᒥᖓᓗ ᐱᓇᓱᑉᐳᑦ 

ᐊᕐᖁᑎᖃᕐᓱᑎᒃ ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᐃᓄᐃᓐᓀᑦ ᐃᓄᓕᒫᑦ ᐃᓗᓯᖏᓐᓂᒃ ᐱᓇᓱᖃᑎᒌᒍᑎᓕᓐᓂᒃ 

ᐱᕙᓪᓕᐊᑎᑦᓯᖃᑎᒋᑦᓱᒋᑦ ᓄᓇᖁᑕᐅᔪᓅᓕᖓᔪᓂᒃ ᐱᓇᓱᒍᑎᐅᓛᕐᑐᓂᒃ ᐸᕐᓇᑕᖃᕐᓂᒥᒃ ᐱᓇᓱᒍᑎᑦᓴᐅᓱᑎᒃ 

ᐳᕙᓪᓗᓇᕐᑐᒥᒃ ᓄᖑᑎᑦᓯᓂᕐᒥᒃ ᐃᓄᐃᑦ ᓄᓇᖓᓐᓂ ᑕᒪᑐᒥᖓᓗ ᐱᔭᖃᓛᕈᒪᑦᓱᑎᒃ ᐊᕐᕌᒍᖅ 2030 

ᓇᓪᓕᐅᑎᑎᓪᓗᒍ, ᓄᖑᑦᔫᒥᑎᑦᓯᕙᓪᓕᐊᖄᕐᓗᑎᒃ 50%-ᒧᑦ ᐳᕙᓪᓗᓇᕐᒥᒃ ᖃᓂᒪᒋᔭᐅᔪᒥᒃ ᐊᕐᕌᒍᖅ 2025 

ᓇᓪᓕᐅᑎᑎᓪᓗᒍ.  

ᐊᕐᖁᑎᒋᑦᓱᒋᑦ ᑮᓇᐅᔦᑦ ᑐᕌᒐᒋᑦ ᐃᓕᖓᔪᑦ 2018-ᒧᑦ ᑲᕙᒪᑐᖃᒃᑯᑦ ᑮᓇᐅᔭᕐᑐᕈᑎᖃᓚᖓᕗᑦ $27.5-ᒥᓕᐋᓐᓂᒃ 

ᐊᕐᕌᒍᑦ 5 ᐊᓂᒍᕋᓱᓐᓂᖏᓐᓂ ᓄᖑᑎᑦᓯᒍᑎᐅᖃᑕᐅᓛᕐᑎᓗᒋᑦ ᐳᕙᓪᓗᓇᕐᑐᒥᒃ ᐃᓄᐃᑦ ᓄᓇᖓᓐᓂ ᐊᒻᒪᓗ 

$400-ᒥᓕᐋᓐᓂᒃ ᑮᓇᐅᔭᕐᑐᕈᑎᖃᕐᓗᑎᒃ ᐊᕐᕌᒍᑦ 10 ᐊᓂᒍᕐᓗᒋᑦ ᑖᒃᑯᐊᓕ ᓴᐳᒻᒥᒍᑎᐅᔪᑦ ᐃᓄᑐᐃᓐᓇᓄᑦ-

ᓯᕗᓕᕐᑕᐅᔪᓂᒃ ᐃᒡᓗᖃᕐᓂᓅᓕᖓᔪᓂᒃ ᐸᕐᓇᕈᑎᑦᓴᐅᓱᑎᒃ ᐃᓄᑐᐃᓐᓀᑦ ᓄᓇᖁᑎᖏᓐᓂ ᐅᑯᓇᓂ ᓄᓇᕕᒃ, 

ᓄᓇᑦᓯᐊᕗᑦ ᐊᒻᒪᓗ ᐃᓄᕕᐊᓗᐃᑦ. ᑖᒃᑯᐊ ᐅᐃᒍᒋᔭᐅᔪᑦ ᑮᓇᐅᔭᓄᑦ $240-ᒥᓕᐋᓐᓄᑦ ᐊᕐᕌᒍᑦ 

10 ᐊᓂᒍᕐᐸᓕᐊᑎᓪᓗᒋᑦ ᐅᖃᐅᓯᐅᓚᐅᕐᓯᒪᔪᑦ ᑮᓇᐅᔦᑦ ᑐᕌᒐᖏᑦ 2017-ᒧᑦ ᐃᓕᖓᔪᓂ ᓴᐳᒻᒥᒍᑎᑦᓴᐅᓱᑎᒃ 

ᐃᒡᓗᓕᐅᕐᓂᓂᒃ ᓄᓇᕗᒻᒥ. 

  



 

  

  
 

 

 10 

 

ᐳᕙᓪᓗᓇᖅ ᐃᓄᑐᐃᓐᓀᑦ ᐊᑯᕐᖓᓂ  
ᑖᒃᑯᓇᓂ ᐅᖄᔭᐅᔪᓂ ᑐᑭᓯᓇᕐᑎᓯᒍᑎᐅᓚᖓᕗᑦ ᖃᓄᖅ ᐳᕙᓪᓗᓇᖅ ᖃᓂᒻᒪᓯᖅ ᓱᕐᕃᓯᓂᖃᕐᒪᖔ ᐃᓄᑐᐃᓐᓇᓂᒃ. 

ᐆᑦᑐᕋᐅᑎᒌᑎᑦᓯᒍᑎᑕᖃᕐᓱᓂᓗ ᑕᒐᑕᒐ ᐅᖁᒣᓪᓕᐅᕈᑎᐅᓂᖏᓐᓂᒃ ᐳᕙᓪᓗᓇᕐᒥᒃ ᖃᓂᒻᒪᓯᖃᕐᓂᐅᑉ ᐃᓄᐃᑦ 

ᐊᑯᕐᖓᓂ ᓲᕐᓗ ᑲᓇᑕᒥ ᐃᓅᓕᕐᓯᒪᒻᒥᔪᑦ ᓴᓂᐊᓐᓂ, ᐊᒻᒪᓗ ᑐᑭᓯᑎᑦᓯᒍᑎᖃᕐᒥᓱᑎᒃ ᓱᓇᓄᑦ ᐳᕙᓪᓗᓇᕐᑐᖅ 

ᓄᖑᕐᖃᔦᒪᑎᑕᐅᒻᒪᒐᑦ ᐃᓄᓐᓄᓗ ᐃᕐᐸᖃᑦᑕᒪᖔᑦ ᐃᓄᐃᑦ ᓄᓇᓕᖏᓐᓂ ᐅᓪᓗᒥᐅᔪᖅ. 

ᐱᕙᓪᓕᐊᓯᒪᓂᖏᓐᓅᓕᖓᔪᑦ ᐃᓗᓕᖏᑦ  

 

ᐳᕙᓪᓗᓇᖅ ᐅᕝᕙᓘᓐᓃᑦ “ᐳᕙᒻᒦᑐᑦ ᐳᕙᓪᓗᓀᑦ” ᓲᕐᓗ ᑌᒫᒃ ᐅᖃᕐᑕᐅᕙᓚᐅᕋᒥᒃ, ᐃᓚᒋᔭᐅᕗᑦ ᐊᒥᓱᐊᓗᓐᓄᑦ 

ᐁᑦᑐᑐᑎᓇᕐᑐᓄᑦ ᐋᓐᓂᐊᓄᑦ ᑎᑭᓯᒪᔪᓄᑦ ᐃᓄᐃᑦ ᓄᓇᖏᓐᓄᑦ ᑎᑭᐅᑦᔭᐅᓱᑎᒃ ᖃᓪᓗᓈᓄᑦ ᓄᓇᓂᒃ ᖃᐅᔨᓴᕐᑎᓄᑦ 

ᐊᒻᒪᓗ ᐊᕐᕕᓂᐊᕐᑎᓄᑦ ᑕᕆᐅᑉ ᐊᑭᐊᓂᑦ ᐱᑦᓱᑎᒃ ᑎᑭᐊᔭᕐᓯᒪᔪᓄᑦ ᑎᑭᐅᑦᔨᖃᑦᑕᓱᑎᒃ ᖃᓂᒪᓐᓇᓂᒃ 

ᐃᓅᒍᓐᓀᕈᑎᐅᒍᓐᓇᑐᓂᒃ. ᐊᕐᕌᒍᖅ 1861 ᓇᓪᓕᐅᑎᑎᓪᓗᒍ, ᓰ. ᐊᕝ. ᕼᐋᓪ ᐅᖃᓚᐅᕐᓯᒪᕗᖅ ᐃᒣᓕᑦᓱᓂ 

“…ᐳᕙᓪᓗᓇᖅ ᐳᕙᓐᓃᑐᖅ ᐃᓄᑐᐃᓐᓇᓂᒃ ᑐᖁᒃᑫᓯᒪᓂᕐᐸᖑᓕᕐᖁᖅ ᐊᓯᓕᒫᒥ ᖃᓂᒻᒪᓰᑦ ᓴᓂᐊᓐᓂ.”4 

ᖃᓄᑎᒋᒃ ᓱᕐᕃᓯᒪᓕᕐᓂᖏᑦ ᖃᓂᒻᒪᓰᑦ ᖃᓄᐃᑦᑐᑐᓐᓀᑦ ᐃᕐᐸᖃᑦᑕᑐᑦ 

ᐃᓄᑐᐃᓐᓀᑦ ᐊᑯᕐᖓᓂ ᐃᑉᐱᒋᔭᐅᕙᓪᓕᐊᓯᓚᐅᕐᓯᒪᕗᑦ ᐊᕐᕌᒍᑦ 1920-

ᓃᑦᑐᑦ ᐊᑐᓕᕐᑎᓗᒋᑦ, ᑖᒃᑯᓇᓂ ᐊᕐᕌᒍᕐᓂ ᐋᓐᓂᐊᓯᐅᕆᔩᒃ 

ᐊᑯᓓᓐᓂᓴᒥᒃ ᐅᑭᐅᕐᑕᑐᓕᐊᖃᑦᑕᓯᓚᐅᕐᓯᒪᒻᒪᑕ ᐋᓐᓂᐊᓯᐅᕆᔭᕐᑐᓱᑎᒃ. 

ᐊᕐᕌᒍᐃᑦ 1930-ᓃᑦᑐᑦ ᐊᑑᑎᓂᖃᕐᓂᓕᒫᖏᓐᓂ, ᐋᓐᓂᐊᓯᐅᕐᑏᑦ 

ᑐᓴᕐᑕᐅᑎᑦᓯᒍᑎᖃᖃᑦᑕᓯᒪᕗᑦ ᐃᓱᒫᓗᒍᖑᑎᒥᓐᓂᒃ ᐊᒥᓲᓗᐊᓕᕆᐊᖏᑦ 

ᐳᕙᓪᓗᓇᕐᒥᒃ ᖃᓂᒻᒪᓯᖃᓕᕐᑐᑦ ᓄᓇᖁᑎᒥᓐᓂᒃ ᑭᖕᖒᒪᓇᓕᕆᐊᖏᓪᓗ 

ᐱᐅᓯᒋᐊᕐᓯᒪᓂᕐᓴᓂᒃ ᐱᑦᔪᔭᐅᒍᑎᖃᕐᓂᓭᑦ. ᑕᒪᓐᓇ 

ᖃᓄᐃᓕᖓᓂᐅᓕᕐᑐᖅ ᐱᐅᓯᒋᐊᕋᑕᕐᓯᒪᖕᖏᑐᖅ 1945-ᖑᓕᕐᑎᓗᒍ, 

ᑕᒃᒐᓂ ᐊᕐᕌᒍᕐᒥ ᐳᕙᓪᓗᓇᖅ ᖃᓂᒻᒪᓯᕆᔭᐅᓕᕐᑐᖅ ᐃᓄᐃᑦ ᐊᑯᕐᖓᓂ 

ᒪᑭᐊᓐᔨᐅᑉ ᑰᖓᑕ ᓯᓈᓂᒥᐅᓂ ᐃᒣᑦᑐᓂᕋᕐᑕᐅᒍᓯᖓᑦ 

ᑐᓴᕐᑕᐅᑎᑕᐅᒍᑎᒥᒍᑦ ᐅᖃᕐᑕᐅᒪᓚᐅᕐᓯᒪᕗᖅ ᐋᓐᓂᐊᓯᐅᕐᑎᒪᕆᒻᒧᑦ 

ᐋᓐᓂᐊᓯᐅᕐᑎᒪᕆᒃ ᔨ.ᔭ. ᐅᐊᕆᑦᒥᒃ ᐊᑎᓕᒻᒧᑦ ᐅᖃᕐᑕᐅᓱᓂ ᓲᕐᓗ 

“ᑲᒃᒐᓇᕐᑐᒦᓕᕐᑎᓗᒍ ᓲᕐᓗ ᖁᐊᕐᓵᕈᑎᒋᒧᑦ”.5 

  

                                                        
4Grygier, PS (1994) A long way from home: The tuberculosis epidemic among the Inuit. (ᒍᕋᐃᒋᐅ, PS [1994] ᐊᓂᕐᕋᒥᓂᑦ 

ᐅᖓᓯᑦᑐᖅ: ᐳᕙᓪᓗᓇᕐᑐᒥᒃ ᐁᑦᑐᑐᑎᒍᑎᖃᕐᓂᖅ ᐃᓄᐃᑦ ᐊᑯᕐᖓᓂ). ᒪᑭᐊᓪᓗ-ᑯᐄᓐᓂ ᐃᓕᓐᓂᐊᕕᕐᔪᐊᓗ ᐊᓪᓚᓯᒪᔪᖕᖑᐃᕕᖓᑦ, ᒪᓐᑐᔨᐊ.  

5Ibid. 

 
ᑐᑭᓯᓇᕐᑎᓯᒍᑏᑦ 1. ᐃᓄᑐᐃᓐᓀᑦ ᐃᑭᐅᕐᖃᔪᑦ ᐅᒥᐊᕐᔪᐊᒧᑦ 

CD Howe (ᓰ.ᑏ. ᖃᐅᒧᑦ) ᐋᓐᓂᐊᓯᐅᕐᑕᐅᒋᐊᕐᑐᓱᑎᒃ ᐅᑭᐅᕐᑕᑐᒥ 

ᓯᕿᓂᐅᑉ ᓄᐃᕕᐊᓕ ᓄᓇᓕᓐᓂᒃ ᐋᓐᓂᐊᓯᐅᕆᓂᕐᒥᒃ 

ᐱᑦᔪᑎᖃᕐᓱᓂ ᓯᓂᕐᓱᑎᓪᓗᒍ. ᔪᓓ 1951. [6] 

ᑭᖑᓂᖓᒍᑦ ᐳᕙᓪᓗᓇᕐᓂᒃ ᐃᓄᐃᑦ ᐊᑯᕐᖓᓂᑲᒪᒋᔭᖃᕋᓱᒍᑎᐅᓕᕐᓯᒪᔪᑦ ᐃᓚᖃᕐᓯᒪᕗᑦ ᓄᓇᕐᖃᑎᒌᓕᒫᓂᒃ 

ᐳᕙᓪᓗᓇᖃᖕᖏᑲᓗᐊᕐᒪᖔᑕ ᖃᐅᔨᓴᕐᑕᖃᕐᓂᓂᒃ, ᐳᕙᓪᓗᓇᕐᒥᓗ ᖃᓂᒪᑖᕐᓯᒪᔪᓕᒫᑦ ᓄᓇᓕᓐᓂᑦ ᓅᖃᑦᑕᓱᒋᑦ 

ᐋᓐᓂᐊᓯᐅᕐᑕᐅᕕᓐᓄᑦ ᐊᐅᓪᓚᑎᑦᓱᒍᑦ, ᐃᓄᐃᓪᓗ ᑲᐳᕐᑕᐅᓂᖃᓕᕐᓱᑎᒃ ᐳᕙᓪᓗᓇᕐᒥᒃ ᖃᓂᒪᑖᕆᒃᑯᑎᒧᑦ 

bacille Calmette-Guérin (BCG) ᖃᓂᒪᑖᕆᒃᑯᑎᐅᑦᓱᓂ ᑲᐴᑎ-ᒥᒃ. ᐱᒋᐊᖕᖓᐅᒥ, ᑕᒪᒃᑯᐊ ᑲᒪᒋᔭᖃᕆᐊᓯᓃᑦ 

ᐱᓇᓱᑦᑕᐅᓂᖃᕆᐊᖕᖓᓯᓚᐅᕐᓯᒪᕗᑦ ᓲᕐᓗ ᐅᐱᕐᖔᖑᓂᖓᓂ/ᐊᐅᔭᐅᓂᖓᓂ ᑲᒪᓇᓱᑦᓱᑎᒃ ᐃᖏᕐᕋᓂᖃᕐᓂᖏᑦ 

ᐊᕐᖁᑎᒋᑦᓱᒋᑦ ᐅᒥᐊᕐᔪᐊᑰᕐᓱᑎᒃ ᐋᓐᓂᐊᓯᐅᕆᕖᑦ ᐃᓄᐃᑦ ᓄᓇᓕᖏᓐᓄ ᐊᒻᒪᓗ ᐅᑭᐅᕐᑕᑐᒥ ᐊᐅᓪᓛᓯᒪᔪᑦ 

ᓄᓇᑐᕐᓕᖏᓐᓄᑦ.6 

ᐊᕐᕌᒍᑦ 1950 ᐊᑐᓕᕐᑎᓗᒋᑦ, ᒥᑦᓴᐅᓵᕐᑕᐅᒪᓕᓚᐅᔪᕗᑦ ᐃᓄᒃ ᐃᓄᐃᑦ ᓯᑕᒪᐅᔪᖕᖏᒐᕐᑐᑦ ᐊᑯᕐᖓᓂ.7 ᑌᑦᓱᒪᓂ, 

ᐳᕙᓪᓗᓇᒥᒃ ᖃᓂᒻᒪᓯᕐᑖᖃᑦᑕᑐᑦ ᐃᓄᑐᐃᓐᓀᑦ ᑲᓇᑕᒥᐅᑦ ᐊᓛᔅᑲᒥᐅᓪᓗ ᐊᑯᕐᖓᓂ ᑭᓯᑕᐅᒪᔪᑦ 

ᐅᓄᕐᓂᖃᓕᓚᐅᕐᓯᒪᕗᑦ 1500-2900-ᓂᒃ/ᒥᑦᓯᑎᓐᓂ 100,000.8 

ᖃᓄᑎᒋᐊᓗᒃ ᐊᒥᓲᕐᔪᐊᕌᓗᓂᐅᓯᒪᔪᑦ ᐳᕙᓪᓗᓇᕐᒥᒃ ᖃᓂᒻᒪᓯᕐᑕᓯᒪᔪᑦ ᐅᓄᕐᓂᖏᑦ ᐳᕙᓪᓗᓂᑯᒥᓐᓄᑦ 

ᐊᐅᓪᓚᐅᔭᐅᒋᐊᖃᓕᓚᐅᕐᓯᒪᔪᑦ ᐃᓄᑦᑎᒍᑦ ᐅᕙᑦᑎᓂᒃ ᓱᕐᕃᓂᕆᓯᒪᔭᖏᑦ ᐅᖃᕐᑕᐅᔪᓐᓇᕕᖃᖕᖏᓚᑦ 

ᑕᐸᓇᖕᖏᓗᑐᕐᑐᐊᓘᓯᒪᒐᒥᒃ ᐊᒥᓲᓗᐊᓕᕐᑎᓗᒋᑦ ᐳᕙᓪᓗᓇᓖᑦ. ᐊᓈᓇᒋᔭᐅᔪᑦ ᐊᑖᑕᐅᔪᓪᓗ ᐊᕕᑎᑕᐅᓚᐅᕐᓯᒪᒻᒪᑕ 

ᐁᑉᐸᒥᓐᓂᑦ ᕿᑐᕐᖓᒥᓐᓂᓗ; ᕿᑐᕐᖓᐅᔪᑦ ᐊᑦᓯᒪᓯᑎᓪᓗᒋᑦ ᐊᖓᔪᕐᖄᒥᓐᓂᑦ, ᖃᑕᖕᖑᑎᒥᓐᓂᑦ ᐊᒻᒪᓗ ᐃᓚᒥᓐᓂᑦ; 

ᓄᓇᓕᐅᔪᓪᓗ ᐃᐱᕃᓐᓇᑕᐅᑦᓱᑎᒃ ᓯᕗᓕᕐᑎᓴᖃᕈᓐᓀᑎᓪᓗᒋᑦ ᓴᐳᑎᔨᑦᓭᕈᑦᓱᑎᒃᓗ ᐃᓄᑐᖃᖁᑎᒥᓐᓂᑦ. ᑕᒪᒃᑯᐊ 

ᐊᑦᓯᒪᐅᑎᓯᓃᑦ ᑕᕝᕓᓇᖅ ᐊᑑᑎᑎᑕᐅᓯᒪᔪᑦ, ᐃᓄᐃᑦ ᐳᕙᓪᓗᓇᕐᒥᒃ ᖃᓂᒻᒪᓯᖃᓕᕐᑐᑦ ᐊᓂᕐᕋᒥᓄᑦ 

ᐃᑎᕐᑎᑕᐅᒋᐊᓪᓚᒐᓛᒐᑎᒃ ᐊᓐᓄᕌᒥᓐᓂᒃ ᐁᑦᓯᒍᓐᓇᓯᑎᑕᐅᓂᐅᔭᕋᑎᒃ ᐃᓚᒥᓂᓪᓗ 

ᐃᒣᓕᖓᓛᕈᒪᕗᖔᕐᕕᖃᕐᑎᑕᐅᓇᑎᒃ, ᐊᑦᓱᓀᕐᑎᑕᐅᑦᓴᓂᐅᔭᖕᖏᒧᑦ ᐊᐅᓪᓚᐅᔭᐅᓚᖓᓕᕐᓱᑎᒃ. 

ᑕᒪᒃᑯᐊ ᐊᑦᓯᒪᑎᑕᐅᓃᑦ ᐊᑯᓂᑲᓪᓛᓗᒃ ᐊᓂᒍᕋᓱᖃᑦᑕᓯᒪᔪᑦ, ᐃᓚᖏᑎᒍᑦ ᐋᓪᓛᑦ ᐊᕐᕌᒍᓂ ᐊᒥᓱᑐᕐᓱᑎᒃ. ᐊᒥᓱᑦ 

ᐃᓚᒥᓐᓂᒃ ᓇᒧᖕᖓᑕᐅᔨᐊᖃᕐᒪᖔᕐᒥᒃ ᑐᓴᕐᑎᑕᐅᖃᑦᑕᓯᒪᖕᖏᑐᑦ, ᐅᑎᓛᖏᓐᓇᕋᓗᐊᕐᒪᖔᑕᓘᓐᓃᑦ 

ᐅᑎᑦᔦᒪᖔᑕᓘᓐᓃᓗ ᑐᓴᕐᑎᑕᐅᓚᐅᕐᓯᒪᓇᑎᒃ. ᐃᓄᐃᑦ ᐊᖏᕐᕋᒥᓐᓄᑦ ᐅᑎᕈᓐᓇᓯᔪᕕᓃᑦ, ᐱᓗᐊᕐᑐᒥ ᕿᑐᕐᖓᐅᔪᑦ, 

ᓵᖕᖓᔭᕆᐊᖃᖃᑦᑕᓯᓚᐅᕐᓯᒪᕗᑦ ᓄᑖᓂᒃ ᐊᑑᑎᒋᐊᖃᓕᕐᒥᔭᒥᓐᓂᒃ ᐃᓚᐅᑎᓪᓗᒋᑦ ᑎᒥᒥᒍᑦ 

ᐱᒃᑲᓗᑦᑐᕈᕐᓯᒪᓂᖃᓕᕐᓂᖏᑦ ᐱᔭᐅᒪᑦᓱᑎᒃ ᖃᓂᒻᒪᓯᕐᒥᓄᑦ ᐅᕝᕙᓘᓐᓃᑦ ᖃᓂᕐᒪᓯᕐᒥᓄᑦ 

ᐋᓐᓂᐊᓯᐅᕐᑕᐅᒍᑎᒋᓯᒪᔭᒥᓐᓄᑦ (ᓲᕐᓗ ᐳᕙᖏᑦ ᐳᕙᓪᓗᓇᓖᑦ ᐃᓚᖕᖏᑕᐅᔪᕕᓂᐅᑎᓪᓗᒋᑦ ᐋᓐᓂᐊᑕᖃᕐᓂᑯᒥᓐᓄᑦ), 

ᐅᖃᐅᓯᕐᓯᓱᑎᓪᓗ ᐊᓯᖏᑎᒍᓪᓗ ᐃᓄᑐᐃᓐᓇᑎᒍᑦ ᐃᓗᕐᖁᓯᕐᒥᓂᒃ ᓇᓗᓕᕐᓱᑎᒃ.  

                                                        
6ᑲᓇᑕᓕᒫᒥ ᓄᐊᑕᐹᖃᐅᑎᒃ, MIKAN3614954. ᐱᔭᐅᔪᕕᓃᑦ ᐅᑯᓇᖕᖓᑦ: 

http://central.baclac.gc.ca/.item?app=fondsandcol&op=img&id=e005477084-v6 

7Grygier, PS (1994) A long way from home: The tuberculosis epidemic among the Inuit. (ᒍᕋᐃᒋᐅ, PS [1994] ᐊᓂᕐᕋᒥᓂᑦ 

ᐅᖓᓯᑦᑐᖅ: ᐳᕙᓪᓗᓇᕐᑐᒥᒃ ᐁᑦᑐᑐᑎᒍᑎᖃᕐᓂᖅ ᐃᓄᐃᑦ ᐊᑯᕐᖓᓂ). ᒪᑭᐊᓪᓗ-ᑯᐄᓐᓂ ᐃᓕᓐᓂᐊᕕᕐᔪᐊᓗ ᐊᓪᓚᓯᒪᔪᖕᖑᐃᕕᖓᑦ, ᒪᓐᑐᔨᐊ. 

8Orr P. Tuberculosis in Nunavut: looking back, moving forward (ᐆᕐ ᐱ. ᐳᕙᓪᓗᓇᖃᕐᓇᖅ ᓄᓇᕗᒻᒥ: ᑭᖑᓂᐊᓄᑦ ᕿᕕᐊᕐᓂᖅ, ᓯᕗᒧᑦ 

ᐃᖏᕐᕋᓂᖅ). CMAJ 2013; 185:287-88. 

ᐊᕐᕌᒍᓂ ᐳᕙᓪᓗᓇᖃᕐᓂᒥᒃ ᐋᓐᓂᐊᓯᐅᕆᒍᑎᐅᒍᓐᓇᑐᑦ ᓱᓕ ᐱᔭᐅᒍᓐᓇᓚᐅᕐᑎᓇᒋᑦ, ᐃᓄᐃᑦ ᐳᕙᓪᓗᓇᕐᒧᑦ 

ᑐᖁᕋᕐᓂᖏᑦ ᐊᒥᓱᒻᒪᕆᐊᓘᓯᒪᔪᑦ. ᐊᒥᓱᑦ ᐊᐅᓪᓚᑐᕕᓂᐅᑦᓱᑎᒃ ᐅᑎᓚᐅᕐᓯᒪᖕᖏᑐᑦ, ᖃᒻᒥᑯᑦ ᑭᓯᐊᓂ, 

ᖃᓄᐃᓕᓐᓂᒪᖔᑕ ᓇᒧᓪᓗ ᐃᓕᔭᐅᒪᒻᒪᖔᑕ ᖃᐅᔨᔭᐅᖃᑦᑕᓯᓚᐅᔪᔪᑦ ᐃᓚᒥᓄᓪᓗ ᐃᓚᓐᓈᒥᓄᓪᓗ. ᐊᕐᕌᒍᑦ 

ᐊᓂᒍᐊᑎᓪᓗᒋᑦ, ᓄᑖᑦ ᐳᕙᓪᓗᓇᕐᒥᒃ ᑲᒪᒋᔭᖃᕈᑏᑦ ᑕᕐᕋᒧᑦ ᑎᑭᓕᓚᐅᕐᓯᒪᕗᑦ. ᐊᓛᔅᑲᒥ ᐃᓄᓐᓂᒃ ᐊᒥᓱᐊᓗᓐᓂᒃ 

ᐊᑕᐅᑦᓯᑯᑦ ᐳᕙᓪᓗᓇᕐᒥᒃ ᐋᓐᓂᐊᖃᕐᑐᖃᕐᒪᖔᑦ ᖃᐅᔨᓴᓯᓚᐅᕐᓯᒪᕗᑦ 1955-ᖑᑎᓪᓗᒍ. ᐊᑦᔨᒐᓚᖏᓐᓂᒃ 

ᖃᐅᔨᓴᕐᓂᒥᒃ ᐱᓇᓱᒍᑎᖃᓯᓚᐅᕐᓯᒪᒻᒥᔪᑦ ᐃᓄᐃᑦ ᓄᓇᖓᓐᓂ 1960-ᓃᑦᑐᑦ ᐊᕐᕌᒍᐃᑦ ᐃᓱᓕᒋᐊᕕᓐᓂᓴᐅᓕᕐᑎᓗᒋᑦ, 

ᓯᕗᓕᕐᑎᓗᒍ ᐋᓐᓂᐊᓯᐅᕐᑎᒪᕆᒃ ᐊᑎᓕᒃ ᐋᓐᓂᐊᓯᐅᕐᑎᒪᕆᒃ ᓴᑕᕚᓐ ᒍᕋᐃᔅᐸᐅᔅᑭᒥ.  

ᒍᕋᐃᔅᐸᐅᔅᑭᐅᑉ ᐱᓇᓱᑦᑕᖏᑎᒍᑦ 15%-ᓄᑦ ᐊᕐᕌᒍᑕᒫᑦ ᐳᕙᓪᓗᓇᓖᑦ ᐃᑭᓕᒋᐊᖃᑦᑕᓯᓚᐅᕐᓯᒪᕗᑦ 

ᐳᕙᓪᓗᓀᕈᑉᐸᓕᐊᓕᕐᓱᑎᒃ ᑲᓇᑕᐅᑉ ᐃᓄᑐᐃᓐᓇᖏᑕ ᐊᑯᕐᖓᓂ. ᐳᕙᓪᓗᓇᖃᕐᑐᖃᓕᕐᒪᖔᑦ ᖃᐅᔨᓴᕐᓃᓗ 

ᐳᕙᓪᓗᓇᕐᑐᑕᓕᓐᓂᓗ ᐋᓐᓂᐊᓯᐅᕆᓃᑦ ᐃᓚᒋᔭᐅᑎᑕᐅᖃᑦᑕᓕᓚᐅᔪᕗᑦ ᐱᓇᓱᒍᑎᐅᔪᓄᑦ ᑕᕐᕋᒥ ᐃᓗᓯᓕᕆᕕᓐᓄᑦ 

ᑲᓇᑕᒥ ᐊᕐᕌᒍᑦ 1970-ᓃᑦᑐᑦ ᐃᓱᓕᒋᐊᕕᑦᑎᓗᒋᑦ. ᐊᕐᕌᒍᖅ 1997 ᐊᑐᓕᕐᑎᓗᒍ, ᐳᕙᓪᓗᓇᕐᑐᒥᒃ ᖃᓂᒪᓖᑦ 

ᐃᓄᑐᐃᓐᓇᓂ ᐃᑭᓕᒋᐊᕖᖕᖓᓯᒪᔪᑦ ᓲᕐᓗ ᐃᓄᐃᑦ 100,000-ᖑᑉᐸᑕ 31-ᖑᒐᔭᖕᖑᐊᑎᓪᓗᒋᑦ ᖃᓂᒻᒪᓯᓖᑦ.9 

1997-ᒥᓂᑦ, ᐃᓘᓐᓈᒍᑦ ᐳᕙᓪᓗᓇᕐᒥᒃ ᖃᓂᒪᖃᕐᓂᖏᑦ ᐃᓄᑐᐃᓐᓀᑦ ᐊᒥᓱᖕᖑᐊᕿᓯᒪᓕᕐᒥᔪᑦ, ᑕᒪᓐᓇ 

ᐳᕙᓪᓗᓇᖃᕐᓇᖅ ᐃᓄᐃᑦ ᓄᓇᖓᓐᓃᑐᖅ ᐅᑭᐅᕐᑕᑐᒥ ᓯᕿᓂᐅᑉ ᓄᐃᕕᐊᓂᐅᓂᕐᓴᖅ ᓄᓇᓃᓐᓂᓴᐅᖔᕋᓗᐊᕐᑎᓗᒍ. 

ᑕᒪᑐᒥᖓ ᖃᓂᒻᒪᓯᖃᕐᓂᖅ ᐱᑦᔪᑎᖃᓗᐊᖕᖑᐊᑎᓪᓗᒍ ᐊᔪᕐᓴᓂᕐᒥᒃ, ᐃᓅᑦᔪᓯᑦᓯᐊᒥᒃ ᑲᔪᓯᑎᑦᓯᓂᑦᓭᑦ 

ᓵᖕᖓᔭᐅᒋᐊᖃᕐᓂᖏᑦ ᐃᓄᐃᑦ ᐃᓗᓯᖏᓐᓂ ᐃᓚᖃᕐᓱᑎᒃ ᒪᑯᓂᖓ: ᐃᒡᓗᓂᒃ, ᓂᕿᑦᓴᖃᑦᓯᐊᓂᕐᓂᒃ, ᐃᓱᒪᒃᑯᑦ 

ᖃᓄᐃᖕᖏᓯᐊᕐᓂᓂᒃ, ᐊᒻᒪᓗ ᐱᑕᖃᑦᓯᐊᕆᐊᖃᕐᓂᓂᒃ ᐃᓗᓯᕐᒨᓕᖓᑦᓱᑎᒃ ᐱᑦᔪᔭᐅᒍᑏᑦ (ᑕᑯᒋᐊᕐᓗᒋᑦ 

ᐳᕙᓪᓗᓇᕐᑐᒥᒃ ᖃᓂᒻᒪᓯᕐᑖᑲᓪᓚᒍᓐᓇᐅᑎᖏᑦ ᐃᓄᑐᐃᓐᓀᑦ).   

                                                        
9Ibid. 



 

  

  
 

 

 13 

 

ᑕᒐᑕᒐ ᒫᓐᓇᐅᑎᓪᓗᒍ ᐅᖁᒣᓪᓕᐅᕈᑕᐅᓂᖓ ᐳᕙᓪᓗᓇᐅᑉ ᖃᓂᒻᒪᓯᐅᓂᖓᑕ 

ᐃᓄᑐᐃᓐᓀᑦ ᐅᑯᒣᑦᑐᔪᐊᕌᓗᒻᒧᑦ ᐳᕙᓪᓗᓇᖃᕐᓂᒧᑦ ᐊᑦᑐᐊᔭᐅᕗᑦ (ᑐᑭᓯᓇᕐᑎᓯᒍᑏᑦ 2-ᒥᒃ). ᐊᕐᕌᒍᖅ 

2016-ᖑᑎᓪᓗᒍ, ᐃᓘᓐᓈᒍᑦ ᐳᕙᓪᓗᓇᖃᓕᕐᑐᑦ ᐃᓄᑐᐃᓐᓀᑦ ᐃᓄᐃᑦ ᓄᓇᖓᓐᓂ ᓄᓇᓯᒪᔪᑦ ᐊᒥᓲᓂᖃᓚᐅᔪᕗᑦ 

100,000-ᖑᒐᔭᕐᐸᑕ ᐃᓄᐃᑦ ᑖᒃᑯᓇᖕᖓᑦ 182.9-ᖑᒐᔭᕐᖁᑦ ᐳᕙᓪᓗᑐᑦ.10 ᑕᒃᑲᓂᑦᓭᓇᖅ, ᐳᕙᓪᓗᓕᕐᑐᑦ ᐃᓄᐃᑦ 

ᐊᑯᕐᖓᓂ ᐃᓄᐃᑦ ᓄᓇᖓᓐᓂ ᐊᓱᐃᓛᒃ ᑭᓯᑕᐅᓂᒃᑯᑦ 4.8-ᖑᓚᐅᔪᕗᑦ ᓲᕐᓗ 100,000 ᐃᓄᐃᑦ ᐊᑯᕐᖓᓂ ᑲᓇᑕᒥ 

ᐊᒻᒪᓗ 0.7-ᖑᑎᓪᓗᒋᑦ ᐳᕙᓪᓗᑐᑦ ᐃᓄᐃᑦ 100,000 ᐊᑯᕐᖓᓂ ᑲᓇᑕᒥ ᐃᓅᓕᕐᓯᒪᑦᓱᑎᒃ ᓄᓇᓕᑐᖃᐅᖕᖏᑐᑦ 

ᐊᑯᕐᖓᓃᑦᑐᑦ.11 ᖃᒻᒥᑯᑦ ᐊᕐᕌᒍᕐᓂ ᐳᕙᓪᓗᓇᕐᒥᒃ ᖃᓂᒻᒪᓯᕐᑕᖃᑦᑕᑐᑦ ᐱᖃᑦᑕᓚᐅᕐᖁᑦ ᐱᖓᓱᓂ ᐃᓄᐃᑦ ᓄᓇᖏᓐᓂ 

ᓯᑕᒪᐅᑎᓪᓗᒋᑦ ᐃᓄᐃᑦ ᓄᓇᖏᑦ ᑐᖁᖃᑦᑕᓚᐅᕐᐳᓗ ᐃᓄᐃᑦ ᐅᕕᒃᑲᖁᑎᖏᑦ. ᑐᑭᓯᒪᑦᓯᐊᕆᐊᓪᓚᒍᑎᑦᓭᑦ ᐃᓕᖓᔪᑦ 

ᐳᕙᓪᓗᓇᕐᑑᑉ ᖃᓂᒻᒪᓯᕐᑖᖑᓲᖑᓂᖓᓅᓕᖓᔪᑦ ᐃᓄᐃᑦ ᓄᓇᖓᓐᓂ ᐱᑕᖃᕐᑎᑕᐅᕗᑦ ᐅᐃᒍᑖᕆᒍᑎᐅᒪᔪᓂ 

ᐅᐃᒍᑖᕆᓯᒪᒍᑎ 1-ᒥᒃ.  

ᑐᑭᓯᓇᕐᑎᓯᒍᑏᑦ 2. ᐳᕙᓪᓗᓇᕐᑐᒥᒃ ᖃᓂᒻᒪᓯᖃᕐᓂᕆᓲᖏᑕ ᑭᓯᑕᐅᒪᓂᖓ ᐃᓄᐃᑦ ᐊᑯᕐᖓᓂ ᐃᓄᐃᑦ 

ᓄᓇᖓᓐᓂ ᓴᓂᐊᓐᓂ ᑲᓇᑕᒥ-ᐃᓅᓕᕐᓯᒪᔪᑦ ᓄᓇᓕᑐᖃᐅᖕᖏᑐᑦ ᐊᑯᕐᖓᓂ 

ᑲᓇᑕᓕᒫᒥᓗ ᐊᕐᕌᒍᑦ 2006-ᒥᑦ ᑎᑭᑦᓱᒍ ᐊᕐᕌᒍᖅ 201612 

 

 

  

                                                        
10ᑲᓇᑕᒥ ᐳᕙᓪᓗᓇᕐᑐᓂᒃ ᑐᓴᐅᒪᔭᐅᑎᑦᓯᓂᕐᒥᒃ ᐱᓇᓱᒍᑏᑦ – ᒫᑦᔨ 2018 (ᖃᐅᔨᒋᐊᕐᕕᒋᓗᒍ: ᐅ. ᓯᐅ) 
11Ibid. 
12Ibid. 

ᐊᑕᖏᕐᓱᑎᒃ ᐳᕙᓪᓗᓇᖃᓕᕐᓂᒥᒃ ᖃᓂᒻᒪᓯᕐᑖᓯᒪᔪᑦ ᐃᓄᐃᑦ ᐊᑯᕐᖓᓂ ᓄᓇᓯᒪᑦᓱᑎᒃ ᐃᓄᐃᑦ ᓄᓇᖓᓐᓂ 

ᐊᓯᖏᓐᓂᓗ (170.1-ᒥᒃ ᐅᓄᕐᓂᖃᕐᓯᒪᕗᑦ ᐊᑯᕐᖓᓂ 100,000-ᒥᒃ ᐅᓄᕐᓂᓕᓐᓂ 2016-ᖑᑎᓪᓗᒍ) ᑕᒪᓐᓇ 

ᐃᓄᑐᐃᓐᓀᑦ ᐳᕙᓪᓗᓇᖃᕐᓂᖓᑦ ᐊᓯᒥ ᓄᓇᓕᑐᖃᐅᖃᑎᒥ ᓴᓂᐊᓐᓂ ᐊᑯᓓᑦᑐᒥᒃ ᐱᑕᖃᕐᓯᒪᓂᕐᓴᐅᓚᐅᔪᒻᒥᔪᖅ 

ᑕᒫᓂ ᑲᓇᑕᒥ (ᑐᑭᓯᓇᕐᑎᓯᒍᑏᑦ 3-ᒥᒃ).  

ᑐᑭᓯᓇᕐᑎᓯᒍᑏᑦ 3. ᐳᕙᓪᓗᓇᕐᒥᒃ ᖃᓂᒻᒪᓯᕐᑖᑲᑕᓐᓂᖏᑦ ᓄᓇᓕᑐᖃᐅᖃᑎᒌᑦᑐᑦ ᓴᓂᐊᓐᓂ ᑲᓇᑕᒥ-

ᐃᓅᓕᕐᓯᒪᑦᓱᑎᒃ-ᓄᓇᓕᑐᖃᐅᖕᖏᑐᑦ, ᐊᕐᕌᒍᐃᑦ 2006-ᒥᑦ 2016-ᒧᑦ ᑎᑭᑦᑐᑦ 

ᐊᓂᒍᕐᐸᓕᐊᑎᓪᓗᒋᑦ13 

 

 

  

                                                        
13ᑲᓇᑕᒥ ᐳᕙᓪᓗᓇᕐᑐᓂᒃ ᑐᓴᐅᒪᔭᐅᑎᑦᓯᓂᕐᒥᒃ ᐱᓇᓱᒍᑏᑦ – ᕕᕗᐊᕆ 2018 (ᖃᐅᔨᒋᐊᕐᕕᒋᓗᒍ: ᐅ. ᓯᐅ) 

ᐳᕙᓪᓗᓇᕐᑐᒥᒃ ᖃᓂᒻᒪᓯᕐᑖᑲᓪᓚᒍᓐᓇᐅᑎᖏᑦ ᐃᓄᑐᐃᓐᓀᑦ 

ᑌᒃᑯᐊ ᐳᕙᓪᓗᓇᖃᕐᓂᒥᒃ ᓄᕐᖃᑎᑦᓯᓂᑦᓴᒥᓐᓄᑦ ᐱᓇᓱᖃᑎᒌᒍᑎᓖᑦ ᐊᑦᓯᕋᐅᑎᖃᕐᓱᑎᒃ ᓯᓚᕐᔪᐊᒥ ᐸᕐᓇᕈᑎᐅᓯᒪᔪᑦ 

ᓄᖑᑎᑦᓯᒍᑎᑦᓴᐅᓱᑎᒃ ᐳᕙᓪᓗᓇᕐᑐᒥᒃ ᐊᓯᖏᓪᓗ ᑕᓯᐅᕐᓯᒍᑎᐅᓇᓱᑦᓱᑎᒃ ᐊᓪᓚᓯᒪᔪᖕᖑᐃᒍᑎᐅᒪᔪᑦ ᐃᓕᖓᑦᓱᑎᒃ 

ᐳᕙᓪᓗᓇᖅ ᖃᓄᖅ ᑲᒪᒋᔭᐅᓂᖃᕆᐊᖃᕐᒪᖔᑦ ᖃᓄᕐᓗ ᓄᖑᑎᕐᑕᐅᒋᐊᖃᕐᒪᖔᑦ, ᖃᓄᕐᓗ 

ᓇᓗᓀᕐᑕᐅᒍᓐᓇᐅᑎᖃᕐᒪᖔᑦ, ᐱᑕᖃᓕᑐᐊᕈᓂ ᐃᓄᐃᑦ ᐊᑯᕐᖓᓂ, ᐃᓚᒌᓂᓗᓐᓃᑦ ᐅᕝᕙᓘᓐᓃᑦ ᓄᓇᕐᖃᑎᒌᓂ 

ᐃᕐᐸᑎᑐᐃᓐᓇᕆᐊᖃᕐᓂᖓᓗ ᐃᓄᐃᑦ ᐊᑯᕐᖓᓂ ᐳᕙᓪᓗᓇᕐᑖᓂᖃᕐᓗᑎᒃ. ᑕᒪᒃᑯᐊ ᐃᓚᖃᕐᑐᑦ ᐊᔪᕐᓴᓂᕐᒥᒃ, 

ᐅᖓᓯᑦᑕᕇᓐᓂᖏᓐᓂᓗ ᐃᓅᑦᔪᓯᑎᒍᑦ ᐃᓗᓯᖃᑦᓯᐊᓂᑦᓴᓂ ᐅᓂᐅᕐᓯᒍᑎᐅᓯᒪᔪᑦ, ᐃᓚᐅᒻᒥᑎᓪᓗᒋᑦ 

ᐃᓗᓯᓕᕆᔭᐅᓂᐅᒋᐊᓕᑎᒍᑦ ᓇᓪᓕᖁᐊᕆᔭᐅᖕᖏᓃᑦ ᐱᒃᑫᓚᕿᕙᑦᑐᑦ ᐃᓄᓐᓂᓗ ᓄᓇᕐᖃᑎᒌᓂᓪᓗ ᐳᕙᓪᓗᓇᕐᑐᒥᒃ 

ᖃᓂᒻᒪᓯᕐᑖᕋᔭᕐᓂᖏᓐᓂᒃ.14,15,16 ᐊᓯᖏᑦ ᐱᔪᖃᕐᑎᓯᓕᕈᓐᓇᑐᑦ ᐳᕙᓪᓗᓇᕐᒥᒃ ᐃᓄᐃᑦ ᐊᑯᕐᖓᓂ 

ᑐᑭᓯᓇᕐᑎᓯᒍᑎᓕᐊᖑᒪᕗᑦ Inuit-specific Tuberculosis (TB) Strategy (ᐃᓄᑐᐃᓐᓇᓅᓕᖓᑐᐃᓐᓇᓗᑐᕐᑐᖅ-

ᐳᕙᓪᓗᓇᕐᑐᒥᒃ ᐱᓇᓱᑦᑕᖃᕈᑏᑦ) (2013) ᐊᓪᓚᑕᐅᔪᕕᓃᑦ) ᐃᓚᖃᕐᑐᑦ ᖃᓪᓗᓈᑦ ᑎᑭᓚᐅᕐᑐᕕᓂᐅᑎᓪᓗᒋᑦ 

ᐳᕙᓪᓗᓇᕐᑐᒥᒃ ᖃᓂᒻᒪᓯᕐᒥᒃ ᐃᕐᐸᕈᑦᔭᐅᓂᐅᓯᒪᔪᑦ, ᐊᐅᓚᑕᖃᕆᐊᑦᓴᐅᑎᒋᓂᐅᒐᓱᑦᓯᒪᔪᓪᓗ ᐳᕙᓪᓗᓇᐅᑉ 

ᖃᓂᒻᒪᓯᐅᓂᖓᓂᒃ ᐃᓄᐃᑦ ᓄᓇᖓᓐᓂ, ᐊᒻᒪᓗ ᐊᓰᓂᒃ ᐃᓗᕐᖁᓯᓕᓐᓄᑦ ᖃᓚᑕᐅᓕᕐᓯᒪᓂᖅ. ᐳᕙᓪᓗᓇᕐᒥᒃ 

ᓄᖑᑎᑦᓯᓚᕆᓐᓂᖅ ᐃᓄᖁᑎᑦᑕ ᐊᑯᕐᖓᓂ ᐱᓇᓱᑦᑕᐅᒋᐊᖃᓚᖓᕗᖅ ᐃᓗᖏᕐᑐᑐᓄᑦ ᐱᔭᐅᒐᓱᓐᓂᖃᑦᓯᐊᓗᓂ 

ᐊᒥᓱᐃᓂ ᐳᕐᑐᓕᕇᓐᓂ ᐱᓇᓱᖃᑎᒌᒍᑎᐅᓗᓂᓗ. 

  

                                                        
14Stop TB Partnership. (2015). The Global Plan to End TB: The Paradigm Shift 2016-2020 (ᐳᕙᓪᓗᓇᖃᕈᓐᓀᑎᑦᓯᓂᕐᒥᒃ 

ᐱᓇᓱᖃᑎᒌᒍᑎᖃᕐᓃᑦ. (2015). ᓯᓚᕐᔪᐊᒥ ᐸᕐᓇᕈᑎᐅᓯᒪᔪᑦ ᓄᖑᑎᑦᓯᒍᑎᑦᓴᐅᓱᑎᒃ ᐳᕙᓪᓗᓇᕐᑐᒥᒃ: ᐅᖃᐅᓯᑐᖃᐅᓯᒪᔪᑦ ᓴᖑᒋᐊᕐᓯᒪᓂᖏᑦ 

2016-2020). ᔨᓐᓃᕙᒥ. ᖃᕆᑕᐅᔭᑎᒍᑦ ᑕᑯᓇᓱᒃᑕᐅᒍᓐᓇᑐᖅ: http://www.stoptb.org/global/plan/plan2/ 

15Public Health Network Council. (2012). Guidance for Tuberculosis Prevention and Control Programs in Canada (ᓇᐅᓕᒫᑦ 

ᐃᓗᓯᓕᕆᔭᐅᓂᑦᓴᖏᑕ ᐱᑐᑦᓯᒪᐅᑎᓂᖏᓐᓄᑦ ᑲᑎᖕᖓᔩᑦ. (2012). ᑲᓇᑕᒥ ᑕᓯᐅᕐᓯᒍᑏᑦ ᐳᕙᓪᓗᓇᕐᒥᒃ ᐱᔪᖃᕐᑎᓯᑦᑌᓕᒍᑎᑦᓴᓂᒃ ᐊᒻᒪᓗ 

ᑲᒪᒋᔭᖃᕐᓂᒥᒃ ᐱᓇᓱᒍᑎᑦᓴᓕᐊᖑᒪᔪᑦ). ᑲᓇᑕᐅᑉ ᑲᕙᒪᖓ. ᐋᑐᒑ. ᖃᕆᑕᐅᔭᑎᒍᑦ ᑕᑯᓇᓱᒃᑕᐅᒍᓐᓇᑐᖅ:http://www.phn-

rsp.ca/pubs/gtbpcp-oppctbc/pdf/Guidance-for-Tuberculosis-Prevention-eng.pdf 

16Centers for Disease Control and Prevention. Establishing a Holistic Framework to Reduce Inequities in HIV, Viral 

Hepatitis, STDs and Tuberculosis in the United States (ᖃᓂᒻᒪᓯᕐᓂᒃ ᑲᒪᒋᔭᖃᕐᓂᓄᓪᓗ ᐱᔪᖃᕐᑎᑕᐅᑦᑌᓕᓂᖏᓐᓄᓗ ᐊᐅᓚᑦᓯᕕᒃ. 

ᐃᓂᓪᓓᒍᑎᖃᕐᓃᑦ ᐊᑕᖏᕐᓯᔪᒥᒃ ᐊᕙᓗᑦᓴᖏᓐᓂᒃ ᐊᓐᓂᑭᓕᑎᑦᓯᒋᐊᕈᑎᐅᓗᑎᒃ ᓇᓪᓕᖁᐊᕇᖕᖏᒍᑎᐅᔪᓂᒃ ᖃᓂᒻᒪᓯᓕᕆᒍᑎᓂᒃ ᓲᕐᓗ ᐊᐅᒃᑯᑦ 

ᐊᓴᐱᖃᕐᓂᒥᒃ, ᑎᖑᓪᓗᓕᕐᓇᑐᓂᒃ ᓄᓕᐊᕐᓂᑯᑦ ᖃᓂᒻᒪᓯᕐᓂᒃ ᐁᑦᑐᑐᑎᐅᒍᓐᓇᑐᓂᒃ ᐊᒻᒪᓗ ᐳᕙᓪᓗᓇᕐᑐᓂᒃ ᐊᒥᕆᑲᒥᐅᑦ ᓄᓇᖏᓐᓂ), ᐊᑦᓛᓐᑕ 

(ᔫᑦᔨᐊᒥ): ᐊᒥᕆᑲᒥᐅᑦ ᐱᑦᔪᔨᕕᖓᑦ ᐃᓗᓯᓕᕆᓂᕐᓄᓗ ᐃᓄᓐᓂᓗ, ᖃᓂᒻᒪᓯᕐᓂᒃ ᑲᒪᒋᔭᖃᕐᓂᓄᓪᓗ ᐱᔪᖃᕐᑎᑕᐅᑦᑌᓕᓂᖏᓐᓄᓗ ᐊᐅᓚᑦᓯᕕᒃ, 

ᐆᒃᑐᐱᕆ 2010. 

http://www.stoptb.org/global/plan/plan2/
http://www.phn-rsp.ca/pubs/gtbpcp-oppctbc/pdf/Guidance-for-Tuberculosis-Prevention-eng.pdf
http://www.phn-rsp.ca/pubs/gtbpcp-oppctbc/pdf/Guidance-for-Tuberculosis-Prevention-eng.pdf

ᐊᑦᓱᔫᓂᖅ  

ᐃᓄᐃᑦ ᑲᓇᑕᓕᒫᒥ ᑮᓇᐅᔭᑎᒍᑦ ᐊᑭᑐᓂᕐᐹᒥᒃ ᐃᓅᓇᓱᕝᕕᖃᕐᐳᑦ. ᑕᒪᓐᓇ ᑌᒣᒃᑲᓗᐊᕐᑎᓗᒍ, ᐃᓄᐃᑦ ᑮᓇᐅᑦᔭᓵᖏᑦ 

ᐃᓄᐃᑦ ᓄᓇᖓᓐᓂ ᐃᑭᓐᓂᓴᒻᒪᕆᐅᖏᓐᓇᕈᓱᓲᖑᕗᑦ ᓄᓇᓕᑐᖃᑦᓴᔭᐅᖕᖏᑐᑦ ᑮᓇᐅᑦᔭᓵᖏᑕ ᓴᓂᐊᓐᓂ ᑕᒫᓂ 

ᓄᓇᒋᑦᓱᒍ ᐊᓂᕐᕋᖃᕐᕕᑎᓐᓂ. ᑕᒃᓯᓂᒃ ᐊᑭᓖᓂᐅᑉ ᓯᕗᓂᖓᓂ ᐊᑕᐅᓯᐅᑉ ᑮᓇᐅᔭᓕᐊᖏᑦ ᐃᓄᒻᒪᕆᐅᑉ ᐃᓄᐃᑦ 

ᓄᓇᖓᓐᓂ $70,000 ᒥᑦᓯᑎᓐᓃᑐᓄᑦ ᐃᑭᓐᓂᓴᐅᕗᑦ ᓄᓇᓕᑐᖃᑦᓴᔭᐅᖕᖏᑐᑦ ᓄᓇᓯᒪᖃᑕᐅᔪᑦ ᑕᑉᐹᓂᑦᓭᓇᖅ 

ᑮᓇᐅᔭᓕᐊᖏᑕ ᓴᓂᐊᓐᓂ.17 ᑕᒪᓐᓇ ᐊᑦᔨᒌᖕᖏᓂᖅ ᑮᓇᐅᔭᓕᐊᑎᒍᑦ ᐃᓕᖓᑦᓱᓂ ᐃᓅᒐᓱᒋᐊᖃᕐᓂᒨᓕᖓᔪᓂᒃ 

ᐃᑲᔪᕐᓯᒍᑎᐅᓲᓄᑦ ᐊᓯᖏᑎᒍᑦ ᐃᓅᑦᔪᓯᑎᒍᓪᓗ ᑮᓇᐅᔭᑎᒍᓪᓗ ᒪᑭᑕᒐᓱᒋᐊᖃᕐᓂᑎᒍ ᓇᓪᓕᖁᐊᕆᔭᐅᖕᖏᓂᖏᑦ 

ᐃᓄᐃᑦ ᓄᓇᖓᓐᓃᑐᑦ, ᑐᑭᓯᓇᕐᑎᑕᐅᕗᖅ ᑐᑭᓯᓇᕐᑎᓯᒍᑏᑦ 4-ᒥᒃ. 

ᑐᑭᓯᓇᕐᑎᓯᒍᑏᑦ 4.  ᓇᓪᓕᖁᐊᕇᖕᖏᑐᑦ ᓇᓪᓕᖁᐊᕇᑦᑐᓗ 

 

 
 

  

                                                        
17ᐄᑕ ᑌᑦ (ᑐᑭᓯᓂᐊᕐᑎ/ᖃᐅᔨᓴᕐᑎ, ᐃᓗᓯᓕᕆᔨᒃᑯᓄᑦ ᑲᓇᑕᒥ), ᖃᕆᑕᐅᔭᑎᒍᑦ ᐊᓪᓚᖃᑦᑕᐅᑎᒍᑎᒃᑯᑦ ᐊᓪᓚᑖᕐᑎᓯᒍᑎᕕᓂᖏᑦ 

ᐊᑐᐊᒐᑦᓴᓕᐅᕐᑐᕕᓂᕐᒥᒃ (ᒫᑦᔨ 27, 2018-ᒥ) ᐊᑯᓐᓂᖏᓐᓃᑐᑦ ᐊᑕᖏᕐᓱᑎᒃ ᑮᓇᐅᑦᔭᓵᖏᑕ ᐃᓄᐃᑦ ᐅᑭᐅᓖᑦ 15-ᓂᒃ ᐱᒋᐊᕐᑐᓂᒃ ᐅᖓᑖᓄᓪᓗ, 

ᑭᓯᑕᐅᒪᔪᑦ 2016-ᒥ ᑭᓯᑦᓯᓇᖃᕐᑎᓗᒍ. 

ᑐᑭᓯᓇᕐᑎᓯᒍᑏᑦ 5. ᐃᓅᑦᔪᓯᑎᒍᓪᓗ ᑮᓇᐅᔭᑎᒍᓪᓗ ᒪᑭᑕᒐᓱᒍᑎᑎᒍᑦ ᓇᓪᓕᖁᐊᕇᖕᖏᓃᑦ ᐃᓄᐃᑦ ᓄᓇᖓᓐᓂ 

 

  



 

  

  
 

 

 19 

 

ᐃᓄᐃᑦ ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ ᐱᑎᑦᓯᒋᒃᑯᑎᐅᔪᑦ 

ᐳᕙᓪᓗᓇᖅ ᐅᖃᐅᓯᕆᔭᐅᓲᖑᕗᖅ ᐃᓅᖃᑎᒌᓂ ᖃᓂᒻᒪᓯᐅᒋᐊᖓ ᐋᓐᓂᐊᓯᐅᕐᑕᐅᔪᑦᓴᐅᓱᓂᓗ ᐱᑕᖃᓯᒍᐊᕐᑑᒐᒥ 

ᐃᓅᖃᑎᒌᑦᔪᐊᓂ ᐊᔪᕐᓴᓂᕐᓴᒥᒃ ᐃᓅᓯᓕᓐᓂ ᐊᒻᒪᓗ ᑮᓇᐅᔭᑎᒍᑦ ᒪᑭᑕᒐᓱᒍᑏᑦ ᑐᖕᖓᕕᐅᑎᓪᓗᒋᑦ ᖃᓄᐃᑦᑑᓂᖏᑦ 

ᓇᓪᓕᖁᐊᕇᖕᖏᑑᒍᑎᖏᑦ ᓱᕐᕋᑕᐅᒪᑎᓪᓗᒋᑦ ᑕᒪᑐᒧᖓ ᖃᓂᒻᒪᓯᕐᒧᑦ. ᐳᕙᓪᓗᓇᐅᑉ ᐱᑕᖃᓪᓗᐊᕈᓐᓀᓂᖏᑦ, 

ᐃᓅᒍᓐᓀᕈᑎᐅᖃᑦᑕᓂᖏᓪᓗ ᖃᓂᒻᒪᓯᕆᔭᐅᕙᓐᓂᖏᓪᓗ ᑕᑯᓐᓇᑕᐅᕙᓕᕐᐳᑦ ᐱᕙᓪᓕᐊᓂᖏᑎᒍ ᐃᓅᖃᑎᒌᑦ 

ᐊᑑᑎᕙᓕᕐᑎᓗᒋᑦ ᐱᐅᓯᒋᐊᕐᓯᒪᓂᕐᓴᐅᓕᕐᑐᓂᒃ ᐃᓅᑦᔪᓯᖃᕐᓂᒥᒃ ᐊᒻᒪᓗ ᑮᓇᐅᔭᑎᒍᑦ 

ᒪᑭᑕᒐᓱᒍᑎᑦᓴᖃᕐᓂᓴᐅᓕᕐᓂᒥᒃ, ᑕᒪᒃᑯᐊ ᖃᐅᔨᒪᔭᐅᑦᔪᑎᖃᕐᒥᒪᑕ ᐃᓅᑦᔪᓯᑎᒍᑦ ᑭᖑᕙᕐᓯᒪᔪᒦᒋᐊᖏᑦ 

ᐃᓗᓯᖃᑦᓯᐊᓂᑦᓴᓅᓕᖓᔪᑦ.  

ᖁᓕᓪᓗ ᐊᑕᐅᓯᕐᓗᐃᑦ ᐃᓄᐃᑦ ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ ᐱᑎᑦᓯᒋᒃᑯᑎᐅᔪᑦ (SDOIH) ᐊᓪᓚᑕᐅᓯᒪᕗᑦ 

ᑐᑭᓯᑎᑦᓯᒍᑏᑦ 5-ᒥᒃ. ᐃᓄᐃᑦ ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ ᐱᑎᑦᓯᒋᒃᑯᑎᐅᔪᑦ (SDOIH) ᐅᖄᔭᐅᕗᑦ ᐃᓄᐃᑦ ᑕᐱᕇᑦ 

ᑲᓇᑕᒥᒃᑯᑦ ᑐᓴᕐᑎᓯᒍᑎᖏᓐᓂ, ᐃᓄᐃᑦ ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ ᐱᑎᑦᓯᒋᒃᑯᑎᐅᔪᑦ ᑲᓇᑕᒥ (2014).18 

ᑐᑭᓯᓇᕐᑎᓯᒍᑏᑦ 6.  ᐃᓄᐃᑦ ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ ᐱᑎᑦᓯᒋᒃᑯᑎᐅᔪᑦ 

 
  

                                                        
18Inuit Tapiriit Kanatami. (2014) Social Determinants of Inuit Health (ᐃᓄᐃᑦ ᑕᐱᕇᑦ ᑲᓇᑕᒥ. (2014) ᐃᓄᐃᑦ 

ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ ᐱᑎᑦᓯᒋᒃᑯᑎᐅᔪᑦ), ᐋᑐᒑ. 

ᒫᓐᓇ ᖃᒻᒥᒐᓛᒃ ᑎᑭᑦᓱᒍ, ᐳᕙᓪᓗᓇᕐᒥᒃ ᐱᔪᖃᕐᑎᓯᑦᑌᓕᒍᑎᐅᔪᓪᓗ ᐊᐅᓚᑦᓯᓇᓱᒍᑎᐅᔪᓪᓗ ᑲᓇᑕᒥ ᓄᓇᓂᓗ 

ᐊᓯᖏᓐᓂ ᑲᒪᒋᔭᑐᐊᖃᖃᑦᑕᓚᐅᔪᕗᑦ ᐋᓐᓂᐊᓯᐅᕆᓂᕐᒥᒃ (ᐋᓐᓂᐊᕕᓕᐊᑲᑕᓐᓂᒥᒃ) ᑲᒪᒍᑎᑐᐊᖃᕈᓱᑦᓱᑎᒃ. 

ᑌᒣᓕᖓᒐᓗᐊᕐᑎᓗᒋᑦ, ᐅᓇᒻᒥᒋᔭᐅᓕᓚᐅᔪᕗᑦ ᓄᓇᕐᔪᐊᒥᐅᓂ ᐃᓗᓯᓕᕆᓂᕐᒧᑦ ᐱᑦᔪᔨᕕᒃ ᐱᓇᓱᒍᑎᓕᐊᕆᓯᒪᔭᖏᑦ 

ᐳᕙᓪᓗᓇᕐᑐᒥᒃ ᖃᓂᒻᒪᓯᕐᒥᒃ ᓄᖑᑎᑦᓯᓇᒍᑎᐅᑦᓱᑎᒃ ᐱᓇᓱᒍᑎᑦᓴᓕᐊᖑᒪᔪᑦ ᐅᖁᒣᑦᑐᑦ ᐊᓂᒍᖃᑦᑕᓱᒋᑦ ᐊᒻᒪᓗ 

ᑐᕌᒐᓕᐅᕐᓱᒋᑦ ᐳᕙᓪᓗᓇᕐᒥᒃ ᓄᖑᑎᑦᓯᓂᐅᓛᕐᑐᑦ ᐊᕐᕌᒍᖅ 2050 ᐊᑐᓕᕐᐸᑦ19 ᑖᒃᑯᐊ ᐃᑲᔪᕐᓯᒪᓕᕐᑐᑦ 

ᑲᖐᓱᐊᑎᑦᓯᒍᑎᐅᒋᐊᓪᓛᓱᑎᒃ ᑐᑭᓯᒪᑎᑦᓯᒍᑎᐅᒋᐊᓪᓛᓱᑎᒃᓗ ᐊᒻᒪᓗ ᑲᒪᒋᔭᖃᕈᑎᐅᓕᕐᓱᑎᒃ ᐃᓗᓯᖃᑦᓯᐊᑐᑦᓴᐅᓂᕐᒥᒃ 

ᐱᔪᖃᕐᑎᓯᒌᒃᑯᑎᐅᔪᑦ ᐃᓚᖏᑎᒍᑦ ᐅᖃᕐᑕᐅᕙᑦᑐᑦ “ᐃᓅᑦᔪᓯᑎᒍᑦ ᐳᕙᓪᓗᓇᕐᑐᒥᒃ ᖃᓂᒻᒪᓯᕐᒥᒃ 

ᐱᔪᖃᕐᑎᓯᑦᑌᓕᒍᑎᐅᑦᓱᑎᒃ”.20  

ᐃᓄᐃᑦ ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ ᐱᑎᑦᓯᒋᒃᑯᑎᐅᔪᑦ (SDOIH) ᓇᓗᓀᕐᑕᐅᒪᑦᓱᑎᒃ ᐅᖃᕐᑕᐅᒪᑦᓱᑎᒃᓗ 

Inuit-specific Tuberculosis (TB) Strategy (ᐃᓄᑐᐃᓐᓇᓅᓕᖓᑐᐃᓐᓇᓗᑐᕐᑐᖅ-ᐳᕙᓪᓗᓇᕐᑐᒥᒃ 

ᐱᓇᓱᑦᑕᖃᕈᑏᑦ) (2013) ᐱᑕᖃᕐᑎᓯᓗᐊᖕᖑᐊᓲᑦ ᐳᕙᓪᓗᓇᕐᒥᒃ ᒪᑯᐊᖑᕗᑦ: ᐃᒡᓗᔪᐊᖃᑦᓯᐊᖏᓐᓃᑦ, 

ᓂᕿᑦᓯᐊᖃᑦᓯᐊᖏᓐᓃᑦ, ᐃᓱᒪᒃᑯᑦ ᖃᓄᐃᖕᖏᓯᐊᕐᑐᓴᐅᓃᕐᓅᓕᖓᔪᑦ, ᑮᓇᐅᑦᔭᓵᓂᒃ ᐊᕕᖃᑎᒌᒍᑎᖃᕐᓃᑦ, ᐊᒻᒪᓗ 

ᐊᑐᐃᓐᓇᐅᔪᑦ ᐃᓗᓯᖃᑦᓯᐊᑐᑦᓴᐅᓂᕐᓄᑦ ᐱᑦᔪᔨᒍᑕᐅᔪᑦ. ᐃᓚᒋᔭᐅᒋᐊᓪᓚᒥᔪᑦ, ᐱᔪᖃᕐᓂᐅᓯᒪᔪᑦ ᐅᑯᐊ ᖃᓪᓗᓈᓄᑦ 

ᑕᕆᐅᑉ ᐊᑭᐊᓂᑦ ᐱᔪᓄᑦ ᐃᓄᑐᐃᓐᓀᑦ ᖃᓪᓗᓈᕈᕐᑎᑕᐅᒐᓱᑦᓯᒪᓂᖏᑦ, ᐱᓇᓱᕝᕕᐅᔪᓂ ᐃᓅᖃᑎᑦᓴᔭᕆᔪᕆᖕᖏᑕᒥᓂᒃ 

ᓇᕐᕈᒋᔭᖃᕐᓃᑦ ᐊᒻᒪᓗ ᐃᓅᑦᔪᓯᑎᒍᑦ ᐃᓖᖕᖓᑖᖃᕐᓃᑦ (ᐱᔮᕆᓃᑦ ᐃᓄᓐᓂᒃ ᐃᓚᒌᓂᓪᓗᓃᑦ ᐊᑑᑎᔭᖃᓕᕐᑐᓂᒃ 

ᐳᕙᓪᓗᓇᖃᕐᓂᒥᒃ) ᑕᒪᒃᑯᐊ ᐃᓚᒋᔭᐅᑐᐃᓐᓇᕆᐊᖃᕐᒥᔪᑦ ᐃᓄᐃᑦ ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ ᐱᑎᑦᓯᒋᒃᑯᑎᐅᔪᓄᑦ 

ᐊᓯᖏᓐᓄᓗ ᓄᓇᓕᑐᖃᐅᑦᓱᑎᒃ ᓯᓚᕐᖃᑎᒌᖑᒻᒥᔪᓄᑦ, ᐃᓚᒌᓄᓪᓗ ᐊᒻᒪᓗ ᐃᓄᑑᓇᕐᑎᔪᓄᑦ ᐃᓄᓐᓄᑦ.21  

  

                                                        
19World Health Organization. (2014). The end TB strategy (ᓄᓇᕐᔪᐊᒥᐅᓂ ᐃᓗᓯᓕᕆᓂᕐᒧᑦ ᐱᑦᔪᔨᕕᒃ. (2014). ᐳᕙᓪᓗᓇᕐᑐᒥᒃ 

ᖃᓂᒻᒪᓯᕐᒥᒃ ᓄᖑᑎᑦᓯᓇᒍᑎᐅᑦᓱᑎᒃ ᐱᓇᓱᒍᑎᑦᓴᓕᐊᖑᒪᔪᑦ). ᔨᐊᓐᓃᕙ. ᖃᕆᑕᐅᔭᑎᒍᑦ ᑕᑯᓇᓱᒃᑕᐅᒍᓐᓇᑐᖅ: 

http://www.who.int/tb/post2015_strategy/en/ 

20Rasanathan K, SivasankaraKurup A, Jaramillo E, Lönnroth K. The social determinants of health: key to global 

tuberculosis control. Int J Tuberc Lung Dis. (ᕌᓴᓐᓀᑕᓐ ᑲ., ᓰᕙᓵᖕᑲᕋᑯᕈᑉ ᐊ., ᔮᕋᒣᓗ ᐃ., ᓘᓄᕋᔅ ᑲ. ᐃᓅᑦᔪᓯᑎᒍᑦ 

ᐃᓗᓯᖃᑦᓯᐊᑐᑦᓴᐅᓂᕐᒥᒃ ᐱᑎᑦᓯᒋᒃᑯᑎᐅᔪᑦ: ᓯᓚᕐᔪᐊᒥ ᐳᕙᓪᓗᓇᕐᑐᒥᒃ ᑲᒪᒋᔭᖃᕈᑎᐅᔪᑦ. ᓯᓚᕐᔪᐊᓕᒫᒥ ᐊᓪᓚᓯᒪᔪᓕᐊᖑᒪᔪᑦ ᐱᑦᔪᑎᖃᕐᓱᑎᒃ 

ᐳᕙᓪᓗᓇᕐᒥᒃ ᐊᒻᒪᓗ ᐳᕓᑦ ᖃᓂᒻᒪᓯᕆᓲᖏᓐᓂᒃ). 2011 ᔫᓂ; 15 ᐅᐃᒍᑖᕆᒍᑎᐅᒪᔪᑦ 2:30-36. 

21Allan B, Smylie J. (2015). First Peoples, second class treatment: The role of racism in the health and well-being of 

Indigenous peoples in Canada (ᐋᓚᓐ ᐱ., ᓯᒣᓕ ᔭ. (2015). ᓄᓇᖃᕐᖄᓯᒪᔪᑦ, ᐱᓪᓚᕆᐅᑎᑕᐅᓂᖃᕋᑎᒃ ᑲᒪᒋᔭᐅᓂᖏᑦ: ᐃᓅᖃᑎᒥᒃ 

ᓇᕐᕈᒋᔭᖃᕐᓃᑦ ᖃᓄᐃᓕᖓᑎᑦᓯᓂᖏᑦ ᐃᓗᓯᓕᕆᔭᐅᓂᑦᓴᓂᓪᓗ ᐊᒻᒪᓗ ᖃᓄᐃᖕᖏᓯᐊᕐᓂᓴᖏᓐᓂᒃ ᓄᓇᓕᑐᖃᐅᑦᓱᑎᒃ ᐃᓅᖃᑎᒌᑦᑐᑦ ᑲᓇᑕᒥ). 

ᒍᐃᓕᔅᓕ ᐱᓇᓱᒐᖃᕐᕕᒃ. ᑐᔮᓐᑐ, ᐊᓐᑎᐅᔨᐆ.  

https://www.ncbi.nlm.nih.gov/pubmed/?term=Rasanathan%20K%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/?term=Sivasankara%20Kurup%20A%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/?term=Jaramillo%20E%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/?term=L%C3%B6nnroth%20K%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/21740657

ᐃᓗᓯᕐᒨᓕᖓᔪᓄᑦ ᓇᓪᓕᖁᐊᕆᖕᖏᒍᑏᑦ 

ᐊᒥᓱᐃᓂᒃ ᐋᓐᓂᐊᓯᐅᕆᒍᑎᓂᒃ ᐱᑦᔪᔨᒍᑏᑦ (ᖁᓛᓂ ᐅᖄᔭᐅᔪᑦ) ᐃᓚᑐᐃᓐᓇᕆᔭᐅᕗᑦ ᐅᑦᑐᕋᐅᑎᐅᒍᓐᓇᑐᓄᑦ 

ᑭᓯᑦᓴᐅᓇᑎᒃ ᐃᓗᓯᖃᑦᓯᐊᑐᑦᓴᐅᓂᕐᒥᒃ ᓇᓪᓕᖁᐊᕇᑎᑦᓯᖏᑦᑑᒍᑎᐅᔪᑦ ᐃᓄᐃᑦ ᓵᖕᖓᒋᐊᖃᓲᖏᓐᓂᒃ 

ᑲᓇᑕᒥᐅᖑᖃᑎᒥ ᓴᓂᐊᓐᓂ, ᑕᒪᓐᓇᓗ ᐊᑦᔨᖐᖕᖏᑎᑕᐅᓂᖅ. ᐊᒥᓱᐃᓂᒃ ᐃᓱᐃᓗᑕᖃᕐᒥᔪᖅ 

ᐱᑦᔪᔭᐅᒍᑎᒋᒋᐊᓕᖏᑦ – ᓲᕐᓗ, ᓄᓇᖁᑕᐅᔪᓂ ᐱᐅᓯᐅᔪᑦ ᐊᑦᔨᒌᖕᖏᓂᖏᑦ ᐃᓕᖓᑦᓱᑎᒃ ᐋᓐᓂᐊᓯᐅᕐᑕᐅᓂᕐᓄᓗ 

ᐃᓄᓕᒫᓪᓗ ᐳᕙᓪᓗᓇᕐᒥᒃ ᖃᓂᒻᒪᓯᕐᒥᒃ ᐃᓗᓯᖃᑦᓯᐊᕆᐊᖃᕐᓂᑎᒍᑦ ᑲᒪᒋᔭᖃᕐᓂᖏᑦ – ᐊᓯᒋᔭᐅᑦᓱᑎᒃ 

ᐃᓚᐅᖃᑕᐅᕗᑦ ᑭᖑᕙᕐᓯᒪᒍᑕᐅᔪᓄᑦ.  

ᑐᑭᓯᑎᑦᓯᒍᑏᑦ 6-ᒦᑦᑐᑦ ᓄᐃᑕᑎᑕᖏᒍᑦ, ᓇᓪᓕᖁᐊᕆᒥᒃ ᓴᐳᑦᔭᐅᒪᒍᑎᓂᒃ ᐱᑕᖃᕐᑎᓯᒍᑎᐅᔪᑦ (ᓲᕐᓗ ᐱᓇᓱᒍᑎᓂᒃ 

ᑮᓇᐅᔭᖃᕐᑎᓯᒍᑎᐅᓲᑦ) ᓱᕐᖁᐃᑐᒥᒃ ᓇᓪᓕᖁᐊᕇᒥᒃ ᑲᒪᓂᐊᕐᓂᒥᒃ ᐱᑕᖃᕐᑎᓯᒍᑎᑕᖃᖕᖏᓚᑦ. 

ᐊᑐᕐᑕᐅᒍᓐᓇᓯᑎᑦᓯᓂᖅ ᒪᓕᒐᖃᕐᑎᓯᒍᑎᐅᔪᓂᒃ, ᐱᓇᓱᒍᑎᓂᒃ ᐊᒻᒪᓗ ᐱᕙᓪᓕᐊᑎᑦᓯᒍᑎᐅᔪᓂᒃ ᐃᓄᐃᑦ 

ᑭᖕᖒᒪᒋᔭᖏᓐᓅᓕᖓᑦᓱᑎᒃ ᐱᑕᖃᕆᐊᖃᓪᓚᕆᑉᐳᑦ ᓴᕐᕿᑎᑦᓯᒍᑎᐅᓗᑎᒃ ᐃᓅᑦᔪᓯᑎᒍᓪᓗ ᑮᓇᐅᔭᑎᒍᓪᓗ 

ᒪᑭᑕᒐᓱᒍᑎᑎᒍᑦ ᓇᓪᓕᖁᐊᕇᖃᑕᐅᓂᑦᓴᓂᒃ, ᐅᖃᐅᓯᕆᔭᐅᒋᐊᓪᓛᓯᒪᕗᓪᓗ ᑕᒪᒃᑯᐊ ᓯᓚᕐᔪᐊᒥᐅᑦ 

ᐃᓗᓯᓕᕆᔭᐅᓂᖏᓐᓄᑦ ᐱᓇᓱᒐᖃᕐᕕᐅᔫᑉ ᐱᓇᓱᒍᑎᐅᓚᖓᔪᓂᒃ ᐊᕙᓗᓖᒪᒍᑎᐅᓗᑎᒃ ᐳᕙᓪᓗᓇᕐᒥᒃ 

ᓄᖑᑎᑦᓯᒐᓱᓐᓂᒥᒃ ᐳᕙᓪᓗᓇᖃᓪᓗᐊᓱᖑᖕᖏᑐᓂ ᓄᓇᓕᕐᔪᐊᓂ.22 

                                                        
22World Health Organization. (2014). Towards tuberculosis elimination: an action framework for low-incidence countries 

(ᓄᓇᕐᔪᐊᒥᐅᓂ ᐃᓗᓯᓕᕆᓂᕐᒧᑦ ᐱᑦᔪᔨᕕᒃ. (2014). ᐃᖏᕐᕋᓂᖅ ᐳᕙᓪᓗᓇᕐᒥᒃ ᓄᖑᑎᑦᓯᓇᓱᓐᓂᒧᑦ: ᐱᓇᓱᒍᑎᑦᓴᐅᓱᑎᒃ ᐊᕙᓗᑖᕆᒍᑎᐅᒪᔪᑦ 

ᐃᓕᖓᑦᓱᑎᒃ ᐳᕙᓪᓗᓇᕐᑐᒥᒃ ᖃᓂᒻᒪᓯᖃᓪᓗᐊᓲᖑᖕᖏᑐᓄᑦ ᓄᓇᓕᕐᔪᐊᓄᑦ). ᔨᐊᓐᓃᕙ.  

ᐃᓄᐃᑦ ᐳᕙᓪᓗᓇᕐᒥᒃ ᓄᖒᑎᑦᓯᒐᓱᓐᓂᒥᓄᑦ 

ᑐᖕᖓᕕᓕᐊᕆᓯᒪᔭᖏᑦ  

 

ᑖᒃᑯᓇᓂ ᐊᓪᓚᓯᒪᔪᓂ ᑐᑭᓯᓇᕐᑎᓯᒍᑎᐅᕗᑦ ᐃᓄᐃᑦ ᐳᕙᓪᓗᓇᕐᒥᒃ ᓄᖒᑎᑦᓯᒐᓱᓐᓂᒥᓄᑦ ᑐᖕᖓᕕᓕᐊᕆᓯᒪᔭᖏᑦ. 

ᓄᓇᖁᑕᐅᔪᓄᑦ ᐃᓕᖓᓂᑐᐊᓖᑦ ᐳᕙᓪᓗᓇᕐᒥᒃ ᓄᖑᑎᑦᓯᒐᓱᒍᑏᑦ ᓄᐃᑕᐅᓛᕐᐳᑦ ᐃᖏᕐᕋᑎᑦᓯᒍᑎᐅᓚᖓᓗᑎᒃ 

ᐊᕙᓗᓕᐊᖑᒪᔪᓂᒃ ᐃᓄᐃᑦ ᓄᓇᖓᓐᓂ. ᐸᕐᓇᑕᐅᔪᑦ ᐋᕐᕿᓱᕐᑕᐅᓯᒪᓛᕐᑐᑦ ᓯᕗᓪᓕᐅᔭᐅᒋᐊᓖᑦ ᐱᔭᐅᕐᖄᑎᓪᓗᒋᑦ, 

ᑭᖕᒍᒪᑦᓯᒍᑎᐅᔪᓪᓗ ᐱᔪᓐᓇᓂᖃᑦᓯᐊᕕᐅᔪᓪᓗ ᐊᑐᓂᑦ ᓄᓇᖁᐅᔪᓂ ᓱᕐᖁᐃᑐᒥᒃ ᑲᒪᒋᔭᖃᕈᑎᑦᓴᓂᒃ 

ᖃᓄᐃᓘᕆᒍᑎᑦᓴᓂᓪᓗ ᑐᓴᐅᒪᔭᐅᑎᑦᓯᒍᑎᐅᖃᑦᑕᓗᑎᒃ ᓄᓇᓕᓐᓂ ᐱᑦᔪᑕᐅᑎᓪᓗᒍ ᐳᕙᓪᓗᓇᐅᑉ ᐃᕐᐸᓯᒪᓂᖓᓗ 

ᐊᒻᒪᓗ ᐃᓗᓯᖃᑦᓯᐊᓂᑦᓴᒥᒃ ᐱᓇᓱᒍᑎᓕᐊᖑᒪᔪᑦ. ᑖᒃᑯᐊ ᐱᓇᓱᒍᑎᓕᐊᖑᒪᔪᑦ ᐃᖏᐊᖃᑎᖃᑦᓯᐊᐳᑦ 

ᑐᖕᖓᕕᓕᐊᖑᒪᔪᓂᒃ ᐊᑐᕐᑕᐅᔪᑦᓴᓱᑎᒃ ᓄᕐᖃᑎᑦᓯᓂᕐᒧᑦ ᐳᕙᓪᓗᓇᕐᒥᒃ ᐱᓇᓱᖃᑎᒌᒍᑎᓄᑦ Global Plan to End 

TB 2016-2020 (ᓯᓚᕐᔪᐊᒥ ᐸᕐᓇᕈᑎᐅᓯᒪᔪᑦ ᓄᖑᑎᑦᓯᒍᑎᑦᓴᐅᓱᑎᒃ ᐳᕙᓪᓗᓇᕐᑐᒥᒃ ᐊᕐᕌᒍᕐᓂ 2016-2020-ᓂ) 

ᐊᒻᒪᓗ (Inuit-specific Tuberculosis (TB) Strategy) ᐃᓄᑐᐃᓐᓇᓅᓕᖓᑐᐃᓐᓇᓗᑐᕐᑐᖅ-ᐳᕙᓪᓗᓇᕐᑐᒥᒃ 

ᐱᓇᓱᑦᑕᖃᕈᑏᑦ (2013). 

ᐃᖏᐊᖃᑎᒌᖃᑎᖃᕐᓃᑦ ᓯᓚᕐᔪᐊᒥ ᑕᓯᐅᕐᓯᓇᓱᑦᓯᒪᔪᓂᒃ 

ᐃᓄᐃᑦ ᐳᕙᓪᓗᓇᕐᒥᒃ ᓄᖒᑎᑦᓯᒐᓱᓐᓂᒥᓄᑦ ᑐᖕᖓᕕᓕᐊᕆᓯᒪᔭᖏᑦ ᐃᖏᐊᖃᑎᖃᑦᓯᐊᐳᑦ ᑲᒃᑯᓂᖓ ᓯᓚᕐᔪᐊᒥ 

ᒪᓕᑦᑕᐅᔪᑦᓴᓕᐊᖑᒪᓱᑎᒃ ᐊᓪᓚᓯᒪᔪᖕᖑᐃᒍᑎᐅᓯᒪᔪᑦ ᐱᑦᔪᑕᐅᑎᓪᓗᒋᑦ ᐳᕙᓪᓗᓇᕐᒥᒃ ᑲᒪᒍᑎᑦᓴᐅᓱᑎᒃ 

ᓄᖑᑎᑦᓯᒍᑎᑦᓴᐅᓱᑎᒃᓗ: 

 International Standards for Tuberculosis Care (ᓯᓚᕐᔪᐊᒥ ᑐᖕᖓᕕᐅᔪᑦ ᐳᕙᓪᓗᓇᕐᑐᒥᒃ 

ᑲᒪᒋᔭᖃᕐᓂᓄᑦ) (2006) 

 The Patients’ Charter for Tuberculosis Care (ᐋᓐᓂᐊᓯᐅᕐᑕᐅᔪᑦ ᐱᖁᔭᖃᕐᑎᑕᐅᒍᑎᖏᑦ ᐃᓕᖓᔪᑦ 

ᐳᕙᓪᓗᓇᐅᑉ ᑲᒪᒋᔭᐅᓂᖓᓄᑦ) (2006) 

 ᓄᓇᕐᔪᐊᒥᐅᓂ ᐃᓗᓯᓕᕆᓂᕐᒧᑦ ᐱᑦᔪᔨᕕᒃ End TB Strategy (ᐳᕙᓪᓗᓇᕐᑐᒥᒃ ᖃᓂᒻᒪᓯᕐᒥᒃ 

ᓄᖑᑎᑦᓯᓇᒍᑎᐅᑦᓱᑎᒃ ᐱᓇᓱᒍᑎᑦᓴᓕᐊᖑᒪᔪᑦ) (2014)  

 The Global Plan to End TB 2016-2020 (ᓯᓚᕐᔪᐊᒥ ᐸᕐᓇᕈᑎᐅᓯᒪᔪᑦ ᓄᖑᑎᑦᓯᒍᑎᑦᓴᐅᓱᑎᒃ 

ᐳᕙᓪᓗᓇᕐᑐᒥᒃ ᐊᕐᕌᒍᕐᓂ 2016-2020-ᓂ) (2015) 

 Ethics Guidance for the Implementation of the End TB Strategy (ᐱᑦᓯᐊᓂᖃᕐᓂᓴᒧᑦ 

ᒪᓕᑦᑕᐅᔪᑦᓴᓕᐊᖑᒪᔪᑦ ᐊᑐᓕᕐᑎᑕᐅᓂᖃᓕᕐᐸᑦ ᐳᕙᓪᓗᓇᕐᑐᒥᒃ ᖃᓂᒻᒪᓯᕐᒥᒃ ᓄᖑᑎᑦᓯᓇᒍᑎᐅᑦᓱᑎᒃ 

ᐱᓇᓱᒍᑎᑦᓴᓕᐊᖑᒪᔪᑦ) (2017) 

ᐱᑦᔪᑎᐅᓪᓗ ᑕᐅᑐᕐᖂᑕᐅᔪᓪᓗ  

ᐃᓄᐃᑦ ᐳᕙᓪᓗᓇᕐᒥᒃ ᓄᖒᑎᑦᓯᒐᓱᓐᓂᒥᓄᑦ ᑐᖕᖓᕕᓕᐊᕆᓯᒪᔭᖏᑦ ᒪᕐᕈᐃᓂᒃ ᐱᑦᔪᑎᖃᕐᐳᑦ:  

1. ᐱᑕᖃᕐᑎᓯᒍᑎᓴᐅᓱᑎᒃ ᐱᓇᓱᒍᑎᐅᕙᓐᓂᐊᑐᑦ ᑐᑭᒧᐊᑦᑕᐅᓂᖏᓐᓂᒃ ᐃᓄᐃᑦ ᓄᓇᖁᑎᖏᓐᓂᓗ 

ᐱᓇᓱᖃᑎᒋᓇᓱᑦᑕᖏᓐᓂᓗ ᓄᐃᑦᓯᒍᑎᐅᓗᑎᒃ ᐊᑐᓕᕐᑎᓯᒍᑎᐅᓗᑎᒃᓗ ᓄᓇᖁᑕᐅᔪᓄᑦ-ᐃᓕᖓᑦᓱᑎᒃ 

ᐳᕙᓪᓗᓇᕐᒥᒃ ᓄᖑᑎᑦᓯᓂᑦᓴᒥᒃ ᖃᓄᐃᓘᕈᑎᑦᓴᐅᓱᑎᒃ ᐸᕐᓇᕈᑎᐅᓯᒪᔪᑦ; ᐊᒻᒪᓗ 

2. ᐱᑕᑲᕐᑎᓯᒍᑎᐅᓂᐊᕐᓗᑎᒃ ᓱᕐᖁᐃᑐᒥᒃ-ᑐᖕᖓᕕᓕᓐᓂ, ᐃᓘᓐᓇᖏᓐᓂᒃ ᓴᕐᕿᔮᕐᑎᓯᔪᖅ ᐱᓇᓱᒍᑎᐅᓛᕐᖁᖅ 

ᓱᕐᖁᐃᑐᒥᒃ ᓵᑕᐅᔪᑦᓴᓕᐅᕈᓐᓇᐅᑎᑦᓴᐅᓗᓂ ᖃᓄᓪᓗᐊᑎᒋᓪᓗ ᑲᔪᓯᓂᖃᑦᓯᐊᕋᓗᐊᕐᒪᖔᑦ ᐃᖏᕐᕋᓂᐅᔪᖅ 

ᐳᕙᓪᓗᓇᕐᒥᒃ ᓄᖑᑎᑦᓯᓂᑦᓴᒧᑦ ᑐᕌᕈᑎᐅᑦᓱᓂ. 

ᑕᐅᑐᕐᖂᑕᐅᔪᑦ ᐊᕙᓗᓕᐊᖑᒪᔪᑎᒍᑦ ᓄᖑᑎᑦᓯᓂᐅᕗᑦ ᐳᕙᓪᓗᓇᕐᑐᒥᒃ ᖃᓂᒻᒪᓯᕐᒥᒃ ᐃᓘᓐᓇᖏᓐᓂ. 

2025 ᑐᕌᕐᕕᓕᐅᕐᓯᒪᓂᖅ ᐊᒻᒪᓗ 2030-ᒥ ᐳᕙᓪᓗᓇᐅᑉ ᓄᖑᒐᔭᕐᓂᖓᓄᑦ ᑐᕌᕈᑎᓕᐊᖑᒪᔪᑦ 

ᑲᑐᑦᔮᕆᓗᒋᑦ ᑲᑐᑦᔨᖃᑎᐅᑎᓪᓗᒋᑦ ᐊᑦᑐᑕᐅᒪᔪᓪᓗ ᐱᓇᓱᖃᑎᒌᑦᑐᓗ, ᐃᓄᐃᑦ ᓄᓇᖁᑎᖏᑦ ᐊᖏᕐᓯᒪᓕᕐᖁᑦ 

ᐱᓇᓱᖃᑎᒌᒍᑎᖃᕐᓂᐊᓱᑎᒃ ᓄᖑᑎᑦᓯᒋᐊᕐᓗᑎᒃ ᑐᓴᕐᑎᓯᒍᑎᐅᓯᒪᔪᓂᒃ ᐱᔪᖃᓕᖃᑦᑕᓂᖓᓄᑦ ᐳᕙᓪᓗᓇᕐᑐᒥᒃ 

ᖃᓂᒻᒪᓯᐅ ᐃᓄᐃᑦ ᓄᓇᖓᓐᓂ ᓄᖑᑎᒋᐊᕐᓗᒍ 50%-ᒧᑦ ᐊᕐᕌᒍᖅ 2025 ᑎᑭᑦᑎᓗᒍ. ᑕᒪᑐᒥᖓ ᐱᓚᖓᒍᑕ 

ᐱᔭᕆᐊᖃᕐᑐᒍᑦ ᑲᑕᑦᑎᓯᓂᕐᒥᒃ 182.9-ᓄᑦ ᐳᕙᓪᓗᓇᓕᓐᓂᒃ 100,000-ᓂᒃ ᐅᓄᕐᓂᓕᓐᓂ ᐃᓅᖃᑎᒌᑦᔪᐊᓂ (2016) 

ᐳᕙᓪᓗᓇᓖᑦ ᑲᑕᒐᔭᕐᑎᓗᒋᑦ ᑎᑭᐅᑎᓗᑎᒃ 91.5-ᓂᑦ ᐃᓄᐃᑦ 100,000-ᓂᒃ ᐅᓄᕐᓂᓖᑦ ᐊᑯᕐᖓᓂ.  

ᐃᓄᐃᑦ ᑕᐱᕇᑦ ᑲᓇᑕᒥ, ᐱᓇᓱᖃᑎᖃᕐᓱᑎᒃ ᐃᓄᑐᐃᓐᓇᓂ ᐃᓄᓕᒫᑦ ᐃᓗᓯᖃᑦᓯᐊᑐᑦᓴᐅᓂᖓᓂᒃ 

ᐱᓇᓱᖃᑎᒌᒍᑎᖃᕐᑐᓄᑦ, ᐊᑕᐅᑦᓯᑯᕐᑎᓯᖃᑎᖃᓛᕐᐳᖅ ᑐᓴᕐᑕᐅᑎᑦᓯᖃᑦᑕᓂᕐᒥᒃ ᖃᓄᐃᓕᕙᓪᓕᐊᓂᖃᓕᕐᒪᖔᕐᒥᒃ 

ᑐᕌᕈᑎᒥᒍᑦ 2025-ᒥ ᐱᔭᖃᕐᓯᒪᓂᑦᓴᒥᓄᑦ ᐊᒻᒪᓗ 2030-ᒥ ᐳᕙᓪᓗᓇᕐᑐᒥᒃ ᓄᖑᑎᑦᓯᓂᑦᓴᒥᓂᒃ ᑐᕌᕈᑎᒥᓄᑦ. 

ᓄᖑᑉᐸᓕᐊᓂᐅᓕᕐᑐᑦ ᑲᒪᓇᓱᑦᑕᐅᖃᑦᑕᓚᖓᔪᑦ ᒪᕐᕈᐃᓕᖓᔪᑎᒍᑦ: ᓯᕗᓪᓕᐹᖓᑦ (2018-ᒥᑦ ᑎᑭᐅᑎᒐᔭᕐᓗᑎᒃ 

2023-ᒧᑦ) ᐊᕐᕌᒍᖏᓐᓄᑦ ᐃᓕᖓᑎᓪᓗᒍ ᐊᒻᒪᓗ ᑐᖓᓕᖏᑦ ᐃᓕᖓᑎᓪᓗᒋᑦ (2024-ᒥᑦ ᑎᑭᐅᑎᒐᔭᕐᓗᑎᒃ 

2030-ᒧᑦ). 

  



 

  

  
 

 

 24 

 

ᑐᖕᖓᕖᑦ 

ᐊᕙᓗᓕᐊᖑᒪᔪᑦ ᑐᖕᖓᕕᖃᕐᐳᑦ ᐊᒥᓱᑲᓪᓚᓂᒃ ᑐᖕᖓᕕᑦᓴᓕᐊᖑᒪᔪᓂᒃ ᐱᕙᓪᓕᐊᑎᑦᓯᒍᑎᑦᓴᐅᓱᑎᒃ ᐅᖃᕐᑕᐅᒪᔪᓂᒃ 

Inuit-specific Tuberculosis (TB) Strategy (ᐃᓄᑐᐃᓐᓇᓅᓕᖓᑐᐃᓐᓇᓗᑐᕐᑐᖅ-ᐳᕙᓪᓗᓇᕐᑐᒥᒃ 

ᐱᓇᓱᑦᑕᖃᕈᑏᑦ) (2013). ᐅᑯᐊᖑᕗᑦ: 

 ᐱᐊᓚᓂᖅ, ᐊᑐᕐᓂᖃᑦᓯᐊᓂᖅ ᐊᒻᒪᓗ ᐊᑐᕐᑕᖃᑦᓯᐊᓂᖅ ᐱᑦᓴᑖᕕᓴᔭᓂᒃ; 

 ᑲᔪᓯᓂᖃᑦᓯᐊᑐᓂᒃ ᑐᑭᓯᒪᓇᑦᓯᐊᑐᓂᓪᓗ ᐃᓄᐃᑦ ᐃᓚᐅᓂᖏᑦ ᓄᓇᓕᖏᑕᓗ ᐃᓚᐅᓂᖏᑦ; 

 ᓲᓱᒋᔭᐅᑦᓯᐊᑎᓪᓗᒋᑦ ᐃᓄᐃᑦ ᐃᓪᓕᓇᕐᑐᖁᑎᖏᑦ, ᐅᖃᐅᓯᖓᑦ, ᖃᐅᔨᒪᔭᖏᑦ, ᐃᓗᕐᖁᓯᖓᑦ ᐊᒻᒪᓗ 

ᐱᕙᓪᓕᐊᓯᒪᓂᖏᑦ ᐳᕙᓪᓗᓇᖃᕐᓂᐅᑉ ᐃᓄᐃᑦ ᓄᓇᖓᓐᓂ; 

 ᑲᔪᓯᑎᑦᓯᓯᐊᕐᓂᐅᓚᖓᔪᖅ ᐃᓄᑐᐃᓐᓀᑦ ᐃᓗᓯᖃᑦᓯᐊᑐᑦᓴᐅᓂᕐᒥᒍᑦ ᓇᓪᓕᖁᐊᕆᔭᐅᑎᑕᐅᓂᖏᓐᓂᒃ, 

ᓇᓗᓀᕆᓃᓪᓗ ᑕᒪᒃᑯᐊ ᐱᑕᖃᕆᐊᖃᕐᓂᐊᑎᓪᓗᒋᑦ ᑕᒪᖏᓐᓂ ᐋᓐᓂᐊᓯᐅᑎᑎᒍᑦ ᐃᑲᔪᕐᑕᐅᓂᒃᑯᓗ ᐊᒻᒪᓗ 

ᐱᐅᓯᒋᐊᕐᑕᐅᓗᑎᒃ ᐃᓅᑦᔪᓯᑎᒍᑦ ᐱᑎᑦᓯᖏᑦᑑᒍᑎᐅᒍᓐᓇᑐᑦ ᐃᓄᐃᑦ ᐃᓗᓯᖃᑦᓯᐊᓂᑦᓴᖏᓐᓂᒃ 

ᐃᓘᓐᓇᖏᓐᓂᒃ ᐃᓄᐃᑦ ᓄᓇᖓᓐᓂ; 

 ᐃᓪᓕᕆᔭᖃᕐᓂᖅ ᐅᕕᒃᑫᑦ ᑕᐅᑐᒍᑎᖏᓐᓂᒃ ᐊᒻᒪᓗ ᐱᒐᓱᒍᓐᓇᓂᑦᓴᖏᓐᓂᒃ ᐅᕕᒃᑲᖁᑕᐅᔪᑦ ᓯᕗᓕᕐᓂᑎᒍᑦ 

ᐊᒻᒪᓗ ᐱᓯᑎᐅᓂᖃᕐᓂᖅ ᑐᑭᖃᑦᓯᐊᖁᓪᓗᒍ ᐊᓯᑦᔨᕙᓪᓕᐊᓂᑎᒍᑦ; 

 ᐅᐱᒍᓱᒍᓐᓇᓂᖅ ᐱᒻᒪᕆᐅᓂᖏᓐᓂᒃ ᐋᕐᕿᓱᕐᑕᐅᒪᔪᑦ ᐳᕙᓪᓗᓇᓕᓐᓂᒃ ᑲᒪᒍᑎᑦᓴᐅᓱᑎᒃ ᐊᒻᒪᓗ 

ᐱᔪᖃᕐᑎᓯᑦᑌᓕᒍᑎᑦᓴᑕᖏᑦ ᐊᑑᑎᖃᑦᓯᐊᕋᔭᖁᓪᓗᒋᑦ ᐃᓄᐃᑦ ᑭᖕᖒᒪᑦᓯᒍᑎᖏᓐᓅᓕᖓᓂᒃᑯᑦ ᐊᒻᒪᓗ 

ᓇᕐᕈᓇᕐᓂᖓᓂᓪᓗ ᐱᔮᕆᒍᑎᐅᕙᑦᑐᓗ ᐳᕙᓪᓗᓇᖃᓕᕐᑐᓂᒃ ᐃᑲᔪᕐᑕᐅᓯᐊᕈᓐᓇᖁᓪᓗᒋᑦ; 

 ᐃᔨᕋᕐᑐᓂᖃᖕᖏᓂᕐᓗ ᑐᓴᐅᒪᔭᐅᓂᖃᑦᓯᐊᓂᕐᓗ; ᐊᒻᒪᓗ 

 ᐱᓇᓱᖃᑎᒌᒍᑎᖃᕐᓂᓗ ᐊᒥᕐᖃᖃᑎᒌᒍᑎᖃᖃᑦᑕᓂᕐᓗ ᑐᑭᑖᕈᑎᓕᐊᖑᔪᓂᒃ. 

ᓯᕗᓪᓕᐅᔭᐅᒋᐊᓕᓐᓂᒃ ᐱᓂᐊᕐᓂᖃᕈᑏᑦ 
ᑐᖕᖓᕕᓕᐊᖑᓯᒪᔪᑦ ᓇᓗᓀᕆᓯᒪᕗᑦ ᐱᖓᓲᔪᕐᑑᓱᑎᒃ ᓯᕗᓪᓕᐅᔭᐅᒋᐊᓕᑦᑕᓕᓐᓂᒃ ᐊᒻᒪᓗ ᐱᓇᓱᑦᑕᖃᕈᑎᐅᓂᐊᕐᑐᓂᒃ 

ᑐᑭᒧᐊᑦᑎᓯᒍᑎᑦᓭᑦ. ᐳᕙᓪᓗᓇᕐᒥᒃ ᓄᖑᑎᕆᓇᓱᓐᓂᒥᒃ ᐱᓇᓱᒍᑎᐅᔪᑦ ᐊᖏᓕᕙᓪᓕᐊᑎᑦᓯᔪᑦ ᐳᕙᓪᓗᓇᕐᒥᒃ 

ᐱᓇᓱᒍᑎᑦᓴᐅᓱᑎᒃ ᐸᕐᓇᑕᐅᔪᓂᒃ ᒪᓂᔨᒍᑎᐅᓯᒪᕗᑦ Inuit-specific Tuberculosis (TB) Strategy 

(ᐃᓄᑐᐃᓐᓇᓅᓕᖓᑐᐃᓐᓇᓗᑐᕐᑐᖅ-ᐳᕙᓪᓗᓇᕐᑐᒥᒃ ᐱᓇᓱᑦᑕᖃᕈᑏᑦ) (2013-ᒥ). ᐅᑯᐊᖑᔪᑦ: 

 

ᑖᒃᑯᐊ ᐊᓪᓚᑕᐅᔪᑦ ᐱᑕᖃᕐᑎᓯᒍᑎᐅᕗᑦ ᐃᓘᓐᓈᒍᑦ ᓯᕗᓪᓕᐅᔭᐅᒋᐊᓖᑦ ᐱᓇᓱᑦᑕᐅᓂᑦᓴᖏᓐᓂᒃ ᐃᓚᖃᕐᓱᑎᒃ 

ᐃᒣᓕᖓᒋᐊᕐᑐᓴᐅᓕᕐᐴᕈᑎᓂᒃ ᖃᓄᖅ ᐃᓚᐅᑎᑕᐅᔪᑦᓴᐅᒪᖔᑕᓗ ᐊᒻᒪᓗ/ᐅᕝᕙᓘᓐᓃᓗ 

ᐃᓱᒪᑦᓴᓯᐅᕈᑎᒋᓯᒪᑦᓯᐊᓂᐊᕐᓗᓂᒋᑦ ᓄᓇᓕᓕᒫᑎᒍᑦ ᐱᓇᓱᒍᑎᐅᓂᖏᑦ ᐳᕙᓪᓗᓇᕐᑐᒥᒃ ᓄᖑᑎᑦᓯᓂᕐᒥᒃ 

ᐱᓇᓱᒍᑎᑦᓴᐅᓱᑎᒃ ᐸᕐᓇᑕᐅᔪᓂᒃ.  

ᐱᑕᖃᕆᐊᓖᑦ 

ᐊᑕᐅᑦᓯᑯᕐᑎᑕᐅᔪᓂᒃ ᐱᒐᓱᒍᑎᖃᕐᓗᑎᒃ, ᐱᔭᐅᓯᒪᓗᑎᒃ ᐱᓇᓱᖃᑎᒌᒍᑎᖃᕐᑐᓂᑦ ᐊᒻᒪᓗ ᐱᓇᓱᖃᑎᒌᓐᓃᑦ 

ᐱᑕᖃᓪᓚᕆᒋᐊᖃᓛᕐᑐᑦ, ᐃᓱᒪᒋᓗᒋᑦ ᐃᓚᑦᓲᑎᓂᖏᓪᓗ, ᐃᓕᒃᑰᓇᕐᑎᓂᖏᓪᓗ ᓯᕗᓪᓕᐅᔭᐅᒋᐊᓖᑦ ᐊᒻᒪᓗ 

ᐊᑦᑐᑕᐅᒪᔪᓪᓗ ᐱᓇᓱᖃᑎᒌᑦᑐᓗ ᑲᒪᖃᑕᐅᔪᑦ. ᐊᓯᖏᑦ ᐱᑕᖃᕆᐊᓖᑦ ᐃᓚᖃᕐᐳᑦ ᒪᑯᓂᖓ: 

 ᐊᓯᑦᔨᕙᓪᓕᐊᓂᑦᓴᖏᓐᓂᒃ ᐳᕙᓪᓗᑐᓕᕆᒍᓯᐅᔪᑦ ᐊᒻᒪᓗ ᐱᔪᖃᕐᑎᓯᑦᑌᓕᒍᑎᐅᑦᓱᑎᒃ ᐱᓇᓱᒍᑎᐅᔪᑦ, 

ᐃᓅᑦᔪᓯᑎᒍᓪᓗ ᐱᔪᓐᓇᖏᑦᑎᓯᒍᑎᐅᔪᑦ ᐃᓗᓯᖃᑦᓯᐊᑐᑦᓴᐅᓂᕐᓂᒃ ᐊᒻᒪᓗ ᓇᓪᓕᖁᐊᕆᔭᐅᔪᓂᒃ ᐃᓄᐃᓪᓗ 

ᓄᓇᓕᖏᓪᓗ ᐃᓗᓯᖃᑦᓯᐊᑐᑦᓴᐅᓂᕐᒥᒃ ᐃᓚᐅᕕᖃᑦᓯᐊᓗᑎᒃ ᓲᕐᓗᓗ ᑎᒍᓯᒪᓗᒍ ᓇᒻᒥᓂᕐᒥᑎᑐᑦ 

ᐳᕙᓪᓗᓇᕐᒥᒃ ᓄᖑᑎᕆᒐᓱᒍᑎᐅᔪᓂᒃ ᐱᒫᕐᓗᑎᒃ;  

1. ᐱᐅᓯᑎᒋᐊᕐᓗᒋᑦ ᐳᕙᓪᓗᓇᕐᒥᒃ ᑲᒪᒋᔭᖃᕈᓯᐅᔪᑦ ᐊᒻᒪᓗ ᐳᕙᓪᓗᓇᖃᕐᑎᓯᑦᑌᓕᓂᕐᒥᒃ 

ᐱᓇᓱᒍᑎᑦᓴᓕᐊᖑᒪᔪᑦ 

2. ᐊᓐᓂᑭᓕᒋᐊᕐᓗᒋᑦ ᐊᔪᕐᓴᓃᑦ, ᐱᐅᓯᒋᐊᕐᓗᒋᓪᓗ ᐃᓅᑦᔪᓯᑎᒍᑦ ᐱᑦᓯᐊᖏᑦᑑᒍᑎᖏᑦ 

ᖃᓄᐃᖕᖏᓯᐊᕆᐊᖃᕐᓂᐅᔪᓪᓗ ᐊᒻᒪᓗ ᓴᕐᕿᑎᓪᓗᒋᑦ ᐃᓅᖃᑎᒌᑦᑐᑦ 

ᓇᓪᓕᖁᐊᕆᓐᓂᓴᐅᒋᐊᖃᕐᓂᖏᑦ 

3. ᓄᓇᓖᑦ ᓄᑭᑖᕐᑎᓗᒋᓪᓗ ᐊᐅᓚᑎᒋᐊᕐᓗᒋᓪᓗ 

4. ᓄᒃᑭᕆᐊᕐᓗᒋᑦ ᐳᕙᓪᓗᑐᓂᒃ ᑲᒪᒋᔭᖃᕈᓯᐅᔪᑦ ᐊᒻᒪᓗ ᐱᔪᖃᕐᑎᓯᑦᑌᓕᓂᕐᒥᒃ ᐱᓇᓱᑦᑏᑦ 

5. ᓄᐃᑦᓯᒍᑎᒋᓗᒋᑦ ᐊᑐᕐᑕᐅᑎᓯᓗᒋᓪᓗ ᐃᓄᓐᓅᓕᖓᓪᓚᕆᑐᐃᓐᓇᑐᑦ ᐋᕐᕿᒍᑎᑦᓭᑦ 

6. ᓱᕐᖁᐃᑐᒥᒃ ᓵᑕᑦᓴᐅᒍᑎᖃᕈᓐᓇᓗᑎᒃ ᐃᓕᖓᔪᓂᒃ ᐳᕙᓪᓗᓇᐅᑉ ᓄᖑᑎᑕᐅᓂᖓᓄᑦ 

 ᓄᑭᖃᑦᓯᐊᑐᓂᒃ ᑲᔪᓯᓂᖃᑦᓯᐊᑐᓂᓪᓗ ᐱᔭᖃᕋᓱᖃᑎᒌᓪᓗᑎᒃ ᑲᔪᓯᑎᑦᓯᒍᑎᖃᕐᓗᑎᒃᓗ ᐳᕙᓪᓗᓇᐅᑉ 

ᓄᖑᑎᑕᐅᒋᐊᖃᕐᓂᖓᓂᒃ ᐃᓘᓐᓀᓂ ᐱᓇᓱᐊᕐᑕᐅᓗᓂ ᑲᕙᒪᐅᔪᓄᓪᓗ ᓯᕗᓕᕐᑎᓄᓪᓗ, ᐃᓄᐃᑦ 

ᓄᓇᓕᖏᓐᓄᑦ, ᑲᒪᒋᔭᖃᖃᑎᒌᑦᑐᓄᑦ ᐊᒻᒪᓗ ᐃᓅᑉ ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ ᐱᑕᖃᕐᑎᓯᒍᑎᖃᓲᓄᑦ; 

ᐊᒻᒪᓗ 

 ᐊᖏᔪᑲᓪᓚᓂᒃ ᐱᕙᓪᓕᐊᑎᑦᓯᒋᐊᕈᑎᖃᕐᓗᑎᒃ ᑲᔪᓯᔪᒥᓪᓗ ᐱᒐᓱᒍᑎᒥᓐᓂᒃ ᑲᔪᓯᑎᑦᓯᓗᑎᒃ ᐃᓕᖓᔪᓂᒃ: 

ᐱᐅᓯᒋᐊᕆᓂᕐᒧᑦ ᐃᓅᑦᔪᓯᑎᒍᑦ ᐱᑎᑦᓯᒋᒃᑯᑎᐅᕙᑦᑐᓂᒃ ᐃᓕᖓᑦᓱᑎᒃ ᐃᓗᓯᖃᑦᓯᐊᓂᐅᒋᐊᓕᓐᓄᑦ ᐊᒻᒪᓗ 

ᐃᓄᑐᐃᓐᓀᑦ ᓇᓪᓕᖁᐊᕆᔭᐅᔪᓂᒃ ᐃᓗᓯᖃᑦᓯᐊᓂᕐᒨᓕᖓᔪᓂᒃ ᐱᓂᐊᕐᕕᐅᓗᑎᒃ; ᓄᒃᑭᒋᐊᕐᓗᒋᓪᓗ 

ᐊᑐᕐᑕᐅᓚᕆᑦᑐᑦ ᐳᕙᓪᓗᓇᓕᕆᓂᕐᒥᒃ ᐱᓇᓱᒍᑎᐅᔪᑦ ᐊᒻᒪᓗ ᐃᓗᓯᖃᑦᓯᐊᑐᑦᓴᐅᓂᕐᓄᑦ ᐱᑦᔪᔨᒍᑎᐅᔪᓂᒃ 

ᐱᔭᐅᑎᑦᓯᓂᐅᔪᑦ; ᓄᐃᑦᓯᒍᑎᐅᓗᑎᒃ, ᑲᔪᓯᑎᑕᐅᓗᑎᒃᓗ, ᑲᒪᓇᓱᑦᑕᐅᖃᑦᑕᓗᑎᒃᓗ ᓇᐅᑦᓯᑐᕐᑕᐅᖃᑦᑕᓗᑎᒃᓗ 

ᐱᓇᓱᒍᑎᑦᓴᓕᐊᖑᒪᔪᑦ ᐊᑯᓂᕆᓂᐊᖕᖏᑲᓗᐊᕈᑎᒃ ᐊᑯᓂᕆᒐᓚᓚᖓᒐᓗᐊᕈᑎᒃᓗ ᐊᒻᒪᓗ ᐊᑯᓂᕆᔪᓂᒃ 

ᑲᒪᒋᔭᖃᕐᓂᐅᓚᖓᔪᑦ ᐱᔪᓐᓇᕈᑎᐅᓂᐊᕐᓗᑎᒃ ᓄᓇᓕᓐᓄᑦ ᐊᒻᒪᓗ ᐃᓗᓯᓕᕆᐅᓯᓂᒃ ᑲᑐᑦᔮᖃᖃᑎᒌᓪᓗᑎᒃ 

ᐱᓇᓱᖃᑎᒌᓐᓂᖃᕐᓂᐊᑎᓪᓗᒋᑦ, ᑲᔪᓯᔪᒥᓪᓗ ᓄᖑᑎᑦᓯᓂᑦᓴᒥᒃ ᐱᓇᓱᓪᓗᑎᒃ ᐊᕐᖁᑎᒋᓗᒋᑦ ᓄᐃᑕᐅᔪᓪᓗ 

ᓴᐳᑦᔭᐅᒪᔪᓪᓗ ᓄᓇᓖᑦ ᐱᒐᓱᒍᑎᒋᒍᓐᓇᑕᖏᑎᒍᑦ. 

 

ᓱᕐᖁᐃᑐᒥᒃ ᐳᕙᓪᓗᓇᕐᒥᒃ ᐱᓇᓱᒍᑎᓕᐊᖑᒪᔪᑦ ᐃᓄᐃᑦ ᓄᓇᖓᓐᓂ ᐊᑦᔨᒌᑦᓯᐊᖑᖁᓪᓗᒋᑦ ᒪᓕᓐᓂᖃᑦᓯᐊᓗᑎᒃᓗ 

ᑐᖕᖓᕕᐅᑦᓱᑎᒃ ᐱᓇᓱᒍᑎᐅᔪᓂᒃ, ᐋᓐᓂᐊᓯᐅᕆᒍᑎᓕᐊᖑᒪᔪᓂᒃ ᐊᒻᒪᓗ ᑲᒪᒋᔭᐅᓂᕐᓂᒃ ᐱᔪᖃᕐᑎᓯᑦᑌᓕᓂᕐᒥᓗ 

ᐱᑦᔪᔨᔩᑦ ᐱᔪᓐᓇᕈᑎᖏᓐᓂᒃ ᐊᑐᕐᑕᐅᔪᓂᒃ ᑲᓇᑕᒥ ᓯᓚᕐᔪᐊᓕᒫᒥᓗ ᒪᓕᒐᐅᑦᓱᑎᒃ ᑕᒪᒃᑯᐊ ᐊᑑᑎᔭᐅᓪᓚᕆᒋᐊᖃᕐᐳᑦ 

ᐱᑕᖃᕐᑎᓯᒍᑎᐅᑦᓱᑎᒃ ᐱᕕᓕᒫᒃᑯᑦ ᑲᒪᒋᔭᖃᑦᓯᐊᓂᕐᒥᒃ ᐊᒻᒪᓗ ᐱᔭᖃᓚᕿᒍᑎᑦᓴᐅᓱᑎᒃ ᐊᕐᕌᒍᖅ 2025 ᑎᑭᑦᑎᓗᒍ 

ᐱᒍᓐᓇᓯᔭᐅᓯᒪᓛᕐᑐᓂᒃ ᐊᒻᒪᓗ ᐊᕐᕌᒍᖅ 2030-ᖑᓕᕐᐸᑦ ᐳᕙᓪᓗᓇᖃᕐᓂᓕᒫᓂᒃ ᓄᖑᑎᑦᓯᒋᐊᕐᕕᓴᓕᐅᕐᓯᒪᓂᕐᒥᒃ 

ᑎᑭᐅᑎᓗᑎᒃ.  

ᐃᒣᓕᖓᒋᐊᕈᑎᑦᓴᐅᓂᕋᕐᑕᐅᔪᑦ: ᓄᑭᑖᕆᐊᕐᓗᒋᑦ ᓄᓇᓕᓕᒫᓄᓕᖓᔪᑦ ᐃᓗᓯᓕᕆᓂᕐᒥᒃ ᐱᑦᔪᔨᒍᑎᑎᒍᑦ ᐱᓇᓱᒍᑎᐅᔪᑦ 

ᐊᒻᒪᓗ ᐱᓇᓱᑦᑎᑖᕆᐊᕐᓗᒋᑦ ᐱᔪᓐᓇᓯᖁᓪᓗᒋᑦ ᐊᑦᑕᓇᖕᖏᑐᓂᒃ, ᑲᔪᓯᓂᖃᑦᓯᐊᑐᓂᒃ, ᓱᓪᓕᑎᓕᓐᓂᒃ-ᑐᖕᖓᕕᓕᓐᓂᒃ, 

ᐃᓄᐃᑦ-ᑐᓴᐅᒪᑎᑕᐅᒍᑎᖏᓐᓂᒃ ᐊᒻᒪᓗ ᑲᔪᓯᐅᒐᕈᓐᓇᓯᒍᑎᑦᓴᖏᓐᓂᒃ ᐳᕙᓪᓗᓇᐅᑉ ᐱᔪᖃᕐᑎᑕᐅᑦᑌᓕᓂᖏᑕ 

ᑲᒪᒋᔭᖃᕐᓂᒥᓪᓗ ᑲᒪᒋᐊᕆᐊᕈᑎᓂᒃ ᐃᓚᐅᑎᓪᓗᒋᑦ ᐃᓄᓕᒫᑦ ᐃᓗᓯᖏᑕ ᖃᓄᐃᖕᖏᓯᐊᕆᐊᖃᕐᓂᖏᓐᓂᒃ 

ᑐᑭᓯᒪᔭᐅᑦᓯᐊᑎᑦᓯᒍᑎᐅᓲᑦ. 

ᓯᕗᓪᓕᐅᔭᐅᒋᐊᓕᓐᓂᒃ ᐱᓂᐊᕐᓂᖃᕈᑏᑦ 1:  ᐱᐅᓯᑎᒋᐊᕐᓗᒋᑦ ᐳᕙᓪᓗᓇᕐᒥᒃ ᑲᒪᒋᔭᖃᕈᓯᐅᔪᑦ 

ᐊᒻᒪᓗ ᐳᕙᓪᓗᓇᖃᕐᑎᓯᑦᑌᓕᓂᕐᒥᒃ 

ᐱᓇᓱᒍᑎᑦᓴᓕᐊᖑᒪᔪᑦ  

ᓄᓇᓕᓕᒫᓂ ᐳᕙᓪᓗᓇᕐᒥᒃ ᓄᖑᑎᑦᓯᓂᑦᓴᓄᑦ ᐱᓇᓱᒍᑎᑦᓴᐅᓱᑎᒃ ᐸᕐᓇᑕᐅᒪᔪᑦ: 

1.1 ᐱᓂᐊᕐᓂᓕᕆᔩᑦ ᑐᓂᓯᒪᒍᑎᖃᕐᓂᖏᑦ ᐱᓂᐊᕈᑎᐅᓗᑎᒃ ᐃᓘᓐᓇᖏᓐᓄᑦ ᑲᕙᒪᐅᔪᓄᑦ, ᐃᓚᖃᕐᑎᓗᒋᑦ 

ᑲᔪᓯᔪᓂᒃ ᐊᒻᒪᓗ ᓄᕐᖃᐅᑎᓚᐅᕐᓯᒪᖕᖏᑐᓂᒃ ᑮᓇᐅᔭᖃᕐᑎᓯᒍᑏᑦ ᐃᑲᔪᕐᓯᒍᑎᑦᓴᐅᓱᑎᒃ ᐳᕙᓪᓗᓇᓖᑦ 

ᑲᒪᒋᔭᐅᒍᑎᖏᓐᓂᒃ ᐊᒻᒪᓗ ᐳᕙᓪᓗᓇᖃᕐᑎᓯᑦᑌᓕᓂᕐᒥᒃ ᐱᓇᓱᒍᑎᓂᒃ ᐃᓄᐃᑦ ᓄᓇᖓᓐᓂ ᐃᓚᐅᑎᓪᓗᒋᑦ 

ᓄᒃᑭᕆᐊᕐᑕᐅᒋᐊᖃᕐᓂᖏᑦ ᐃᓗᓯᓕᕆᓂᕐᒨᓕᖓᔪᓪᓗ ᑐᑭᓯᒪᑎᑦᓯᓂᕐᒥᓗ ᐱᓇᓱᒍᑎᐅᑦᓱᑎᒃ ᐃᓱᐊᖁᑎᐅᔪᑦ 

1.2 ᐱᓇᓱᒍᑎᓕᐊᖑᒪᔪᓄᑦ ᓯᕗᓕᕐᓯᔩᑦ (ᓲᕐᓗ ᑎᒃᑯᐊᑕᐅᒪᔪᒧᑦ ᐋᓐᓂᐊᓯᐅᕐᑎᒪᕆᒻᒪᑦ ᐊᒻᒪᓗ ᐋᓐᓂᐊᓯᐅᕐᑎᓄᑦ 

ᓯᕗᓕᕐᓯᔪᓄᑦ ᓄᓇᓕᓕᒫᓂ ᐳᕙᓪᓗᓇᕐᒥᒃ ᐱᓇᓱᒍᑎᓂᒃ ᐋᕐᕿᓯᒪᑦᓯᐊᑐᓂᒃ ᑐᑭᓕᐅᕐᓯᒪᑦᓯᐊᑐᓂᓪᓗ 

ᐱᔭᑦᓴᖁᑎᓕᐅᕐᑕᐅᒪᑦᓱᑎᒃ ᑲᒪᒋᔭᑦᓴᖃᕐᑎᑕᐅᑦᓱᑎᒃᓗ)  

1.3 ᓈᒻᒪᓈᕐᓯᒪᑦᓯᐊᑐᓂᒃ ᑲᔪᓯᓂᖃᑦᓯᐊᑐᓂᓪᓗ ᐃᓄᐃᑦ ᐃᓗᓯᓕᕆᔭᐅᒍᑎᖃᕐᓗᑎᒃ ᐊᒻᒪᓗ ᐋᓐᓂᐊᒥᓂᒃ 

ᑐᑭᓯᒪᑎᑕᐅᑦᓯᐊᓗᑎᒃ/ᐋᓐᓂᐊᓯᐅᕐᑕᐅᒍᑎᑦᓴᒥᓂᓪᓗ ᐱᑕᖃᕐᑎᓯᕕᐅᑦᓯᐊᓗᑎᒃ (ᑕᑯᒋᐊᕐᓗᒋᑦ 

ᓯᕗᓪᓕᐅᔭᐅᒋᐊᓖᑦ ᐱᓂᐊᕐᓂᓴᐅᔪᑦ 4-ᒦᑦᑐᑦ ᑐᑭᓯᒋᐊᒃᑲᓂᕈᑎᒋᓗᒋᑦ ᐃᓕᖓᔪᓂᒃ ᐱᔪᓐᓇᓂᖃᑦᓯᐊᑐᓂᒃ 

ᐱᓇᓱᑦᑎᖃᕐᓂᓄᓪᓗ ᐊᒻᒪᓗ ᐱᓇᓱᒍᑎᖃᕐᓂᓄᑦ) 

1.4 ᐃᓗᓯᖃᑦᓯᐊᑐᑦᓴᐅᓂᕐᓄᑦ ᐱᑕᖃᕐᑎᓯᔩᑦ ᑐᑭᓯᒪᑦᓯᐊᓂᖏᑦ ᐳᕙᓪᓗᓇᕐᒥᒃ ᐊᒻᒪᓗ ᐊᑦᔨᒌᓕᕐᑎᓯᒪᔪᓂᒃ 

ᐱᔪᓐᓇᐅᑎᓖᑦ ᐃᓕᖓᑦᓱᑎᒃ ᐃᓗᓯᓕᕆᔨᓄᑦ ᐱᑕᖃᕐᑎᓯᔨᐅᓂᕐᒥᒃ ᑲᒪᒋᔭᑦᓴᖁᑎᓕᓐᓄᒃ ᐳᕙᓪᓗᓇᕐᒥᒃ 

ᑲᒪᔨᐅᒍᑎᖃᕐᓱᑎᒃ (ᑕᑯᒋᐊᕐᓗᒋᑦ ᓯᕗᓪᓕᐅᔭᐅᒋᐊᓕᓐᓂᒃ ᐱᓇᓱᒍᑎᑦᓴᓕᐊᖑᓯᒪᔪᑦ 4-ᒦᑦᑐᑦ ᐃᓕᖓᑦᓱᑎᒃ 

ᑐᑭᓯᒪᔭᐅᒋᐊᓕᓐᓄᑦ ᐱᑦᔪᑎᒋᓗᒋᑦ ᐃᓕᓐᓂᐊᑎᑕᐅᒍᑏᓪᓗ/ᐱᒋᐅᕐᓴᔭᐅᒍᑏᐅᒋᐊᓖᓪᓗ) 

1.5 ᓇᓪᓕᖁᐊᖑᓗᓂ ᐱᕕᖃᕈᓐᓇᓂᖅ ᐱᐅᔪᒻᒪᕆᐊᓗᓐᓂᒃ ᓄᑖᓂᓪᓗ/ᓄᐃᑕᐅᖃᑦᑕᑐᓂᓪᓗ 

ᐋᓐᓂᐊᓯᐅᕆᒍᑎᓂᒃ ᐃᓚᐅᑎᓪᓗᒋᑦ ᖃᕆᑕᐅᔭᑎᒍᑦ ᑕᕐᕋᑐᐃᒍᑏᓪᓗ ᓄᕙᒻᒥᓗ ᖃᐅᕐᓯᒍᑏᑦ, ᐅᑯᐊᓗ 

ᐊᑐᕐᑕᐅᓗᑎᒃ GeneXpert ᐊᒻᒪᓗ interferon gamma release assay (IGRA) ᐳᕙᓪᓗᓇᕐᒥᒃ 

ᕿᓂᕈᑎᑦᓴᔦ ᐊᒻᒪᓗ ᐃᓄᐃᑦ ᐊᐅᖏᓐᓂᒃ ᕿᒥᕐᕈᕈᑎᑦᓴᔦᑦ – ᓴᐳᑦᔭᐅᒪᒍᑎᖃᕐᓗᑎᒃ ᓈᒻᒪᓈᕐᓯᒪᑦᓯᐊᑐᓂᒃ 

ᐃᓱᐊᖁᑎᓂᒃ ᖃᐅᔨᓴᕐᕕᓂᓗ, ᑕᕐᕋᑐᐃᒍᑎᓄᓪᓗ ᐊᒻᒪᓗ ᐋᓐᓂᐊᓯᐅᑎᑖᕐᕕᓂ ᐱᓇᓱᑦᑎᓄᑦ – ᐊᑦᔨᒌᓂᓪᓗ 

ᐊᑐᕐᑕᐅᒋᐊᓕᓐᓂᒃ ᐱᐅᓯᖃᕐᑎᓯᒍᑎᓄᑦ 

1.6 ᓇᓪᓕᖁᐊᖑᓗᓂ ᐱᕕᖃᕈᓐᓇᓂᖅ ᓄᑖᓂᒃ ᐳᕙᓪᓗᓇᕐᒥᒃ/ᐳᕙᓪᓗᒌᒃᑯᑎᓂᒃ 

ᐄᔭᒐᕐᓂᒃ/ᐋᓐᓂᐊᓯᐅᕐᑕᐅᒍᑎᓂᒃ ᐊᑦᔨᒌᑦᑎᖏᑦᑐᓂᒃ ᐃᓄᐃᑦ ᓄᓇᖓᓐᓂ ᓲᕐᓗ 3HP-ᖑᓂᕋᕐᑕᓂᒃ ᐊᒻᒪᓗ 

ᐃᕐᖃᑎᑕᐅᒍᑎᖃᕐᓗᑎᒃ ᐋᕐᕿᓱᕐᓯᒪᔪᓂᒃ ᐋᓐᓂᐊᓯᐅᕆᒍᑎᒋᓗᒋᑦ ᐳᕙᓪᓗᕈᑎᖏᓐᓂᒃ ᕿᑐᕐᖓᐅᔪᑦ, 

ᓴᐳᑦᔭᐅᒪᑎᓪᓗᒋᑦ ᓈᒻᒪᓈᕐᓯᒪᑦᓯᐊᑐᓄᑦ ᐃᓱᐊᖁᑎᓄᑦ ᐊᒻᒪᓗ ᐊᑦᔨᒌᓕᕐᑎᓯᒪᔪᓂᒃ ᐱᓇᓱᑦᑕᐅᒍᑎᖃᕐᓗᑎᒃ 

ᐊᑐᕐᑕᐅᔪᑦᓴᓕᐊᖑᓯᒪᔪᓂᒃ 

1.7 ᓄᑕᐅᓯᒪᔪᑦ ᐊᓪᓚᓯᒪᔪᖕᖑᐃᒍᑎᐅᒪᔪᐃᑦ ᐊᒻᒪᓗ ᑐᑭᓯᒪᒍᑎᑦᓭᑦ ᑐᑭᓯᒪᑎᑦᓯᒍᑎᑦᓴᐅᓱᑎᒃ 

ᑐᖕᖓᕕᓪᓚᕆᖏᓐᓂᒃ ᐱᓇᓱᒍᓕᐊᖑᔪᑦ ᓄᐃᑕᐅᕙᓪᓕᐊᒍᑎᖏᑕ (ᓲᕐᓗ ᐃᓂᓪᓚᑎᕆᓃᑦ ᓈᒻᒪᓯᐊᕐᑐᓂᒃ 

ᐱᓇᓱᒍᑎᓂᒃ ᑲᒪᓂᕐᒨᓕᖓᔪᓂᒃ) ᐊᒻᒪᓗ ᐊᑕᖏᕐᓯᔪᓂᒃ ᓄᓇᓕᓕᒫᑦ ᐳᕙᓪᓗᓇᕐᒥᒃ ᓄᖑᑎᑦᓯᓇᓱᓐᓂᒥᒃ 

ᐱᓇᓱᒍᑎᑦᓴᖏᓐᓂᒃ ᐱᑕᖃᕐᑎᓯᒍᑎᑦᓴᐅᓱᑎᒃ ᐱᕙᓪᓕᐊᑎᑦᓯᒋᐊᕈᑎᓂᒃ ᐊᑐᕐᑕᐅᓂᖏᑦ 

ᓱᕐᖄᑎᑕᐅᒍᓐᓇᑎᓪᓗᒋᑦ ᓇᐅᑦᓯᑐᕐᑕᐅᒍᓐᓇᑎᓪᓗᒋᑦ (ᓲᕐᓗ ᓄᓇᓕᓕᒫᓂ SWOT-ᑯᑦ ᖃᐅᔨᓴᕈᑎᑦᓴᔭᖏᑦ) 

1.8 ᐊᓪᓚᓯᒪᔪᖕᖑᐃᒍᑎᐅᓯᒪᔪᓂᒃ ᑲᒪᒋᔭᖃᕐᓂᒥᒃ ᐱᓇᓱᒍᑏᑦ, ᐱᓇᓱᑦᑕᐅᒍᑎᖏᑦ ᐊᒻᒪᓗ ᖃᐅᔨᒪᒍᑎᑕᖏᑦ 

ᑲᒪᓇᓱᒍᑎᐅᓗᑎᒃ ᖃᓄᑎᒋᒃ ᓱᕐᕃᓂᖃᖃᑦᑕᕋᓗᐊᕐᒪᖔᑕ ᐱᑕᖃᕇᕐᑐᐃᓗ ᓄᑖᓪᓗ 

ᐊᐅᓚᑕᖃᕆᐊᕈᑎᑖᖑᕐᖃᒥᐅᔪᑦ ᐊᒻᒪᓗ ᖃᓄᐃᓘᕈᑎᑕᖏᑦ 

1.9 ᖃᓂᒻᒪᓯᓕᕆᔩᑦ ᓴᐳᑦᔨᓯᒪᒍᑎᖏᑦ ᐳᕙᓪᓗᓇᕐᒨᓕᖓᔪᓂᒃ ᐊᑐᓂᑦ ᐃᓄᐃᑦ ᓄᓇᖓᓐᓂ ᐊᑕᖏᕐᓯᓗᑎᒃ 

1.10 ᐃᓂᓪᓚᑕᐅᒪᔪᓪᓗ ᐃᖏᕐᕋᑎᑕᐅᒍᑎᖏᓪᓗ ᑲᒪᓇᓱᒍᑎᑦᓴᐅᓱᑎᒃ ᓇᐅᑦᓯᑐᕐᓂᒥᓪᓗ ᐱᓇᓱᒍᑎᐅᓗᑎᒃ 

ᖃᓄᐃᓘᕈᑎᐅᖃᑦᑕᓂᖏᓪᓗ ᐊᒻᒪᓗ ᑲᔪᓯᑎᑕᐅᓂᖏᑦ ᐱᕙᓪᓕᐊᑎᑦᓯᒍᑎᐅᑦᓱᑎᒃ 

ᐱᐅᓯᐅᖏᓐᓇᖃᑦᑕᓛᓕᕐᑐᓂᒃ ᓯᕗᓂᓕᐅᕐᓃᑦ ᐊᒻᒪᓗ ᑐᕌᒐᖃᕐᓃᑦ, ᓄᖑᑎᑦᓯᓂᕐᒥᓗ ᐱᔭᖃᕐᓂᐅᓛᕐᑐᑦ 

ᑐᕌᕐᑕᐅᔪᓪᓗ (ᓲᕐᓗ ᓄᓇᓕᓕᒫᑦ ᖃᓄᕐᑐᕆᐊᕐᓂᓄᑦ ᑲᑎᖕᖓᔨᖏᑦ ᐊᑑᑎᖃᑦᓯᐊᑐᓂᒃ 

ᓄᐃᑕᑎᑦᓯᓂᖃᕐᓗᑎᒃ ᐊᕐᕌᒍᑕᒫᑦ ᕿᒥᕐᕈᕈᑎᐅᖃᑦᑕᓗᑎᒃ ᐱᓇᓱᒍᑎᐅᔪᑦ ᖃᓄᐃᓕᖓᓕᕋᓗᐊᕐᒪᖔᑕ) 

1.11 ᐊᓯᑦᔨᑕᖕᖏᑐᓂᒃ, ᓱᕐᖁᐃᑐᒥᒃ-ᑐᖕᖓᕕᓕᓐᓂᒃ ᐊᒻᒪᓗ ᓇᓪᓕᖁᐊᖃᕆᐊᖃᕐᓂᒥᒃ-

ᐃᑉᐱᒋᔭᖃᑦᓯᐊᑐᑦᓴᐅᓂᕐᒥᓗ ᐋᓐᓂᐊᓯᐅᕆᒍᑎᑎᒍᑦ ᑲᒪᒍᑏᑦ ᒪᓕᒐᕐᑕᖏᑦ ᐃᓕᖓᔪᑦ 

ᐱᓇᓱᑦᑕᐅᒋᐊᖃᓕᕐᑐᓂᒃ ᓇᓂᓯᖃᑦᑕᓂᕐᓄ, ᐋᓐᓂᐊᓯᐅᕆᓂᕐᓄᑦ ᐊᒻᒪᓗ ᐱᔪᖃᕐᑎᓯᑦᑌᓕᒍᑏᑦ 

ᐃᓚᐅᑎᑦᓯᓂᖃᕐᓗᓂ ᐃᓄᖃᑎᒌᑦᑐᑦ ᓴᐳᑦᔨᓯᒪᒍᑎᑦᓴᖏᓐᓂᒃ ᓱᔭᐅᒋᒃᑯᑎᒋᒋᐊᓕᖏᓐᓂᓗ, ᑕᒪᒃᑯᐊ 

ᐋᕐᕿᓱᕐᓯᒪᓗᑎᒃ ᐋᓐᓂᐊᖃᕈᑎᐅᓂᖏᓐᓄᑦ ᐳᕙᓪᓗᓇᕐᑐᐃᑦ ᐊᒻᒪᓗ ᐃᓗᓯᖃᑦᓯᐊᕈᑎᑦᓴᓂᒃ 

ᐱᑕᖃᕐᑎᓯᒍᑎᐅᑦᓱᑎᒃ ᐱᓇᓱᒍᑎᓄᑦ ᐃᓄᐃᑦ ᓄᓇᖓᓐᓂ, ᒪᓕᑦᓯᐊᓗᑎᒃ ᑐᖕᖓᕕᐅᔪᓂᒃ 

ᐃᓄᓐᓅᓕᖓᑦᓱᑎᒃ-ᑲᒪᒍᑎᐅᔪᑦ 

1.12 ᐱᔭᖃᕐᑎᑕᐅᒍᓐᓇᓂᖅ ᐋᓐᓂᐊᓯᐅᕐᑕᐅᓂᒃᑯᑦ ᐱᓪᓗᑯᒋᐊᓕᑎᒍᑦ ᐃᑲᔪᕐᑕᐅᓂᕐᒥᒃ ᐊᓐᓂᑭᑦᑑᖁᓪᓗᒋᑦ 

ᖃᐅᔨᓴᕐᑕᐅᒍᑏᑦ/ᐋᓐᓂᐊᓯᐅᕐᑕᐅᒍᑏᓪᓗ ᐱᕙᓪᓕᐊᔭᐅᒍᑎᖏᑦ ᐊᒻᒪᓗ ᐃᑲᔪᕐᓯᓯᒪᒍᑎᓗᐅᑎᒃ ᑲᒪᔨᓂᒃ 

ᑲᒪᒋᔭᓕᓐᓂᒃ ᐱᓪᓗᑯᒋᐊᓕᓐᓂᒃ ᐳᕙᓪᓗᓇᓕᓐᓂᒃ, ᖃᐅᔨᒋᐊᕐᕕᖃᖃᑦᑕᓗᑎᒃᓗ ᑐᑭᓯᓂᐊᕐᑐᓂᒃ ᐊᒻᒪᓗ 

ᐃᕐᐸᐸᓪᓕᐊᓂᖃᕐᒪᖔᑕ ᖃᐅᔨᒐᓱᖃᑦᑕᓗᑎᒃ/ᓱᒋᐊᕆᒍᑎᖃᖃᑦᑕᓗᑎᒃᓗ 

1.13 ᐊᑕᐅᑦᓯᑯᕐᑎᑕᐅᓂᖏᑦ ᑲᒪᒍᑎᐅᔪᑦ/ᖃᓄᐃᓘᕈᑎᐅᓂᐊᓕᕐᑐᓂᓪᓗ ᑲᔪᓯᑎᑦᓯᒍᑎᐅᔪᑦ ᐱᑕᖃᕐᑎᓗᒋᑦ 

ᓴᐳᑦᔨᓯᒪᓂᕐᑕᓕᒻᒥᒃ ᑲᔪᓯᑎᑕᒋᐊᖃᕐᓂᖏᓐᓂᒃ ᑲᒪᒍᑎᐅᔪᑦ (ᓲᕐᓗ ᐊᑐᕐᑕᐅᔪᑦ 

ᐋᓐᓂᐊᓯᐅᕆᒍᑎᐅᑦᓱᑎᒃ/ᑭᖑᓂᐊᒍᓪᓗ ᑲᒪᒋᐊᓪᓛᒍᑎᐅᔪᑦ ᑲᔪᓯᑎᑦᓯᒍᑎᐅᑦᓱᑎᒃ ᐊᑐᕐᑕᐅᔪᓂᒃ 

ᐳᕙᓪᓗᓇᓂᐅᑉ ᐅᑎᕐᕕᒋᒋᐊᓕᖏᓐᓂᒃ) 

1.14 ᑲᒪᒋᔭᖃᕆᐊᕈᑏᑦ ᖃᓄᐃᓘᕈᑎᑕᖏᓪᓗ ᓄᑭᑖᕐᑎᓯᒋᐊᕈᑎᒋᓗᒋᑦ ᐳᕙᓪᓗᓇᓕᕆᓂᕐᒥᒃ ᐱᓇᓱᒍᑎᓂᒃ 

ᐊᒻᒪᓗ ᐊᓐᓂᑭᓕᒋᐊᕆᒍᑎᒋᓗᒋᑦ ᓱᕐᕃᓂᕆᖃᑦᑕᑕᖏᓐᓂᒃ ᐳᕙᓪᓗᓇᐅᑉ ᐊᒻᒪᓗ ᐱᐅᓯᒋᐊᕐᓗᒋᑦ 

ᐃᓘᓐᓈᒍᑦ ᐃᓄᑐᐃᓐᓀᑦ ᐃᓗᓯᖃᑦᓯᐊᑐᑦᓴᐅᓂᖏᑦ (ᓲᕐᓗ ᐃᓚᐅᑎᓕᕐᓗᒋᑦ ᑐᐹᑭᒥᒃ ᓄᕐᖃᕆᐊᖃᕐᓂᐅᔪᒃ 

ᐊᒻᒪᓗ ᐊᐅᒃᑯᑦ ᐱᑕᑦᓴᖃᓗᐊᕐᓂᒥᒃ ᑲᒪᒋᔭᖃᕈᑎᐅᔪᑦ) 

1.15 ᐱᓇᓱᖃᑎᒌᒍᑎᖃᕐᓃᑦ ᐊᑑᑎᔭᐅᓂᖃᕐᓗᑎᒃ ᓄᓇᖁᑕᐅᔪᓕᒫᓂᓗ ᐊᓯᓂᓗ (ᓲᕐᓗ ᓯᓚᕐᔪᐊᒥ ᐅᑭᐅᕐᑕᑐᒥ 

ᓄᓇᕐᖃᑎᒌᑦᑐᓕᒫᑦ ᐳᕙᓪᓗᓇᕐᑐᓕᕆᓂᕐᒥᒃ ᑲᒪᒋᔭᖃᕐᓂᓄᑦ ᐱᓇᓱᖃᑎᒌᒍᑎᖃᕐᑐᑦ) ᐱᓂᐊᕐᓂᐊᑎᓪᓗᒋᑦ: 

ᓇᓗᓀᕆᖃᑦᑕᓂᕐᓂᒃᐊᒥᕐᖃᖃᑎᒌᒍᑎᖃᖃᑦᑕᓂᕐᓂᓗ ᐱᐅᓂᕐᐹᓂᒃ ᐊᒻᒪᓗ ᐊᓯᑦᔨᕙᓪᓕᐊᔪᓂᒃ 

ᐱᓇᓱᒍᑎᓂᒃᐃᓕᖓᑦᓱᑎᒃ ᐳᕙᓪᓗᓇᕐᒥᒃ ᑲᒪᒋᔭᖃᕐᓂᓄᓪᓗ ᓄᖑᑎᑕᐅᓂᑦᓴᖏᓐᓄᓗ, 

ᐱᕙᓪᓕᐊᑎᑦᓯᒍᑎᖃᕐᓗᑎᒃ ᐱᓇᓱᒍᑎᓂᒃ ᐱᓇᓱᖃᑎᒌᒍᑎᐅᓂᐊᕐᑐᓂᒃ, ᓴᕐᕿᑎᑦᓯᓗᑎᒃ ᑎᒥᐅᔪᑦ 

ᐱᓇᓱᖃᑎᒌᒍᑎᑦᓴᖏᓐᓂᒃ, ᐅᓄᕐᓰᒋᐊᕐᓗᑎᒃ ᐃᓚᐅᑎᑦᓯᒍᑎᒥᓐᓂᒃ ᐳᕙᓪᓗᓇᕐᒥᒃ ᖃᐅᔨᓴᕈᑎᑦᓴᔭᓂᒃ 

ᐃᓚᒋᔭᐅᓕᕐᑎᓗᒋᑦ ᐱᑕᖃᕇᑐᓄᑦ ᐱᓇᓱᒍᑎᓕᐊᖑᓯᒪᔪᓄᑦ ᐊᒻᒪᓗ ᐊᓂᑭᓕᒋᐊᕐᓗᒋᑦ ᐊᐳᕐᑕᕕᐅᓲᑦ 

ᖃᐅᔨᑲᐱᒐᓱᒍᑎᓂ/ᐋᓐᓂᐊᓯᐅᕆᒍᑎᓂᓪᓗ ᖃᓂᒪᕈᕐᓯᒪᖕᖏᑐᒥᒃ ᐳᕙᓪᓗᓇᕐᒥᒃ/ᖃᓂᒪᕈᕐᓯᒪᔪᒥᓪᓗ 

ᐳᕙᓪᓗᓇᕐᒥᒃ ᐃᓘᓐᓇᖏᓐᓂ ᐃᓗᓯᓕᕆᓂᕐᓂᒃ ᐱᓇᓱᒍᑎᓕᐊᖑᓯᒪᔪᓕᒫᓂ 

1.16 ᐱᓇᓱᐊᖃᑎᒌᒍᑎᖃᕐᓃᑦ ᐱᓇᓱᖃᑎᒋᑦᓱᒋᑦ ᓄᓇᓕᓐᓂ ᐃᓗᓯᓕᕆᔩᓪᓗ ᐃᓅᓯᓕᕆᔩᓪᓗ, ᐃᓄᓕᒫᑦ 

ᐃᓗᓯᓕᕆᔭᐅᓂᖏᓐᓂᓗ ᐱᓇᓱᐊᕐᐸᑐᑦ, ᐊᑐᓕᕐᑎᓯᕙᑦᑐᑦ ᐱᓇᓱᖃᑎᒌᒍᑎᓂᒃ, ᖃᐅᔨᓴᕐᑏᓗ, 

ᑎᒍᔭᐅᒪᕕᓐᓂ ᐱᑦᔪᔨᒍᑏᑦ, ᐃᓄᓕᒫᓄᓕᖓᔪᓂᒃ ᐱᓇᓱᒐᖃᕐᕕᓂ ᐃᓗᓯᓕᕆᓂᕐᓄᑦ ᐱᑦᔪᔨᔩᑦ, ᐊᒻᒪᓗ 

ᐱᓪᓗᑯᒋᐊᓕᓕᕆᔨᑎᒍᑦ ᐃᓗᓯᓕᕆᔩᓪᓗ ᐃᓄᓕᕆᓂᕐᓄᓗ ᐱᓇᓱᒐᖃᕐᕕᐅᔪᑦ ᐱᑦᔪᔨᕙᑦᑕᑦ ᐃᓄᓐᓂᒃ 

ᐃᑲᔪᕐᑎᓴᖃᑦᓯᐊᖏᑦᑐᓂᒃ 

1.17 ᑎᒃᑯᐊᑕᐅᒪᔪᑦ ᓄᓇᓕᓕᒫᓂ ᐳᕙᓪᓗᓇᕐᒥᒃ ᓄᖑᑎᕆᓇᓱᓐᓂᒥᒃ ᓯᕗᓕᕋᔭᕐᑎᓗᒋᑦ ᐊᑕᐅᑦᓯᑯᕐᑎᑕᐅᔪᓂᒃ 

ᓄᖑᑎᑦᓯᓂᕐᒥᒃ ᐱᓇᓱᒍᑎᐅᓕᕐᑐᓄᑦ 

1.18 ᐊᑕᐅᑦᓯᑯᕐᑎᑕᐅᔪᑦ ᓴᐳᑦᔨᓯᒪᒍᑎᑦᓴᐅᓱᑎᒃ ᖃᓄᐃᓘᕈᑎᐅᓕᕐᑐᓂᒃ ᐱᑕᖃᕆᐊᖃᕐᓱᑎᒃ 

ᐊᒥᓱᖕᖑᐃᑲᓪᓚᓂᕐᒥᒃ ᐱᓇᓱᒐᖃᕈᓐᓇᑐᓂᒃ (ᓲᕐᓗ ᓄᓇᕐᖃᑎᒋᓕᒫᑦ ᐳᕙᓪᓗᓇᕐᑐᖃᕐᒪᖔᕐᒥᒃ 

ᖃᐅᔨᓴᕐᑕᐅᒍᑎᓖᓐᓇᐅᓗᑎᒃ, ᐳᕙᓪᓗᓇᕐᑐᑕᖃᑦᑕᑐᓪᓗ ᑭᐅᔭᐅᑦᔪᑎᑦᓴᖏᑦ) ᐃᓚᐅᑎᓪᓗᒋᑦ 

ᐃᓗᓯᖃᑦᓯᐊᓂᕐᒥᒃ ᐃᓄᐃᑦ ᐊᕙᑎᖏᑦ ᐱᕕᖃᖃᑦᑕᑐᑦᓴᐅᓂᖏᑦ, ᖃᐅᔨᓴᕐᑕᐅᒍᑎᖃᕐᓃᑦ/ 

ᐋᓐᓂᐊᓯᐅᕐᑕᐅᒍᑎᑦᓴᐅᔪᓪᓗ ᐱᑕᖃᕐᓂᖏᑦ/ᐃᓯᐊᖁᑎᐅᒋᐊᓖᓪᓘ ᐱᓪᓗᑯᒋᐊᓕᑎᒍᓪᓗ 

ᐃᑲᔪᕐᑕᐅᒍᑎᐅᒋᐊᓖᑦ (ᐋᓐᓂᐊᓯᐅᕆᕕᓐᓄᑦ) 

1.19 ᐃᓄᑐᐃᓐᓇᓄᑦ ᓯᕗᓕᕐᑕᐅᔪᑦ ᖃᐅᔨᓴᕐᓃᑦ ᑐᕌᕐᓱᑎᒃ: 

 ᓄᑭᑖᕆᒋᐊᕐᓗᑎᒃ ᑲᒪᒍᑎᓕᐊᖑᒪᔪᓂᒃ ᑭᖑᓕᕇᖑᑎᓪᓗᒋᑦ ᐳᕙᓪᓗᑐᓄᑦ/ᐳᕙᓪᓗᓇᕐᑕᓕᓐᓄᑦ 

ᐆᒻᒪᓯᒪᖕᖏᑐᒥᒃ/ᐁᑦᑐᑐᑎᓕᕐᒪᖔᑕ ᖃᐅᔨᓴᕐᑕᐅᒍᑎᖏᑦ; 

 ᓇᓗᓀᕐᓗᒋᑦ ᐳᕙᓪᓗᓇᖃᑐᐃᓐᓇᕆᐊᖃᕐᓂᐹᑦ ᑎᑭᐅᑎᒐᓱᒋᐊᖏᓪᓗ ᑕᐸᓀᓐᓂᐹᑦ; 

 ᑐᑭᓯᒪᒋᐊᓕᒻᒥᓂᒃ ᑐᑭᓯᒪᒍᑎᒋᒋᐊᓕᖏᓐᓂᒃ ᐱᑕᖃᕐᑎᓯᕕᒋᓗᒋᑦ ᖃᐅᔨᒪᖁᓪᓗᒋᑦ ᖃᓄᑎᒋᒃ 

ᐳᕙᓪᓗᓀᑦ ᓱᕐᕃᓂᖃᓲᖑᒻᒪᖔᑕ/ᖃᓄᕐᓗ ᑲᒪᒋᒋᐊᖏᑦ ᐱᔭᕆᐊᑭᓐᓂᖃᕐᒪᖔᑕ/ 

ᑲᔪᓯᑎᑕᐅᓂᖃᕈᓐᓇᓂᖏᓐᓂᓗ ᐳᕙᓪᓗᓇᕐᒥᒃ ᐱᓇᓱᒍᑎᖃᕈᑎᐅᔪᑦ ᑲᒪᒋᔭᖃᕆᐊᕈᑎᑕᖏᑦ/ 

ᖃᓄᐃᓘᕈᑎᐅᒋᐊᖃᕐᓂᖏᑦ (ᓲᕐᓗ “ᓴᕐᕿᑲᓪᓚᒍᓐᓇᑐᒥᒃ” ᓄᓇᓕᓐᓂᒃ ᖃᐅᔨᓴᕆᐊᕐᕕᖃᕐᓃᑦ 

ᐋᓐᓂᐊᓯᐅᕐᑎᑎᒍᑦ, ᓄᓇᓕᓐᓄᑦ ᑎᑭᐅᑦᔨᖃᑦᑕᓃᑦ ᐳᕙᓪᓗᓇᖃᕐᒪᖔᑦ ᖃᐅᔨᓴᕈᑎᐅᑦᓱᑎᒃ 

ᐊᐅᓚᐅᑎᓕᓐᓂᒃ GeneXpert-ᒥᒃ ᑌᔭᐅᒍᑎᖃᕐᓱᑎᒃ ᐊᑐᕐᑕᐅᖃᑦᑕᓚᖓᔪᓂᒃ 

ᐁᑦᑐᑐᑎᖃᕐᓯᒪᔪᖃᓕᕐᒪᖔᑦ ᖃᐅᔨᓴᕐᑐᓄᑦ); 

 ᓇᐅᑦᓯᑐᖃᑦᑕᓗᒋᑦ ᐳᕙᓪᓗᓇᕐᒥᒃ ᐱᓇᓱᒍᑎᓕᐊᖑᒪᔪᑦ ᒪᓕᒐᕐᑕᖏᓪᓗ/ᖃᓄᐃᓘᕐᑕᐅᒍᑎᖏᓪᓗ;  

 ᑐᑭᓯᓂᐊᖃᑦᑕᓗᒋᑦ ᐊᑐᕐᑕᐅᒍᓐᓇᑐᑦ ᓲᕐᓗ ᐋᓐᓂᐊᕕᒻᒦᑐᔮᓪᓗᑐᕈᑎᓕᐊᖑᒪᔪᑦ, ᓄᓇᒥ ᓱᑯᑦᓯᒦᓐᓂᖏᑦ 

ᐊᒻᒪᓗ ᐃᓅᑉ ᐃᓗᓯᖃᑦᓯᐊᑐᑦᓴᐅᓂᖓᓄᑦ ᐱᕕᑦᓴᐅᓱᑎᒃ ᓵᖕᖓᓯᒍᑎᐅᒋᐊᓖᑦ; 

 ᖃᐅᔨᓴᖃᑦᑕᓗᒋᑦ, ᑲᒪᓇᓱᖃᑦᑕᓗᒋᑦ ᐃᕐᐸᑎᕐᓗᒋᓪᓗ ᖃᐅᔨᔭᐅᔪᑦ ᑲᒪᒋᐊᓯᔪᕕᓂᕐᓄᓗ/ 

ᖃᓄᐃᓘᕈᑎᐅᓯᒪᔪᓄᓪᓗ; 

 ᐊᑐᓕᕐᑎᓗᒋᑦ/ᐱᔪᓐᓇᓂᕐᑖᑎᒋᐊᕐᓗᒋᓪᓗ ᐱᔭᖃᕈᓐᓇᓃᑦ ᐳᕙᓪᓗᒪᖔᑦ ᐃᓄᒃ ᖃᐅᔨᓴᕈᑏᑦ ᐊᒻᒪᓗ 

ᐋᓐᓂᐊᓯᐅᕐᑕᐅᒍᑎᖏᑦ/ᑲᒪᒋᔭᐅᒍᑎᒋᒍᓐᓇᑕᖏᓪᓗ; 

 ᐳᕙᓪᓗᓇᖅ ᖃᓄᐃᑦᑐᒪᖔᑦ ᖃᓄᕐᓗ ᓱᕐᕃᓂᖃᓱᖑᒻᒪᖔᑦ ᐃᓄᑐᐃᓐᓇᓂᒃ ᑐᑭᓯᒪᒍᑎᑖᕆᒋᐊᕈᑎᒋᓗᒍ, 

ᖃᓄᕐᓗ ᐱᔭᐅᑐᐃᓐᓇᕆᐊᖃᕐᒪᖔᑦ ᐳᕙᓪᓗᓇᖅ ᐃᓄᑐᐃᓐᓇᓂᑦᑑᑉ ᐊᑦᔨᐅᖏᓐᓂᖓᓂ 

ᐊᒻᒪᓗ/ᐅᕝᕙᓘᓐᓃᓗ ᐃᓄᐃᑦ ᓄᓇᖓᓐᓃᑐᖅ; ᐊᒻᒪᓗ 

 ᐱᐅᓯᒋᐊᕐᓗᒋᑦ ᐱᔪᖃᕐᑎᓯᑦᑌᓕᓂᕐᒥᒃ ᐱᓇᓱᒍᑏᓪᓗ ᑲᒪᒋᔭᖃᕆᐊᕈᑏᓪᓗ 

 

 

ᐃᒣᓕᖓᒋᐊᕈᑎᑦᓴᐅᓂᕋᕐᑕᐅᔪᑦ: ᐱᕙᓪᓕᐊᑎᑕᐅᒍᑎᖃᕐᓗᑎᒃ ᐱᓇᓱᑦᑕᐅᔪᓕᒫᓄᓕᖓᔪᑦ ᑲᕙᒪᐅᔪᓪᓗ ᑐᓂᓯᒪᒍᑎᖏᑦ, 

ᐱᓇᓱᖃᑎᒌᒍᑎᐅᔪᓪᓗ ᐊᒻᒪᓗ ᖃᓄᐃᓘᕈᑎᐅᔪᑦ ᐱᐅᓯᒋᐊᕆᒍᑎᐅᓂᐊᕐᑐᑦ ᐃᓅᑦᔪᓯᑎᒍᑦ ᐃᓄᑐᐃᓐᓇᓂᒃ 

ᐱᑎᑦᓯᒌᒃᑯᑎᐅᓲᑦ ᐃᓄᐃᑦ ᐃᓗᓯᓕᕆᔭᐅᒍᑎᑦᓴᖏᓐᓂᒃ ᓇᓪᓕᖁᐊᕆᔭᐅᔪᓂᓪᓗ ᐃᓗᓯᓕᕆᔭᐅᓂᕐᓂᒃ ᓯᕗᓂᖃᕐᓗᑎᒃ 

ᓄᖑᑎᕆᒋᐊᕐᓂᒥᒃ ᐊᔪᕐᓴᓂᕐᓂᒃ ᐊᒻᒪᓗ ᓱᕐᕃᓂᕆᓲᖏᓐᓂᒃ ᐃᓅᑦᔪᓯᑎᒎᕐᑐᑦ ᐱᔪᖃᕐᑎᓯᑌᓕᒍᑎᐅᓲᑦ ᐃᓄᐃᑦ 

ᓯᕗᓪᓕᐅᔭᐅᒋᐊᓖᑦ ᖃᓄᐃᓘᕐᑕᐅᒍᑎᖏᑦ 2:  ᐊᔪᕐᓴᓂᖅ ᓄᖑᑎᒋᐊᕐᓗᒍ, ᐱᐅᓯᒋᐊᕐᓗᒋᑦ 

ᐃᓅᑦᔪᓯᑎᒍᑦ ᐱᑎᑦᓯᒋᒃᑯᑎᐅᔪᑦ ᓇᓪᓕᖁᐊᕆᔭᐅᔪᓂᒃ 

ᐃᓄᐃᑦ ᐃᓗᓯᖏᓐᓂᒃ ᓴᕐᕿᑎᑕᐅᓗᑎᓪᓗ 

ᐃᓗᓯᓕᕆᔭᐅᒍᓰᑦ ᓇᓪᓕᖁᐊᓖᑦ  

ᐃᓗᓯᓕᕆᔭᐅᒍᑎᖏᓐᓂᓗ ᐊᒻᒪᓗ ᐃᓗᓯᓕᕆᔭᐅᓂᒃᑯᑦ ᓇᓪᓕᖁᐊᖃᕐᑎᑕᐅᖕᖏᑑᒍᑎᓂᒃ ᖃᐅᔨᒪᔭᐅᔪᓂᒃ 

ᐅᕝᕙᓘᓐᓃᑦ ᓂᕆᐅᒋᔭᐅᑦᓱᑎᒃ ᐃᑲᔪᕐᓯᓂᖃᕐᓂᐊᑎᓪᓗᒋᑦ ᐳᕙᓪᓗᓇᕐᒥᒃ. 

ᓄᓇᓕᓕᒫᓂ ᐳᕙᓪᓗᓇᕐᒥᒃ ᓄᖑᑎᑦᓯᓂᑦᓴᓄᑦ ᐱᓇᓱᒍᑎᑦᓴᐅᓱᑎᒃ ᐸᕐᓇᑕᐅᒪᔪᑦ: 

2.1 ᐱᓂᐊᕐᓂᓕᕆᔩᑦ ᑐᓂᓯᒪᒍᑎᖏᑦ ᐃᓘᓐᓇᖏᓐᓂᑦ ᑲᕙᒪᐅᔪᑦ ᐱᑦᔪᔨᕕᓕᒫᖏᓐᓂᑦ, ᐃᓚᖃᕐᑎᓗᒋᑦ 

ᑲᔪᓯᐅᒐᕈᓐᓇᑐᓂᒃ ᐃᓱᓕᔪᐃᑦᑐᓂᒃ ᑮᓇᐅᔭᖃᕐᑎᓯᒍᑎᐅᒋᐊᓖᑦ ᐊᓐᓂᑭᓕᑎᕆᒍᑎᐅᒋᐊᓕᓐᓂᒃ 

ᐊᔪᕐᓴᓂᕐᒥᒃ, ᐱᐅᓯᒋᐊᕆᒍᑎᐅᓗᑎᒃᓗ ᐃᓅᖃᑎᒌᑦᑐᑦ ᐱᓪᓗᐊᑎᑕᐅᖕᖏᑑᒍᑎᒋᓲᖏᓐᓂᒃ ᐊᒻᒪᓗ 

ᓴᕐᕿᑎᓪᓗᒋᑦ ᐃᓗᓯᓕᕆᔭᐅᓂᒃᑯᑦ ᓇᓪᓕᖁᐊᖑᒍᑎᐅᒋᐊᓖᑦ ᐃᓄᐃᑦ ᓄᓇᖓᓐᓂ 

2.2 ᐃᑲᔪᕐᓯᒍᑏᓪᓗ, ᐃᓚᐅᑎᑦᓯᓃᓪᓗ ᐊᒻᒪᓗ ᓴᐳᑦᔨᓯᒪᖃᑎᒌᓐᓃᑦ ᐱᓗᒋᑦ ᐃᓅᖃᑎᒌᑦᑐᓕᕆᔨᓂᑦ, ᓄᓇᓕᓐᓂᑦ 

ᐊᒻᒪᓗ ᐊᓯᓂᑦ ᐅᓇᒻᒥᒋᔭᖃᖃᑕᐅᕙᑦᑐᓂᑦ 

2.3 ᐃᓂᓪᓚᑕᐅᒪᔪᓪᓗ ᐊᓯᖏᓪᓗ ᐊᐅᓚᑦᓯᒍᑎᐅᓲᑦ ᐃᓄᐃ ᐱᓇᓱᒐᖃᕐᕕᖁᑎᓕᒫᖏᓐᓂ, ᑲᕙᒪᑐᖃᒃᑯᓗ 

ᐊᒻᒪᓗ ᓄᓇᓕᕐᓚᐅᔪᑦ/ᓄᓇᑖᖑᓯᒪᔪᓪᓗ ᑲᕙᒪᖏᓐᓂ ᐊᓯᖏᓐᓂᓗ ᐅᓇᒻᒥᓱᐊᖃᐅᔪᓂ 

ᐃᓚᐅᑎᑦᓯᓂᖃᕐᓱᑎᒃ ᐱᓇᓱᖃᑎᒌᒍᑎᖃᕐᓂᓂᒃ, ᐅᖃᖃᑎᒌᒍᑎᖃᕐᓂᓂᓪᓗ ᖃᓄᐃᓘᕈᑎᖃᕐᓂᓂᓪᓗ 

ᐳᕙᓪᓗᓇᐅᑉ ᓄᖑᑎᑕᐅᓇᓱᓐᓂᖓᓂᒃ 

2.4 ᐊᓪᓚᓯᒪᔪᖕᖑᐃᒍᑎᐅᓯᒪᔪᓂᒃ ᑲᒪᔨᐅᓂᕐᒥᒃ ᐱᓇᓱᒍᑏᑦ, ᖃᓄᐃᓘᕈᑎᑕᖏᓪᓗ ᐊᒻᒪᓗ ᖃᐅᔨᒪᒍᑎᑕᖏᑦ 

ᓄᓇᖕᖑᐊᑎᒍᑦ ᓇᓗᓀᕆᒍᑏᑦ ᐊᒻᒪᓗ ᑲᒪᓇᓱᑦᑕᖃᕐᓂᒥᒃ ᐃᓅᖃᑎᒌᑦᑐᓂᒃ ᐊᒻᒪᓗ ᐃᓅᑦᔪᓯᑎᒍᓪᓗ 

ᑮᓇᐅᔭᑎᒍᓪᓗ ᒪᑭᑕᒐᓱᒍᑎᑎᒍᑦ ᖃᓄᐃᓕᖓᓂᖏᑦ 

2.5 ᑲᒪᒋᔭᖃᕆᐊᕐᓃᓗ ᖃᓄᐃᓘᕈᑎᐅᔪᓪᓗ ᓄᓇᓕᓐᓂᓗ ᐱᓇᓱᖃᑎᒌᒍᑎᖃᕐᑐᓄᓪᓗ 

ᐃᑉᐱᒋᔭᐅᓕᕐᑎᒋᐊᕐᓗᒋᑦ ᐱᑐᑦᓯᒪᖃᑎᒌᓐᓂᖏᑦ ᐳᕙᓪᓗᓇᕐᑐᐃᓗ ᐊᔪᕐᓴᓂᐅᓪᓗ ᐃᓄᐃᑦ 

ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ ᐱᑎᑦᓯᒋᒃᑯᑎᐅᔪᑦ ᐊᒻᒪᓗ ᐃᓗᓯᓕᕆᔭᐅᒍᑎᑎᒍᑦ ᓇᓪᓕᖁᐊᕆᔭᐅᓂᐅᑉ, 

ᑖᒃᑯᐊᓗ ᐱᑕᖃᕐᑎᓯᒍᑎᐅᓗᑎᒃ ᓇᓪᓕᖁᐊᕆᔭᐅᔪᓂᒃ ᐱᒐᓱᒍᑎᑦᓴᓂᒃ ᐃᓅᑦᔪᓯᐅᔪᑦ 

ᓴᐳᑦᔭᐅᒪᒍᑎᑦᓴᖏᓐᓂᒃ ᐳᕙᓪᓗᑐᑦ ᑲᒪᒋᔭᐅᓂᐊᕐᓂᖏᓐᓂ 

2.6 ᐱᓇᓱᖃᑎᒌᒍᑎᖃᕐᓃᑦ ᐊᓯᓂᒃ ᓇᓗᓀᕆᖃᑎᖃᕐᓂᐅᓱᑎᒃ ᐊᒥᕐᖄᖃᑎᒌᒍᑎᖃᖃᑦᑕᓱᑎᒃᓗ ᐱᐅᓂᕐᐹᓂᓪᓗ 

ᐊᓯᑦᔨᕙᓪᓕᐊᔪᓂᓪᓗ ᐱᓇᓱᖑᑎᓂᒃ ᐊᓐᓂᑎᑭᓕᕆᐅᑎᐅᑦᓱᑎᒃ ᐊᔪᕐᓴᓂᕐᒥᒃ, ᐱᐅᓯᒋᐊᕆᓂᐅᑦᓱᑎᒃᓗ 

ᐃᓄᐃᑦ ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ ᐱᑎᑦᓯᒋᒃᑯᑎᐅᔪᑦ ᐊᒻᒪᓗ ᓴᕐᕿᑎᑦᓯᓂᐅᓗᑎᒃ ᐃᓗᓯᓕᕆᔭᐅᒍᑎᓂᒃ 

ᐱᐅᔫᓂᕐᕐᒥᒍᑦ ᓇᓪᓕᖁᐊᕆᔭᐅᔪᓂᒃ 

2.7 ᐱᓇᓱᒐᖃᕐᓂᓗ ᑮᓇᐅᑦᔭᓵᖑᔪᓪᓗ ᐊᕕᖃᑎᒌᑎᑦᓯᒍᑎᐅᓂᖏᑦ ᓲᓱᒋᔭᖃᑦᓯᐊᓱᑎᒃ ᐃᓄᐃᑦ 

ᐃᓗᕐᖁᓯᖓᓐᓂᓗ ᐊᕙᑎᒧᓪᓗ ᐃᓱᒫᓗᒍᑎᖏᓐᓂᒃ, ᐃᓱᒪᒋᓗᒋᑦ ᐃᓱᒫᓗᓐᓇᓱᑎᒃ ᐱᓪᓚᕆᐅᒍᑎᖏᑦ 

ᓂᕿᖏᑕᓗ ᓂᕿᑦᓯᐊᑑᒪᒋᐊᖃᕐᓂᖏᑕᓗ ᐃᓄᐃᑦ ᐃᓗᓯᖃᑦᓯᐊᑐᑦᓴᐅᓂᕐᒥᓄᑦ – ᑖᒃᑯᐊ ᑐᕃᓐᓇᖏᑦᑐᒥᒃ 

ᓱᖏᕐᑑᑎᒋᔭᐅᔪᑦ ᐊᓯᐅᑎᑕᐅᑦᑌᓕᓂᖏᑕ ᐃᓄᐃᑦ ᐃᓗᕐᖁᓯᖓᑕ, ᐊᒻᒪᓗ ᓄᓀᑦ ᑕᕆᐅᓪᓗ ᓂᕐᔪᑎᓄᑦ 

ᓄᓇᒋᔭᐅᔪᑦ 

2.8 ᐃᓄᑐᐃᓐᓇᓄᑦ ᓯᕗᓕᕐᑕᐅᔪᑦ ᖃᐅᔨᓴᕐᓃᑦ ᑐᕌᕐᓱᑎᒃ: 

 ᖃᐅᔨᒪᔭᐅᒋᐊᓖᑦ ᓱᕐᕃᓂᖃᓲᑦ ᐊᔪᕐᓴᓂᕐᒥᓗ, ᐃᓄᐃᑦ ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ ᐱᑎᑦᓯᒋᒃᑯᑎᐅᔪᑦ 

ᐊᒻᒪᓗ ᐃᓗᓯᓕᕆᔭᐅᓂᒃᑯᑦ ᓇᓪᓕᖁᐊᖑᖕᖏᑐᑎᑕᐅᓃᑦ ᐃᓕᖓᑦᓱᑎᒃ ᐳᕙᓪᓗᓇᖃᕐᓂᓄᑦ ᐃᓄᐃᑦ 

ᓄᓇᖓᓐᓂ; 

 ᓇᐅᑦᓯᑐᖃᑦᑕᓗᒋᑦ ᒪᓕᒐᖃᕐᑎᓯᒍᑎᐅᔪᓪᓗ ᐱᓇᓱᑦᑕᐅᒍᑎᖏᓪᓗ ᓱᕐᕃᓂᖃᓲᑦ ᐃᓗᓯᓕᕆᔭᐅᓂᒃᑯᑦ 

ᓇᓪᓕᖁᐊᖑᖕᖏᑐᑎᑕᐅᒍᑎᓂᒃ; ᐊᒻᒪᓗ 

 ᖃᐅᔨᓴᖃᑦᑕᓗᒋᓪᓗ, ᑲᒪᓇᓱᖃᑦᑕᓗᒋᓪᓗ ᐊᒻᒪᓗ ᐃᕐᐸᑕᑎᖃᑦᑕᓗᒋᑦ ᖃᐅᔨᔭᐅᔪᑦ 

ᑲᒪᒋᔭᖃᕆᐊᓯᔪᕕᓂᕐᓄᑦ ᑲᒪᒍᑎᐅᓗᑎᒃ ᐊᔪᕐᓴᓂᕐᒥᒃ, ᐃᓄᐃᑦ ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ 

ᐱᑎᑦᓯᒋᒃᑯᑎᐅᔪᑦ, ᐊᒻᒪᓗ ᐃᓗᓯᓕᕆᐅᓂᒃᑯᑦ ᓇᓪᓕᖁᐊᕆᔭᐅᒍᑎᐅᒋᐊᓕᓐᓂᒃ 

 

 

ᑌᒪᓕ ᐳᕙᓪᓗᓇᖅ ᓇᓗᓀᕐᑕᐅᓂᖃᓱᖑᒐᓗᐊᕐᑎᓗᒍ ᐃᓗᓯᓕᕆᕕᓐᓂᓗ ᐋᓐᓂᐊᕕᓐᓂᓗ, ᓱᕐᕃᓂᖓ ᐃᓄᓐᓂᒃ 

ᐊᑕᐅᓯᐅᓈᕐᑎᔪᓂᒃ, ᐃᓚᒌᓂᒃ ᐊᒻᒪᓗ ᓄᓇᓕᓐᓂ ᓄᓇᓯᒪᕕᖏᓐᓂ. ᑕᒪᑐᒧᖓ ᐳᕙᓪᓗᓇᕐᒧᑦ ᓱᕐᕋᑕᐅᔪᑦ 

ᓱᕐᕋᑕᐅᑐᐃᓐᓇᕆᐊᓖᓪᓗ ᐳᕙᓪᓗᓇᕐᑐᒧᑦ ᑐᑭᓯᒪᑎᑕᐅᓂᖃᑦᓯᐊᓂᕐᐹᖑᕗᑦ ᖃᓄᐃᓘᕐᓗᑎᒃ ᖃᐅᔨᒪᔭᐅᑎᑦᓯᓂᕐᒥᒃ 

ᐱᔪᓐᓇᓂᖃᕆᐊᖏᑦ, ᐊᓐᓂᑭᓕᑎᕆᓗᑎᓪᓗ ᐳᕙᓪᓗᓇᕐᑐᑖᑐᐃᓐᓇᕆᐊᖃᕐᓂᒥᒃ, ᐊᓐᓂᑭᓕᑎᕆᓗᑎᓪᓗ 

ᐳᕙᓪᓗᓇᕐᑐᑕᑐᐃᓐᓇᕆᐊᖃᕐᓂᒥᒃ ᐊᒻᒪᓗ ᖃᐅᔨᓴᕐᑕᐅᒍᑎᓂᒃ ᐊᑑᑎᔭᖃᕐᓂᓴᐅᖃᑦᑕᓕᕐᓗᑎᒃ 

ᐋᓐᓂᐊᓯᐅᕐᑕᐅᒍᑎᒋᓗᒋᓪᓗ ᐋᓐᓂᐊᓯᐅᕆᒍᑏᑦ ᐃᓗᕐᖁᓯᖓᓐᓄᑦ ᓈᒻᒪᓂᕐᓴᐅᔪᑦ ᐊᑐᕐᑕᐅᑎᓪᓗᒋᑦ ᐃᓗᕐᖁᓯᖏᓐᓄᓗ 

ᐃᓱᒫᓗᓐᓇᖏᓐᓂᓴᐅᓗᑎᒃ. ᐱᑕᖃᕐᒥᔪᑦ ᐃᑲᔪᕐᓯᒪᓂᖃᒻᒪᕆᑦᑐᓂᒃ ᖃᐅᔨᒪᔭᖃᕐᓂᒥᒃ ᖃᓄᖅ ᓱᕐᕃᓂᖃᓲᖑᒻᒪᖔᑕ 

ᓄᓇᕐᖃᑎᒌᓂᒃ ᐃᓂᓪᓚᓯᒪᒍᑎᐅᔪᓪᓗ ᖃᓄᐃᓕᖕᙰᓯᒪᓲᖑᒻᒪᖔᑕ ᓄᖑᕐᖃᔭᖕᖏᓂᖓᓂᒃ ᐳᕙᓪᓗᓇᕐᑑᑉ ᐃᓄᐃᑦ 

ᓄᓇᓕᖏᓐᓂ ᐊᒻᒪᓗ ᖃᓄᑎᒋᒃ ᐱᒻᒪᕆᐅᓂᖃᕐᒪᖔᑕ ᐃᑲᔪᕐᓯᒍᑎᐅᕙᑦᑐᑦ ᐃᓄᓐᓂᒃ ᓄᓇᕐᖃᑎᒌᓂᓪᓗ 

ᓄᖑᑎᑦᓯᓚᕿᒍᑎᐅᒍᓐᓇᓱᑎᒃ ᐳᕙᓪᓗᓇᕐᑐᒥᒃ.  

ᐃᒣᓕᖓᒋᐊᕈᑎᑦᓴᐅᓂᕋᕐᑕᐅᔪᑦ: ᐊᑐᓕᕐᑎᓗᒋᑦ ᓄᓇᓕᓐᓂ ᓇᒻᒥᓂᖃᕐᓂᐅᔪᑦ ᐊᒻᒪᓗ ᐱᔪᓐᓇᑕᖃᑦᓯᐊᕈᑎᐅᔪᑦ 

ᐱᕈᕐᐸᓕᐊᑎᑦᓯᒍᑎᒋᑦᓱᒋᑦ ᐱᕙᓪᓕᐊᑎᑦᓯᒍᑎᑦᓴᓂᒃ ᐃᓚᐅᑎᑦᓯᓂᕐᑕᓕᓐᓂᒃ, ᐃᓕᓐᓂᐊᑎᑦᓯᓂᕐᑕᓕᓐᓂᓗ.  

ᓯᕗᓪᓕᐅᔭᐅᒋᐊᓖᑦ ᖃᓄᐃᓘᕐᑕᐅᒍᑎᖏᑦ 3:  ᓄᒃᑭᕆᐊᕐᓗᒋᓪᓗ ᐊᐅᓚᑦᔮᓚᕿᓗᒋᓪᓗ ᓄᓇᓖᑦ 

ᓄᓇᓕᓕᒫᓂ ᐳᕙᓪᓗᓇᕐᒥᒃ ᓄᖑᑎᑦᓯᓂᑦᓴᓄᑦ ᐱᓇᓱᒍᑎᑦᓴᐅᓱᑎᒃ ᐸᕐᓇᑕᐅᒪᔪᑦ: 

3.1 ᐃᓄᑐᐃᓐᓀᑦ ᐃᓚᐅᖃᑕᐅᓂᖏᑦ ᐋᕐᕿᓱᕐᑕᐅᓂᖃᕐᑎᓗᒋᑦ, ᐊᑐᓕᕐᑎᑕᐅᑎᓪᓗᒋᑦ ᐊᒻᒪᓗ 

ᓇᐅᑦᓯᑐᕐᑕᐅᑎᓪᓗᒋᑦ ᖃᓄᐃᓘᕆᓇᓱᒍᑕᐅᔪᑦ ᐊᒻᒪᓗ ᑲᒪᒋᔭᖃᕆᐊᕈᑎᐅᔪᑦ, ᐊᒻᒪᓗ ᐱᔪᓐᓇᓂᖃᕐᓗᑎᒃ 

ᓵᑦᓯᒍᓐᓇᓂᕐᒥᒃ ᓵᑕᑦᓴᐅᓕᕐᑐᓂᒃ 

3.2 ᖃᓄᐃᓘᕆᓇᓱᒍᑎᐅᔪᓪᓗ ᑲᒪᒋᔭᖃᕆᐊᕈᑎᐅᔪᓪᓗ ᓇᓗᓀᕆᓯᒪᔪᑦ ᑕᑯᑦᓴᐅᑎᑦᓯᒍᑎᐅᑦᓱᑎᓪᓗ 

ᐃᓅᑦᔪᓯᑎᒍᑦ ᓱᕐᕋᑕᐅᒪᓇᕐᑐᓂᒃ ᐱᓪᓚᕆᐅᒐᓱᒋᔭᐅᑦᓱᑎᒃ ᐃᓄᓐᓄᑦ ᓄᓇᓕᓐᓂ  

3.3 ᖃᓄᐃᓘᕆᓇᓱᒍᑎᐅᔪᓪᓗ ᑲᒪᒋᔭᖃᕆᐊᕈᑎᐅᔪᓪᓗ ᓄᑭᖃᕈᑎᐅᑦᓱᑎᒃ ᐊᐅᓚᑦᓯᒍᑎᐅᑦᓱᑎᓪᓗ ᐃᓄᓐᓂᒃ 

ᐊᑕᐅᓯᐅᓈᕐᑎᔪᓂᒃ ᐊᒻᒪᓗ ᓄᓇᓕᓐᓂ, ᐊᓐᓂᑭᓕᑎᕆᓂᕐᑕᖃᕐᓱᑎᒃ ᐃᒣᒃᑲᒥᐅᓇᕈᑎᐅᔪᓂᒃ ᐊᒻᒪᓗ 

ᓈᒻᒪᖏᑦᑑᕕᖃᕈᑎᐅᔪᓂᒃ ᐱᑐᑦᓯᒪᑦᓱᑎᒃ ᐳᕙᓪᓗᓇᕐᒧᑦ 

3.4 ᖃᕆᑕᐅᔭᑎᒍᑦ ᐊᓪᓚᓯᒪᔪᖕᖑᐃᒍᑎᐅᓯᒪᔪᓂᒃ ᑲᒪᒋᔭᖃᕐᓂᒥᒃ ᐱᓇᓱᒍᑏᑦ, ᖃᓄᐃᓘᕐᑕᐅᒍᓯᖏᑦ 

ᐃᒣᓕᖓᓕᕐᑑᕈᑎᑕᖏᓪᓗ ᐃᓕᖓᔪᑦ ᐳᕙᓪᓗᑐᓂᒃ ᓄᓇᖕᖑᐊᑎᒍᑦ ᓇᓃᒻᒪᖔᑕ ᐊᑐᕐᑕᐅᓲᑦ ᐊᒻᒪᓗ 

ᑲᒪᓇᓱᒍᑎᐅᔪᑦ ᓄᓇᓕᐅᑉ ᓄᑭᑖᕆᐊᑕᐅᒪᒍᑎᒥᓄᓪᓗ ᓱᕐᕋᓯᒪᔭᖏᓐᓂᒃ ᐊᒻᒪᓗ ᐊᐅᓚᑦᔦᒍᑎᐅᒪᔪᑦ 

ᐳᕙᓪᓗᓇᐅᑉ ᓄᖑᑎᑕᐅᒐᓱᒍᑎᖏᑎᒍᑦ 

3.5  ᐃᓄᑐᐃᓐᓇᓄᑦ ᓯᕗᓕᕐᑕᐅᔪᑦ ᖃᐅᔨᓴᕐᓃᑦ ᑐᕌᕐᓱᑎᒃ: 

 ᖃᐅᔨᒪᔭᐅᒋᐊᓖᑦ ᐱᑕᖃᖕᖏᐸᑕ ᖃᐅᔨᔭᐅᑎᖃᑦᑕᓗᒋᑦ ᐃᓕᖓᔪᑦ ᓄᓇᓖᑦ ᓄᑭᑖᕐᑎᑕᐅᒋᐊᕈᑎᖏᑕ 

ᓱᕐᕃᓂᕆᖃᑦᑕᑕᖏᓐᓄᑦ ᐊᐅᓚᑦᔭᒋᐊᕈᑎᐅᖃᑦᑕᑐᓄᓪᓗ, ᐃᒣᑦᑐᒐᑦᓯᕈᑎᐅᔪᓪᓗ ᓈᒻᒪᖏᑦᑐᓕᒍᑎᐅᔪᓪᓗ 

ᐃᓕᖓᑦᓱᑎᒃ ᐳᕙᓪᓗᓇᕐᑐᒧᓪᓗ ᐊᒻᒪᓗ ᐳᕙᓪᓗᓇᕐᑐᒥᒃ ᓄᖑᑎᑦᓯᒐᓱᓐᓂᒥᒃ ᐱᓇᓱᒍᑎᐅᔪᓄᑦ;  

 ᓇᐅᑦᓯᑯᖃᑦᑕᓗᒋᑦ ᒪᓕᒐᖃᕐᑎᓯᒍᐅᔪᓪᓗ ᐊᒻᒪᓗ ᐱᓇᓱᒍᑎᑲᖏᑦ ᓱᕐᕃᓯᒪᔪᑦ ᓄᓇᓖᑦ 

ᓄᑭᑖᕐᑎᑕᐅᒋᐊᕈᑎᒋᓯᒪᔭᖏᓐᓂᓗ ᐊᐅᓚᑦᔭᒋᐊᕆᒍᑎᐅᓯᒪᔪᓂᓪᓗ (ᓲᕐᓗ ᒪᓕᒐᖃᕐᑎᓯᒍᑎᐅᔪᑦ 

ᐃᓕᖓᑦᓱᑎᒃ ᑮᓇᐅᑦᔭᓴᕋᑎᒃ ᐱᓇᓱᖃᑕᐅᔪᓄᑦ); ᐊᒻᒪᓗ 

 ᓇᐅᑦᓯᑐᖃᑦᑕᓗᒋᑦ ᑲᒪᒋᐊᕈᑎᐅᓯᒪᔪᑦ ᑐᕌᖓᑦᓱᑎᒃ ᓇᕐᕈᓇᕐᑎᕆᓂᕐᒥᓗ ᐱᑦᓯᐊᖏᑦᑐᕕᐅᓂᕐᕙᑦᑐᓄᓪᓗ 

ᐃᓕᖓᔪᑦ ᐱᑐᑦᓯᒪᑦᓱᑎᒃ ᐳᕙᓪᓗᓇᕐᑐᒧᑦ 

ᐊᒥᒐᖕᖏᑐᓂᒃ ᓈᒻᒪᓈᕐᓯᒪᑦᓯᐊᓱᑎᓪᓘᑐᓂᒃ ᐃᓗᓯᓕᕆᓂᕐᒥᒃ ᐱᓇᓱᑦᑎᖃᕐᓂᖅ ᐱᑕᖃᓪᓚᕆᒋᐊᖃᕐᐳᖅ 

ᐃᓚᒋᔭᐅᓪᓚᕆᓪᓗᑎᒃ ᐳᕙᓪᓗᓇᕐᒥᒃ ᐱᑕᖃᕐᑎᓯᑦᑌᓕᓂᕐᓄᓗ ᑲᒪᒋᔭᖃᕐᓂᒥᓪᓗ ᐱᓇᓱᒍᑎᓄᑦ.23 ᓄᓇᖁᑕᐅᔪᑦ 

ᓵᖕᖓᓯᖃᑦᑕᐳᑦ ᑕᐸᓀᑦᑐᓂᒃ ᐱᔭᖃᕋᓱᑦᓱᑎᒃ ᐊᒥᒐᖕᖏᑐᓂᒃ ᓈᒻᒪᓈᕐᓯᒪᑦᓯᐊᓱᑎᓪᓘᑐᓂᒃ ᐃᓗᓯᓕᕆᓂᕐᒥᒃ 

ᐱᓇᓱᑦᑎᖃᕆᐊᖃᕐᓂᒥᒍᑦ ᐃᑲᔪᕐᓯᓂᖃᓚᖓᔪᓂᒃ ᐳᕙᓪᓗᓇᕐᒥᒃ ᐱᔪᖃᕐᑎᓯᑦᑌᓕᓂᒃᑯᑦ ᑲᒪᒋᔭᖃᕐᓂᑯᓪᓗ ᐃᓚᖏᓐᓂ 

ᐃᓄᐃᑦ ᓄᓇᓕᖏᓐᓂ, ᐱᓗᐊᕐᑐᒥ ᓄᓇᓕᓐᓂ ᐅᖓᓯᑦᑐᒪᕆᓐᓂ ᓄᓇᓕᓐᓂᓗ ᐊᒥᓱᓂᒃ ᐳᕙᓪᓗᓇᕐᑐᑕᓕᓐᓂ 

ᐅᕝᕙᓘᓐᓃᑦ ᓄᖑᒍᑦᔭᐅᖃᔦᒪᔪᓂ ᐳᕙᓪᓗᓇᕐᑐᒧᑦ. ᑲᑉᐱᐊᓇᓕᕐᑐᒥᒃ ᐅᓄᕐᓯᒋᐊᕆᐊᖃᓕᕐᑐᑦ ᐊᒥᒐᖕᖏᑐᓂᒃ 

ᓈᒻᒪᓈᕐᓯᒪᑦᓯᐊᓱᑎᓪᓘᑐᓂᒃ ᐃᓗᓯᓕᕆᓂᕐᒥᒃ ᐱᓇᓱᑦᑏᑦ ᓱᕐᖁᐃᑐᒥᓪᓗ ᑲᒪᒋᔭᖃᕐᑎᓚᕆᐅᔪᑦ ᐳᕙᓪᓗᓇᕐᒥᒃ 

ᐱᔪᖃᕐᑎᓯᑦᑌᓕᓂᕐᒥᒃ ᐊᒻᒪᓗ ᑲᒪᔨᐅᔪᑦ ᐊᑐᐃᓐᓇᐅᕗᑦ ᑌᒣᓗᕆᐊᒧᑦ – ᓴᐳᑦᔨᓯᒪᓗᑎᓪᓗ ᐃᓄᐃᑦ ᓱᓕᓂᕐᒥᒃ 

ᑐᖕᖓᕕᖃᕐᓂᖏᓐᓂᒃ – ᓇᓪᓕᖁᐊᖏᓐᓂᒃ ᐱᓇᓱᒍᑎᖃᕐᓗᑎᒃ ᐊᒻᒪᓗ ᐊᑐᐃᓐᓇᕈᐃᖃᑦᑕᓗᑎᒃ ᐃᓕᖓᔪᓂᒃ 

ᓴᐳᑦᔨᓯᒪᒍᑎᓂᓪᓗ ᐊᓯᑦᔨᕙᓪᓕᐊᓂᕐᓄᑦ ᑭᖕᖒᒪᓇᕐᑐᓄᑦ ᐱᔭᖃᕋᓱᒍᑎᐅᔪᓂᒃ 2025-ᒥ ᐱᔪᓐᓇᓯᔭᐅᓯᒪᒋᐊᓕᓐᓂᒃ 

ᐊᒻᒪᓗ 2030-ᒥ ᓄᖑᓯᒪᒋᐊᖃᕐᓂᖓᓂᒃ ᐳᕙᓪᓗᓇᕐᑑᑉ.  

ᐃᓚᖏᑦ ᐃᒣᒍᑎᐅᔪᑦ ᓇᓗᓀᕐᑕᐅᓯᒪᔪᑦ ᐱᐅᔪᒻᒪᕆᐊᓗᓐᓂᒃ ᐳᕙᓪᓗᑐᓂᒃ ᑲᒪᒍᑎᓕᐊᖑᒪᔪᑦ ᐊᒻᒪᓗ 

ᐱᔪᖃᕐᑎᓯᑦᑌᓕᓂᕐᓅᓕᖓᑦᓱᑎᒃ ᐱᑦᔪᔨᒍᑎᐅᔪᑦ ᐃᓄᐃᑦ ᓄᓇᓕᖏᓐᓂᒃ ᐃᓚᖃᕐᐳᑦ ᐅᑯᓂᖓ: 

 ᓈᒻᒪᓈᕐᓯᒪᑦᓯᐊᓱᑎᓪᓗ ᐱᔪᓐᓇᓂᖃᑦᓯᐊᓱᑎᓪᓗ ᐱᓇᓱᒐᖃᕈᓐᓇᑐᑦ ᓴᐳᑦᔨᓯᒪᓂᐊᕐᓱᑎᒃ ᐃᓘᓐᓇᖏᓐᓂᒃ 

ᐊᕕᑦᑐᓯᒪᔪᓂᒃ/ᐃᓚᕐᖁᐊᕇᓪᓗ ᐃᓗᓯᓕᕆᓂᕐᒥᒃ ᑲᒪᒍᑎᐅᔪᑦ (ᓲᕐᓗ ᐃᓄᓕᒫᓂᒃ 

ᐃᓗᓯᓕᕆᓂᑐᐃᓐᓇᐅᖏᑦᑐᑦ/ᐳᕙᓪᓗᑐᓕᕆᓂᑐᐃᓐᓇᐅᖏᑦᑐᓗ); 

 ᑐᑭᓯᒪᓇᑦᓯᐊᑐᓂᒃ ᑭᓪᓕᖃᑦᓯᐊᑐᓂᓪᓗ ᖃᓄᐃᓘᕐᑎᐅᓂᕐᒥᒃ ᐱᓇᓱᒍᑎᓕᐊᖑᒪᔪᑦ ᐃᓕᖓᑦᓱᑎᒃ ᐱᓇᓱᑦᑎᓄᑦ 

(ᓲᕐᓗ ᓄᓇᓕᓐᓂ ᐃᓗᓯᓕᕆᓂᕐᓄᑦ ᐋᓐᓂᐊᓯᐅᕐᑏᑦ ᓴᓂᐊᓐᓂ ᐳᕙᓪᓗᑐᓄᑦ ᐋᓐᓂᐊᓯᐅᕐᑎᓄᑦ, 

ᐳᕙᓪᓗᑐᓕᕆᓂᕐᒥᒃ ᐋᓐᓂᐊᓯᐅᕐᑏᑦ ᓴᓂᐊᓐᓂ ᑐᕃᓐᓇᑐᒥᒃ ᐋᓐᓂᐊᓯᐅᕐᑕᐅᓂᕐᒥᒃ ᐱᓇᓱᑦᑎᖏᑦᑕ); 

 ᓈᒻᒪᓈᕐᓯᒪᑦᓯᐊᑐᑦ/ᓈᒻᒪᓯᐊᕐᑐᓗ ᓇᓗᓀᕐᑕᐅᒪᒍᑎᖏᑦ ᐃᑲᔪᕐᓯᔨᐅᔪᑦ/ᖃᓄᐃᓘᕐᑎᖏᑦ ᐃᓄᐃᑦ 

ᐱᔪᓐᓇᐅᑎᓕᓐᓄᑦ ᓇᓪᓕᖁᐊᓪᓗᑑᒐᑎᒃ ᐱᓇᓱᑦᑎᖏᑦ ᐃᓗᓯᓕᕆᓂᕐᒥᒃ ᐱᑦᔪᔭᐅᒍᑎᖏᑎᒍᑦ; 

 ᖃᓄᐃᓘᕐᑎᐅᓂᕐᓄᑦ-ᓈᒻᒪᓈᕐᓯᒪᑦᓯᐊᑐᑦ ᐳᕙᓪᓗᓇᕐᒥᒃ ᑲᒪᒋᔭᖃᕐᓂᒥᒃ ᐱᔪᓐᓇᓂᖃᑦᓯᐊᑐᑦ; 

                                                        
23Centers for Disease Control and Prevention. Essential components of a tuberculosis prevention and control program; 

and Screening for tuberculosis and tuberculosis infection in high-risk populations: recommendations of the Advisory 

Council for the Elimination of Tuberculosis. MMWR (ᖃᓂᒻᒪᓯᕐᓂᒃ ᑲᒪᒋᔭᖃᕐᓂᓄᓪᓗ ᐱᔪᖃᕐᑎᑕᐅᑦᑌᓕᓂᖏᓐᓄᓗ ᐊᐅᓚᑦᓯᕕᒃ. 

ᐱᑕᖃᓪᓚᕆᒋᐊᓖᑦ ᐱᓇᓱᒍᑎᓄᑦ ᐃᓚᒋᔭᐅᔪᑦ ᐳᕙᓪᓗᓇᕐᑐᖃᕐᑎᓯᑦᑌᓕᓂᕐᒥᒃᓗ ᑲᒪᒋᔭᖃᕐᓂᒥᓪᓗ ᐱᓇᓱᒍᑏᑦ; ᐊᒻᒪᓗ ᖃᐅᔨᓴᕐᓂᐅᖃᑦᑕᕆᐊᓖᑦ 

ᐳᕙᓪᓗᓇᕐᑐᖃᕐᒪᖔᑕ ᑲᒪᓇᓱᒍᑏᑦ ᐊᒻᒪᓗ ᐳᕙᓪᓗᓇᕐᑐᒥᒃ ᐁᑦᑐᐃᒍᑎᖃᑐᐃᓐᓇᕆᐊᖃᕐᓃᑦ ᐃᓄᓐᓄᑦ ᐊᒥᓱᓄᑦ: ᖃᓄᐃᓕᖓᒋᐊᖁᔨᓂᖏᑦ 

ᐃᒣᓕᖓᒋᐊᕆᐊᖃᓕᕐᖁᓯᕐᓂᓄᑦ ᑲᑎᖕᖓᔩᑦ ᓄᖑᑎᑦᓯᓂᑦᓴᒧᑦ ᐳᕙᓪᓗᓇᕐᑐᒥᒃ. ᐳᕙᓪᓗᑐᓪᓗ ᐳᕙᓪᓗᓇᕐᒧᓗ ᐃᓅᒍᓐᓀᖃᑦᑕᑐᑦ ᐱᓇᓱᐊᕈᓯᑕᒫᑦ 

ᑐᓴᕐᑎᓯᒍᑎᐅᓂᖏᑦ) 1995; 44 (ᑭᓯᑦᔪᑎ RR-11) 

ᓯᕗᓪᓕᐅᔭᐅᒋᐊᓖᑦ ᖃᓄᐃᓘᕐᑕᐅᒍᑎᖏᑦ 4: ᓄᒃᑭᕆᐊᕐᓗᒋᑦ ᐳᕙᓪᓗᑐᓂᒃ ᑲᒪᒋᔭᖃᕈᓯᐅᔪᑦ ᐊᒻᒪᓗ 

ᐱᔪᖃᕐᑎᓯᑦᑌᓕᓂᕐᒥᒃ ᐱᓇᓱᑦᑏᑦ 

 ᑐᓴᐅᒪᖃᑎᒌᓐᓂᖃᑦᓯᐊᓗᑎᒃ ᐱᑦᔪᔨᔩᓪᓗ ᐊᒻᒪᓗ ᐋᓐᓂᐊᓯᐅᕆᔩᑦ ᐃᓄᓕᒫᓪᓗ 

ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᐃᓗᓯᓕᕆᓂᕐᒥᒃ ᐱᓇᓱᒐᖁᑎᖃᕐᑐᑦ; 

 ᐆᑦᑐᕋᐅᑎᖃᑎᒌᑎᑦᓯᒍᑎᑦᓭᓗ, ᓯᕗᓂᖓᒍᓪᓗ ᐱᔭᐅᓯᒪᒋᐊᓖᑦ ᑐᑭᓯᒪᑦᓯᐊᕈᑎᐅᒋᐊᓕᑎᒍᑦ/ 

ᐱᒋᐅᕐᓴᔭᐅᒍᑎᑎᒍᓪᓗ ᐃᓕᖓᔪᓂᒃ ᐳᕙᓪᓗᓇᕐᑐᒧᑦ ᐊᒻᒪᓗ ᐃᓗᕐᖁᓯᑎᒍᑦ ᑲᑉᐱᐊᓇᕐᑐᒦᑦᑌᓕᒋᐊᖃᕐᓂᓄᑦ 

ᐃᓘᓐᓇᖏᑕ ᐃᓗᓯᓕᕆᓂᕐᒥᒃ ᐱᓇᓱᑦᑏᑦ ᐊᑯᕐᖓᓂ ᐱᓇᓱᑦᓱᑎᒃ ᐃᓄᐃᑦ ᓄᓇᖓᓐᓂ ᐊᒻᒪᓗ 

ᓄᑖᖑᓂᕐᓴᓂᒃ ᐳᕙᓪᓗᓇᕐᒥᒃ ᐃᓕᓐᓂᐊᑎᑦᓯᒍᑎᓂᒃ/ᐱᒋᕐᓴᑎᑦᓯᒍᑎᓂᓪᓗ ᐃᓗᓯᓕᕆᓂᕐᒥᒃ 

ᐱᑦᔪᔨᒍᑎᖃᕈᓐᓇᑐᓂᒃ ᐱᔭᑦᓴᖁᑎᖏᑦ ᐃᓚᖃᕐᑎᓗᒋᑦ ᐳᕙᓪᓗᑐᓕᕆᓂᕐᒥᓗ ᐳᕙᓪᓗᓇᖃᕐᑎᓯᑦᑌᓕᓂᕐᒥᓗ; 

 ᑲᔪᓯᓂᖃᑦᓯᐊᓗᑎᒃ ᑭᑦᑐᕋᕐᑕᕈᓐᓀᓗᑎᓪᓗ ᑲᒪᔨᐅᔪᑦ, ᐱᓗᐊᕐᑐᒥ ᐱᓇᓱᑦᑏᑦ ᐱᓇᓱᒐᕐᒥᒍᑦ ᑐᕃᓐᓇᑐᒥᒃ 

ᐊᑦᑐᐊᔪᑦ ᐋᓐᓂᐊᓯᐅᕐᑕᒥᓄᓪᓗ ᐃᓚᖏᓐᓄᓗ; 

 ᓈᒻᒪᓈᕐᓯᒪᑦᓯᐊᑐᓂᒃ ᓴᐳᑦᔭᐅᒪᒍᑎᖃᕐᓗᑎᒃ ᐱᓇᓱᑦᑐᑦ ᐃᓘᓐᓇᖏᓐᓂ ᐳᕐᑐᓂᕇᑦᑐᓂ ᑲᒪᔨᐅᓂᕐᒥᒃ 

ᐱᓇᓱᑦᓱᑎᒃ, ᐱᓗᐊᕐᑐᒥ ᓄᓇᓂ ᐅᖓᓯᑦᑑᓱᑎᒃ ᐋᓐᓂᐊᓯᐅᕐᑎᒪᕆᑦᑕᖃᖕᖏᑐᓂ; 

 ᐊᒥᒐᖕᖏᑐᓂᒃ ᓈᒻᒪᓈᕐᓯᒪᑦᓯᐊᑐᓂᓪᓗ ᓴᐳᑦᔭᐅᒪᒍᑎᖃᕐᓃᑦ/ᑲᒪᒋᔭᖃᕐᑎᐅᔪᓪᓗ ᐃᓕᖓᑦᓱᑎᒃ ᐱᔪᓐᓇᐅᑎᓖᑦ 

ᐊᓪᓕᖏᓐᓂᒃ ᐱᓴᓱᑦᑎᓂᒃ (ᓲᕐᓗ ᑐᕃᓐᓇᑐᒥᒃ ᐋᓐᓂᐊᓯᐅᕐᑕᐅᓂᕐᒥᒃ ᐱᓇᓱᑦᑎᖏᓐᓂᒃ); 

 ᑲᔪᓯᑎᑕᐅᓂᖃᕐᓗᑎᒃ ᐱᔪᓐᓇᐅᑎᓕᓐᓂᒃ ᐱᕙᓪᓕᐊᑎᑦᓯᒍᑎᐅᔪᑦ/ᐃᓕᓐᓂᐊᑎᑦᓯᒍᑏᑦ/ᐱᒋᐅᕐᓴᓂᕐᒥᓗ 

ᐱᔭᖃᕐᕕᐅᒍᓐᓇᑐᑦ; 

 ᓈᒻᒪᓯᐊᕐᑐᓂᒃ ᓴᓇᓯᒪᑦᓯᐊᑐᓂᒃ ᐃᒡᓗᖃᕐᑎᑕᐅᓂᖏᑦ ᐃᓗᓯᓕᕆᓂᕐᒥᒃ ᐱᓇᓱᒐᖃᕐᑐᑦ;  

 ᑮᓇᐅᑦᔭᓵᑎᒍᑦ ᐱᕙᓪᓕᖁᑎᑖᕐᑕᖑᔪᑎᒍᓪᓗ ᓇᓪᓕᖁᐊᕇᑎᑕᐅᓃᑦ (ᓲᕐᓗ ᐱᓇᓱᑦᑎᐅᔪᑦ/ᐱᑦᔪᔨᒍᑎᑎᒍᓪᓗ 

ᐋᓐᓂᐊᓯᐅᕐᑏᑦ ᐊᒻᒪᓗ “ᐱᓇᓱᒐᖃᕐᕕᐅᔫᑉ” ᐋᓐᓂᐊᓯᐅᕐᑎᖁᑎᖏᑦ);  

 ᓈᒻᒪᓯᐊᕐᑐᓂᒃ ᐊᒥᒐᖕᖏᓗᑎᓪᓗ ᐃᓗᓯᓕᕆᔭᐅᒍᑎᖃᖃᑦᑕᓗᑎᒃ ᖃᓄᐃᖕᖏᓯᐊᕐᑐᓴᐅᓂᕐᓄᓗ 

ᐱᓇᓱᑦᑕᐅᒍᑎᖃᕐᓗᑎᒃ/ᓴᐳᑦᔭᐅᒪᖑᑎᖃᓗᑎᒃᓗ; ᐊᒻᒪᓗ 

 ᓈᒻᒪᓯᐊᕐᑐᓂᒃ ᑐᓴᐅᒪᖃᑎᒌᓐᓂᒥᒃ ᓄᓇᓕᓐᓂ ᐱᔪᓐᓇᑕᖃᑦᓯᐊᓗᑎᒃ 

ᐃᒣᓕᖓᒋᐊᕈᑎᑦᓴᐅᓂᕋᕐᑕᐅᔪᑦ: ᓄᑭᑖᕆᐊᕐᓗᒋᑦ ᐃᓅᑉ ᐃᓗᓯᖓᓅᓕᖓᔪᓂᒃ ᐱᕕᑦᓴᐅᔪᑦ ᐊᒻᒪᓗ ᐊᑐᓕᕐᑎᓗᒋᑦ 

ᐃᓅᑉ ᐃᓗᓯᖓᓂᒃ ᑲᒪᔨᐅᓂᕐᒥᒃ ᐱᑕᖃᕐᑎᓯᔪᑦ ᐱᓇᓱᒍᓐᓇᑐᓪᓗ ᓄᒃᑭᕆᐊᕐᑕᐅᒍᑎᑦᓴᖏᓂᒃ ᐱᕙᓪᓕᐊᑎᑦᓯᕕᐅᓗᑎᒃ 

ᓱᕐᖁᐃᑐᒥᒃ ᐃᓄᐃᑦ ᐃᓗᓯᖏᓐᓅᓕᖓᓗᑎᓪᓗ ᓇᓪᓕᖁᐊᖑᓂᕐᓴᐅᒍᑎᐅᓗᑎᓪᓗᒃ – ᐃᑉᐱᒍᓱᑦᓯᐊᑐᓄᓪᓗ 

ᑲᒪᒋᔭᐅᒍᑎᑦᓴᖏᑦ ᐊᐅᓚᑕᐅᖃᑦᑕᓗᑎᒃ ᐊᕗᖓᐅᓕᓗᐊᓚᐅᕐᑎᓇᒋᑦ ᖃᐅᔨᔭᐅᕙᓐᓂᐊᒪᑕ ᐋᓐᓂᐊᓯᐅᕐᑕᐅᓗᑎᓪᓗ 

ᐳᕙᓪᓗᑐᑦ ᐳᕙᓪᓗᓇᕐᒥᓗ ᑎᒥᒥᑦᑐᑦ ᐋᓐᓂᐊᕈᕐᓯᒪᖕᖏᑐᒥᒃ.  

ᓄᓇᓕᓕᒫᓂ ᐳᕙᓪᓗᓇᕐᒥᒃ ᓄᖑᑎᑦᓯᓂᑦᓴᓄᑦ ᐱᓇᓱᒍᑎᑦᓴᐅᓱᑎᒃ ᐸᕐᓇᑕᐅᒪᔪᑦ: 

4.1 ᐱᓂᐊᕐᓂᓕᕆᔩᑦ ᑐᓂᓯᒪᓂᖏᑦ ᐃᓘᓐᓇᖏᓐᓂᒃ ᑲᕙᒪᐅᔪᑦ ᐱᑦᔪᔨᕕᖏᓐᓂᑦ ᐃᓚᖃᕐᓗᑎᒃ 

ᑲᔪᓯᐅᒐᕈᓐᓇᑐᓂᒃ ᑭᑦᑐᕋᓚᐅᕐᓯᒪᖕᖏᓗᑎᓪᓘᑐᓂᒃ ᑮᓇᐅᔭᖁᑎᖃᕐᑎᓯᓂᖏᑦ ᓱᕐᖁᐃᑐᒥᒃ ᓈᒻᒪᓈᕐᑐᓂᓪᓗ 

ᐊᒥᒐᕈᓐᓀᓗᑎᒃ ᐱᐅᓯᖃᑦᓭᓇᖁᓪᓗᒋᑦ ᐱᓕᐅᒥᔮᑐᓂᒃ ᐋᓐᓂᐊᓯᐅᕐᓂᓕᕆᓂᕐᒥᒃ ᐱᓇᓱᒍᓐᓇᑐᖃᕐᓗᑎᒃ 

ᐃᓕᖓᔪᓂᒃ ᐳᕙᓪᓗᑐᓂᒃ ᑲᒪᒋᔭᖃᕐᓂᓄᑦ ᐊᒻᒪᓗ ᐳᕙᓪᓗᓇᖃᕐᑎᓯᑦᑌᓕᓂᕐᒥᒃ 

ᐱᓇᓱᒍᑎᓄᓪᓗ/ᐱᑦᔪᔨᒍᑎᓄᓪᓗ  

4.2 ᐊᓪᓚᓯᒪᔪᖁᑕᐅᔪᓂᒃ ᑲᒪᒋᔭᖃᕐᓂᒥᒃ ᐱᓇᓱᒍᑏᑦ, ᖃᓄᐃᓘᕐᑕᐅᒍᑎᖏᑦ ᐊᒻᒪᓗ ᑕᑯᑦᓴᐅᑎᑦᓯᒍᑎᓂᒃ 

ᓄᓇᖕᖑᐊᓅᔦᒍᑏᑦ ᐱᓇᓱᑦᑎᓴᓂᒃ ᑭᖕᖒᒪᑦᓯᒍᑎᓕᓐᓂᒃ ᐊᒻᒪᓗ ᐃᓂᓪᓚᑕᐅᒪᔪᓪᓗ ᐃᖏᕐᕋᕈᑎᖏᓪᓗ 

ᑭᐅᑲᐱᒍᑎᑦᓴᐅᓱᑎᒃ ᐊᑑᑎᖃᑦᓯᐊᑐᓂᓪᓗ ᐱᑕᖃᕐᑎᓯᒍᑎᐅᓗᑎᒃ ᐱᑕᖃᖕᖏᓗᐊᕐᓂᕋᕐᑕᐅᓯᒪᔪᓂᒃ 

4.3 ᖃᓄᐃᓘᖃᑎᖃᕐᓂᖅ ᓄᓇᓕᓐᓂ ᐅᓄᕐᓯᒋᐊᕆᖃᑎᒋᓗᒋᑦ ᐅᓄᕐᓂᖏᓐᓂᒃ ᐃᓄᑐᐃᓐᓀᑦ ᐃᓗᓯᖏᓐᓂᒃ 

ᑲᒪᑦᓯᐊᓂᕐᒥᒃ ᐱᓇᓱᑦᑎᐅᔪᑦ ᐊᒻᒪᓗ ᐊᕗᖓᐅᓕᒋᐊᕐᓗᒋᑦ ᓄᓇᓕᓐᓂ ᐃᓗᓯᓕᕆᓂᕐᒥᒃ ᐱᓇᓱᒐᖃᕐᑐᑦ 

ᖃᓄᐃᓘᕐᑎᐅᒍᑎᖏᑦ ᐃᓄᓕᒫᓄᓕᖓᔪᓂᒃ ᐃᓗᓯᓕᕆᓂᕐᒥᒃ ᐱᓇᓱᒍᑎᓂᒃ ᐃᓚᖃᕐᓱᑎᒃ ᐳᕙᓪᓗᓇᕐᑐᒥᒃ 

ᐱᔪᖃᕐᑎᓯᑦᑌᓕᓇᓱᓐᓂᒥᓪᓗ ᑲᒪᒋᔭᖃᕐᓂᒥᓪᓗ 

4.4 ᑲᒪᒋᔭᖃᓯᓃᓪᓗ ᖃᓄᐃᓘᕈᑎᑕᖏᓪᓗ ᐃᓕᓭᒍᑎᒋᓗᒋᑦ/ᐱᒋᐅᕐᓴᑎᑦᓯᒍᑎᒋᓗᒋᑦ, ᐱᓇᓱᑦᑎᓴᕐᓯᐅᓂᕐᓗ 

ᐊᒻᒪᓗ ᓄᕐᖃᔨᐊᖃᕐᑌᓕᓃᑦ ᓈᒻᒪᓂᖃᑦᓯᐊᓱᑎᒃ ᐊᒥᒐᕋᑎᓪᓗ ᐱᓇᓱᑦᑎᓂᒃ ᐱᓇᓱᑦᑕᖃᓗᐊᖕᖑᐊᑎᓪᓗᒋᑦ 

ᐅᓄᕐᓯᒋᐊᕆᓂᕐᒥᒃ ᐃᓄᑐᐃᓐᓇᓂᒃ ᐱᓇᓱᑦᑎᖃᕐᓂᓴᓂᒃ ᐃᓗᓯᓕᕆᔨᓂᒃ ᐊᒻᒪᓗ ᐊᕗᖓᐅᓕᒋᐊᕐᒥᓗᒋᑦ 

ᓄᓇᓕᐅᑉ ᐃᓗᓯᓕᕆᓂᕐᒥᒃ ᐱᓇᓱᑦᑎᖏᑕ ᐱᔭᑦᓴᖁᑎᖏᓐᓂᒃ (ᓲᕐᓗ ᓄᓇᓕᓐᓂ ᐃᓗᓯᓕᕆᓂᕐᓄᑦ 

ᐃᑲᔪᕐᑎᓂᒃ, ᐃᓄᓕᒫᑦ ᐃᓗᓯᓕᕆᔭᐅᓂᖏᓐᓄᑦ ᐃᑲᔪᕐᑎᓂᒃ) ᓴᐳᑦᔨᓯᒪᖁᓗᒋᑦ ᐳᕙᓪᓗᓇᐅᓪᓗ ᐊᓯᖏᑕᓗ 

ᐃᓄᓕᒫᓄᓕᖓᔪᑦ ᖃᓂᒻᒪᓰᑦ ᖃᓄᐃᓘᕐᑕᐅᒍᑎᖏᓐᓂ ᐊᑐᓂᑦ ᓄᓇᓕᓐᓂ 

4.5 ᐱᓇᓱᑦᑎᓂᒃ ᐊᐅᓚᑦᓯᖃᑎᖃᕐᓂᖅ ᐃᓘᓐᓇᖏᓐᓂ ᐱᓇᓱᒍᑎᐅᔪᓂ ᐱᓇᓱᒐᕐᓂᒃ ᐱᑦᓯᐊᓂᒃᑯᑦ  

4.6 ᐱᓇᓱᖃᑎᒌᖃᑎᖃᕐᓂᖅ ᐊᓯᒥᓂᒃ ᓇᓗᓀᕆᖃᑎᒋᓗᒋᑦ ᐊᒻᒪᓗ ᐊᒥᕐᖄᖃᑎᒋᓗᒋᑦ ᐱᐅᓂᕐᐹᓂᒃ 

ᐊᓯᑦᔨᕙᓪᓕᐊᔪᓂᒃ ᐃᓗᓯᓕᕆᓂᕐᒥᒃ ᐱᓇᓱᑦᑏᑦ ᐊᒻᒪᓗ ᐱᔪᓐᓇᓂᖃᑦᓯᐊᑐᑦ ᓄᑭᖃᕐᑎᓯᒋᐊᒃᑲᓂᕐᒥᒃ 

ᐱᓇᓱᒍᑎᐅᔪᑦ 

4.7 ᓄᑖᑦ/ᓄᒃᑭᕆᐊᕐᓯᒪᓕᕐᑐᓗ ᐱᓇᓱᖃᑎᒌᒍᑎᖃᕐᓃᑦ ᓇᓂᓯᓇᓱᓐᓂᐅᓱᑎᒃ ᓄᑖᓂᒃ 

ᑲᔪᓯᐅᒐᕈᓐᓇᓂᖃᓚᖓᑦᓱᑎᓪᓘᑐᓂᒃ ᐋᕐᕿᓯᒪᒍᑎᑦᓴᓂᒃ ᐱᓇᓱᑦᑐᓕᕆᔨᒃᑯᑦ ᓵᖕᖓᒋᐊᖃᕐᐸᑕᖏᓐᓂ (ᓲᕐᓗ 

ᐱᓇᓱᖃᑎᖃᕐᓂᑯᑦ ᓄᓇᖃᕐᖄᓯᒪᔪᓂᒃ ᐱᑦᔪᔨᔩᑦ ᑲᓇᑕᒥ, ᓄᓇᓕᕐᓚᐅᓗ/ᓄᓇᖁᑕᐅᔪᓪᓗ 

ᐳᕙᓪᓗᓇᕐᒨᓕᖓᔪᓂᒃ ᐱᓇᓱᒍᑎᖏᑦ, ᐱᔪᓐᓇᐅᑎᓕᓐᓂᒃ ᐱᓇᓱᑦᑎᖃᓱᑎᒃ ᐋᕐᖀᒐᓱᐊᕐᓂᒥᒃ ᐱᑦᔪᔨᔩᑦ, 

ᖃᓂᒻᒪᓯᕐᓂᒃ ᖃᐅᔨᓴᕐᑕᖃᕐᓂᒥᒃ ᐱᓇᓱᕝᕕᐅᔪᑦ ᐱᔪᓐᓇᓂᖃᑦᓯᐊᕆᐊᖏᑕ ᖃᐅᔨᒪᔭᐅᒍᑎᖏᑦ, 

ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᑎᑕᐅᕕᐅᔪᑦ) 

4.8 ᐃᓄᑐᐃᓐᓇᓄᑦ ᓯᕗᓕᕐᑕᐅᔪᑦ ᖃᐅᔨᓴᕐᓃᑦ ᑐᕌᕐᓱᑎᒃ: 

 ᓇᐅᑦᓯᑐᖃᑦᑕᓗᒋᑦ ᒪᓕᒐᖃᕐᑎᓯᒍᑎᐅᔪᓪᓗ ᐱᓇᓱᑦᑕᖃᕈᑎᐅᔪᓪᓗ ᓱᕐᕃᒪᔪᑦ   

ᐃᖏᐊᖃᑕᐅᓂᖃᖏᓐᓇᓯᐊᕐᓗᓂ ᓄᓇᕐᔪᐊᒥᐅᓂ ᐃᓗᓯᓕᕆᓂᕐᒧᑦ ᐱᑦᔪᔨᕕᒃ ᐳᕙᓪᓗᓇᕐᑐᒥᒃ ᖃᓂᒻᒪᓯᕐᒥᒃ 

ᓄᖑᑎᑦᓯᓇᒍᑎᐅᑦᓱᑎᒃ ᐱᓇᓱᒍᑎᑦᓴᓕᐊᖑᒪᔪᑦ, ᓄᒃᑭᕆᐊᕆᓃᑦ ᐳᕙᓪᓗᑐᓂᒃ ᑲᒪᒍᓯᕐᓂᒃ ᐊᒻᒪᓗ 

ᐳᕙᓪᓗᓇᕐᑐᖃᕐᑎᓯᑦᑌᓕᓂᕐᒥᒃ ᐃᓘᓐᓇᖏᓐᓂ ᐃᓄᐃᑦ ᓄᓇᖁᑎᖏᓐᓂ, ᐊᒻᒪᓗ ᑎᑭᐅᑎᓗᒍ 2025-ᒥ 

ᑎᑭᐅᑎᔭᐅᓇᓱᕝᕕᓕᐊᖑᒪᔪᖅ ᐊᒻᒪᓗ 2030-ᒥ ᐳᕙᓪᓗᓇᐅᑉ ᓄᖑᑎᑕᐅᓂᕆᓚᖓᓯᒪᔭᖓᓂᒃ ᓯᕗᓂᖃᕈᑎᐅᔪᑦ 

ᐱᑕᖃᕆᐊᖃᓛᕐᐳᑦ ᐱᐅᓯᒋᐊᕐᓯᒪᔪᓂᒃ ᐳᕙᓪᓗᑐᓕᕆᐅᓯᓂᒃ ᐊᒻᒪᓗ ᐊᓯᑦᔨᒋᐊᕐᓗᒋᑦ ᐳᕙᓪᓗᑐᓅᓕᖓᔪᓂᒃ 

ᐱᑦᔪᔨᒍᑎᐅᕙᑦᑐᑦ ᐊᑐᕐᑕᐅᕙᑦᓱᑎᒃᓗ ᐋᓐᓂᐊᓯᐅᕐᑕᐅᒍᑎᖏᓐᓄᑦ ᐳᕙᓪᓗᓇᖃᓕᕐᑐᑦ. ᐱᓇᓱᑦᑕᖃᕐᓂᖅ 

ᐱᓇᓱᖃᑎᖃᕐᓱᓂ ᑲᕙᒪᐅᔪᓂᒃ, ᐱᓇᓱᖃᑎᒋᔭᓂᒃ ᐊᒻᒪᓗ ᖃᐅᔨᓴᕐᓂᒥᒃ ᐱᓇᓱᒐᖃᕐᕕᓂᕐᒃ, ᓯᕗᓕᕐᑕᐅᓱᓂ ᑲᓇᑕᒥᐅᑦ 

ᐃᓄᑐᐃᓐᓀᑦ ᐱᓇᓱᒍᑎᓕᐊᕆᓯᒪᔭᖏᑦ ᐃᓕᖓᔪᑦ ᖃᐅᔨᓴᕐᓂᓄᑦ (2018), ᐃᓄᐃᑦ ᐊᑐᕈᓐᓇᒪᑕ ᖃᐅᔨᓴᕐᓂᒥᒃ 

ᓄᐃᑦᓯᒍᑎᒋᓗᒋᑦ ᐊᑐᓕᕐᑎᓯᒍᑎᒋᓗᒋᓪᓗ ᐋᕐᕿᒍᑎᑦᓴᓂᒃ ᓈᒻᒪᓈᕐᓯᒪᑦᓯᐊᑐᓂᒃ, ᓇᓪᓕᖁᐊᖑᑎᑦᓯᔪᓂᒃ, 

ᐊᖏᕐᑕᐅᒪᔪᓂᒃ ᐊᒻᒪᓗ ᑲᔪᓯᐅᒐᕈᓐᓇᓱᑏᕐᑐᓂᒃ.  

ᖃᐅᔨᓴᕋᑦᓴᓯᐊᖑᒍᓇᖁᑕᐅᒪᔪᑦ ᐃᓕᖓᑦᓱᑎᒃ ᐳᕙᓪᓗᓇᕐᒧᑦ ᐱᑐᑦᓯᒪᔪᓄᑦ ᖃᐅᔨᓴᕐᓂᓄᑦ ᐊᕙᓗᑖᕆᒍᑎᐅᓯᒪᔪᑎᒍᑦ 

ᓯᕗᓪᓕᐅᔭᐅᒋᐊᖃᕐᓯᒪᔪᑦ ᐃᓚᖃᕐᐳᑦ ᑲᒃᑯᓂᖓ:  

 ᖃᓂᒻᒪᓯᕐᓂᒃ ᐃᕐᐸᓲᓂᒃ ᐃᓄᓐᓄᑦ ᖃᐅᔨᓴᕐᓃᓗ ᑲᒪᓇᓱᑦᑕᖃᕐᓃᓗ ᑐᑭᓯᒪᒍᒪᒧᑦ ᐱᑦᔪᑎᖏᓐᓂᒃ 

ᐱᐅᓯᖏᓐᓂᒃ ᐃᓗᓯᐅᓪᓗ ᖃᓂᒻᒪᓯᐅᔪᓪᓗ; 

 ᐃᖏᕐᕋᑎᑕᐅᔪᓪᓗ ᐊᑐᓕᕐᑎᑕᐅᔪᓪᓗ ᖃᐅᔨᓴᕐᓃᑦ ᐱᐅᓯᒋᐊᕆᒍᑎᐅᑦᓱᑎᒃ ᐱᓇᓱᒍᑎᓂᒃ ᑌᒣᓪᓗᑎᒃ 

ᓱᕐᖁᐃᑐᒥᒃ-ᑐᖕᖓᕕᓕᓐᓂᒃ ᑐᑭᑖᖃᑦᑕᓂᐊᕋᒥᒃ ᓇᓗᓀᕆᖃᑦᑕᓗᑎᒃ ᐱᑎᑦᓯᒍᑎᐅᔪᑦ ᐃᓱᐃᓗᑕᖏᓐᓂᒃ, 

ᖃᐅᔨᓴᕐᓂᒥᓪᓗ ᐱᑦᔪᔨᒍᑎᐅᔪᑦ ᐱᑎᑦᓯᒍᑎᐅᓂᖏᑕ ᐊᑭᖏᓐᓂᒃ; 

 ᐃᓗᓯᓕᕆᓂᕐᓅᓕᖓᔪᑦ ᒪᓕᒐᖃᖃᕐᑎᓯᒍᑎᐅᔪᑦ ᐊᒻᒪᓗ ᐃᓗᓯᕐᒧᑦ ᐱᓇᓱᒍᑎᐅᑦᓱᑎᒃ ᖃᐅᔨᓴᕐᓂᐅᔪᑦ 

ᑐᑭᓯᒪᒍᑎᑦᓴᐅᓱᑎᒃ ᖃᓄᖅ ᐃᓗᓯᕐᒥᒃ ᑲᒪᒋᔭᖃᕐᓂᑯᑦ ᑮᓇᐅᔭᖃᕐᑎᓯᓂᕐᑕᖃᓲᖑᒻᒪᖔᑦ, ᐃᓂᓪᓚᓯᒪᒻᒪᖔᑕ, 

ᐱᑎᑦᓯᒍᑎᖃᓱᖑᒻᒪᖔᑕᓗ ᐊᒻᒪᓗ ᐊᑐᕐᑕᐅᓂᖏᑦ, ᐊᒻᒪᓗ ᖃᓄᖅ ᐃᓗᓯᕐᒧᓕᖓᔪᑦ ᒪᓕᒐᖃᕐᑎᓯᒍᑎᐅᔪᑦ 

ᓯᕗᓪᓕᐅᔭᑦᓴᓕᐊᖑᓱᖑᒻᒪᖔᑕ, ᓄᐃᑕᐅᓂᖃᓱᖑᒻᒪᖔᓗ ᐊᒻᒪᓗ ᖃᓄᖅ ᑲᔪᓯᑎᑕᐅᓂᖃᓲᖑᒻᒪᖔᑕ; ᐊᒻᒪᓗ 

 ᐃᓅᑦᔪᓰᑦ ᓱᑯᐃᔭᕐᑕᐅᒍᓯᖏᑕ ᖃᐅᔨᓴᕐᑕᐅᒍᑎᖏᑦ ᖃᐅᔨᓴᕐᓃᓗ ᓱᓀᑦ ᐱᑎᑦᓯᒌᒃᑯᑎᐅᒻᒪᖔᑕ ᐃᓄᐃᑦ 

ᐃᓗᓯᖃᑦᓯᐊᑐᑦᓴᐅᓂᖏᓐᓄᑦ. 

ᐃᒣᓕᖓᒋᐊᕈᑎᑦᓴᐅᓂᕋᕐᑕᐅᔪᑦ: ᐃᑲᔪᕐᓯᒍᑎᐅᔪᑦ ᓇᓗᓇᓗᐊᕐᑎᖏᓪᓗᒋᑦ ᐃᑲᔪᕐᓯᒍᑎᒋᓗᒋᑦ ᐃᓄᑐᐃᓐᓇᓅᓕᖓᔪᓂᒃ 

ᐳᕙᓪᓗᓇᐅᑉ ᑲᒪᓇᓱᑦᑕᐅᒍᑎᖏᓐᓂᒃ ᖃᐅᔨᓴᕐᑕᐅᒍᑎᖏᓐᓂᓗ ᑐᑭᓯᒪᑎᑦᓯᒍᑎᐅᖁᓪᓗᒋᑦ ᐱᕙᓪᓕᐊᑎᑕᐅᓂᖏᓐᓂᒃ 

ᓯᕗᓪᓕᐅᔭᐅᒋᐊᓖᑦ ᖃᓄᐃᓘᕐᑕᐅᒍᑎᖏᑦ 5:  ᓄᐃᑦᓯᒍᑎᖃᕐᓗᑎᒃ ᐊᑐᓕᕐᑎᓯᓗᑎᓪᓗ 

ᐃᓄᑐᐃᓐᓇᓅᓕᖓᓪᓗᑯᕐᓂᓕᓐᓂᒃ ᐋᕐᕿᓱᐃᒍᑎᑦᓴᓂᒃ  

ᓱᕐᖁᐃᑐᒥᒃ-ᑐᖕᖓᕕᓕᓐᓂᒃ, ᓇᓪᓕᖁᐊᕇᓂᒃ-ᖃᐅᔨᒪᓂᖃᕐᓂᓂᒃ ᐊᒻᒪᓗ ᐃᓄᐃᑦ-ᑐᑭᓯᒪᔭᖏᑎᒍᑦ 

ᑲᒪᒋᔭᖃᕆᐊᖃᕐᑕᓗᓂ ᐱᓚᕿᒍᑎᒋᓇᓱᓪᓗᒋᑦ ᐊᒻᒪᓗ ᑲᔪᓯᑎᑦᓯᓯᐊᕈᑎᐅᓂᐊᕐᑎᓗᒋᑦ ᐳᕙᓪᓗᓇᕐᑐᒥᒃ 

ᓄᖑᑎᑦᓯᓇᓱᓐᓂᓂᒃ. 

ᓄᓇᓕᓕᒫᓂ ᐳᕙᓪᓗᓇᕐᒥᒃ ᓄᖑᑎᑦᓯᓂᑦᓴᓄᑦ ᐱᓇᓱᒍᑎᑦᓴᐅᓱᑎᒃ ᐸᕐᓇᑕᐅᒪᔪᑦ: 

5.1 ᐱᓂᐊᕐᓂᓕᕆᔩᑦ ᑐᓂᓯᒪᓂᖏᑦ ᐃᓘᓐᓇᖏᓐᓂᑦ ᑲᕙᒪᐅᔪᑦ ᐱᑦᔪᔨᕕᖏᓐᓂᑦ ᐃᓚᖃᕐᓗᑎᒃ 

ᑲᔪᓯᓂᖃᑦᓯᐊᕈᓐᓇᑐᓂᒃ ᑭᑦᑐᕋᕐᑕᖏᑦᑐᓂᓪᓗ ᑮᓇᐅᔭᖃᕐᑎᑕᐅᒍᑎᖃᕐᓗᑎᒃ ᐊᕗᖓᐅᓕᒋᐊᕆᒍᑎᑦᓴᒧᓐᓂᒃ 

ᓄᒃᑮᒋᐊᕈᑎᒋᓗᖏᓪᓗ ᐃᓄᑐᐃᓐᓇᓄᑦ-ᓯᕗᓕᕐᑕᐅᓱᑎᒃ ᖃᐅᔨᓴᕐᓂᓂᒃ; ᖃᐅᔨᓴᕐᓂᐅᔪᓪᓗ ᐱᓇᓱᒐᓖᓪᓗ 

ᐃᓂᓪᓚᑕᐅᒪᒍᑎᖏᑕ ᓱᐳᑦᔨᓯᒪᒋᖃᕐᓂᖏᑦ ᑖᒃᑯᓂᖓ 

5.2 ᐊᑕᐅᑦᓯᑯᖃᑎᖃᕐᓂᖅ ᑲᓇᑕᓕᒫᒥ ᐃᓄᐃᑦ ᐱᓇᓱᒍᑎᑦᓴᖏᓐᓂᒃ ᐃᓕᖓᔪᓂᒃ ᖃᐅᔨᓴᕐᓂᓄᑦ 

5.3 ᐊᐅᓚᑕᖃᕆᐊᕐᓃᓗ ᖃᓄᐃᓘᕈᑎᖃᕐᓃᓗ ᐃᓚᐅᖁᓪᓗᒋᑦ ᐃᓄᐃᓪᓗ ᓄᓇᓖᓪᓗ 

ᐱᔭᖃᕋᓱᖃᑎᒋᓗᒋᑦ/ᖃᐅᔨᓴᕐᑕᐅᓃᓪᓗ ᑐᕌᕐᑐᑦ ᓄᐃᑦᓯᓇᓱᓐᓂᒧ/ᑲᔪᓯᑎᑦᓯᒍᑎᖃᕋᓱᓐᓂᓄᓪᓗ 

ᐃᓄᑐᐃᓐᓇᓅᓕᖓᓪᓗᑯᕐᑐᓂᒃ ᐋᕐᖀᒍᑎᑦᓴᓂᒃ ᐱᔭᖃᕈᑎᐅᓛᕐᑐᓂᒃ ᐊᒻᒪᓗ ᑲᔪᓯᑎᑦᓯᓯᐊᕈᑎᐅᓛᕐᑐᓂᒃ 

ᐳᕙᓪᓗᓇᐅᑉ ᓄᖑᑎᑕᐅᒍᑎᖏᓐᓂᒃ 

5.4 ᖃᐅᔨᓴᕐᓂᓂᒃ ᐱᓇᓱᖃᑎᒌᒍᑎᖃᕐᓃᓗ ᖃᐅᔨᒪᔭᐅᔪᓂᓪᓗ ᐅᖃᐅᓯᐅᑉ ᐁᑉᐹᓄᑦ ᓄᑦᑎᕆᓃᑦ 

ᓄᑭᑖᕆᒋᐊᕈᑎᒋᓗᒋᑦ ᐳᕙᓪᓗᑐᓂᒃ ᑲᒪᒋᔭᖃᕈᑎᐅᔪᓂᒃ ᐊᒻᒪᓗ ᐳᕙᓪᓗᓇᕐᑖᑎᑦᓯᑌᓕᓂᕐᒥᒃ 

ᐱᓇᓱᒍᑎᒋᓗᒋᑦ ᐃᓄᐃᑦ ᐊᑯᕐᖓᓂ, ᐱᔭᖃᓚᕿᒍᑎᑦᓴᐅᑎᓪᓗᒋᑦ ᑲᔪᓯᔪᒥᓪᓗ ᐳᕙᓪᓗᓇᕐᒥᒃ 

ᓄᖑᑎᑦᓯᓂᖃᕐᓂᐅᓗᑎᒃ, ᐃᑲᔪᕐᓯᓗᑎᓪᓗ ᑲᓇᑕᒥᓗ ᐊᒻᒪᓗ ᓯᓚᕐᔪᐊᒥ ᓄᖑᑎᑦᓯᓇᓱᑦᑐᓂᒃ 

ᐃᑲᔪᕐᓯᒍᑎᐅᓗᑎᒃ ᓄᖑᖁᓪᓗᒍ ᐳᕙᓪᓗᓇᐅᑉ ᖃᓂᒻᒪᓯᖓ  

5.5 ᐊᓪᓚᓯᒪᔪᖕᖑᐃᒍᑎᐅᓯᒪᔪᓂᒃ ᑲᒪᒋᔭᖃᕐᓂᓄᑦ ᐱᓇᓱᒍᑏᑦ 

 

 

ᐃᓱᐊᖁᑎᓕᐊᖑᒪᔪᑦ, ᐱᓇᓱᒍᑎᓕᐊᖑᒪᔪᓪᓗ ᐱᓇᓱᑦᑎᐅᔪᓪᓗ ᐳᕙᓪᓗᓇᕐᒥᒃ ᑐᓴᐅᒪᔭᐅᑎᑦᓯᔨᐅᓂᐊᕐᓗᑎᒃ, 

ᑲᒪᓇᓱᑦᑎᐅᓚᖓᓗᑎᓪᓗ ᐊᒻᒪᓗ ᐊᓪᓚᓯᒪᔪᖕᖑᐃᖑᑎᐅᓯᒪᔪᑦ ᐊᑦᔨᒌᑦᑎᖏᓪᓚᑦ ᐃᓄᐃᑦ ᓄᓇᖁᑎᖏᓐᓂ. ᑕᒪᓐᓇ 

ᐊᑦᔨᒌᑦᑎᖏᓐᓂᖅ ᓄᐃᑦᓯᓯᒪᔪᖅ ᓵᖕᖓᔭᑦᓴᓂᒃ ᑐᑭᓯᒪᒐᓱᓐᓂᑯᑦ ᐳᕙᓪᓗᓇᕐᑑᑉ ᐁᑦᑐᑐᑎᐅᒍᓐᓇᓂᖓᓂᒃ ᐃᓄᐃᑦ 

ᓄᓇᖓᓐᓂ ᐃᓕᒃᑯᓱᑎᒃᓗ ᐃᓄᐃᑦ ᓄᓇᖁᑎᖏᓐᓂ. ᐃᓱᐊᖁᑏᑦ ᐃᓚᑰᒍᑎᖏᑦ, ᐱᓇᓱᒍᑎᐅᔪᓪᓗ ᐊᒻᒪᓗ 

ᐱᓇᓱᑦᑎᖃᑦᓯᐊᖏᓐᓃᑦ ᐱᕕᑭᑦᑑᑎᑦᓯᕗᑦ ᓱᕐᖁᐃᑐᒥᒃ-ᑐᖕᖓᕕᓕᓐᓂᒃ ᑐᑭᑖᕆᖃᑦᑕᓂᐅᒍᓐᓇᑐᓂᒃ ᐃᓕᖓᑦᓱᑎᒃ 

ᓯᕗᓪᓕᐅᔭᐅᒋᐊᓖᑦ ᖃᓄᐃᓘᕐᑕᐅᒍᑎᖏᑦ 6:  ᓱᕐᖁᐃᑐᒥᒃ ᓵᑕᑦᓴᐅᒍᑎᖃᕈᓐᓇᓗᑎᒃ ᐃᓕᖓᔪᓂᒃ 

ᐳᕙᓪᓗᓇᐅᑉ ᓄᖑᑎᑕᐅᓂᖓᓄᑦ  

ᐳᕙᓪᓗᑐᓂᒃ ᐱᓇᓱᑦᑕᖃᕈᑎᐅᔪᑦ ᓯᕗᓪᓕᐅᔭᐅᒋᐊᖃᕐᓂᖏᓐᓄᓗ ᐱᕙᓪᓕᐊᑎᑕᐅᓂᖏᓐᓄᓗ. ᑕᒪᒃᑯᐊ ᐃᓚᑰᒍᑎᐅᔪᑦ 

ᐱᒃᑫᖃᑦᑕᕆᕗᑦ ᐱᕕᑦᓴᐅᔪᓂᒃ ᐊᓐᓀᓂᕐᒥᒃ ᐳᕙᓪᓗᓇᕐᑐᖃᕐᑎᓯᑦᑌᓕᓂᕐᒥ, ᐊᒻᒪᓗ ᑭᖑᕙᕐᑎᓯᖃᑦᑕᓱᑎᒃ 

ᓇᓗᓀᕐᑕᐅᒋᐊᖃᓕᕐᑐᓂᒃ ᐳᕙᓪᓗᓇᕐᑐᓂᒃ ᐊᓯᖏᓐᓂᓗ ᖃᐅᔨᒍᑎᐅᒍᓐᓇᑐᓂᒃ ᐳᕙᓪᓗᓀᑦ ᐁᑦᑐᑐᑎᒍᑎᐅᓂᖏᓐᓂᒃ 

ᐊᒻᒪᓗ ᐳᕙᓪᓗᓇᕐᑐᑖᖃᑦᑕᑐᓂᒃ. 

ᓯᕗᒧᑦ ᐃᖏᕐᕋᒍᑎᒋᓗᒋᑦ, ᐱᐅᓯᒋᐊᖃᑦᑕᓗᒋᑦ (ᐱᐅᓯᒋᐊᕐᕕᓴᕐᑖᐸᑕ) ᐊᑦᔨᒌᓕᕐᑎᓗᒋᓪᓗ ᐱᓇᓱᒍᑎᐅᔪᓪᓗ 

ᖃᓄᐃᓘᕆᒍᑎᐅᔪᓪᓗ ᑲᒪᓇᓱᒍᑎᓂᒃ ᐊᒻᒪᓗ ᓇᐅᑦᓯᑐᕈᑎᓂᒃ ᐱᕙᓪᓖᓚᖓᕗᑦ ᑐᖕᖓᕕᖏᓐᓂᒃ ᐳᕙᓪᓗᓇᕐᑐᒥᒃ 

ᐱᓇᓱᑦᑕᖃᕐᓂᓂᒃ ᖃᓄᐃᓘᕈᑎᐅᔪᑦ. ᐱᕕᖃᕈᑎᐅᓗᑎᓪᓘᓚᕐᑐᑦ ᑲᒪᓇᓱᑦᑕᖃᕐᓂᒥᓪᓗ ᓇᐅᑦᓯᑐᖃᑦᑕᓂᕐᒥᓗ 

ᐱᔭᖃᕋᓱᓪᓗᓂ 2025-ᒥ ᐊᑑᑎᔭᑦᓴᓕᐊᖑᓯᒪᔪᒥᒃ, ᐱᔭᖃᕐᓗᓂᓗ ᑲᔪᓯᑎᓪᓗᒍᓗ ᐳᕙᓪᓗᓇᕐᑐᒥᒃ ᓄᖑᑎᑦᓯᓂᖅ 

ᐊᒻᒪᓗ ᓱᕐᖁᐃᑐᒥᒃ ᐃᓄᐃᑦ ᓇᓪᓕᖁᐊᕆᔭᐅᔪᓂᒃ ᐱᐅᔪᒻᒪᕆᓐᓂᒃ ᐳᕙᓪᓗᑐᓂᒃ ᑲᒪᒍᑎᑖᕐᓗᑎᒃ 

ᐱᔪᖃᕐᑎᓯᑦᑌᓕᓂᕐᒥᓗ ᐱᑦᔪᔭᐅᒍᑎᑖᕐᓗᑎᒃ. 

ᐃᓄᑐᐃᓐᓀᑦ ᓄᓇᖁᑎᓕᒫᖏᓐᓂ ᐊᑦᔨᒌᓪᓗᑯᐊᐱᓐᓂᒃ ᐊᑐᕆᐊᑐᒍᓇᐅᖕᖏᑐᑦ ᑲᒪᓇᓱᒍᑎᑎᒍᓪᓗ ᓇᐅᑦᓯᑐᕐᓂᑯᓪᓗ 

(ᓲᕐᓗ ᐊᑕᐅᓯᕐᒥᒃ ᑐᑭᓯᒪᓂᕐᒨᓕᖓᓗᑎᒃ ᐱᓪᓗᑯᒋᐊᓕᑎᒍᑦ ᐱᓇᓱᒍᑎᓂᒃ), ᑌᒣᒐᓗᐊᕐᑎᓗᒍᓗ 

ᐱᑕᖃᕆᐊᖃᓪᓚᕆᑉᐳᑦ ᑐᑭᓯᒪᖃᑎᒌᓐᓂᒥᒃ ᑐᖕᖓᕕᓖᑦ (2016-ᓂᑌᑦ) ᐊᕐᕌᒍᑕᒫᓪᓗ ᐳᕙᓪᓗᓇᐅᑉ ᐃᕐᐸᓯᒪᓂᖓᓂᒃ 

ᑐᓴᕐᑕᐅᑎᑦᓯᖃᑦᑕᓃᑦ ᓄᐃᑕᐅᓛᕐᑐᑦ ᐊᑐᓂᑦ ᐃᓄᐃᑦ ᓄᓇᖓᓐᓂ ᐊᒻᒪᓗ ᐃᓄᑐᐃᓐᓀᑦ ᓄᓇᖁᑎᓕᒫᖏᓐᓂ ᓲᕐᓗ 

ᐊᑕᐅᓯᐅᓕᖓᑎᓪᓗᒍ.  

ᓄᓇᖁᑕᐅᔪᑦ ᐱᓇᓱᖃᑎᖃᕆᐊᖃᖃᑦᑕᓚᖓᔪᑦ ᓄᓇᓕᖁᑎᒥᓐᓂᒃ ᐱᓇᓱᖃᑎᒌᖑᓗᑎᓪᓗ ᑐᑭᑖᕆᒐᓱᓪᓗᑎᒃ 

ᖃᓄᐃᓪᓗᐊᒪᖔᑦ, ᓇᓪᓕᖁᐊᕇᒥ-ᐱᓇᓱᒍᑎᖃᕐᒪᖔᕐᒥᒃ ᐳᕙᓪᓗᑐᓂᒃ ᐱᓇᓱᒍᑎᓕᐊᖑᒪᔪᑦ ᑐᕌᒐᖏᑎᒍᑦ, ᐊᒻᒪᓗ 

ᐱᓇᓱᖃᑎᖃᕐᓗᑎᒃ ᐊᑐᓂᑦ ᓄᓇᓕᖁᑎᒥᓐᓂᒃ ᓇᓗᓀᕆᖃᑎᒋᓗᒋᑦ ᓄᓇᖁᑕᐅᔪᓄᑦ-ᐃᓕᖓᕐᓗᑯᕐᓂᓖᑦ 

ᐱᓇᓱᒍᑎᓕᐊᖑᒪᔪᑦ ᖃᓄᑎᒋᒃ ᐱᑦᓯᐊᓂᖃᕋᓗᐊᕐᒪᖔᑕ ᐊᓯᖏᑎᒍᓪᓗ ᖃᐅᔨᒪᒐᓱᒍᑎᐅᔪᑎᒍᑦ 

(ᐃᒣᑦᑐᖃᓕᕐᒫᕈᑎᑎᒍᑦ) ᓈᒻᒪᓈᖃᑦᑕᑐᑎᒍᑦ ᑐᕌᕐᑕᐅᔪᓄᑦ ᐱᔭᐅᓚᕿᒐᓱᑦᑐᓄᓪᓗ ᐳᕙᓪᓗᓇᕐᒥᒃ ᐱᓇᓱᑦᑕᓕᓐᓄᑦ 

ᐊᑕᐅᑦᓯᑯᖃᑎᐅᓗᑎᒃ. ᐱᓇᓱᖃᑎᒌᒋᐊᖃᕐᑐᑦ ᓇᓗᓀᕆᓂᕐᒥᒃ ᐊᑦᔨᒌᓕᕐᑎᒋᐊᓕᓐᓂᒃ ᓄᓇᓕᕐᔪᐊᖃᑎᒌᓕᒫᑎᒍᑦ 

ᖃᐅᔨᒪᒍᑎᐅᒍᓐᓇᑐᓂᒃ, ᓄᐃᑦᓯᒍᑎᒋᓗᒋᓪᓗ ᐃᓱᐊᖁᑎᓂᒃ, ᐱᓇᓱᒍᑎᓂᒃ ᐊᒻᒪᓗ ᖃᓄᐃᓘᕆᒍᑎᓂᒃ 

ᐱᑕᖃᕆᐊᓕᓐᓂᒃ ᓄᐊᑦᓯᒍᑎᐅᓗᑎᒃ, ᑲᒪᓇᓱᒍᑎᐅᓗᑎᒃ, ᓇᐅᑦᓯᑐᕈᑎᐅᓗᑎᒃ, ᑐᓴᕐᑕᐅᑎᑦᓯᒍᑎᐅᖃᑦᑕᓗᑎᓪᓗ 

ᖃᐅᔨᒪᒍᑎᑦᓴᓅᓕᖓᔪᑦ. ᑐᑭᓯᒪᖃᑎᒌᒍᑎᑦᓴᓂᒃ ᐊᒥᕐᖃᖃᑎᒌᒍᑎᖃᖃᑦᑕᓂᑦᓴᓄᑦ ᐊᖏᖃᑎᒌᓯᒪᒍᑏᑦ ᐊᓯᖏᓪᓗ 

ᐱᑕᖃᕆᐊᓖᑦ ᐃᓂᓪᓚᑕᐅᓛᕐᐳᑦ ᐱᔪᓐᓇᕈᑎᑦᓴᐅᓗᑎᒃ ᐊᑐᓂᑦ ᓄᓇᖁᑕᐅᔪᓄᑦ ᑲᒪᓇᓱᓐᓂᒥᒃ, ᓇᐅᑦᓯᑐᕐᓂᒥᒃ ᐊᒻᒪᓗ 

ᑐᑭᓯᓇᕐᑎᓯᓂᕐᒥᒃ ᓇᒻᒥᓂᕐᒥᓂᒃ ᐊᓪᓚᓯᒪᔪᖕᖑᐃᒍᑎᒋᓯᒪᔭᒥᓂᒃ, ᐊᒻᒪᓗ ᖃᐅᔨᔭᕕᓂᕐᒥᓂᒃ 

ᐊᕕᖃᑎᒌᒍᑎᖃᖃᑦᑕᓗᑎᒃ ᑲᔪᓯᕙᓪᓕᐊᓂᖃᕐᓗᑎᒃᓗ ᓄᖑᑎᑦᓯᓂᕐᒧᑦ ᓈᒻᒪᓈᕐᓯᒪᔪᓂᒃ ᐃᓱᐊᕐᑐᑯᓪᓗ 

ᖃᓄᐃᓘᕈᑎᐅᓯᒪᔪᓂᒃ. 

ᐃᒣᓕᖓᒋᐊᕈᑎᑦᓴᐅᓂᕋᕐᑕᐅᔪᑦ: ᑲᔪᓯᑎᑦᓯᓂᖃᕐᓗᑎᒃ ᑲᒪᓇᓱᓐᓂᒥᓪᓗ ᓇᐅᑦᓯᑐᕐᓂᒥᓪᓗ ᐱᓇᓱᒍᑎᓂᓪᓗ 

ᐱᓇᓱᒍᑏᓪᓗ ᐃᓂᓪᓚᓯᒪᓂᖏᓐᓂᒃ.  

ᓄᓇᓕᓕᒫᓂ ᐳᕙᓪᓗᓇᕐᒥᒃ ᓄᖑᑎᑦᓯᓂᑦᓴᓄᑦ ᐱᓇᓱᒍᑎᑦᓴᐅᓱᑎᒃ ᐸᕐᓇᑕᐅᒪᔪᑦ: 

6.1 ᐱᓂᐊᕐᓂᓕᕆᔩᑦ ᑐᓂᓯᒪᒍᑎᖏᑦ ᐃᓘᓐᓇᖏᓐᓂᑦ ᑲᕙᒪᐅᔪᑦ ᐱᑦᔪᔨᕕᓕᒫᖏᓐᓂᑦ, ᐃᓚᖃᕐᑎᓗᒋᑦ 

ᑲᔪᓯᐅᒐᕈᓐᓇᑐᓂᒃ ᐃᓱᓕᔪᐃᑦᑐᓂᒃ ᑮᓇᐅᔭᖃᕐᑎᓯᒍᑎᐅᒋᐊᓖᑦ ᓱᕐᖁᐃᑐᒥᒃ 2025 ᑎᑭᑦᑎᓗᒍ 

ᐱᔭᐅᒍᓐᓇᓯᒋᐊᖃᕐᓯᒪᔪᓂᒃ ᐊᒻᒪᓗ ᐳᕙᓪᓗᓇᕐᒥᒃ ᓄᖑᑦᓯᓂᕐᒥᒃ 2030 ᐊᕐᕌᒍᖅ ᑎᑭᑦᑎᓗᒍ ᐱᔭᖃᕐᓗᓂ 

ᑭᖑᓂᐊᒍᓪᓗ ᐳᕙᓪᓗᓇᕐᑐᑕᖃᕈᓐᓀᓂᖅ ᑲᔪᓯᓂᖃᕐᓗᓂ 

6.2 ᐃᑲᔪᕐᓯᒍᑏᓪᓗ, ᐃᓚᐅᑎᑦᓯᓃᓪᓗ ᐊᒻᒪᓗ ᓴᐳᑦᔨᓯᒪᖃᑎᒌᓐᓃᑦ ᐱᓗᒋᑦ ᐃᓅᖃᑎᒌᑦᑐᓕᕆᔨᓂᑦ, ᓄᓇᓕᓐᓂᑦ 

ᐊᒻᒪᓗ ᐊᓯᓂᑦ ᐅᓇᒻᒥᒋᔭᖃᖃᑕᐅᕙᑦᑐᓂᑦ 

6.3 ᐃᓂᓪᓚᑕᐅᒪᔪᓪᓗ ᐃᖏᕐᕋᕈᑎᖏᓪᓗ ᐃᓄᐃᑦ ᐱᓇᓱᒐᖃᕐᕕᖁᑎᓕᒫᖏᓐᓂ, ᐱᔪᓐᓇᐅᑎᖃᕈᑎᓂᒃ 

ᑎᒍᒥᐊᕐᑐᓕᒫᓂ, ᑲᕙᒪᑐᖃᒃᑯᓗ ᓄᓇᓕᕐᓚᐅᔪᓪᓗ/ᓄᓇᖁᑕᐅᔪᓪᓗ ᑲᕙᒪᖏᑕ ᐱᑦᔪᔨᕕᖏᓐᓂ, ᐊᒻᒪᓗ 

ᐊᓰᑦ ᐱᓇᓱᑦᑕᖃᖃᑕᐅᔪᑦ ᓱᕐᖁᐃᑐᒥᒃ ᐱᔭᑦᓴᖁᑎᖃᕐᓗᑎᒃ ᐱᔭᖃᕋᓱᓐᓂᒥᒃ ᐊᒻᒪᓗ ᑲᔪᓯᔪᒥᒃ 

ᐳᕙᓪᓗᓇᕐᑐᒥᒃ ᓄᖑᑎᑦᓯᓯᒪᓗᑎᒃ 

6.4 ᐱᓇᓱᖃᑎᒌᒍᑎᖃᕐᓃᑦ ᓇᓗᓀᕆᖃᑎᒌᓪᓗᑎᒃ ᓄᓇᓕᕐᔪᐊᖃᖃᑎᒌᑎᒍᓪᓗ ᓄᓇᖁᑕᐅᔪᑎᒍᓪᓗ 

ᐱᓇᓱᒍᑎᓕᐊᖑᒪᔪᑦ ᖃᓄᐃᓘᕐᓂᖏᓐᓂᒃ ᖃᐅᔨᒪᒍᑎᐅᔪᑦ ᐃᓕᖓᑦᓱᑎᒃ ᑲᒪᓇᓱᑦᑕᖃᕐᓂᓄᓪᓗ 

ᓇᐅᕐᓯᑐᕐᓂᒥᓪᓗ ᐱᕙᓪᓕᐊᑎᑦᓯᒍᑎᖃᕐᓂᓄᑦ 

6.5 ᑐᖕᖓᕕᐅᔪᑦ ᐊᓪᓚᓯᒪᔪᖕᖑᐃᒍᑎᐅᓯᒪᔪᑦ, ᐊᓪᓚᓯᒪᔪᖕᖑᐃᒍᑎᐅᓯᒪᔪᓂᒃ ᑲᒪᒋᔭᖃᕐᓂᒥᒃ ᐱᓇᓱᒍᑏᑦ ᐊᒻᒪᓗ 

ᖃᓄᐃᓘᕐᑕᐅᒍᑎᖏᑦ ᐃᓕᖓᔪᑦ ᑲᒪᓇᓱᒍᑎᓄᓪᓗ ᓇᐅᑦᓯᑯᕐᓂᒥᓪᓗ ᐱᓇᓱᒍᑎᓄᑦ ᑐᕌᕐᑕᖃᕐᓱᑎᒃ 

ᐱᔭᖃᕐᓂᒥᓪᓗ ᑲᔪᓯᑎᑦᓯᓂᕐᒥᓗ ᐳᕙᓪᓗᓇᕐᑐᒥᒃ ᓄᖑᑎᑦᓯᓂᕐᒧᑦ  

6.6 ᑲᒪᓇᓱᑦᑕᖃᕐᓃᓗ ᓇᐅᑦᓯᑐᕐᑕᖃᕐᓃᓗ ᑲᒪᒋᒋᐊᕐᑕᐅᓯᒪᔪᓂᓪᓗ ᖃᓄᐃᓘᕈᑎᐅᔪᓪᓗ ᓱᕐᖁᐃᑐᒥᒃ 

ᐃᑲᔪᕐᓯᓂᖃᕋᓗᐊᕐᒪᖔᑕ ᑲᔪᓯᑎᑕᐅᑦᓯᐊᕋᓗᐊᕐᒪᖔᑕᓗ ᐳᕙᓪᓗᓇᕐᑑᑉ ᓄᖑᑎᑕᐅᓂᖏᑦ ᑕᒪᓐᓇᓗ 

ᑲᔪᓯᔪᒥᒃ ᐊᑑᑎᖃᖏᓐᓇᓯᐊᕐᓗᓂ, ᐱᐊᓚᓗᓂᓗ ᐊᒻᒪᓗ ᓇᓪᓕᖁᐊᕇᑎᑦᓯᓂᕐᑕᖃᕐᓗᓂ  

6.7 ᐱᓇᓱᖃᑎᒌᒍᑎᖃᕐᓃᑦ ᐊᓯᓂᒃ ᓇᓗᓀᕆᖃᑎᒋᓗᒋᑦ ᐊᒥᕐᖄᖃᑎᒋᖃᑦᑕᓗᒋᓪᓗ ᐱᐅᓂᕐᐹᓂ 

ᐊᓯᑦᔨᕙᓪᓕᐊᓂᖃᕐᓱᑎᓪᓘᑐᓂᒃ ᐱᓇᓱᐊᕈᑎᓂᒃ ᐱᓚᕿᒍᑎᐅᓚᖓᑦᓱᑎᒃ ᑲᔪᓯᑦᓯᐊᑎᑦᓯᒍᑎᐅᓗᑎᓪᓗ 

ᐳᕙᓪᓗᓇᕐᑐᒥᒃ ᓄᖑᑎᑦᓯᓂᕐᒥᒃ (ᓲᕐᓗ ᐃᓄᐃᑦ ᓄᓇᓕᕐᔪᐊᖃᑎᒌᑦᑐᑦ ᑲᑎᖕᖓᔨᕐᔪᐊᖏᓪᓗ, ᓯᓚᕐᔪᐊᒥ 

ᐅᑭᐅᕐᑕᑐᒥ ᓄᓇᕐᖃᑎᒌᑦᑐᓕᒫᑦ ᐳᕙᓪᓗᓇᕐᑐᓕᕆᓂᕐᒥᒃ ᑲᒪᒋᔭᖃᕐᓂᓄᑦ ᐱᓇᓱᖃᑎᒌᒍᑎᖃᕐᑐᑦ, ᑲᓇᑕᒥ 

ᐳᕙᓪᓗᓇᕐᑐᒥᒃ ᓄᖑᑎᑦᓯᒐᓱᓐᓂᒧᑦ ᐱᓇᓱᖃᑎᒌᑦᑐᑦ, ᓄᓇᕐᔪᐊᒥᐅᓂ ᐃᓗᓯᓕᕆᓂᕐᒧᑦ ᐱᑦᔪᔨᕕᒃ, 

ᓯᓚᕐᔪᐊᒥᐅᑦ ᑲᑐᑦᔨᖃᑎᒌᑦᑐᑦ ᐊᑭᕋᕐᑐᓱᑎᒃ ᐳᕙᓪᓗᓇᕐᑐᒥᒃ ᐊᒻᒪᓗ ᐳᕓᑦ ᖃᓂᒻᒪᓯᖏᓐᓂ) 

6.8 ᐋᒥᑦᓯᓃᓪᓗ ᐊᑕᐅᑦᓯᑯᕐᑎᑕᐅᔪᓪᓗ ᓱᕐᖁᐃᑐᒥᒃ ᐳᕙᓪᓗᓇᕐᑐᒥᒃ ᓄᖑᑎᕆᓂᕐᒥᒃ ᐱᓇᓱᒍᑎᐅᔪᑦ 

ᐃᖏᐊᖃᑎᖃᕐᓱᑎᒃ ᐊᑕᐅᑦᓯᑯᖃᑎᒋᑦᓱᒋᓪᓗ ᐊᓯᖏᓐᓂ ᐱᓇᓱᒍᑎᓂᒃ 

ᐱᐅᓯᒋᐊᕆᒍᑎᐅᒐᓱᑦᑐᓂᒃ/ᓴᐳᑦᔨᓯᒪᒍᑎᐅᓗᑎᓪᓗ ᐃᓗᓯᖃᑦᓯᐊᑐᑦᓴᐅᓂᕐᓂᒃ 

ᖃᓄᐃᖕᖏᓯᐊᕐᑐᓴᐅᓂᖏᓐᓂᓗ ᐃᓄᑐᐃᓐᓀᑦ (ᓲᕐᓗ ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᑲᓇᑕᓕᒫᒥ 

ᐱᓇᓱᒍᑎᖏᓐᓂᒃ, ᑲᕙᒪᑐᖃᒃᑯᓗ ᑮᓇᐅᔭᕐᑐᕈᑎᖃᕐᓗᑎᒃ ᐃᒡᓗᓂᒃ) 

6.9 ᐃᓄᑐᐃᓐᓇᓄᑦ ᓯᕗᓕᕐᑕᐅᔪᑦ ᖃᐅᔨᓴᕐᓃᑦ ᑐᕌᕐᓱᑎᒃ: 

 ᐱᑕᖃᖕᖏᓗᐊᕈᑎᐅᔪᑦ ᖃᐅᔨᒪᔭᐅᒋᐊᓕᓐᓂ ᐃᓕᖓᑦᓱᑎᒃ ᐳᕙᓪᓗᓇᕐᑑᑉ ᐃᕐᐸᐸᓐᓂᖓᓄᑦ/ 

ᓱᕐᕃᓂᕆᓲᖓᓄᓪᓗ ᐃᓄᐃᑦ ᓄᓇᖓᓐᓂ ᐊᒻᒪᓗ ᐊᑐᓂᑦ ᐃᓄᐃᑦ ᓄᓇᖁᑎᖏᓐᓂ; ᐊᒻᒪᓗ 

 ᓇᐅᑦᓯᑐᕐᓗᒋᑦ ᐃᓄᓕᒫᑦ ᐃᓗᓯᖏᑦ ᐊᒻᒪᓗ ᐳᕙᓪᓗᓇᕐᑐᓕᕆᓂᕐᒥᒃ ᐱᓇᓱᒍᑎᐅᔪᑦ ᒪᓕᒐᖁᑎᖏᑦ, 

ᖃᓄᐃᓘᕐᑕᐅᒍᑎᖏᑦ, ᑲᒪᒋᔭᐅᒋᐊᕈᑎᖏᑦ ᐊᒻᒪᓗ ᖃᓄᐃᓘᕈᓯᐅᔪᑦ ᐱᓚᖀᒍᓐᓇᑐᑦ/ᓱᕐᕃᓂᖃᕈᓐᓇᑐᑦ 

ᐱᒍᓐᓇᓯᓂᕐᒥᓗ ᑲᔪᓯᑎᑦᓯᓂᕐᒥᓗ ᐳᕙᓪᓗᓇᕐᑑᑉ ᓄᖑᑎᑕᐅᓇᓱᓐᓂᖓᓂᒃ (ᓲᕐᓗ ᐊᑐᓕᕐᑎᓯᓂᖅ 

ᐊᒻᒪᓗ/ᐅᕝᕙᓘᓐᓃᓗ ᖃᓄᐃᓕᖕᖓᓂᐅᔪᑦ ᓄᓇᖁᑕᐅᔪᓕᒫᓂ ᐳᕙᓪᓗᓇᕐᑐᒥᒃᓄᖑᑎᑦᓯᓂᕐᒥᒃ 

ᐱᓇᓱᒍᑎᑦᓴᐅᑎᓪᓗᒋᑦ ᐸᕐᓇᑕᐅᓯᒪᔪᑦ) 

ᐃᓱᓕᒋᐊᕈᑏᑦ  

 

ᒪᑦᔨ 23, 2018-ᖑᑎᓪᓗᒍ, ᑲᓇᑕᐅᑉ ᑲᕙᒪᖓ ᑐᓂᓚᐅᕐᓯᒪᕗᖅ ᐱᓇᓱᖃᑎᖃᓛᓕᕐᓂᕋᕐᓱᓂ ᐃᓄᑐᐃᓐᓇᓂᒃ 

ᐳᕙᓪᓗᓇᕐᑐᒥᒃ ᐊᓐᓂᑭᓕᑎᕆᒋᐊᖃᑕᐅᓗᓂ ᐃᓄᐃᑦ ᓄᓇᖁᑎᓕᒫᖏᓐᓂ 50%-ᒧᑦ ᐃᑭᓕᒋᐊᕆᖃᑕᐅᓛᓕᕐᓱᓂ 

2025 ᐊᕐᕌᒍᖓ ᓇᓪᓕᐅᑎᓚᐅᕐᑎᓇᒍ ᐊᒻᒪᓗ ᐳᕙᓪᓗᓇᕐᑐᒥᒃ ᓄᖑᑎᑦᓯᓗᓂ ᐃᓄᐃᑦ ᓄᓇᖓᓐᓂ ᐊᕐᕌᒍᖅ 2030 

ᓇᓪᓕᐅᑎᑎᓪᓗᒍ. ᑖᒃᑯᐊ ᑐᕌᒐᓕᐊᖑᒪᔪᑦ ᓴᐱᖕᖏᑐᓄᑦ ᐋᕐᕿᑕᐅᒪᕗᑦ ᐱᒐᓱᒋᐊᖏᓪᓗ ᓵᖕᖓᔭᑦᓴᐅᓂᖃᓛᕐᐳᑦ 

ᑭᓯᐊᓂ ᑌᒣᒐᓗᐊᕐᑎᓗᒋᑦ ᑲᑐᑦᔮᖃᖃᑎᒌᒍᑎᒋᓗᒋᑦ ᐱᔭᑦᓴᖁᑎᒋᕙᕗᑦ – ᐅᕙᑦᑎᓄᓪᓗ ᓯᕗᓂᑦᓴᑎᓐᓂᓗ 

ᑭᖑᕚᕆᓛᕐᑕᑎᓐᓄᑦ.  

ᑲᕙᒪᒃᑯᑦ ᐃᓄᑐᐃᓐᓇᓂᒃ ᐱᓇᓱᖃᑎᖃᕐᑐᓴᑐᖃᐅᕗᑦ ᓄᖑᑎᑦᓯᓇᓱᖃᑎᐅᓗᑎᒃ ᐳᕙᓪᓗᓇᕐᑐᒥᒃ ᐃᓄᐃᑦ ᓄᓇᖓᓐᓂ 

ᐃᓘᓐᓇᖏᓐᓂ. ᐃᓄᐃᑦ ᓲᕐᓗ ᓇᒻᒪᑐᑎᑐᑦ ᐊᑯᓂᐅᓗᐊᓕᕐᑐᖅ ᓇᒻᒪᐳᑦ ᐳᕙᓪᓗᓇᕐᑐᒥᒃ ᐃᓚᒌᑎᒍᓪᓗ 

ᓄᓇᕐᖃᑎᒌᑎᒍᓪᓗ ᑲᔪᓯᒍᑎᒋᑦᓱᒋᑦ ᐊᑑᑎᕙᑦᑕᑎᓐᓂᒃ ᑲᖕᖑᓇᓕᕋᑕᕐᓱᓂ ᐅᖁᒣᑦᓱᓂᓗ ᐳᕙᓪᓗᓇᕐᑐᖅ ᐃᓄᓐᓃᒪᑦ 

ᑲᓇᑕᐅᑉ ᓄᓇᓕᕐᔪᐊᖓᑕ ᐃᓚᖓᓂ ᐱᑕᖃᖕᖏᓗᑐᓕᕋᓗᐊᕐᑎᓗᒍ.  

ᐊᓐᓂᑭᓕᑎᕆᓂᖅ ᐊᔪᕐᓴᓂᕐᒥᒃ ᐊᒻᒪᓗ ᐱᐅᓯᒋᐊᕆᓂᖅ ᐃᓅᑦᔪᓯᑎᒍᑦ ᐱᖕᖏᓗᐊᕐᑎᓯᒍᑎᐅᓲᓂᒃ ᐃᓄᐃᑦ 

ᐃᓗᓯᖃᑦᓯᐊᑐᑦᓴᐅᓂᖏᓐᓂᒃ ᐱᑕᖃᕆᐊᖃᓪᓚᕆᑉᐳᖅ ᓄᖑᑎᑕᐅᓂᐊᕐᐸᑦ ᐳᕙᓪᓗᓇᕐᑐᖅ. ᐃᓚᐅᒋᕗᖅ ᐃᓄᐃᑦ 

ᓱᕐᖁᐃᑐᒥᒃ ᓄᖑᑎᑦᓯᒐᓱᖃᑎᐅᔪᑦᓴᐅᓂᖏᑦ ᐳᕙᓪᓗᓇᕐᑐᒥᒃ. ᐊᕐᖁᑎᐅᑎᓪᒋᑦ ᐱᕙᓪᓕᐊᑎᑦᓯᒍᑎᐅᔪᑦ 

ᑲᔪᓯᑎᑦᓯᒍᑎᐅᖃᑦᑕᑐᓪᓗ ᓄᓇᓕᓕᒫᓂ ᐳᕙᓪᓗᓇᕐᑐᒥᒃ ᓄᖑᑎᕆᓇᓱᓐᓂᒥᒃ ᐱᓇᓱᒍᑎᑦᓴᐅᓱᑎᒃ ᐸᕐᓇᑕᐅᓯᒪᔪᑦ 

ᓯᕗᓕᕐᑕᐅᓱᑎᒃ ᐃᓄᐃᑦ ᐳᕙᓪᓗᓇᕐᒥᒃ ᓄᖒᑎᑦᓯᒐᓱᓐᓂᒥᓄᑦ ᑐᖕᖓᕕᓕᐊᕆᓯᒪᔭᖏᑦ ᐃᓄᑐᐃᓐᓀᓗ ᐱᓇᓱᖃᑎᕗᓪᓗ 

ᑲᑐᑦᔮᖃᕐᓗᑎᒃ ᑲᒪᓚᖓᕗᑦ ᐱᓀᓗᑕᐅᔪᓂᒃ ᑕᒪᒃᑯᐊᓗ ᑲᒪᒋᓗᒋᑦ ᓄᑖᓂᒃ ᐱᔪᓐᓇᓂᖃᓕᕐᓗᑕ, ᓄᑖᓂᓪᓗ 

ᐃᓱᒻᒪᓯᖃᓕᕐᓗᑕ ᓄᑖᖑᒻᒥᔪᓂᓪᓗ ᐱᕕᑦᓴᖃᕐᕕᖃᓕᕐᓗᑕ.  

ᐱᓇᓱᖃᑎᒌᒍᑎᒋᓚᖓᔭᕗᑦ ᐳᕙᓪᓗᑐᑦ ᑲᒪᒋᔭᐅᒍᑎᖏᓐᓂᒃ ᐊᓯᑦᔨᒋᐊᕆᓂᕐᒥᒃ ᐱᐅᓂᕐᓴᒥᒃ ᐃᓄᐃᑦ ᑭᖕᖒᒪᑦᓯᒍᑎᖏᑦ 

ᐱᔪᓐᓇᑕᐅᖁᓪᓗᒋᑦ; ᐃᓚᐅᑎᑦᓯᓂᖃᓕᕐᓗᑎᒃ ᐋᕐᕿᒍᑎᐅᓂᕐᐹᖑᖃᑦᑕᑐᓂᒃ ᓈᒻᒪᓈᕐᓯᒪᔪᓂᓪᓗ ᐱᓇᓱᒍᑎᖃᕐᓗᑎᒃ 

ᐳᕙᓪᓗᑐᓂᒃ ᖃᐅᔨᓴᕐᓂᑯᑦ, ᐋᓐᓂᐊᓯᐅᕆᓂᒃᑯᑦ ᐊᒻᒪᓗ ᐳᕙᓪᓗᓇᕐᑐᑕᖃᕐᑎᓯᑦᑌᓕᓂᒃᑯᑦ; ᓱᕐᖁᐃᑐᒥᓪᓗ 

ᑲᒪᒋᔭᐅᑦᓯᐊᓂᕐᒥᒃ ᐱᑎᑕᐅᖃᑦᑕᖁᓪᓗᑕ ᐊᑦᔨᐅᑎᑕᐅᓗᑕᓗ.  

ᐳᕙᓪᓗᓇᕐᑐᒥᒃ ᐃᓱᒪᒍᓯᕗᑦ ᐊᓯᑦᔨᓚᖓᔪᖅ; ᑕᐅᑐᒍᓐᓀᓗᑎᒍ ᖃᓂᒻᒪᓯᐅᑎᓪᓗᒍ ᑕᐅᑐᖔᓕᕐᓗᒍᓕ ᐃᓅᑦᔪᓯᑎᒍᑦ 

ᓇᓪᓕᖁᐊᖑᖕᖏᓂᐅᒋᐊᖓ ᐃᕐᐸᕈᑎᐅᓲᖑᑦᓱᓂ ᐳᕙᓪᓗᓇᕐᑐᒧᑦ, ᓄᖑᑎᕆᑦᓱᓂ ᐃᓗᓯᖃᑦᓯᐊᑐᑦᓴᐅᓂᖏᓐᓂᓗ 

ᖃᓄᐃᖕᖏᓯᐊᕐᑐᓴᐅᓂᖏᓐᓂᓗ ᐊᒥᓲᓗᐊᑐᑦ ᐃᓄᖁᑎᑦᑕ. ᐱᓪᓚᕆᐅᓂᕐᐹᖑᑎᓪᓗᒍᓕ, ᓇᓗᓀᕆᓚᖓᕗᒍᑦ 

ᓯᕗᓂᖃᕈᑎᕗᑦ ᓄᑭᖃᑦᓯᐊᑐᒥᒃ ᑲᔪᓯᓂᖃᑦᓯᐊᕈᓐᓇᑐᒥᓪᓗ ᐳᕙᓪᓗᑐᓂᒃ ᑲᒪᒋᔭᖃᕈᑎᓂᒃ ᐱᓇᓱᒍᑎᐅᔪᑦ 

ᑲᒪᑦᓯᐊᖏᑦᑐᒍᑎᐅᒋᐊᖏᑦ ᐋᓐᓂᐊᖑᓂᖓᓂᒃ, ᐱᔭᖃᓕᕐᑑᒐᓗᐊᑦ ᓴᐳᑦᔨᓯᒪᓕᕐᓱᑎᓪᓗ ᖃᓄᐃᖕᖏᓯᐊᕐᑐᓴᐅᓂᕐᓂᒃ.  

ᐅᐃᒍᑖᕆᓯᒪᒍᑎ A – ᐳᕙᓪᓗᓇᖃᖃᑦᑕᑐᑦ ᐊᑯᓓᓐᓂᖏᑦ 

ᐃᓄᐃᑦ ᓄᓇᖁᑎᖏᑎᒍᑦ ᐊᕕᑦᑐᓱᒋᑦ  

 

ᐳᕙᓪᓗᑐᑦ ᐊᒥᓲᓂᖏᑦ ᐊᑦᔨᒌᑦᑎᖏᓪᓚᑦ ᐃᓄᐃᑦ ᓄᓇᖏᓐᓂᒃ (ᑐᑭᓯᓇᕐᑎᓯᒍᑏᑦ A1). ᑌᒪᓕ ᓄᓇᕗᒻᒥᐅᑦ 

ᑐᓴᕐᑕᐅᑎᑦᓯᓯᒪᒐᓗᐊᕐᑎᓗᒋᑦ ᐳᕙᓪᓗᑐᖃᕆᐊᒥᒃ ᑖᒃᑯᓇᓂ ᐅᓪᓗᓂ ᑐᓴᕐᑕᐅᑎᓯᒪᔭᒥᓐᓂ (670 ᐳᕙᓪᓗᓇᖃᕐᓂᒪᑕ), 

ᐳᕙᓪᓗᑐᖁᑎᖏᑦ ᑲᑉᐱᐊᓇᖕᖏᓂᕐᓴᐅᕗᑦ ᐊᓯᖏᓐᓂ ᓄᓇᖁᑎᒥᓐᓃᑐᓂ ᐃᓄᑐᐃᓐᓇᓂᒃ ᐃᓄᒋᐊᓐᓂᐹᓂ 

ᐃᓄᖃᕋᒥᒃ. ᓄᓇᖁᑕᐅᔪᓂ ᐃᑭᓐᓂᓴᓂᒃ ᐃᓄᑐᐃᓐᓇᑕᓕᓐᓂ, ᐊᖏᔫᖕᖏᑐᒐᓗᐊᒥᒃ ᐊᓯᑦᔨᑐᖃᑐᐊᕐᒪᑦ ᑭᓯᑕᐅᔪᑎᒍᑦ 

ᐳᕙᓪᓗᑐᑦ ᑐᓴᕐᑕᐅᑎᑕᐅᖃᑦᑕᑐᑦ ᐱᔪᖃᕐᑎᓯᒍᓐᓇᐳᑦ ᐊᑦᔨᒌᑦᑎᖏᑦᑐᓂᒃ ᐳᕙᓪᓗᓇᕐᑕᖃᑦᑕᑐᑦ ᐅᓄᕐᓂᖏᓐᓂᒃ.  

ᑐᑭᓯᓇᕐᑎᓯᒍᑏᑦ A1. ᐳᕙᓪᓗᓇᖃᓯᖃᑦᑕᑐᑦ ᐃᓄᑐᐃᓐᓀᑦ ᐊᑯᕐᖓᓂ ᓄᓇᓯᒪᑦᓱᑎᒃ ᐃᓄᐃᑦ ᓄᓇᖁᑎᖏᓐᓂ, 

2006-201624 

 
 

ᖃᐅᔨᒪᔭᐅᒋᐊᓖᑦ: ᐊᑦᔨᒌᑦᑎᖏᓐᓂᖏᑦ ᐊᓪᓚᓯᒪᔪᖕᖑᑕᐅᒪᔪᑦ ᐊᑐᐊᕋᑦᓴᕈᕐᑕᐅᓂᕕᓂᖏᑦ ᑖᒃᑯᓇᓂ ᑐᓴᕐᑎᓯᒍᑎᓂ 

ᐊᒻᒪᓗ ᐊᓪᓚᓯᒪᔪᖕᖑᐃᒍᑎᒪᔪᓂ ᐊᑐᐊᕋᑦᓴᕈᕐᑎᑕᐅᔪᕕᓂᕐᓂ ᓯᕗᓪᓕᐅᖃᑦᑕᓯᒪᔪᓂ ᑲᓇᑕᓕᒫᒥᓗ. ᓄᓇᓕᕐᓚᑎᒍᓪᓗ 

ᐊᒻᒪᓗ ᓄᓇᖁᑕᐅᔪᑎᒍᑦ ᑲᒪᓇᓱᒍᑎᕕᓂᐅᑦᓱᑎᒃ ᑐᓴᕐᑕᐅᑎᑕᐅᒪᔪᑦ ᑌᒣᓯᒪᑐᐃᓐᓇᕆᐊᖃᕐᐳᑦ ᑐᓴᕐᑎᓯᒍᑏᑦ 

ᐊᓪᓚᑕᐅᓇᓴᖃᑦᑕᑐᕕᓂᐅᓂᖏᓐᓄᑦ ᐅᕝᕙᓘᓐᓃᑦ ᐊᑦᔨᒌᑦᑎᓂᖕᖏᑐᓄᑦ ᐊᓪᓚᓯᒪᔪᖕᖑᐃᒍᑎᐅᒪᔪᑦ ᐱᔭᐅᓯᒪᑎᓪᓗᒋᑦ 

ᐊᒥᓱᐃᓂᑦ ᖃᐅᔨᓴᕈᑎᕕᓂᐅᑦᓱᑎᒃ ᐊᓪᓚᖁᑎᓂᑦ. ᓄᓇᓕᕐᓚᐅᔪᑦ ᐅᕝᕙᓘᓐᓃᑦ ᓄᓇᖁᑕᐅᔪᑦ 

ᓄᑕᐅᓯᓕᑎᕆᑦᓴᐅᑎᒋᓂᕐᓴᐅᖃᑦᑕᑐᑦᓴᐅᕗᑦ ᐊᓪᓚᓯᒪᔪᖕᖑᓯᒪᔭᕐᒥᓂᒃ ᐊᑯᓓᓐᓂᓴᒥᒃ ᑐᓴᕋᑦᓴᓕᐅᕈᑎᒋᖃᑦᑕᓗᒋᑦ. ᑌᒪᓕ 

ᐊᑦᔨᒌᑦᑎᖏᑦᑐᓃᑦ ᓴᕐᕿᔮᕐᓂᖃᕐᐸᑕ ᑖᒃᑯᐊᓗ ᑐᓴᕐᑕᐅᑎᑦᓯᒍᑏᑦ ᐊᒻᒪᓗ ᑐᓴᕐᑎᓯᒍᑎᖏᑦ ᓄᓇᓕᕐᓚᐅᔪᓪᓗ 

                                                        
24ᑲᓇᑕᒥ ᐳᕙᓪᓗᓇᕐᑐᓂᒃ ᑐᓴᐅᒪᔭᐅᑎᑦᓯᓂᕐᒥᒃ ᐱᓇᓱᒍᑏᑦ – ᒣ 2018 (ᖃᐅᔨᒋᐊᕐᕕᒋᓗᒍ: ᔮᓐ ᕙᓵᓐ) 

ᐅᕝᕙᓘᓐᓃᓗ ᓄᓇᖁᑕᐅᔪᑦ ᑐᓴᕐᑎᑕᐅᑎᑦᓯᒍᑎᖏᑕ ᓴᓂᐊᓐᓂ, ᐊᑐᐊᕐᓯᔪᑦ ᑫᓪᓚᑐᕐᑕᐅᕗᑦ 

ᖃᐅᔨᒋᐊᕐᕕᖃᕐᑐᓴᐅᑎᓪᓗᒋᑦ ᓄᓇᓕᕐᓚᐅᔪᓪᓗ/ᓄᓇᖁᑕᐅᔪᓪᓗ ᐊᖓᔪᕐᖃᐅᕕᖏᓐᓂᑦ ᓈᒻᒪᓂᕐᓴᓂᒃ ᑐᓴᕐᑎᓯᒍᑎᓂᒃ 

ᐱᒍᒪᕕᒋᓗᒋᑦ. 

ᐳᕙᓪᓗᓇᕐᑐᒥᒃ ᐱᑕᖃᖃᑦᑕᑐᑦ ᑭᓯᑕᐅᒪᒍᑎᖏᑦ ᐊᕐᕌᒍᑕᒫᑦ ᐊᓪᓚᑕᐅᖃᑦᑕᓯᒪᔪᑦ ᐃᓄᐃᑦ ᓄᓇᖁᑎᖏᓐᓂ 2006-ᒥᑦ 

ᑎᑭᑦᓱᒍ 2016 ᐊᓪᓚᓯᒪᔪᖕᖑᑕᐅᒪᕗᑦ ᑐᑭᓯᑎᑦᓯᒍᑎᓂ ᑭᓯᑦᔪᑎᓕᓐᓂ A1-ᒥᒃ. ᐱᖓᓱᑦ ᐃᓄᐃᑦ ᓄᓇᖁᑎᖏᑦ 

ᐊᑑᑎᔭᖃᖃᑦᑕᓚᐅᕐᖁᑦ ᐊᖏᔪᑲᓪᓚᓂᒃ ᐳᕙᓪᓗᓇᕐᒥᒃ ᐃᕐᐸᔨᐊᖃᕐᓂᒥᒃ ᐊᕐᕌᒍᑦ 10 ᐊᓂᒍᕋᓱᓐᓃᓇᖏᓐᓂ.  

ᑐᑭᓯᑎᑦᓯᒍᑏᑦ A1. ᐳᕙᓪᓗᑐᑦ ᖃᑦᓯᐅᓂᖏᑦ ᐱᔪᖃᓯᓂᐅᖃᑦᑕᑐᓪᓗ ᐳᕙᓪᓗᓇᕐᒥᒃ ᖃᓂᒻᒪᓯᕐᑖᓂᕐᒥᒃ ᐃᓄᐃᑦ 

ᐃᓄᑑᓇᕐᑎᑐᑦ ᐊᑯᕐᖓᓂ ᐃᓄᐃᑦ ᓄᓇᖁᑎᖏᓐᓂ, ᐊᕐᕌᒍᑦ 2006-2016 

ᐊᓂᒍᕐᐸᓕᐊᑎᓪᓗᒋᑦ25,26 

 

 

ᐃᓄᕕᐊᓗᐃᑦ  ᓄᓇᑦᓯᐊᕗᑦ ᓄᓇᕕᒃ ᓄᓇᕗᑦ 

ᐳᕙᓪᓗᑐᐃᑦ 

ᐳᕙᓪᓗᓇᐅᑉ 

ᐊᑯᓓᓐᓂᖓ/ 

100,000  

ᐳᕙᓪᓗᑐᐃᑦ 

ᐳᕙᓪᓗᓇᐅᑉ 

ᐊᑯᓓᓐᓂᖓ/ 

100,000  

ᐳᕙᓪᓗᑐᐃᑦ 

ᐳᕙᓪᓗᓇᐅᑉ 

ᐊᑯᓓᓐᓂᖓ/ 

100,000  

ᐳᕙᓪᓗᑐᐃᑦ 

ᐳᕙᓪᓗᓇᐅᑉ 

ᐊᑯᓓᓐᓂᖓ/ 

100,000  

2006 1 16.7 5 203.5 7 63.8 48 155.8 

2007 0 0.0 1 40.0 12 106.8 31 98.7 

2008 0 0.0 2 78.4 22 192.0 59 185.0 

2009 0 0.0 14 536.2 14 119.5 55 168.7 

2010 0 0.0 1 37.8 12 99.9 98 293.8 

2011 0 0.0 1 37.1 26 212.9 73 213.5 

2012 0 0.0 0 0.0 75 601.4 80 230.5 

2013 0 0.0 5 184.5 32 252.6 51 144.1 

2014 0 0.0 2 73.9 31 240.8 83 230.4 

2015 0 0.0 24 887.2 41 310.6 43 117.7 

2016 0 0.0 17 628.2 41 304.0 49 132.1 

ᑲᑎᑦᓱᑎᒃ  1 – 72 – 313 – 670 – 

ᐊᕐᕌᒍᕐᓂ 5-ᓂ 

ᑌᒣᓕᑦᑕᓂᖏᑦ 
0 0.0 10 354.9 44 340.0 61 170.2 

 

 

 

ᐃᓄᕕᐊᓗᐃᑦ ᓄᓇᓯᒪᕕᒻᒥᓂ ᓄᓇᖁᑎᖏᑦ 

ᐳᕙᓪᓗᓇᕐᑐᒥᒃ ᐋᓐᓂᐊᖃᓕᕐᖁᖅ ᓚᔪᓂᒃ ᑐᓴᕐᓴᐅᔪᖃᓚᐅᔪᖕᖏᓚᖅ ᐃᓄᕕᐊᓗᐃᑦ ᓄᓇᖏᓐᓂ ᐊᑯᓐᓂᖏᓐᓂ 

2007 ᐊᒻᒪᓗ 2016. 

  

                                                        
25ᑲᓇᑕᒥ ᐳᕙᓪᓗᓇᕐᑐᓂᒃ ᑐᓴᐅᒪᔭᐅᑎᑦᓯᓂᕐᒥᒃ ᐱᓇᓱᒍᑏᑦ – ᐁᕆᓕ 2018 (ᖃᐅᔨᒋᐊᕐᕕᒋᓗᒍ: ᔮᓐ ᕙᓵᓐ) 

26ᑲᓇᑕᒥ ᐳᕙᓪᓗᓇᕐᑐᓂᒃ ᑐᓴᐅᒪᔭᐅᑎᑦᓯᓂᕐᒥᒃ ᐱᓇᓱᒍᑏᑦ – ᒣ 2018 (ᖃᐅᔨᒋᐊᕐᕕᒋᓗᒍ: ᔮᓐ ᕙᓵᓐ) 

ᓄᓇᕗᑦ 

ᓄᓇᕗᒻᒥ ᐳᕙᓪᓗᓇᓖᑦ ᓲᕐᓗ 100,000-ᓂᑦ ᐃᓄᖃᑎᒌᑦ ᐊᑯᕐᖓᖏᓐᓂ ᐊᕐᕌᒍᕐᓂ 2006-ᒥᑦ ᑎᑭᑦᓱᒍ 2016 

ᐳᕙᓪᓗᑐᖃᓚᐅᔪᕗᖅ 181.1.-ᒥ ᐅᓄᕐᓂᖃᕋᔭᕐᑐᓂᒃ. ᐳᕙᓪᓗᓇᖃᓯᖃᑦᑕᑐᑦ ᓄᓇᓕᓐᓂ ᐊᕐᕌᒍᕐᓂ 2010, 2012, 

2014 ᐊᒻᒪᓗ 2017-ᒥ ᐱᑕᖃᖃᑦᑕᓚᐅᔪᕗᑦ. ᐳᕙᓪᓗᓇᕐᒥᒃ ᐱᔪᖃᕐᓂᐹᖑᔪᖅ ᕿᑭᕐᑖᓗᒻᒥᐅᑦ ᓄᓇᖁᑎᖏᓐᓂ, 

ᐊᑯᓓᑦᑐᒥᒃ ᐳᕐᑐᓂᖃᕐᓱᑎᒃ 305.1-ᒦᑐᒥᒃ ᐊᕐᕌᒍᕐᓂ ᐅᑯᓇᓂ 2006-2016. ᑌᒣᒐᓗᐊᕐᑎᓗᒋᑦ, ᐊᕐᕌᒎᓐᓂ ᒪᕐᕉᓂ 

ᐊᓂᒍᕐᑑᓂ ᐳᕙᓪᓗᑐᑦ ᐱᖃᑦᑕᓚᐅᕆᕗᑦ ᒪᕐᕈᐃᓂ ᓄᓇᕗᑦ ᓄᓇᖁᑎᒋᒻᒥᔭᖏᓐᓂ. 2017-ᖑᑎᓪᓗᒍ, 11 ᓄᓇᓖᑦ 

25-ᓂᑦ ᓄᓇᓕᓐᓂ ᐳᕙᓪᓗᑐᖃᕆᐊᒥᒃ ᑐᓴᕐᑕᐅᑎᑦᓯᓚᐅᔪᕗᑦ. ᐅᕕᒃᑫᓗ ᐃᓄᒻᒪᕆᕈᕋᑖᓪᓗ ᐅᑭᐅᓖᑦ ᐊᑯᓐᓂᖏᓐᓂᑦ 

15-ᒥᑦ 24-ᒧᑦ ᐳᕙᓪᓗᓇᕐᑐᒥᒃ ᐱᑕᖃᕐᓂᐹᖑᕗᑦ ᑕᒫᓂ ᓄᓇᖁᑕᐅᔪᒥ. ᑌᒣᒃᑫᒍᑎᐅᔪᑦ ᐃᓚᖏᑦ ᑲᔪᓯᔪᒥᒃ 

ᐳᕙᓪᓗᓇᕐᑐᒥᒃ ᐁᑦᑐᑐᑎᒍᑏᑦ ᓄᓇᕗᒻᒥ ᐃᓚᖃᕐᐳᑦ ᐃᒡᓗᖃᑦᓯᐊᖏᓐᓂᒥᒃ ᓱᕐᕃᒪᔪᒥᒃ ᓄᓇᖁᑕᐅᔪᓕᒫᒥ ᐊᒻᒪᓗ 

ᓵᖕᖓᔭᑦᓴᖑᖃᑦᑕᑐᑦ ᐱᔭᐅᑎᑦᓯᒐᓱᓕᕐᑐᓄᑦ ᐃᓗᓯᖃᑦᓯᐊᓂᕐᒥᒃ ᑲᒪᒍᑎᐅᑦᓱᑎᒃ ᐱᑦᔪᔨᒍᑎᓂᒃ, ᐊᖏᔪᐊᓗᒻᒥ ᓄᓇᒥ 

ᓄᓇᓕᖏᑦ ᐅᖓᓯᑦᑕᕇᒻᒪᕆᐅᑦᓱᑎᒃ. 

ᓄᓇᕕᒃ 

ᓄᓇᕕᒻᒥ, ᐳᕙᓪᓗᓇᕐᒥᒃ ᖃᓂᒻᒪᓯᕐᑕᓯᒪᓃᑦ ᑲᑕᒋᐊᕐᓯᒪᕗᑦ ᓱᑲᑦᑐᒪᕆᒻᒥᒃ 1960-ᓂ ᑎᑭᑦᓱᒋᑦ 2000-ᓃᑦᑐᑦ ᐊᕐᕌᒍᑦ 

ᕿᑎᕐᖃᖏᑦ. ᑭᖑᓂᐊᒍᑦ ᐊᕐᕌᒍᐃᑦ ᖃᐅᔨᒪᓇᖃᑦᑕᓕᓚᐅᔪᒋᕗᑦ ᐳᕙᓪᓗᓇᕐᑐᒥᒃ ᖃᓂᒻᒪᓯᕐᑖᖃᑦᑕᓯᒌᕐᒥᒋᐊᖏᑦ, 

ᑭᓯᑕᐅᔪᑎᒍᑦ ᑎᑭᐅᑎᔪᓂᒃ ᓲᕐᓗ 100,000-ᖑᒐᔭᕐᐸᑕ 350-ᖑᒐᔭᕐᑎᓗᒋᑦ ᐊᕐᕌᒍᕐᓂ 2011-ᒥᑦ ᐱᒋᐊᕐᓱᑎᒃ ᑎᑭᑦᑐᓂ 

2015-ᒧᑦ. ᐳᕙᓪᓗᓇᕐᑐᒥᒃ ᖃᓂᒻᒪᓯᕐᑕᖃᑦᑕᑐᑦ ᐊᑯᓓᓗᐊᖕᖑᐊᐳᑦ ᐱᐊᕋᕐᓂ/ᑲᒃᑲᓛᓂ, ᐅᕕᒃᑲᕈᕋᑖᓂ ᐊᒻᒪᓗ 

ᐃᓄᒻᒪᕆᓐᓂ ᐅᑭᐅᓕᓐᓂ ᐊᑖᓂᑦᑐᓂᒃ 34. 2008-ᒥᑦ ᑎᑭᑦᓱᒍ 2017, 11 ᓄᓇᓖᑦ ᓄᓇᓕᓐᓂᑦ 14-ᓂᑦ 

ᐳᕙᓪᓗᑐᕐᑕᖃᕆᐊᒥᒃ ᑐᓴᕐᓴᐅᒍᑎᖃᓚᐅᔪᕗᑦ. ᑌᒪᖕᖓᑦ 2012-ᖑᓕᓚᐅᕐᓯᒪᒻᒪᓂᑦ, ᐱᖓᓱᑦ ᓄᓇᓖᑦ ᑖᒃᑯᓇᖕᖓᑦ 

ᓄᓇᓕᓐᓂᑦ ᐊᑑᑎᖃᑦᑕᓯᒪᓕᕐᖁᑦ ᐊᖏᔪᒥᒃ ᐳᕙᓪᓗᓇᕐᑐᑖᕐᓂᒥᒃ, ᐊᓪᓛᑦ ᐃᓄᓕᒫᒋᔭᖏᑦ ᐳᕙᓪᓗᓇᕐᑐᑕᖃᕐᒪᖔᑕ 

ᖃᐅᔨᓴᕐᑕᐅᒋᐊᖃᖃᑦᑕᓕᕐᓱᑎᒃ. 

ᓄᓇᑦᓯᐊᕗᑦ 

ᐳᕙᓪᓗᓇᕐᑐᖃᓚᐅᔪᔪᑦ ᐃᓄᐃᑦ 100,000 ᐊᑯᕐᖓᓂ ᐊᕐᕌᒍᕐᓂ 2006-2016-ᒥ ᓄᓇᑦᓯᐊᕗᒻᒥ ᐅᓄᕐᓂᖃᕐᓯᒪᕗᑦ 

248.4-ᓂᒃ/100,000; ᐳᕙᓪᓗᓇᖃᕐᓱᑎᒃ ᐊᒥᓲᓂᕐᐹᖑᓚᐅᔪᔪᑦ ᐃᓄᐃᑦ ᓄᓇᖁᑎᖏᓐᓂ. ᑖᒃᑯᐊ ᐅᓄᕐᓂᐅᔪᑦ ᓲᕐᓗ 

ᐃᔨᕐᓯᒪᔫᔭᕐᑐᑦ ᓄᓇᓕᕐᓚᑎᒍᑦ ᐅᕝᕙᓘᓐᓃᑦ ᓄᓇᖁᑎᑎᒍᑦ (ᓲᕐᓗ ᓛᐸᑐᐊᒥᐅᓂ ᐃᓄᑐᐃᓐᓇᓂ ᐅᓄᕐᓃᑦ 

ᐊᓯᐅᔨᔭᐅᖃᑦᑕᓯᒪᔪᑦ ᐊᖏᓂᕐᓴᓂ ᓄᓇᓕᕐᓚᓂ ᐃᓄᒋᐊᑦᑐᓂ, ᐃᑭᓐᓂᓴᓂᒃ ᐳᕙᓪᓗᑐᕐᑕᓕᓐᓂ). 

2006-ᖑᓕᓚᐅᔪᒻᒪᓂ, ᐳᕙᓪᓗᓇᕐᑖᑐᑦ ᐱᖃᑦᑕᓚᐅᔪᕗᑦ 2006-2007-ᒥ, 2009-2010, 2015-ᒥ, 2016-2017 

ᐊᒻᒪᓗ 2018 ᐳᕙᓪᓗᓇᕐᑐᒧᑦ ᑐᖁᔪᖃᕐᓯᒪᔪᑦ ᐱᖓᓱᐃᓂ ᐳᕙᓪᓗᓇᕐᑐᒧᑦ ᒪᕐᕈᐃᓂ ᓄᓇᑦᓯᐊᕗᑦ ᓄᓇᓕᖏᓐᓂ 

ᑕᓪᓕᒪᓂ.  

ᐅᐃᒍᑖᕆᓯᒪᒍᑎ B – ᓯᓚᕐᔪᐊᒥ ᑲᒪᑦᓯᐊᓂᑦᓴᓄᑦ ᑲᑎᖕᖓᔩᑦ 

ᐋᓐᓂᐊᓯᐅᕐᑕᐅᔪᑦ ᐱᖁᔭᖃᕐᑎᑕᐅᒍᑎᖏᑦ ᐃᓕᖓᔪᑦ 

ᐳᕙᓪᓗᓇᐅᑉ ᑲᒪᒋᔭᐅᓂᖓᓄᑦ 

ᐳᕙᓪᓗᓇᕐᒥᒃ ᐋᓐᓂᐊᓯᐅᕐᑕᐅᒍᑎᓖᑦ ᐱᔪᓐᓇᐅᑎᖏᑦ 

ᐱᔪᓐᓇᐅᑎᖃᕐᐳᑎᑦ ᐃᒣᓘᕈᑎᒋᒍᓐᓇᑕᑎᓐᓂᒃ: 

ᑲᒪᒋᔭᐅᓂᖅ 

• ᐱᔪᓐᓇᐅᑎᖃᕐᓂᖅ ᐃᓱᒪᒥᓪᓗᓂ ᓇᓪᓕᖁᐊᕆᔭᐅᓗᓂᓗ ᐱᕕᖃᕈᓐᓇᓂᕐᒥᒃ ᐳᕙᓪᓗᑐᑦ ᑲᒪᒋᔭᐅᒍᑎᑦᓴᔭᖏᓂᒃ, ᐱᒋᐊᕐᕕᖃᕐᓗᑎᒃ ᖃᓂᒻᒪᓯᕐᑕᖃᕐᓂᒥᓂᑦ 

ᖃᐅᔨᔭᐅᓂᕐᒥᑦ ᑎᑭᓪᓗᒍ ᐋᓐᓂᐊᓯᐅᕐᑕᐅᓂᕆᒋᐊᓕᒻᒥᑕ ᐃᓱᐊ, ᖃᓄᕐᓗᓃᑦ ᐱᓇᓱᑦᑕᐅᒍᑎᖃᕈᓂ, ᑕᐅᑦᑐᖃᕈᓂ, ᐊᖑᑕᐅᒍᓂ/ᐊᕐᓇᐅᒍᓂ, ᐅᑭᐅᖏᑦ, 

ᐅᖃᐅᓯᖓ, ᐱᖁᔭᑎᒍᑦ ᖃᓄᐃᓕᖓᔪᒦᓐᓂᖓ, ᐅᑉᐱᓂᖓ, ᐃᑦᓯᒍᓲᓯᖓ, ᐃᓗᕐᖁᓯᖓ, ᐅᕝᕙᓘᓐᓃᑦ ᐊᓯᐊᓂᒃ ᖃᓂᒻᒪᓯᖃᕐᓂᖓ 

• ᐱᔪᓐᓇᐅᑎᖃᕐᓂᖅ ᐱᑎᑕᐅᑦᔪᑎᖃᕐᓂᒥᒃ ᐋᓐᓂᐊᓯᐅᕐᑕᐅᓂᒃᑯᑦ ᐃᒫᙰᕐᑕᐅᒋᐊᕈᑎᓂᒃ ᑐᖕᖓᕕᖃᑦᓯᐊᑐᓂᒃ ᓄᑖᓂᒃ International Standards for 

Tuberculosis Care (ᓯᓚᕐᔪᐊᒥ ᑐᖕᖓᕕᐅᔪᑦ ᐳᕙᓪᓗᓇᕐᑐᒥᒃ ᑲᒪᒋᔭᖃᕐᓂᓄᑦ), ᑲᒪᒋᔭᖃᑦᓯᐊᑐᓂᒃ ᖃᓂᒻᒪᓯᓖᑦ ᑭᖕᖒᒪᑦᓯᒍᑎᖏᑦ, ᐃᓚᐅᑎᓪᓗᒋᑦ 

ᑌᒃᑯᐊ ᐊᒥᓱᐃᓄᑦ-ᐋᓐᓂᐊᓯᐅᑎᓄᑦ ᓱᕐᕋᑕᐅᖃᔭᖕᖏᑐᓂᒃ ᐳᕙᓪᓗᓇᕐᑕᓯᒪᔪᓂᒃ ᐅᕝᕙᓘᓐᓃᑦ ᐳᕙᓪᓗᓇᕐᒥᒃ ᐃᓄᓐᓂᑐᒥᒃ ᐋᓐᓂᐊᓯᐅᑎᓄᑦ 

ᓱᕐᕋᑕᐅᕐᖃᔭᖕᖏᑐᒥᒃ ᖃᓂᒻᒪᓯᕐᑕᓕᓐᓂ (ᓲᕐᓗ ᐊᓴᐲᑦ) ᖃᓂᒻᒪᓯᕆᔭᐅᖃᑕᐅᑎᓪᓗᒋᑦ ᐊᒻᒪᓗ ᐱᔪᖃᕐᑎᓯᑦᑌᓕᓂᕐᒥᒃ ᐋᓐᓂᐊᓯᐅᕆᒍᑎᐅᔪᑦ 

ᐃᓅᓱᑦᑐᐊᐱᓐᓂᒃ ᕿᑐᕐᖓᐅᔪᓂᒃ ᐊᓯᖏᓪᓗ ᐃᓱᒪᒋᔭᐅᔪᑦᓴᐅᔪᑦ ᐁᑦᑐᑕᐅᑐᐃᓐᓇᕆᐊᖃᕐᓱᑎᒃ 

• ᐱᔪᓐᓇᐅᑎᖃᕐᓂᖅ ᐱᕙᓪᓕᖁᑎᖃᖃᑕᐅᓂᑦᓴᒥᒃ ᓯᕗᓪᓕᐅᒋᐊᕐᓯᒪᔪᓂᒃ ᐃᓗᓯᖃᑦᓯᐊᓂᕐᒥᒃ ᓄᓇᓕᑦᑎᒍᑦ ᐱᔭᖃᕋᓱᒍᑎᓂᒃ, ᐃᓕᓐᓂᐊᑎᑕᐅᒍᑎᑦᓴᓂᒃ, 

ᐊᒻᒪᓗ ᐳᕙᓪᓗᓇᖃᕐᑎᓯᑦᑌᓕᓂᕐᒥᒃ ᓂᑦᔮᒍᑎᖃᖃᑦᑕᑐᓂᒃ ᐃᓚᒋᔭᐅᑎᓪᓗᒋᑦ ᐊᑕᖏᕐᓯᓱᑎᒃ ᑲᒪᒋᔭᖃᕐᓂᒥᒃ ᐱᓇᓱᒍᑎᓄᑦ 

ᓲᓱᒋᔭᑦᓴᓯᐊᖑᓂᖅ 

• ᐱᔪᓐᓇᐅᑎᖃᕐᓂᖅ ᓲᓱᒋᔭᐅᑦᓯᐊᑐᑦᓴᐅᓂᕐᒥᒃ, ᐃᓚᐅᑎᓪᓗᒋᑦ ᐱᑎᑕᐅᑦᔪᑎᖃᕐᓂᑯᑦ ᐱᑦᔪᔨᒍᑎᓂᒃ ᓇᕐᕈᓇᕐᑎᑕᐅᒍᓐᓀᓗᓂ, ᐊᑦᔨᐅᖏᑦᑑᑎᑕᐅᒍᓐᓀᓗᓂ, 

ᐅᕝᕙᓘᓐᓃᑦ ᐱᔮᕆᔭᐅᒍᓐᓀᓗᓂ ᐃᓗᓯᓕᕆᔨᒥᓄᑦ ᐊᖓᔪᕐᖃᐅᑎᓄᓪᓗ 

• ᐱᔪᓐᓇᐅᑎᖃᕐᓂᖅ ᐱᐅᔪᓂᒃ ᐃᓗᓯᓕᕆᔭᐅᒍᑎᓂᒃ ᓲᓱᑦᓴᓂᖃᑦᓯᐊᑐᑦ ᐊᑯᕐᖓᓂ, ᐃᓱᒪᒃᑯᓗ ᐃᓅᓯᒥᒍᓪᓗ ᓴᐳᑦᔭᐅᒪᑦᓯᐊᓗᓂ ᐃᓚᒥᓄᑦ, ᐃᓚᓐᓈᒥᓄᑦ 

ᐊᒻᒪᓗ ᓄᓇᓕᒻᒥᓄᑦ 

ᑐᑭᓯᒪᒍᑎᑦᓭᑦ 

• ᐱᔪᓐᓇᐅᑎᖃᕐᓗᓂ ᑐᑭᓯᒪᒍᑎᑦᓴᓂᒃ ᐱᑎᑕᐅᖃᑦᑕᓂᕐᒧᑦ ᐃᓕᖓᔪᓂᒃ ᐃᓗᓯᓕᕆᓂᕐᒥᒃ ᐱᑦᔪᔨᒍᑎᓂᒃ ᐱᔭᐅᒍᓐᓇᑐᓂᒃ ᐳᕙᓪᓗᑐᓄᑦ ᓱᓇᐅᒻᒪᖔᑕᓗ 

ᐱᔭᑦᓴᖁᑎᑕᖑᕙᑦᑐᑦ, ᖃᓄᐃᓘᕈᑎᐅᔪᑦ ᐊᒻᒪᓗ ᑐᕃᓐᓇᑐᒥᒃ ᑐᕃᓐᓇᖏᑦᑐᒥᓪᓗᓃᑦ ᐊᑭᓖᒍᑎᐅᒋᐊᓖᑦ ᐃᓚᐅᑎᓪᓗᒋᑦ 

• ᐱᔪᓐᓇᐅᑎᖃᕐᓂᖅ ᑭᖑᕃᓂᖃᖕᖏᑐᓂᒃ, ᓈᒻᒪᓈᕐᓯᒪᑦᓯᐊᑐᓂᒃ, ᐊᒻᒪᓗ ᑐᑭᓯᓇᓱᓪᓗᒋᑦ ᖃᓄᐃᑦᑐᒪᖔᑕ ᐋᓐᓂᐊᓯᐅᕐᑕᐅᓂᒃᑯᑦ ᖃᓄᐃᓕᖓᓕᒻᒪᖔᕐᒥ, 

ᐃᒣᑦᑐᒥᒃ ᐋᓐᓂᐊᕗᑏᕐᑕᐅᓗᓂᓗ, ᐋᓐᓂᐊᖓᓗ ᖃᓄᐃᓕᕙᓪᓕᐊᓂᖃᕐᓂᐊᒪᖔᑦ ᑐᑭᓯᑎᑕᐅᓗᓂ (ᑕᒪᓐᓇ ᐃᓱᒪᒋᔭᐅᔪᖅ ᓯᕗᓂᑦᓴᒥ 

ᐱᐅᓯᕆᔭᐅᓛᕐᑐᓴᐅᑎᓪᓗᒍ ᐋᓐᓂᐊᒋᔭᐅᔪᒧᑦ), ᐊᒻᒪᓗ ᐋᓐᓂᐊᓯᐅᕆᒍᑎᑦᓴᐅᑎᓪᓗᒋᑦ ᐅᑯᐊᖑᒐᔭᕐᖂᒪᑖᕐᑕᐅᔪᓂᒃ, ᐃᓚᖃᕐᑎᓗᒋᑦ ᑐᑭᓯᒪᖃᑎᒌᒎᑎᓂᒃ 

ᖃᓄᐃᓕᖕᖓᑲᓪᓚᒍᑎᐅᑐᐃᓐᓇᕆᐊᖃᓲᓂᒃ ᐊᒻᒪᓗ ᓈᒻᒪᓯᐊᕐᑐᓂᒃ ᐊᓯᐊᒍᕈᓐᓇᐅᑎᐅᒍᓐᓇᑐᓂᒃ 

• ᐱᔪᓐᓇᐅᑎᖃᕐᓂᖅ ᖃᐅᔨᒪᔭᖃᑦᓯᐊᓂᕐᒥᒃ ᐊᑎᖏᓐᓂᒃ ᐊᒻᒪᓗ ᖃᓄᐃᓪᓗᐊᑐᓂᒃ ᐄᕐᖃᕆᐊᖃᕐᓂᒥᒃ ᐅᕝᕙᓘᓐᓃᑦ ᖃᓄᑎᒌᕐᑐᒥᒃ ᑲᒪᒋᐊᕆᐊᖃᕐᓂᓂᒃ, 

ᐱᐅᓯᑐᐃᓐᓇᐅᕗᖅ ᖃᓄᐃᓘᕐᓂᖅ ᐊᒻᒪᓗ ᐊᓯᐊᒍᑦ ᓱᕐᕋᑕᐅᒍᑎᐅᒍᓐᓇᑐᑦ, ᐊᓯᐊᒍᓪᓗ ᓱᕐᕋᑕᐅᓂᖃᑐᐃᓐᓇᕆᐊᖃᕐᓂᐅᔪᑦ ᖃᓄᐃᓕᖓᓂᑎᒍᓪᓗ 

ᐋᓐᓂᐊᓯᐅᕐᑕᐅᒍᑎᑎᒍᓪᓗ 

• ᐱᔪᓐᓇᓂᖃᑦᓯᐊᓂᕐᓗ ᐋᓐᓂᐊᓯᐅᕐᑕᐅᓂᕐᒧᑦ ᑐᑭᓯᒪᐅᑎᑦᓴᓂᒃ ᐃᓕᖓᔪᓂᒃ ᖃᓂᒻᒪᓯᓕᐅᑉ ᖃᓄᐃᓕᖓᓂᖓᓄᑦ ᐋᓐᓂᐊᓯᐅᕐᑕᐅᒍᑎᖏᓐᓄᓗ ᐊᒻᒪᓗ 

ᐱᕕᖃᑦᓯᐊᓗᓂ ᐊᒥᓲᓕᕐᑎᑕᐅᒪᒍᑎᖏᓐᓂᒃ ᐋᓐᓂᐊᕕᒻᒥ ᐊᓪᓚᖁᑎᒥᑕ ᐊᑕᓐᓂᐅᕈᑎᒋᑐᐊᕈᓂᖏᑦ ᖃᓂᒪᔫᑉ ᐅᕝᕙᓘᓐᓃᑦ ᐃᓅᑉ ᐱᔪᓐᓇᐅᑎᑕᕐᑕᐅᒪᔫᑉ 

ᖃᓂᒻᒪᓯᓕᒻᒧᑦ 

• ᐱᔪᓐᓇᐅᑎᖃᕐᓂᖅ ᑲᑎᓯᓂᕐᒥᒃ, ᓇᓪᓕᖁᐊᒥᓂᓪᓗ ᐊᒥᕐᖄᖃᑎᒌᒍᑎᖃᕐᓃᑦ ᐊᑑᑎᓯᒪᔭᒥᓂᒃ ᐊᓯᖏᓐᓂᓗ ᐋᓐᓂᐊᓯᐅᕐᑕᐅᖃᑎᒥᓂᒃ ᐊᑭᓕᕐᑐᐊᖑᓇᓂᓗ 

ᐱᔪᒪᓂᑯᒥᓄᑦ ᐃᑲᔪᕐᑕᐅᑎᖃᑦᑕᓗᓂ ᖃᖓᑐᐃᓐᓇᓕᒫᑦ ᐋᓐᓂᐊᖃᕐᓂᕋᕐᑕᐅᕕᕕᓂᕐᒥᓂᑦ ᑎᑭᓪᓗᒍ ᐋᓐᓂᐊᓯᐅᕐᑕᐅᓂᒥᑕ ᐃᓱᐊ 

ᐱᒍᒪᔭᕐᓱᓂᖅ 

• ᐱᔪᓐᓇᐅᑎᖃᕐᐳᑎᑦ ᐋᓐᓂᐊᓯᐅᕐᑎᐱᑦ ᐊᓯᐊᓂ ᑕᑯᒍᓐᓇᓂᕐᒥᒃ, ᐊᓪᓚᖁᑎᑎᓐᓂᒃ ᕿᒥᕐᕈᒍᓐᓇᕕᖃᕐᑎᓗᒍ 

• ᐱᔪᓐᓇᐅᑎᖃᕐᓂᖅ ᐊᖏᕐᓂᒥᓪᓗᓃᑦ ᕿᐱᓗᑦᑕᖃᕐᓂᒥᓪᓗᓃᑦ ᐱᓚᑦᑐᑕᐅᒍᒪᓗᓂ ᐆᑎᑎᕆᐅᑎᓄᑦ ᐱᔭᐅᒍᓐᓇᕕᖃᑐᐊᕈᓂ ᐊᒻᒪᓗ ᑐᑭᓯᒪᑎᑕᐅᑦᓯᐊᓗᓂ 

ᖃᓄᐃᓘᕐᑕᐅᒐᔭᕐᓂᒥᓂᒃ ᐋᓐᓂᐊᓯᐅᕐᑎᓄᓪᓗ ᑭᖑᓂᐊᒍᓪᓗ ᖃᓄᐃᓕᖕᖓᑕᐅᒍᑎᒥᓄᑦ ᐊᑯᕐᖓᓂ ᐁᑦᑐᑐᑎᐅᒍᓐᓇᑐᓂᒃ ᖃᓂᒻᒪᓯᖃᕐᓂᐅᔪᑦ 

• ᐱᔪᓐᓇᐅᑎᖃᕐᓂᖅ ᐃᓱᒪᒥᓪᓗᓂ ᑎᒃᑯᐊᓯᒍᓐᓇᓂᕐᒥᒃ ᐃᓚᐅᒍᒪᒍᓂ ᐃᓚᐅᒍᒪᖕᖏᑯᓂᓗᓐᓃᑦ ᖃᐅᔨᓴᕐᓂᒥᒃ ᐱᓇᓱᒍᑎᓄᑦ ᐋᓐᓂᐊᓯᐅᕐᑕᐅᓂᖓ 

ᓱᕐᕋᓂᖃᕐᑎᓇᒍ 

ᐳᕿᐊᓱᖕᖏᓂᖅ 

• ᐱᔪᓐᓇᐅᑎᖃᕐᐳᑎᑦ ᐃᓕᒃᑯᓗᑎᑦ ᖃᐅᔨᒪᔭᐅᑦᑌᓕᒍᓐᓇᓂᕐᒥᒃ, ᓲᓱᒋᔭᐅᑦᓯᐊᕈᓐᓇᓂᕐᒥᒃ, ᐅᑉᐱᓂᒃᑯᑦ ᐅᑉᐱᕆᔭᑎᓐᓄᑦ ᐊᓯᖏᓐᓄᓗ ᐃᓗᕐᖁᓯᒃᑯᑦ 

ᓲᓱᒋᔭᐅᑦᓯᐊᓂᕐᓄᑦ 

• ᐱᔪᓐᓇᐅᑎᖃᕐᓂᖅ ᑐᑭᓯᒪᒍᑎᑦᓴᖃᕐᓂᒥᒃ ᐃᓕᖓᔪᓂᒃ ᐋᓐᓂᐊᓯᐅᕐᑕᐅᓂᐅᑉ ᖃᓄᐃᓕᖓᓂᖓᓄ ᐅᖃᔭᐅᑕᐅᑦᑌᓕᓂᖏᓐᓄᓗ ᐊᒻᒪᓗ ᑐᓴᕐᑎᓯᒍᑎᐅᔪᓄᑦ 

ᐊᓯᓂᒃ ᐊᖓᔪᕐᖃᐅᑎᓂᒃ ᑲᒪᒋᔭᖃᕐᑐᓂᒃ ᐊᖏᕐᑕᐅᒪᔪᓂᒃ ᐳᕙᓪᓗᓇᕐᑐᒥᒃ ᖃᓂᒻᒪᓯᓕᒻᒧᑦ 

ᓈᒻᒪᕕᐅᑦᓯᐊᓂᖅ 

• ᐱᔪᓐᓇᐅᑎᖃᕐᓂᖅ ᓇᑯᐃᓪᓕᐅᕈᑎᒥᓂᒃ ᐅᖃᐅᓯᖃᕈᓐᓇᓂᕐᒥᒃ ᐊᕐᖁᑎᑦᓴᓕᐊᖑᒪᔪᑦ ᐊᑐᕐᓗᒋᑦ ᐱᑕᖃᕐᑎᑕᐅᔪᑦ ᑕᒪᑐᒧᖕᖓᓕᖓᓗᑎᒃ ᐃᓗᓯᓕᕆᓂᕐᒥᒃ 

ᐊᖓᔪᕐᖃᐅᒍᑎᓕᓐᓄᑦ ᐊᒻᒪᓗ ᓇᑯᐃᓪᓕᐅᕈᑎᐅᔪᓕᒫᑦ ᑲᒪᒋᐅᑲᐱᖃᑦᑕᓗᑎᒃ ᖃᓄᕐᓗᓃᑦ ᐱᔮᕆᒍᑎᐅᒍᓐᓀᓗᑎᒃ 

• ᐱᔪᓐᓇᐅᑎᖃᕐᓂᖅ ᓴᑕᐅᒍᑎᖃᕐᓂᕈᓂ ᑭᐳᒻᒧᑦ ᓵᑦᓯᒍᓐᓇᓂᕐᒥᒃ ᖁᓛᓂ ᐅᖃᕐᑕᐅᔪᖅ ᓲᓱᒋᔭᐅᖕᖏᑐᐊᕐᓂᐸᑕ ᑐᑭᓯᒪᑎᑕᐅᒍᑎᖃᓚᖓᓗᓂᓗ 

ᐊᓪᓚᓯᒪᔪᑎᒍᑦ ᖃᓄᐃᓕᒍᑎᐅᒻᒪᖔᑦ ᑖᓐᓇ ᐱᓂᐊᕐᓂᖃᕈᑎᒋᓯᒪᔭᖓ 

ᐱᓇᓱᒐᖃᕐᕕᖁᑕᐅᔪᖅ 

• ᐱᔪᓐᓇᐅᑎᖃᕐᓂᖅ ᐃᓚᐅᒍᒪᒍᓂ, ᐅᕝᕙᓘᓐᓃᑦ ᐃᓂᓪᓓᓗᓂ, ᑎᒥᖁᑎᓕᐅᖃᑎᖃᕐᓗᓂᓗᓐᓃᑦ ᐃᓄᓐᓂᒃ ᐳᕙᓪᓗᓇᕐᑐᒧᑦ ᐊᑦᑐᑕᐅᒪᔪᓂᒃ ᐅᕝᕙᓘᓐᓃᑦ 

ᐳᕙᓪᓗᓇᕐᑐᓚᕆᓕᓐᓂᒃ ᐊᒻᒪᓗ ᕿᓂᖃᑕᐅᓗᓂ ᓴᐳᑦᔨᓯᒪᒍᓐᓇᑐᓂᒃ ᐱᕙᓪᓕᐊᑎᑕᐅᓂᖏᓐᓂᒃ ᑕᒪᒃᑯᐊ ᖃᓂᒻᒪᓯᖃᑎᒌᑦᑐᑦ ᑲᑎᑦᑕᕕᖏᓐᓂᒃ ᐊᒻᒪᓗ 

ᓄᓇᓕᓐᓂ-ᑐᖕᖓᕕᖃᕐᓱᑎᒃ ᑲᑐᑦᔨᖃᑎᒌᒎᑎᐅᓕᕐᑐᓂᒃ ᐊᕐᖁᑎᖃᕐᓱᑎᒃ ᐃᓗᓯᓕᕆᓂᕐᒥᒃ ᐱᑕᖃᕐᑎᓯᔨᓂᒃ, ᐊᖓᔪᕐᖃᐅᕕᓕᓐᓂᒃ, ᐊᒻᒪᓗ 

ᐃᓅᖃᑎᒌᖑᔪᓂᒃ 

• ᐱᔪᓐᓇᐅᑎᖃᕐᓂᖅ ᐃᓚᐅᖃᑕᐅᒍᓐᓇᓂᕐᒥᒃ ᓲᕐᓗ “ᐊᑦᑐᐊᔭᐅᖃᑕᐅᔪᑎᒍᑦ” ᐱᕙᓪᓕᐊᑎᑕᐅᔪᓄᑦ, ᑲᔪᓯᑎᑕᐅᓂᖏᓐᓄᑦ, ᑲᒪᓇᓱᑦᑕᐅᓂᖏᓐᓄᑦ, ᐊᒻᒪᓗ 

ᓇᐅᑦᓯᑐᕐᑕᐅᓂᖏᓐᓄᑦ ᐳᕙᓪᓗᑐᓕᕆᓂᕐᓄᑦ ᒪᓕᒐᖃᕐᑎᓯᒍᑎᐅᔪᓪᓗ ᐱᓇᓱᒍᑎᓕᐊᖑᒪᔪᓪᓗᓗ ᐃᓚᐅᑎᑦᓯᓂᖃᕐᓱᑎᒃ ᓄᓇᓖ, ᑲᓇᑕᒥᐅᑦ, ᐊᒻᒪᓗ 

ᓯᓚᕐᔪᐊᒥᐅᓕᒫᑦ ᐃᓗᓯᕐᒧᑦ ᐊᖓᔪᕐᖃᐅᔪᖁᑎᖏᓐᓂᒃ 

ᐱᓂᕐᓗᓇᕐᑐᒨᕐᑌᓕᓃᑦ 

• ᐱᔪᓐᓇᐅᑎᖃᕐᓂᖅ ᐱᓇᓱᒐᕐᒥᓂᑦ ᐲᕐᑕᐅᑐᐃᓐᓇᓯᓐᓇᓂᐅᔭᖕᖏᓂᕐᒥᒃ ᖃᓂᒻᒪᓯᖃᕆᐊᒥᒃ ᑐᑭᓯᑎᑕᐅᓂᖃᓚᐅᕐᓗᓂ ᐅᕝᕙᓘᓐᓃᑦ ᓈᒻᒪᓈᕐᓯᒪᑦᓯᐊᑐᓂᒃ 

ᐃᓚᐅᖃᑕᐅᓕᕐᑎᑕᐅᓂᖃᕆᐊᓪᓚᓚᐅᕐᓗᓂ ᐱᔭᕇᕐᑐᕕᓂᐅᓕᕐᓗᓂ ᐳᕙᓪᓗᓇᕐᑐᖅ ᑎᒥᖓᓃᑦᑐᖅ ᐋᓐᓂᐊᓯᐅᑎᓄᑦ ᓄᖑᑎᑕᐅᓂᖃᓚᐅᕐᑎᓗᒍ 

• ᐱᔪᓐᓇᐅᑎᖃᕐᓂᖅ ᓂᕿᑦᓯᐊᑐᒪᒋᐊᖃᕐᓂᐅᑉ ᑲᑉᐱᐊᓇᕐᑐᒨᕐᑌᓕᒋᐊᖃᕐᓂᖓᒍᑦ ᐅᕝᕙᓗᓐᓃᑦ ᓂᕿᓄᑦ ᐃᑲᔪᕐᓯᒋᐊᕈᑎᓂᒃ ᐱᒋᐊᖃᕈᓂ 

ᐋᓐᓂᐊᓯᐅᕐᑕᐅᓂᑯᒥᓄᑦ ᐱᒋᐊᖃᓚᕆᑐᐊᕈᓂᒋᑦ 

 

ᐋᓐᓂᐊᓯᐅᕐᑕᐅᔪᑦ ᐱᔭᑦᓴᖁᑎᖏᑦ 

ᐱᔭᑦᓴᖁᑎᖃᕐᐳᑎᑦ ᐃᒣᓗᕐᓂᒥᒃ: 
 

ᑐᑭᓯᒪᒍᑎᑦᓴᓂᖅ ᐊᒥᕐᖄᖃᑎᒌᒍᑎᖃᕐᓂᒥᒃ 

• ᐱᔭᑦᓴᖁᑎᖃᕐᓂᖅ ᐱᑕᖃᕐᑎᓯᒍᑎᖃᕆᐊᒥᒃ ᐃᓗᓯᓕᕆᔨᒥᓄᑦ ᑐᑭᓯᒪᔭᐅᒍᑎᑦᓴᒥᓐᓂᒃ ᐱᕕᓕᒫᒥᒍᑦ ᖃᓄᐃᓕᖓᓂᖃᕐᓂᒥᓂᒃ ᐃᓗᓯᕐᒥᒍᑦ, 

ᖃᓂᒻᒪᓯᕆᓯᒪᔭᒥᒍᑦ, ᖁᓄᓪᓕᕈᑎᒋᖃᑦᑕᓯᒪᔭᒥᒍᑦ ᐊᒻᒪᓗ ᐊᓯᖏᑎᒍᑦ ᑐᓴᐅᒪᔭᐅᒍᑎᒋᒋᐊᓕᑎᒍᑦ 

• ᐳᕙᓪᓗᑐᑦ ᐱᔭᑦᓴᖁᑎᖃᐳᑦ ᑐᑭᓯᒪᑎᑦᓯᒍᑎᖃᕐᑐᓴᐅᓂᕐᒥᓂ ᐃᓗᓯᓕᕆᓂᕐᒥᒃ ᐱᑦᔪᔨᔨᒥᓐᓂᒃ ᐅᖃᐅᑎᓗᒋᑦ ᑭᓇᒃᑯᓂᒃ ᐁᑦᑐᐃᒪᑐᐃᓐᓇᕆᐊᖃᕐᒪᖔᕐᒥᒃ 

ᐃᓚᒥᓂᒃ, ᐃᓚᓐᓈᒥᓂᒃ, ᐊᓯᖏᓐᓂᓗ ᐁᑦᑐᑕᐅᒪᑲᓪᓚᑐᐃᓐᓇᕆᐊᓕᓐᓂᒃ ᐳᕙᓪᓗᓇᕐᑐᒥᒃ ᐅᕝᕙᓐᓃᑦ ᐁᑦᑐᑕᐅᒪᔪᓂᒃ ᑲᑎᒪᑦᓯᔪᕕᓂᐅᒐᒥᒃ 

ᒪᓕᑦᓯᐊᓂᕐᑕᓕᒻᒥᒃ ᐋᓐᓂᐊᓯᐅᕐᑕᐅᓂᖅ 

• ᐱᔭᑦᓴᖁᑎᖃᕐᓂᖅ ᒪᓕᑦᓯᐊᓂᕐᒥᒃ ᐱᔭᐅᖁᔭᐅᔪᓂᒃ ᐊᒻᒪᓗ ᐊᖏᕐᓯᒪᓗᓂ ᐋᓐᓂᐊᓯᐅᕐᑕᐅᒍᑎᒋᓂᐊᕐᑕᒥᑕ ᐸᕐᓇᑕᐅᒪᒍᑎᖏᓐᓂᒃ ᐊᒻᒪᓗ ᐃᑉᐱᒍᓱᑦᓯᐊᓗᓂ 

ᐊᖕᖓᓗᓂ ᐃᒣᓗᕐᓗᑏᕐᑕᐅᒪᒍᑎᒥᓂᒃ ᓴᐳᑦᔭᐅᒪᒍᑎᒋᓂᐊᕐᓗᒋᑦ ᐃᓗᓯᓕᕆᔭᐅᓂᕐᒥᒍᑦ, ᐊᓯᒥᑕᓗ ᐃᓗᓯᓕᕆᔭᐅᓂᖏᑎᒍᑦ 

• ᐱᔭᑦᓴᖁᑎᖃᕐᓂᖅ ᖃᐅᔨᒪᑎᑦᓯᓂᕐᒥᒃ ᐃᓗᓯᓕᕆᓂᕐᒥᒃ ᐱᑕᖃᕐᑎᓯᔪᒥ ᖃᓄᕐᓗᓃᑦ ᐱᔭᕐᓃᓕᐅᕐᓂᖃᓕᕈᓂ ᐱᓀᓗᑕᖃᓕᕈᓂᓗᓐᓃᑦ ᒪᓕᑦᓯᐊᕋᓱᓐᓂᒥᒃ 

ᐋᓐᓂᐊᓯᐅᕐᑕᐅᒍᑎᒥᓂᒃ ᐅᕝᕙᓘᓐᓃᑦ ᐋᓐᓂᐊᓯᐅᕐᑕᐅᒍᑎᒥ ᓇᓪᓕᑐᐃᓐᓇᖏᓐᓂᒃ ᑐᑭᓯᒪᑦᓯᐊᖏᒃᑯᓂ 

ᐃᑲᔪᕐᓯᒍᑏᑦ ᓄᓇᓕᓐᓂ ᐃᓗᓯᖃᑦᓯᐊᑐᑦᓴᐅᓂᕐᓂᒃ 

• ᐱᔭᑦᓴᖁᑎᖃᕐᓂᖅ ᐃᑲᔪᕐᓯᓂᒃᑯᑦ ᓄᓇᓖᑦ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᑫᓪᓚᑐᕐᓗᒋᑦ ᐊᓰᑦ ᐋᓐᓂᐊᓯᐅᕐᑕᐅᔪᑦᓴᐅᓂᖏᓐᓄᑦ ᑕᑯᑦᓴᐅᐸᑕ 

ᐳᕙᓪᓗᓇᕐᑐᑕᖃᕈᓇᐅᓕᕆᐊᖏᑦ 

• ᐱᔭᑦᓴᖁᑕᐅᓂᖏᑦ ᑕᑯᑦᓴᐅᑎᑕᐅᒋᐊᖃᕐᓂᑯᑦ ᐃᓱᒫᓗᒋᔭᖃᕐᓂᒥᒃ ᐳᕙᓪᓗᖃᑎᒥ ᐱᔪᓐᓇᐅᑎᖃᕈᑎᖏᓐᓂᒃ ᐃᓗᓯᓕᕆᓂᕐᒥᓗ ᐱᓇᓱᑦᑎᓂᒃ, 

ᑐᑭᓯᒪᔭᖃᕆᐊᖃᕐᓂᐅᕗᖅ ᑕᒪᓐᓇ ᓲᓱᒋᐅᑎᓂᖃᑦᓯᐊᓗᓂᓗ ᐱᔮᕆᓂᖃᕈᓐᓀᓗᓂᓗ ᑐᖕᖓᕕᖃᕐᑐᓴᐅᒋᐊᖏᑦ ᐳᕙᓪᓗᑐᕐᑕᓕᓐᓂ ᓄᓇᓕᓐᓂ 

ᑕᑯᑦᓴᐅᑎᑦᓯᓂᖅ ᐊᑕᐅᓯᐅᖃᑎᒌᒍᑎᖃᕐᓂᓂᒃ 

• ᐃᓅᖃᑎᒌᑎᒍᑦ ᓴᐳᒻᒥᐅᑎᓂᐅᒋᐊᓖᑦ ᐊᑕᐅᓯᐅᖃᑎᒌᖃᑎᖃᕐᓂᑯᑦ ᐊᓯᒥᓂᒃ ᐳᕙᓪᓗᓇᕐᑐᖃᖃᑎᒥᓂᒃ ᐃᓱᒪᒋᔭᐅᑦᓯᐊᕆᐊᖃᕐᐳᑦ, ᐊᑕᐅᑦᓯᑯᑦ 

ᐃᖏᐊᖃᑎᒌᓪᓗᓂ ᐳᕙᓪᓗᓇᐅᑉ ᓄᖑᓐᓂᓴᖓᓄᑦ 

• ᐃᓅᖃᑎᒌᑎᒍᑦ ᐊᒥᕐᖃᖃᑎᒌᒍᑎᖃᖃᑦᑕᕆᐊᖃᕐᓃᑦ ᑐᑭᓯᒪᒍᑎᑦᓴᓂᓪᓗ ᖃᐅᔨᒪᔭᐅᒋᐊᓕᓐᓂᓗ ᐱᓯᒪᔭᒥᓐᓂᒃ ᐋᓐᓂᐊᓯᐅᕐᑕᐅᓂᖃᕐᓱᑎᒃ ᐊᒻᒪᓗ ᑕᒪᒃᑯᐊ 

ᑐᑭᓯᒪᓕᕐᑕᖏᑦ ᐊᓯᒥᓄᑦ ᑐᓂᓗᓂᒋᑦ ᐊᓯᖏᓐᓂ ᓄᓇᓕᓐᓂ, ᑕᒪᑐᒥᖓ ᓵᓚᖃᕐᓂᓴᒥᒃ ᑲᑐᑦᔨᖃᑎᒌᒍᑎᖃᓗᑎᒃ 

• ᐃᓄᐃᑦ ᐊᑯᕐᖓᒥᓐᓂ ᐃᓱᒫᓗᒍᑎᖃᕆᐊᖃᕐᓂᖏᑦ ᐃᓚᐅᖃᑕᐅᒋᐊᖃᕐᓂᒥᓐᓂᒃ ᐳᕙᓪᓗᓇᖃᖕᖏᑐᒥᒃ ᐃᓅᓯᖃᕐᓂᓴᒥᓄᑦ 

